
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 

(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ 

 
ᔨᓂ ᐅᒡᔪᖅ 
(ᓇᑦᑎᓕᒃ) 

  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

1959

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᔫᓂ 1, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ 
ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ, ᔨᓂ ᐅᒡᔪᖅ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ)(ᑐᓵᔨᒃᑯᑦ): 
ᐱᒋᐊᓚᐅᖏᓂᑦᑎᓐᓂ ᒥᔅᑕ ᐃᐊᓕᐊᑦ ᑐᒃᓯᐊᖁᔭᕋ. 
ᒥᔅᑕ ᐃᐊᓕᐊᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᐅᓐᓄᓴᑦᑎᐊᕙᒃᑯᑦ. ᓯᕗᓕᖅᑏ, ᒥᓂᔅᑕᐃᑦ, 
ᒪᓕᒐᓕᐅᖅᑏᑦ, ᓄᓇᕗᒻᒥᐅᓪᓗ. ᐊᓕᐊᓇᐃᑦ 
ᐅᑎᕐᒥᔪᓯ ᑕᕝᕙᓂ ᐃᒡᓗᐊᓗᒻᒥ 
ᐅᐱᓐᖔᖅᓯᐅᑦᑎᐊᑲᐃᓐᓇᓂᐊᖅᐳᓯ.  
 
(ᑐᓵᔨᒃᑯᑦ): ᑕᐃᒪ ᑲᔪᓯᓚᐅᖏᓂᑦᑎᓐᓂ ᒫᓐᓇᐅᔪᖅ 
ᑐᓐᖓᓱᒃᑎᑦᑎᒍᒪᔪᖓ ᒪᓕᒐᓕᐅᖅᑎᒥᒃ ᓄᑖᒥᒃ 
ᔩᓂ, ᒪᓕᒐᓕᐅᖅᑎ ᐅᒡᔪᖅ, ᔩᓂ ᐅᒡᔪᖅ 
ᒪᓕᒐᓕᐅᖅᕕᒻᒧᑦ ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᐄ, ᑕᐃᒪ ᐊᕐᓇᑕᖃᓕᕐᖓᑦ ᐊᕙᑎᒃᑮᓐᓂᒃ ᑕᕝᕗᖓ 
ᓂᕈᒥᓐᓂᖅᓴᐅᓂᐊᓕᖅᑯᖅ ᐃᓯᕆᐊᖓ 
ᑐᓐᖓᓇᕐᓗᓂ.  
 
ᑕᐃᒪᓗ ᑲᑎᒪᔾᔪᑎᔅᓴᑎᓐᓂ ᑐᓴᖅᑎᑕᐅᓚᐅᖅᓯᒪᒐᒪ  

ᑲᒥᓴᓇᐅᔪᒥᒃ ᓄᑖᒥᒃ ᐃᐊᑦᓇ ᐃᓚᐅᔅᓴᒥᒃ ᒪᐃ 31-
ᒦᑦᑐᖅ.  
 

ᑮᓇᐅᔭᓕᕆᓂᕐᒧᑦ ᑐᓴᒐᒃᓴᖅ 
 
ᐅᖃᖅᑎ ᔭᐃᒥᓯ ᐋᕆᐊᒃ 
ᒪᓕᒐᓕᐅᕐᕕᒃ ᓄᓇᕗᒻᒥ 
ᐃᖃᓗᐃᑦ, ᓄᓇᕗᑦ 
 
ᐅᖃᖅᑏ, ᐅᖃᐅᔾᔨᔪᒪᔪᖓ ᒪᓕᒐᓕᐅᖅᑎᓄᑦ 
ᐅᖃᕈᒪᓪᓗ ᓄᓇᕗᑦᒥ ᐅᑯᐊ ᐱᖁᔭᔅᓴᐃᑦ 
ᐊᐃᑉᐸᖓᓂ ᑲᑎᒪᑎᓪᓗᒋᑦ ᑲᒪᒋᔭᐅᓂᐊᖅᑐᑦ 
ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ: 
 

• ᐱᖁᔭᔅᓴᖅ 28 - ᐃᓚᒋᐊᕈᑏᑦ 
ᓴᓂᖅᕙᒃᑕᐅᓯᒪᔪᑦ ᐊᑭᑐᔫᑎᓄᑦ ᐱᖁᔭᖅ 
1, 2010-2011 

 
• ᐱᖁᔭᔅᓴᖅ 29 - ᐃᓚᒋᐊᕈᑏᑦ 

ᓴᓂᖅᕙᒃᑕᐅᓯᒪᔪᑦ ᐊᑭᑐᔫᑎᓄᑦ 
ᓈᓴᐅᑎᓕᒃ 2, 2010-2011 

 
• ᐱᖁᔭᔅᓴᖅ 30 - ᐃᓚᒋᐊᕈᑏᑦ 

ᓴᓂᖅᕙᒃᑕᐅᓯᒪᔪᑦ ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᑦ ᐱᖁᔭᖅ 1, 2010-2011 

 
• ᐱᖁᔭᔅᓴᖅ 31 - ᐃᓚᒋᐊᕈᑏᑦ 

ᓴᓂᖅᕙᒃᑕᐅᓯᒪᔪᑦ ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᑦ ᐱᖁᔭᖅ ᓈᓴᐅᑎᓕᒃ 2, 
2010-2011 

 
ᑎᑎᕋᖅᑐᖅ ᐃᐊᑦᓇ ᐃᓚᐃᐊᔅ, ᑲᒥᓴᓇ ᓄᓇᕗᑦᒥ. 
 
ᑲᑎᒪᔾᔪᑎᔅᓴᑎᓐᓄᑦ, ᒥᓂᔅᑕᐃᑦ ᐅᖃᐅᓯᖏᑦ. ᒥᔅᑕ 
ᑮᑦ ᐲᑕᓴᓐ.  

1960

ᖃᓄᖅᑑᕐᓂᕐᒧᑦ ᐸᕐᓇᐅᑎᒃ (ᐲᑕᓴᓐ) 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᒃᔨᑯᑦ): ᖁᔭᓐᓇᒦᒃ, 
ᐅᖃᖅᑏ. ᑐᓐᖓᓱᒋᑦᓯ ᐅᑎᕐᒥᒐᑦᓯ ᑕᒫᓂ ᐅᐱᓐᖔᒥ 
ᑲᑎᒪᓂᑦᑎᓐᓄᑦ ᐊᒻᒪᓗ ᐅᐱᓐᖓᖅᑐᑯᓘᒻᒪᑦ 
ᓄᓇᑦᑎᓐᓃᓛᒃ. 
 
ᐅᖃᖅᑏ, ᐅᓪᓗᒥ ᑐᓴᖅᑎᑦᑎᔪᒪᒍᒪᕗᖓ 
ᖃᓄᐃᓕᐅᕐᓂᕆᔭᑦᑎᓐᓂᒃ ᓄᓇᕗᒻᒥ 
ᐃᓪᓗᓕᐅᕐᓂᕐᒧᑦ ᐊᒥᒐᖅᓯᓂᖏᓐᓄᑦ 
ᑎᓴᒪᐃᓕᖓᔪᓂᒃ ᐸᕐᓇᒍᑎᑦᑎᓐᓂ.  
 
ᓯᕗᓪᓕᖅᐹᖑᔪᖅ ᐃᓪᓗᓕᕆᔨᖅᔪᐊᒃᑯᑦ $18.9-
ᒥᓕᐊᓐᓂᒃ ᑮᓇᐅᔭᖁᑎᒋᔭᖏᓐᓂᒃ ᓇᒻᒥᓂᖅ.  
 
ᐊᐃᑉᐸᖓ, $22 ᒥᓕᐊᓐ ᐊᑭᑐᔫᑎᓄᑦ ᐱᓕᕆᐊᕐᓄᑦ 
2010-2011 ᐅᖓᕙᕆᐊᖅᑕᐅᓯᒪᔪᑦ 2011-2012-
ᒧᑦ. ᑖᒃᑯᐊ ᓯᕗᒧᐊᑦᑎᒋᐊᓐᓂᐊᖅᓯᒪᔭᕗᑦ, 
ᐊᓯᖏᓪᓗ ᑮᓇᐅᔭᑦ ᑎᑎᕋᖅᑕᐅᔪᓂ 2011-2012 
ᐊᑭᑐᔪᖅᑐᕈᑎᓄᑦ ᐸᕐᓇᒍᑎᓄᑦ.  
 
ᐱᖓᔪᐊᑦ, ᖃᑦᑏᓐᓇᕈᕆᐊᖅᑕᐅᓂᖏᑦ $16.8 
ᒥᓕᐊᓐᑲᓂᕐᓂᒃ. ᑖᒃᑯᐊ ᖃᑦᑏᓐᓇᕈᕆᐊᕈᑕᐅᔪᑦ 
ᐊᐅᓚᓂᖏᓐᓄᑦ ᐱᖃᓯᓱᐅᔾᔨᔪᑦ 
ᐃᓐᓄᑎᑦᑎᓇᓱᓐᓂᕐᒥᒃ ᐃᖅᑲᓇᐃᔮᖑᔪᓂᒃ ᐊᒻᒪᓗ 
ᑕᒪᒃᑯᐊ ᐊᑐᕐᓂᖅᓴᕆᓗᒋᑦ ᐱᕙᓪᓕᐊᓂᐅᔪᑦ 
ᐃᓕᓐᓂᐊᖅᑎᑦᑎᓂᕐᒧᑦ.  
 
ᑎᓴᒪᖓᑦ, ᑭᖑᓪᓕᖅᐹᖅ, $2.3 ᒥᓕᐊᓐ 
ᒐᕙᒪᒃᑯᓐᓂᑦ ᓇᓪᓕᐅᒃᑯᒫᑦ ᐃᓛᒃ, 
ᑐᐊᕕᓐᓇᖅᑐᖃᓕᕐᓂᖅᑲᑦ ᑮᓇᐅᔭᓂᒃ. 
 
ᑖᒃᑯᐊ  ᐊᔾᔨᒌᓕᖅᑎᑦᑎᓯᒪᓇᓱᒃᑐᑦᑕᕗᑦ ᓄᓇᕗᑦᒥ 
ᑕᒪᓐᓇ ᐃᓪᓗᓕᕆᓂᐅᔪᖅ ᐃᓗᓕᓪᓗᐊᑕᕆᒻᒪᒍ 
ᑕᒪᑉᑕᒥ ᑐᕌᒐᑦᑎᑐᓐᓂ. ᑖᓐᓇ 
ᐱᔭᕇᖅᓯᒪᓂᐊᓚᐅᖅᓯᒪᒻᒪᑦ ᑕᐅᑐᓐᖑᐊᑕᑦᑎᒍᑦ 
ᐊᑦᑐᐃᓐᖃᓗᐊᖏᓪᓗᓂ ᐱᓕᕆᕕᐅᔪᓄᑦ. 
 
ᐅᖃᖅᑏ, ᖁᓚᕐᓇᐃᑎᑦᑎᒋᐊᕈᒪᔪᖓ 
ᒪᓕᒐᓕᐅᖅᑎᐅᔪᓂᑦ ᑕᒪᒃᑯᐊ ᐱᓕᕆᐊᖑᔪᑦ  

ᐱᔨᑦᑎᕈᑏᑦ ᓄᓇᕗᒻᒥᐅᓄᑦ 
ᑲᒪᒋᔭᐅᖏᓐᓇᓂᐊᖅᑐᔅᓱᓕ. 
 
ᑖᒃᑯᐊ ᒐᕙᒪᒃᑯᑦ ᐃᒫᒃ 
ᐊᑲᕐᕆᓂᖅᓴᐅᓕᕈᓐᓇᖁᓪᓗᒋᑦ ᐊᐅᓚᓂᖏᓐᓂᑦ 
ᐊᒻᒪᓗ ᓴᖅᑮᓂᖅᓴᐅᓗᑎᑦ. 
 
ᖃᐅᑉᐸᑦ ᓴᖅᑮᓛᖅᑐᖓ ᐃᓚᒋᐊᕈᑎᓂᑦ 
ᓴᓂᕐᕙᔅᓯᒪᔪᓂᑦ ᐱᖁᔭᔅᓴᓄᑦ ᒪᓕᒐᓕᐅᖅᑎᓕᒫᓪᓗ 
ᕿᒥᕐᕈᔪᓐᓇᓂᐊᕐᒥᔪᑦ ᑖᒃᑯᓄᖓ ᕿᓚᓈᖅᑯᖓᓗ 
ᐱᓕᕆᖃᑎᒋᓂᐊᓕᕐᒥᒐᒃᑭᑦ ᒪᓕᒐᓕᐅᖅᑎᐅᔪᑦ. 
ᑖᔅᓱᒥᖓ ᐱᓕᕆᐊᖃᖅᑎᓪᓗᑕ 
ᐊᔅᓱᕈᓐᓇᖅᑑᒐᓗᐊᒥᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᒥᓂᔅᑕᐃᑦ ᐅᖃᐅᖏᑦ. ᕼᐊᓐᑐ ᑐᑐ. 

ᓄᓇᕗᑦ ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ 
ᐊᑭᓕᐅᑎᖏᓐᓂᑦ 
ᑕᒻᒪᖅᓯᒪᔪᖅᓯᐅᖅᑕᐅᓂᖏᓐᓂᑦ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑐᓐᖓᓱᒋᔅᓯ ᐅᑎᕐᒥᒐᔅᓯ. ᐅᖃᖅᑏ, 
ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ ᑕᕝᕙ ᒥᓂᔅᑕᐅᔪᑦ, 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᖓᑦ ᑎᓕᐅᖅᑕᐅᓯᒪᒻᒪᑦ 
ᐃᓪᓗᓕᕆᔨᖅᔪᐊᒃᑯᑦ ᑎᓗᐃᑦ ᐊᒻᒪ ᑐᔅ LLP 
ᕿᒥᕈᓇᖁᔭᐅᒻᒪᑕ ᖃᐅᔨᓴᕐᓗᑎᑦ ᓄᓇᕗᒻᒥ 
ᐃᓪᓗᓕᐊᖑᔪᓄᑦ. 
 
ᒥᓂᔅᑕᐅᔪᑦ ᑮᓇᐅᔭᓕᕆᓂᕐᒧᑦ ᐅᕙᖓᓗ 
ᑕᒻᒪᖅᓯᒪᔪᖅᓯᐅᖅᑎᒥᑦ ᑲᑎᒻᒪᖃᑎᖃᓚᐅᕋᑦᑕ ᓰᓚ 
ᕗᕋᐃᓱᒥᑦ ᐃᐳᕈ 26-ᒥᑦ, ᑖᔅᓱᒧᖓ ᐱᔾᔪᑎᖃᖅᑐᑕ. 
ᑕᐃᔅᓱᒪᓂᐅᑎᓪᓗᒍ ᒫᓐᓇ ᐱᔪᓐᓇᓚᐅᖏᒻᒪᑦ 
ᑭᓯᐊᓂ ᑕᒪᒃᑯᓂᖓ ᑮᓇᐅᔭᓕᕆᔨᐅᔪᓂᑦ 
ᐱᔭᕇᖅᑕᐅᖁᔨᓚᐅᕐᖓᑦ ᓈᒻᒪᒋᔭᓂᑦ ᒪᓕᓪᓗᒍ.  

ᑕᐃᒪ ᑳᓐᑐᕌᖅᑖᕋᓱᐊᕈᓯᓂᐅᔪᑦ ᓴᖅᑭᑕᐅᓚᐅᖅᑐᖅ 
ᒪᑐᓪᓗᓂ ᒪᐃ 28 ᑖᒃᑯᐊᓗ 
ᖃᓄᐃᓘᕐᓂᕆᒋᐊᖃᖅᑕᖏᑦ ᐋᖅᑭᑦᑕᐅᓚᐅᖅᑐᑦ 
ᑕᕝᕙᓐᖓᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᓪᓚᕕᖓᓂ 
ᓄᓇᕗᓪᓗ ᐊᓪᓚᕕᖓᓂ ᑮᓇᐅᔭᓕᕆᔨᒃᑯᓐᓂᑦ. 
 
ᑖᒃᑯᐊ ᐊᑐᐃᓐᓇᐅᔪᒫᖅᑐᑦ ᐱᔭᕇᖅᑐᑦ ᐊᐅᔭᖅ 
ᐊᒻᒪᓗ ᓇᓗᓇᐃᖅᓯᑦᑎᐊᕋᔭᖅᑐᖅ 
ᐃᓪᓗᓕᕆᔨᖅᔪᐊᒃᑯᑦ ᐊᑐᖅᑕᒥᓂᕆᔭᖏᓐᓂᑦ 
ᓇᓚᐅᑦᑖᖅᓯᒪᔭᖏᓐᓂᑦ ᐱᔭᕇᕐᕕᔅᓴᖏᓐᓂᑦ. 
ᕿᒥᕐᕈᓪᓗᑎᓪᓗ ᑮᓇᐅᔭᓕᕆᓂᕐᒧᑦ 
ᐃᓕᖅᑯᓯᐅᕙᑦᑐᑦ ᐱᔾᔪᑎᒋᔭᐅᔪᓂᑦ ᑖᒃᑯᓄᖓ 
ᐊᒥᒐᖅᓯᓂᕆᓚᐅᖅᑕᖏᓐᓄᑦ. ᕿᒥᕈᓂᐊᕐᒥᔪᑦ 
ᐊᐅᓚᑕᐅᓂᖏᓐᓄᑦ 
ᐅᓂᒃᑳᖃᑦᑕᕆᐊᖃᕐᓂᖏᓐᓂᓪᓗ ᐊᑐᓕᖅᑎᑕᐅᓯᒪᔪᑦ 
ᐃᓪᓗᓕᕆᔨᖅᔪᐊᑯᓐᓂᑦ ᐊᒻᒪᓗ 
ᐊᑲᐅᓯᒋᐊᕈᑎᔅᓴᖅᑕᖃᖅᐸᑦ ᐊᑐᓕᖁᒡᒐᓗᐊᖅᑐᒍᑦ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ, ᑕᒑᖅ ᑰᓕ. 
 
ᐊᖓᔪᖅᑳᑉ ᐅᖃᐅᓯᖓ 150 - 3(2): 

ᐋᓐᓂᐊᔪᓄᑦ ᑐᔪᕐᒥᕕᒻᒧᑦ ᑐᓴᒐᒃᓴᖅ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᐊᒻᒪᑦᑕᐅᖅ ᐅᕙᖓ ᓂᑯᕕᑦᑐᖓ 
ᑐᓐᖓᓱᑦᑎᑦᑐᒪᔮᒃᑲ ᑖᓐᓇ ᒪᓕᒐᓕᐅᖅᑎᓐᖑᓵᖅᑐᖅ 
ᕿᑎᕐᒥᐅᓂᑦ ᑕᒪᐅᖓ ᑎᑭᑦᑐᓐᓇᕋᕕᑦ ᐊᓕᐊᓇᐃᑦ. 
 
ᐊᒻᒪ ᑲᖏᕐᖠᓂᕐᒥᐅᑦ ᑐᓐᖓᓱᑦᑎᐊᖁᕙᒃᑲ ᑕᐃᑲᓂ 
ᐊᒥᓱᑦ ᑕᐅᑐᑦᑐᑦ ᐊᒻᒪᓗ ᐅᖃᓗᖃᑦᑕᕐᓕᑦ ᑕᒫᓂ 
ᖃᐅᔨᒃᑲᓐᓂᕈᒪᕋᒑᖓᒥᒃ ᑕᐅᑐᑦᑐᑦ ᐊᒥᓲᒻᒪᑕ. 
 
ᐅᖃᖅᑏ, ᒫᓐᓇᓕ ᑖᒃᑯᐊ ᐱᓕᕆᐊᑦᑎᓐᓂ 
ᖃᓂᒪᑦᑕᐃᓕᓂᐅᑉ ᒥᔅᓵᓄᑦ ᐃᓄᓕᕆᔨᒃᑯᓪᓗ 
ᐱᓇᓱᐊᕋᖃᓪᓚᕆᒃᑲᑦᑕ ᑕᒪᒃᑯᐊ  
ᑐᔪᕐᒥᕕᐅᖃᑦᑕᖅᑐᑦ ᐊᒻᒪᓗ 
ᐃᑲᔪᖅᑕᐅᕝᕕᐅᖃᑦᑕᖅᑐᑦ ᖃᓂᒪᔪᓄᑦ ᑐᔪᕐᒥᕖᑦ 
ᐱᔾᔪᑎᒋᓪᓗᒋᑦ ᓄᓇᕗᑦᒥ ᑖᑉᓱᒪ ᒥᑉᓵᓄᑦ 
ᓂᑉᓕᕈᒪᒐᒪ. ᑐᔪᕐᒥᕕᐅᔪᑦ ᑕᒪᒃᑯᐊ  

ᐃᓚᒋᔭᐅᒻᒪᕆᒻᒪᑕ ᑕᒪᑐᖓ ᖃᓂᒪᑦᑕᐃᓕᓂᐅᑉ 
ᖃᓂᒪᓂᐅᓪᓗ ᐊᐅᓪᓚᕌᖓᑎᒃ ᐃᓄᖁᑎᕗᑦ ᓄᓇᕗᑦᒥ 
ᐊᒻᒪ ᐅᖓᓯᑦᑐᓪᓚᕆᒻᒥᑦ ᐊᐅᓪᓚᖃᑦᑕᖅᖢᑎᑦ ᐃᓄᐃᑦ, 
ᐃᓄᓪᓚᕆᐅᔪᑦ ᐱᓗᐊᖅᑐᒥᑦ ᑕᐃᒃᑯᐊ ᐃᓚᖏᓪᓗ 
ᑐᑭᓯᐊᖏᑦᑐᑦ ᐅᖃᐅᓰᑦ ᐃᓚᖏᓐᓂᑦ. 
 
ᑭᓯᐊᓂᓕ ᖁᕕᐊᓱᑉᐳᖓ ᑖᒃᑯᐊ ᑲᑎᒻᒪᔨᐅᖃᑎᓕᒫᒃᑲ 
ᑕᕝᕙᓂ ᐅᖃᐅᑎᔪᓐᓇᕋᒃᑭᑦ ᐅᑉᓗᒥ ᒪᕐᕉᓐᓂᒃ, ᓲᕐᓗ 
ᐊᖏᓪᓕᕚᕐᓕᖅᓯᒪᓕᖅᑑᓐᓂᒃ ᐱᖁᑎᑖᖅᓯᒪᓕᕋᑦᑕ 
ᐅᓪᓗᒥᑦ ᑎᑭᒃᖢᒍ ᔨᐊᓇᐃᕝᕕᒥᑦ ᐊᒻᒪ ᐃᖃᓗᓐᓂᑦ.  
 
ᐅᖃᖅᑏ, ᑖᓐᓇ ᓛᒐᒃᑯᓐᓄᑦ ᕿᑎᕐᒥᐅᑦ Boarding 
home-ᖑᔪᖅ ᑕᐃᑲᓂ ᔨᐊᓗᓇᐃᕝᒦᑦᑐᖅ ᑕᐃᑲᓂ 
ᐃᓄᑦᑖᖃᑦᑕᓕᓚᐅᖅᑑᒐᓗᐊᖅ ᑎᓯᐱᕆ 2000-
ᖑᑎᓪᓗᒍ, ᐃᓛᒃ 2009. ᑭᓯᐊᓂᓕ 
ᐊᖏᓂᖅᓴᐅᓕᕐᖢᓂ ᐊᒻᒪᓗ 
ᐃᑲᔫᑎᖃᓐᓂᖅᓴᐅᓕᕐᖢᓂ ᑕᐃᑲᓂ ᐃᓗᐊᓂ ᐊᒻᒪᓗ 
56-ᓂᑦ ᐃᓄᖃᕈᓐᓇᖅᑐᓂ ᑖᓐᓇ ᔨᐊᓗᓇᐃᕝᒦᑦᑐᖅ. 
ᐊᒻᒪᓗ ᑐᓴᖅᓯᒪᕗᒍᑦ ᑕᐃᑯᓐᖓᖃᑦᑕᖅᑐᑦ 
ᖁᕕᐊᓱᓪᓚᕆᓐᓂᖅᓴᐅᓪᓗᑎᑦ 
ᐊᖏᕋᓪᓚᕆᐅᔮᕐᓂᖅᓴᐅᓂᖓᓂᑦ ᐊᒻᒪᓗ 
ᒫᓐᓇᓵᑯᓘᖅᑲᐅᔪᖅ ᐅᒃᑯᐃᖅᑕᐅᖃᐅᓪᓗᓂ ᑕᕝᕙᓂ 
ᒪᐃ 29-ᖑᑎᓪᓗᒍ ᑕᖅᑭᐅᖅᑲᐅᔪᒥᑦ 
ᕿᒪᕋᑖᑑᖅᑕᑎᓐᓂᑦ. 
 
ᐊᒻᒪ ᑕᕝᕙᓂ ᐃᖃᓗᓐᓂ ᑖᓐᓇ 
ᐊᖏᓂᖅᓴᐅᓕᖅᑐᖅᑕᐅᖅ ᓴᓇᔭᐅᖏᓐᓇᖅᑐᖅ 
ᐱᐊᓕᑉᐸᓪᓕᐊᔪᖅ ᐊᒻᒪᓗ ᐅᖃᕈᓐᓇᖅᑐᖓ ᑖᒃᑯᐊ 
ᕿᑭᖅᑖᓗᒻᒥᐅᑦ ᑖᓐᓇ ᑐᔪᕐᒥᕕᒋᓂᐊᖅᑕᖓ 
ᐃᑲᔪᖅᑕᐅᕝᕕᒋᓂᐊᖅᑕᖓ ᐅᖓᓯᑦᑐᒦᓐᖔᖅᑐᓄᑦ 
ᑕᕝᕙᓂ ᐋᓐᓂᐊᕐᕕᐊᓘᑉ ᐊᑭᑦᑎᐊᑯᓗᐊᓃᓐᓂᐊᕐᒪᑦ. 
90-ᓂᒃ ᐃᓄᖃᕈᓐᓇᓂᐊᖅᖢᓂ. 
ᐅᖃᐅᑎᔭᐅᖅᑲᐅᓪᓗᖓᓗ ᐃᒻᒪᖄ ᑕᒫᓂ ᔫᓐ 15-
ᖑᓕᖅᐸᒡᒎᖅ ᒪᑐᐃᖅᑕᐅᒍᓐᓇᓂᐊᖅᑰᒻᒪᑦ ᑭᓯᐊᓂ 
ᐃᖏᕐᕋᓯᓪᓚᑦᑖᕐᓂᐊᖅᑐᖅ ᔪᓚᐃ 1, 2010-ᖑᓕᖅᐸᑦ. 
 
ᐅᖃᖅᑏ, ᑕᒪᒃᑯᐊ ᑐᔪᕐᒥᕕᐅᖃᑦᑕᖅᑐᑦ ᑕᐃᒃᑯᐊᓗ 
ᐃᑲᔪᖅᑎᒋᔭᕗᑦ ᐃᓛᒃ ᑕᐱᕆᔭᕗᑦ ᑕᒪᒃᑯᓂᖓ ᓱᕐᓗ 
ᐃᓂᖃᖁᔨᒐᑦᑕ ᑲᑎᑦᖢᑕ ᐃᒫᒃ ᑐᓐᖓᓇᖅᑑᓗᑎᒃ 
ᐊᒻᒪᓗ ᐊᒃᓱᕈᓐᓇᖏᓐᓂᖅᓴᐅᓗᑎᒃ ᐊᒻᒪᓗ ᐃᓅᓯᐅᑉ 
ᐃᓚᖓᓂ ᑐᑭᓯᐊᑦᑎᐊᕐᓗᑎᒃ ᑕᒫᓂ ᓄᓇᕗᑦᒥᐅᓂᒃ. 
ᐊᒻᒪᓗ ᓂᕆᑎᑦᑎᔪᓐᓇᕐᓗᑎᒃ ᓂᕿᑐᖃᖏᓐᓂᒃ 
ᑕᒪᒃᑯᐊ ᑕᐃᒫᒃ ᐃᓱᒪᒋᒐᑦᑎᒍ. ᐊᒻᒪᓗ ᐱᐅᓂᖅᓴᒥᒃ 
ᑲᒪᑦᑎᐊᓂᖅᓴᐅᔪᒪᓪᓗᑕ ᑕᒪᒃᑯᓂᖓ 
ᑐᔪᕐᒥᐊᕆᖃᑦᑕᑕᑕᑦᑎᓐᓂᒃ ᐊᐅᓚᖅᓯᒪᑎᓪᓗᒋᑦ 
ᐃᓱᒫᓗᓐᖏᓂᖅᓴᐅᖁᓪᓗᒋᑦ ᑕᒫᓂ 
ᐋᓐᓂᐊᕕᓕᐊᖅᓯᒪᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 



ᐊᐃᑉᐱᖅ, ᔫᓂ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1962

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ, ᒥᓂᔅᑕ ᓗᐃ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 151 - 3(2): ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑐᓴᒐᒃᓴᖅ 
(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑐᓐᖓᓱᒋᑦᓯ ᐋᓯᑦ ᑕᒪᐅᖓ 
ᐅᑎᖅᑐᐊᓐᓅᒐᑦᓯ. ᖁᕕᐊᓇᖅ ᐊᖏᕐᕋᖅᓯᒪᖔᕐᓗᓂ 
ᐱᓐᓇᖅᑑᒐᓗᐊᖅ ᑭᓯᐊᓂ ᐱᔭᒃᓴᓕᐊᓘᒐᑦᑕ ᑕᒪᓐᓇᓗ 
ᐊᖏᕈᑎᒋᓯᒪᒐᑦᑎᒍ. ᐊᓕᐊᓇᐃᑦ ᑕᒫᓂ 
ᑲᑎᒃᑲᓂᖅᑐᒍᑦ.  
 

ᐅᖃᖅᑎᑦᑎᔩ, ᐅᓇᓕ ᓇᖏᖅᓯᔾᔪᑎᒋᔭᕋ ᐅᓐᓄᓴᐅᔪᖅ 
ᑕᒪᑐᒪᓂ ᑖᒃᑯᐊ ᖃᓄᐃᓕᐅᖅᐸᓪᓕᐊᓕᕐᒪᖔᑦᑎᓐᓂᒃ 
ᓄᓇᕗᑦᒥ ᐃᓄᐃᑦ ᐅᖃᐅᓯᖏᑦᑕ ᑕᐃᒎᓯᓕᐅᖅᑎᑦ 
ᐱᕙᓪᓕᐊᓂᕆᔭᖏᓐᓂᒃ. ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᑦ ᑖᒃᑯᓄᖓ ᐃᓚᐅᔪᑦ ᑕᐃᒪ ᓅᕖᕙ 
2008-ᒥ ᐃᓐᓄᑕᐃᓐᓇᓚᐅᖅᓯᒪᒻᒪᑕ ᐊᒻᒪᓗ 
ᑲᑎᒪᓯᓐᓈᑦ ᐃᓕᓐᓂᐊᖅᐸᓪᓕᐊᓚᐅᖅᑐᖅ. 
ᐃᒃᓯᕙᐅᑕᖏᓪᓗ, ᑐᖏᓕᖓᓗ ᑖᒃᑯᐊ 
ᖃᓄᐃᓕᖓᔪᒥᒃ ᐱᔪᒃᓴᐅᑕᐅᓂᐊᕐᒪᖔᑕ ᔮᓄᐊᕆ 
ᕖᕗᐊᕆ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ 2010. 
 

ᑐᑭᒧᐊᑦᑎᑦᑎᔨᐅᓂᐊᖅᑐᖅ ᐊᒻᒪᓗ 
ᐊᐅᓚᑦᓯᔨᐅᓂᐊᖅᑐᖅ ᑕᒪᒃᑯᓄᖓ 
ᖃᐅᔨᓴᖅᑕᐅᓂᑦᑎᓐᓄᑦ ᐊᒻᒪᓗ ᑕᒪᒃᑯᐊ ᐅᖃᐅᓰᑦ 
ᐊᑐᖅᑕᐅᑦᑎᐊᕐᕆᐊᖃᓐᓂᖏᓐᓂᒃ ᒫᓐᓇ 
ᐃᓐᓄᒃᓯᒪᓕᖅᑐᖅ. ᑖᒃᑯᐊ ᓱᓕ ᐃᖅᑲᓇᐃᔮᒃᓴᐃᑦ 
ᐃᓚᖏᑦ ᑖᒃᓱᒪ ᐃᓗᐊᓃᑦᑐᑦ 
ᐃᓐᓄᐸᓪᓕᐊᕌᔮᑕᕆᔭᕋᓗᐊᕗᑦ ᐊᒻᒪᓗ ᐃᓐᓄᓂᐊᖅᑐᑦ 
ᓇᓗᓇᓐᖏᑎᐊᖅᖢᑎᒃ. ᒫᓐᓇ ᑖᒃᑯᐊ 
ᐊᐅᓚᔾᔭᐃᒋᐊᖅᑎᓯᒪᔭᕗᑦ ᐃᖅᑲᓇᐃᔭᖅᑎᕗᑦ ᑕᐃᒪ 
ᑕᒪᒃᑯᓂᖓ ᑎᒥᖁᑎᒋᔭᐅᔪᓂᒃ ᐊᔾᔨᒌᖏᑦᑐᓂᒃ ᐊᒻᒪᓗ 
ᑕᒫᓂ ᓄᓇᕗᑦᒥ ᐊᒻᒪᓗ ᓄᓇᕗᑦᒥᐅᓂᒃ 
ᖃᓄᐃᓕᐅᖅᐸᓪᓕᐊᓂᕐᒥᓐᓂᒃ 
ᑐᓴᖅᑎᑎᑦᑎᐊᕐᓂᐊᖅᑐᑦ. 
 

ᐅᖃᖅᑎᑦᑎᔩ, ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᑦ ᑲᑎᒪᕋᑖᕐᒪᑕ ᑕᐃᑲᓂ 
ᐃᖃᓗᒃᑑᑦᑎᐊᕐᒥ. ᑖᓐᓇ ᒪᐃ ᓄᓐᖑᐊᓂ ᑕᒪᒃᑯᓂᖓ 
ᓲᖃᐃᒻᒪᑦ ᐊᐅᓚᑦᔪᑎᒋᓂᐊᖅᑕᒥᓐᓂᒃ ᖃᓄᕐᓗ 
ᐃᖏᕐᕋᓂᖃᕋᔭᕐᒪᖔᑕ ᑕᒪᒃᑯᐊᓗ ᒪᓕᒐᕋᓛᑎᒃ 
ᐃᓱᒪᒋᔭᐅᑦᑎᐊᕈᓐᓇᖁᓪᓗᒋᑦ. ᑎᓕᔭᐅᓯᒪᒻᒪᑕ ᐃᓄᐃᑦ 
ᐅᖃᐅᓯᖏᑦ ᑕᐃᒎᓯᓕᐅᖅᑎᒃᑯᑦ ᑖᒃᑯᓂᖓ ᓲᕐᓗ 
ᐃᑲᔪᖁᔭᐅᓪᓗᑎᒃ ᑕᒪᒃᑯᓄᖓ ᐅᖃᐅᓰᑦ 
ᑕᐃᒍᖅᑕᐅᔭᕆᐊᓖᑦ ᐃᓄᐃᑦ ᐅᖃᐅᓯᖏᑦ ᐱᓗᐊᖅᑐᒥᒃ 
ᐊᒻᒪᓗ ᖃᓄᖅ ᐊᑲᐅᓂᖅᐹᖑᔪᓐᓇᕋᔭᕐᒪᖔᑦ. ᑕᒪᒃᑯᐊ 
ᓲᕐᓗ ᐊᔾᔨᒌᐸᓗᒻᒥᒃ ᑕᐃᒎᓯᖅᑕᖃᓕᖅᐸᑦ ᐃᓄᒃᑎᑐᑦ 
ᑕᒫᓂ ᓄᓇᕗᑦᒥ ᐊᑐᓗᐊᖅᐸᑕᑦᑎᓐᓂᒃ 
ᐊᔾᔨᒌᓕᖅᔫᒥᔪᓐᓇᕆᐊᔅᓴᖏᓐᓂᒃ ᐃᓚᖏᑦ ᑕᐃᒎᓰᑦ 
ᑖᓐᓇ ᑲᒪᒋᔭᐅᒻᒪᕆᓐᓂᐊᖅᑐᖅ. 

ᑖᓐᓇ ᐱᓕᕆᕝᕕᐅᓂᐊᖅᑐᖅ ᑕᒪᕐᒥᒃ 
ᐃᖅᑲᓇᐃᔭᖅᑎᖃᓕᖅᐸᑕ ᑕᐃᒪᓕ ᐃᓱᒪᓇᖅᑐᖅ 
ᑕᒪᓐᓇ ᑲᔪᓯᑦᑎᐊᑉᓂᐊᕐᓂᖓᓂᒃ ᐊᒻᒪᓗ 
ᓂᕆᐅᒋᔭᖃᑦᑎᐊᖅᑐᐊᓘᕗᒍᑦ ᐃᓕᒃᓯᓐᓂᒃ 
ᐱᓕᕆᖃᑎᖃᑦᑎᐊᕈᓐᓇᕐᓂᐊᕐᕋᓱᒋᓪᓗᑕ ᑖᓐᓇ 
ᐃᓄᐃᑦ ᐅᖃᐅᓯᖓ ᐱᕙᓪᓕᐊᔭᐅᑎᓪᓗᒍ ᐊᒻᒪ 
ᐱᓗᐊᖅᑐᒥᒃ ᑕᒪᒃᑯᓂᖓ 
ᔭᒐᑕᐅᑦᑕᐃᓕᔭᕆᐊᖃᕐᓂᖏᓐᓂᒃ ᓱᕐᓗ 
ᐊᓯᐅᔨᔭᐅᑦᑕᐃᓕᔭᕆᐊᖃᕐᓂᖓᓂᒃ ᐃᓄᐃᑦ 
ᐅᖃᐅᓯᑦᑎᐊᕚᓗᐊ. ᑕᒪᓐᓇ ᐋᓐᓂᓇᖅᑑᒻᒪᑦ ᑖᒃᑯᐊ 
ᐱᓕᕆᓪᓚᕆᒐᓱᓐᓂᐊᖅᐳᑦ, ᐅᖃᖅᑎᑦᑎᔩ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᑖᓂᐅᓪ ᓯᐅᑦᓴᒃ. 

ᐊᕙᑎᓕᕆᓂᕐᒧᑦ ᐱᓇᓱᐊᕈᓯᒃ 2010 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒃᑎᑦᑎᔪᒪᔪᖓ 
ᒪᓕᒐᓕᐅᖅᑎᓂᒃ, ᐱᓗᐊᖅᑐᒥᒃ ᓄᑖᖑᔪᒥᒃ 
ᒪᓕᒐᓕᐅᖅᑎᒧᑦ. 
 
ᐅᖃᖅᑏ, ᒪᐃ 31-ᒥᑦ ᔫᓐ 6-ᒧᑦ, ᐊᕙᑎᓕᕆᓂᕐᒧᑦ 
ᐱᓇᓱᐊᕈᓯᐅᒻᒪᑦ. ᓴᖅᑮᑲᓐᓂᕋᓱᒃᑐᑦ ᐊᕙᑎᑦᑎᓐᓂᒃ 
ᖃᐅᔨᒪᓂᕐᒧᑦ ᖁᔭᒋᓗᒍ, ᖁᕕᐊᒋᓗᒍᓗ ᑲᓇᑕᒥ. 
ᒫᓐᓇᐅᔪᖅ ᐅᖃᕈᒪᔪᖓ, ᑐᓴᖅᑎᑦᑎᒍᒪᔪᖓ 
ᑐᓴᖅᑎᑕᐅᕙᓪᓕᐊᓂᖏᑦ ᑕᖅᑲᒃᑯᐊ ᑕᕝᕙᓐᖓᑦ 
ᐊᕙᑎᓕᕆᔨᒃᑯᓐᓂᑦ ᑲᒪᒋᔭᐅᕙᑦᑐᓂᒃ 
ᐱᓇᓱᐊᕈᓯᖓᓂ ᐊᕐᕌᒍᓕᒫᒥᓗ. 
 
ᖃᐅᔨᒪᒐᑦᑎ ᓄᓇᕗᑦᒥ ᑕᒪᒃᑯᐊ ᓄᓇᒥᓐᓂᒃ 
ᑲᒪᑦᑎᐊᖃᑦᑕᖅᓯᒪᒻᒪᑕ ᐃᖅᑲᓱᑦᑎᐊᖅᑐᑎᒃ ᓄᓇᒥᒃ, 
ᐆᒪᔪᕐᓂᒃ, ᐊᕙᑎᒥᓪᓗ. ᐊᕙᑎᑦᑎᓐᓂᒃ 
ᑲᒪᑦᑎᐊᕐᓂᖅ ᐅᕝᕙᓘᓐᓃᑦ ᑖᓐᓇ 
ᑐᑭᒧᐊᒍᑕᐅᓪᓗᐊᑕᕐᒪᑦ ᑲᒪᒋᔭᐅᔾᔪᑕᐅᓪᓗᓂ 
ᒪᑭᒪᔪᓐᓇᕐᓗᓂ ᐱᓇᓱᐊᕈᓯᕐᒥ ᑕᒫᓂ. 
 
ᓄᓇᕗᑦᒥᐅᓂᒃ ᕿᓄᒐᓗᐊᖅᑐᒍᑦ ᖃᓄᖅ 
ᑐᑭᖃᒻᒪᖔᑦ ᑖᓐᓇ ᐅᓪᓗᒥᐅᔪᖅ ᑖᒃᑯᓄᖓ  

ᐃᓚᒋᔭᐅᔪᓕᒫᑦ ᑖᒃᑯᓄᖓ ᐱᑦᔪᓯᐊᕋᔭᖅᑐᑦ. 
ᑕᐃᒃᑯᐊᓗ ᑐᓂᔭᐅᔪᑦ ᓴᖅᑭᑕᐅᒐᔭᖅᑐᑦ ᑕᒫᓂ 
ᓄᓇᕗᑦᒥ. ᑖᓐᓇ ᑐᕌᒐᕆᓪᓗᐊᑕᖅᑕᖓᑦ 
ᓴᖅᑭᔮᖅᑎᑦᑎᓇᓱᓐᓂᐅᔫᑉ ᐅᐱᒍᓱᓐᓂᕐᒧᑦ 
ᐊᕙᑎᑦᑎᓐᓂᒃ ᐊᒻᒪᓗ ᐃᓕᖅᑯᓯᑐᖄᓘᔪᓂᒃ ᐃᒫᒃ 
ᓄᓇᖅᑲᑎᒌᑦᑎᐊᕐᓗᑎᒃ ᐊᓂᒍᖅᑐᒥ, ᒫᓐᓇᐅᔪᖅ, 
ᓯᕗᓂᒃᑎᓐᓂᓗ. 
 
ᐊᒻᒪᓗ ᓱᓕ ᐱᓇᓱᐊᕈᓯᕐᒥᒃ ᐊᕙᑎᓕᕆᓂᕐᒧᑦ 
ᐱᓕᕆᐊᖃᕐᒥᔪᒍᑦ ᐃᒫᒃ ᒪᐅᖓᑐᐃᓐᓇᖅ  
ᐃᒋᑦᑎᑦᑕᐃᓕᒪᓇᓱᓐᓂᕐᒧᑦ ᓴᓐᖏᓂᕐᒧᓪᓗ ᑕᒫᓂ 
ᓄᓇᕗᑦᒥ ᐊᕐᕌᒍᒥ. ᐊᕙᑎᒧᓪᓗ 
ᐃᓕᓐᓂᐊᖅᑎᑦᑎᔾᔪᑎᓂᒃ ᐱᑕᖃᒻᒥᔪᒍᑦ 
ᐃᓕᓴᕕᓐᓅᖅᑕᐅᕙᑦᑐᑦ ᓄᓇᓕᓐᓂ ᐊᒻᒪ 
ᑮᓇᐅᔭᓕᐅᕋᓱᓐᓂᖏᑦᑐᓄᑦ. ᐃᖅᑲᓇᐃᔭᖅᑎᕗᓪᓗ 
ᓴᖅᑭᔮᖅᑎᑦᑎᓇᓱᑉᐸᑦᑐᑦ ᐱᕙᓪᓕᐊᓂᕐᒧᑦ 
ᑐᑭᒧᐊᑦᑎᑦᑎᔨᓪᓗᐊᑕᐅᓪᓗᑎᒃ. 
 
ᐅᖃᖅᑏ, ᓱᓕᔪᔅᓴᑦᑎᐊᕐᕋᒪ ᐃᓕᑉᐸᓪᓕᐊᒍᑎᒃ, 
ᖃᐅᔨᕙᓪᓕᐊᒍᑦᑕᓗ ᐸᖅᑭᔾᔪᑎᒋᑦᑎᐊᕐᕈᓐᓇᕋᑦᑎᒍ 
ᑕᒪᓐᓇ ᑕᖅᑲᒃᑯᐊ ᐃᓕᓐᓂᐊᖅᑎᓪᓗᒋᑦ. ᑕᐃᒪᓕ 
ᐊᒃᓱᕈᑦᑎᐊᕐᕋᓱᒃᑐᒍᑦ ᑕᒪᓐᓇ 
ᒪᑭᒪᑦᑎᐊᕐᕈᓐᓇᖁᓪᓗᒍ ᓄᓇᕗᑦᒥ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᓇᑦᑎᓕᒻᒧᑦ, ᔩᓂ ᐅᒡᔪᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᓱᒪᒋᔭᖏᑦ ᓂᕈᐊᖅᑕᐅᓂᕐᒧᑦ 
ᓇᑦᑎᓕᒻᒥᐅᓄᑦ (ᐅᒡᔪᖅ) 

 
ᐅᒡᔪᖅ: ᐅᖃᖅᑎᑦᑎᔩ, ᖁᕕᐊᕼᐅᑉᐳᖓ ᐅᑉᓗᒥ 
ᑕᒫᓃᖃᑕᐅᔪᓐᓇᕋᒪ. ᑕᕝᕙᓂ ᒪᓕᒐᓕᐅᖅᕕᐅᑉ 
ᐃᒡᓗᒃᔪᐊᓂ. 
 
ᖁᔭᓕᓗᖓ ᓯᕗᓪᓕᕐᒥ ᐱᒋᐊᕈᒪᔪᖓ ᖁᔭᓕᓗᖓ 
ᑖᒃᑯᐊ ᒪᓕᒐᓕᐅᖅᑏᑦ, ᒥᓂᔅᑕᐃᓪᓗ, 
ᑐᓐᖓᓱᒃᑎᓯᑦᑎᐊᕐᒪᑕ ᑕᐃᑲᓐᖓᑦ ᓂᕈᐊᖅᑕᐅᒐᒪ. 
ᑐᓐᖓᓱᖁᔨᓪᓗᑎᒃ, ᕼᐊᓇᖃᑎᒋᑦᑎᐊᕈᒪᓪᓗᒋᓪᓗ. 
ᖁᔭᓕᓗᖓᑦᑕᐅᖅ ᑐᓐᖓᓇᐃᓐᓇᕐᒪᑕ 
ᕼᐊᓇᖃᑎᒋᔪᒪᑦᑎᐊᖅᑐᒋᓪᓗ ᑕᕝᕙᓂ 
ᒪᓕᒐᓕᐅᖅᕕᐅᑉ ᐃᓗᐊᓂ.  
 
ᐅᖃᖅᑎᑦᑎᔩ, ᖁᔭᓕᔪᒪᓪᓗᐊᖅᖢᖓᓗ ᑕᐃᒃᑯᐊ 
ᐅᖅᓱᖅᑑᕐᒥᐅᓪᓗ, ᑕᓗᖅᔪᐊᕐᒥᐅᑕᓪᓗ, ᐅᕙᓐᓂᒃ 
ᓂᕈᐊᒻᒪᑕ. ᐅᑉᐱᕈᓱᒃᑎᐊᖅᖢᑎᒃ 
ᕼᐃᕗᓕᖅᑎᖃᕈᒪᓪᓗᑎᒃ ᓂᕈᐊᖅᓯᓯᒪᒻᒪᑕ ᐅᕙᓐᓂᒃ. 
ᕼᐊᓇᑦᑎᐊᕐᕋᓱᐊᕐᓂᐊᖅᑐᖓ ᒪᓕᒐᓕᐅᖅᑎᐅᓂᕐᒥᒃ 
ᑕᒡᒐᓂ ᒪᓕᒐᓕᐅᖅᕕᐅᑉ ᐃᓗᐊᓂ. ᑖᒃᑯᐊ 
ᐱᔨᑦᓯᖅᑎᐊᕐᕋᓱᐊᕐᓂᐊᑕᒃᑲ ᑕᒫᓃᓐᓂᓐᓂ. 
 
ᐅᖃᖅᑎᑦᑎᔩ, ᖁᔭᓕᔪᒪᔪᖓᑦᑕᐅᖅ ᐃᓄᑐᖃᐃᑦ 
ᑕᓗᖅᔪᐊᕐᒥᐅᑕᑦ, ᐅᖅᕼᐅᖅᑑᕐᒥᐅᑕᓪᓗ, 
ᐃᒪᓐᓈᓯᑦᑎᐊᖃᑦᑕᕐᒪᑕ ᐅᕙᓐᓂᒃ, 
ᐃᖏᕐᕋᑦᑎᐊᖁᔨᓪᓗᑎᒃ ᓯᕗᒨᑦᓯᐊᖁᔨᓪᓗᑎᒃ, 
ᐅᖃᐅᔾᔨᑦᑎᐊᖃᑦᑕᖅᖢᑎᒃ, 
ᐃᓕᕋᓱᖁᔨᖃᑦᑕᖏᓪᓗᑎᒃ ᒐᕙᒪᐅᔪᓂᒃ, 
ᐱᔨᑦᕼᐃᑦᑎᐊᖁᔨᓪᓗᑎᒃ. 
 
ᑖᒃᑯᐊ ᖁᔭᒋᔪᒪᔭᒃᑲ ᐃᑦᑐᕋ ᐋᓕᑭ 
ᑕᓗᖅᔪᐊᕐᒥᐅᑕᖅ, ᐊᕐᓇᖅᕕᓐᓇᔪᖓ, ᐊᕐᓇᓪᓗᒃ 
ᐅᑕᖅ, ᐃᖃᓪᓕᔪᕐᓗ, ᑕᕝᕚᕈᒃ ᐋᓐᓂᐊᕕᒻᒦᑐᖅ 
ᔨᐊᓗᓇᐃᒥ. ᑖᒃᑯᐊ ᖁᔭᒋᔪᒪᔭᒃᑲ 
ᐃᒪᓐᓈᓯᑦᑎᐊᖃᑦᑕᕐᒪᑕ ᐅᕙᓐᓂᒃ. ᑕᐃᑲᓂᓗ 
ᐅᖅᓱᖅᑑᕐᒥ ᑎᖒᒐᖅ ᖁᔭᒋᔪᒪᕙᕋ, ᐋᓂ ᒪᕌᓐᓈᖅ,  

ᔫᓯᑉ ᐋᑯᐊᕐᓗ ᑕᒪᕐᒥᒃ ᐃᑲᔪᖅᑐᐃᑦᑎᐊᕐᒪᑕ 
ᕼᐊᓐᖏᑎᑦᑎᕚᓪᓕᕐᒪᑕᓗ ᐅᕙᓐᓂᒃ ᐱᔨᑦᑎᓂᕐᒥᒃ. 
 
ᑕᐃᒃᑯᐊᑦᑕᐅᖅ ᖁᔭᒋᔪᒪᓪᓗᐊᖅᑕᒃᑲ ᐃᓚᒃᑲ, 
ᓇᒻᒥᓂᒃᑲ, ᖃᑕᓐᖑᑎᒃᑲᒻ, ᐊᓈᓇᒐ, ᐊᒃᑲᒃᑲ, 
ᐊᑦᑕᒃᑲ, ᐊᕐᓇᕕᒃᑲ, ᐊᖓᒃᑲ, ᐃᑲᔪᖅᑐᐃᑎᐊᕐᒪᑕ 
ᐅᓪᓗᒥᒧᑦ ᑕᒪᐅᖓ ᑎᑭᑦᓱᓐᓇᕋᒪ ᓲᖃᐃᒻᒪ 
ᐃᓚᒋᒐᒃᑭᓐ. 
 
ᐅᖃᖅᑎᑦᑎᔩ, ᐃᓕᑕᖅᓯᔪᒪᕗᖓ… 
 
ᐅᖃᖅᑎ: ᒪᒥᐊᓇᖅ ᓯᕿᓐᖑᔭᐃᑦ 
ᓈᒻᒪᔅᓯᑲᐃᓐᓇᕐᒪᑦ. ᐊᐱᕆᔭᕆᐊᖃᕋᕕᑦ ᑖᒃᑯᓄᖓ 
ᒪᓕᒐᓕᐅᖅᑎᐅᖃᑎᓐᓄᑦ ᐊᖏᖅᑕᐅᔪᒪᓗᑎᑦ 
ᐅᖃᐅᓯᒃᓴᑎᑦ ᐱᔭᕇᕈᓐᓇᕈᒪᓪᓗᒋᑦ. ᒥᔅ ᐅᒡᔪᖅ. 
 
ᐅᒡᔪᖅ: ᐅᖃᓪᓚᑦᑖᕈᓐᓇᕈᒪᓪᓗᖓ ᑖᒃᑯᓂᖓ 
ᐊᐱᕆᕗᖓ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᕆᔭᐅᒐᔅᓯ ᒥᔅ ᐅᒡᔫᑉ 
ᐅᖃᐅᓯᒃᓴᓂ ᐱᔭᕇᕈᓐᓇᕈᒪᓪᓗᓂᒋᑦ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ 
ᐱᔭᕇᕈᓐᓇᖅᐸᑎᑦ ᐅᖃᐅᓯᒃᓴᑎᑦ, ᒥᔅ ᐅᒡᔪᒃ. 
 
ᐅᒡᔪᖅ: ᖁᐊᓇᖅᑯᑎ ᐅᖃᖅᑎᑦᑎᔩ. 
 
ᑕᐃᒃᑯᐊ ᒪᓕᒐᓕᐅᖅᑎᐅᔪᕕᓃᑦ ᓇᑦᑎᓕᒻᒥᐅᓄᑦ 
ᖁᔭᒋᔪᒪᒋᕙᒃᑲ, ᑖᓐᓇᓗ ᖁᔭᒋᔪᒪᕙᕋ 
ᒪᓕᒐᓕᐅᖅᑎᑯᑦ ᑕᐃᑲᓂ ᒐᕙᒪᑐᖃᒃᑯᓐᓂ, ᓕᐅᓇ 
ᐊᒡᓘᒃᑲᖅ. ᓇᑦᑎᓕᒻᒥᐅᑕᓐᓅᓪᓗᓂ 
ᒪᓕᒐᓕᐅᖅᑎᐅᒻᒪᑦ ᒐᕙᒪᑐᖃᒃᑯᓐᓄᑦ, 
ᕼᐊᓇᑦᑎᐊᖅᖢᓂᓗ ᐱᔨᑦᑎᐊᕆᐊᖃᕋᒥ 
ᓄᓇᕗᒻᒥᐅᓂᑦ. 
 
ᐅᖃᖅᑎᑦᑎᔩ, ᑕᐃᒃᑯᐊᑦᑕᐅᖅ ᖁᔭᒋᔪᒪᕙᒃᑲ 
ᐅᓐᓂᕈᒪᔭᒃᑲ ᓂᕈᐊᖅᑕᐅᖃᑎᒋᓇᕼᐅᐊᖅᑕᕋᓗᐊᒃᑲ 
ᔪᕼᐊᐱᓪᓛᕐᓗ ᐋᑭᓇ ᐊᖑᑎᑦᑕᐅᔪᕐᓗ 
ᐅᖅᕼᐅᖅᑑᕐᒥᐅᑕᖅ ᑕᒪᕐᒥᒃ. ᓂᕈᐊᕈᑎᒃᓴᐅᔪᓄᑦ 
ᓂᕈᐊᖅᑕᐅᓇᕼᐅᐊᖅᑐᓄᑦ  

ᐅᖃᒪᑦᑎᐊᖃᑦᑕᕋᓗᐊᕐᒪᑕ ᑕᐃᒃᑯᐊ 
ᓂᕈᐊᖅᑕᐅᓇᕼᐃᒋᓇᕼᐅᐊᖅᑕᒃᑲ. 
 
ᐅᖃᖅᑎᑦᑎᔩ, ᑕᐃᑲᓂ 
ᓂᕈᐊᖅᑕᐅᓇᕼᐅᐊᖅᑎᓪᓗᖓ ᓇᑦᑎᓕᖕᒥᐅᓂ 
ᑕᐃᑯᓐᖓᐅᖃᑦᑕᕋᓗᐊᕋᒪ ᐅᖅᓱᖅᑑᒧᑦ 
ᑕᓗᖅᔪᐊᓂᓗ ᑐᕼᐊᖃᑦᑕᖅᖢᒋᑦ ᑖᒃᑯᐊ 
ᒪᓕᒍᕙᓪᓛᒃ ᓄᓇᓖᒃ ᑲᒪᒋᒐᒃᑭᑦ ᐅᑯᐊ 
ᐃᕼᐅᒪᒋᔭᐃᑦ ᐅᖃᐅᕼᐃᕆᓂᐊᕋᒃᑭᑦ ᑕᕝᕙᓂ 
ᒪᓕᒐᓕᐅᕐᕕᒻᒥ. 
 
ᐅᖃᖅᑎᑦᑎᔩ, ᖃᐅᔨᒪᖁᔨᔪᖓ 
ᕼᐃᕗᓪᓕᔾᔪᒻᒪᕆᐅᓪᓗᖓ ᑕᓗᖅᔪᐊᕐᒥᐅᑕᐅᓪᓗᖓ 
ᒪᓕᒐᓕᐅᖅᑎᓐᖑᕋᒪ ᖁᕕᐊᕼᐆᑎᒋᓗᐊᖅᑕᕋ 
ᑕᕼᐊᓐᓇ. ᑕᓗᖅᔪᐊᕐᓂ 
ᒪᓕᒐᓕᐅᖅᑎᖃᖅᕼᐃᒪᓕᖏᒻᒪᕆᒻᒪᑦ ᓄᓇᕗᑦ 
ᐱᒋᐊᖅᑎᓪᓗᒍ. ᑕᐃᑲᓂ 
ᓂᕈᐊᖅᕼᐋᕋᕼᐅᐊᖅᑎᓪᓗᒋᑦ 
ᐅᖅᓱᖅᑑᓪᓕᐊᖃᑦᑕᕋᓗᐊᕋᒪ ᒪᑦᐅᐊᒃᖢᖓ ᑕᐃᑲᓂ 
ᐅᖅᓱᖅᑑᕐᒥᐅᑕᐃᓪᓗ ᑕᓗᖅᔪᐊᕐᒥᐅᑕᐃᓪᓗ 
ᑕᒪᒃᑮᓐᓂᒃ ᐱᔪᒪᔭᐃᓂᒃ ᑕᒃᑯᕋᖃᑦᑕᕐᓂᐊᖅᑐᖓ 
ᑕᕝᕙᓂ ᒪᓕᒐᓕᐅᕐᕕᖕᒥ. 
 
ᐅᖃᖅᑎᑦᑎᔩ, ᑖᒃᑯᐊ ᑕᒪᕐᒥᒃ ᑕᓗᖅᔪᐊᕐᓗ 
ᐅᖅᓱᖅᑑᕐᓗ ᑖᒃᑯᓄᖓ ᐊᖏᔪᓄᓪᓗ ᐊᑭᑐᔪᓄᑦ 
ᐃᒡᓗᖅᐸᖏᑦ ᓄᑕᖃᕆᐊᖃᕐᒪᑕ. ᑕᐃᓐᓇ 
ᐃᓕᕼᐊᕐᕕᐅᔪᖅ ᐊᖓᔪᒃᖠᓄᑦ ᐅᖅᓱᖅᑑᒥ 
ᓄᑖᖑᖅᑎᒋᐊᓕᒃ. ᑕᓗᖅᔪᐊᓂᓗ 
ᓄᓇᕼᐃᖃᕐᕕᒃᑖᕆᐊᓕᒃ, ᒥᑦᑕᕐᕕᐅᓪᓗ ᐃᒡᓗᖁᑖᓂᒃ 
ᓄᑖᒥᒃ ᐱᑕᖃᕆᐊᓕᒃ ᐱᑐᖃᓐᓇᓘᒻᒪᑎᒃ ᑖᑉᑯᐊ 
ᓂᓐᓂᐅᕐᓇᖅᓯᓪᓗᑎᓪᓗ ᑕᒪᕐᒪᒃ. ᑖᒃᑯᐊ 
ᓇᑦᑎᓕᖕᒥᐅᑦ ᐃᓚᓐᖓᐃᖁᑦᑎᐊᖅᑕᒃᑲ 
ᒐᕙᒪᒃᑯᓐᓃᓐᖔᖅᑐᓂᑦ ᐊᑭᑐᔫᑎᓂᑦ ᑮᓇᐅᔭᕐᓂᒃ. 
 
(ᑐᓵᔨᑎᒍᑦ) ᐅᖃᖅᑏ ᑕᐃᒪ ᐊᒥᓲᒻᒪᑕ 
ᓴᖅᑭᕈᒪᓂᐊᖅᑕᒃᑲ ᑕᕝᕙᓂ ᒪᓕᒐᓕᐅᕐᕕᒻᒥ. 
ᖃᐅᔨᒪᒐᔅᓯ ᐱᓕᕆᓲᖑᒐᒪ ᐃᓄᓕᕆᔨᐅᓂᕐᒧᑦ 
ᐊᒻᒪᓗ ᑕᒪᒃᑯᐊ ᖃᐅᔨᒪᑦᑎᐊᓕᕋᒃᑭᑦ ᐃᓚᒌᓐᓂᐅᑉ 
ᒥᒃᓵᓅᖓᔪᑦ ᐊᒃᓱᕈᕈᑎᒋᑦᑕᕗᑦ ᑕᒫᓂ ᓄᓇᕗᒻᒥ. 
 
ᐅᖃᖅᑏ, ᑕᒪᓐᓇ ᑲᒪᒋᔭᐅᔭᕆᐊᖃᓪᓚᕆᓕᕐᒪᑦ 
ᐃᓚᒌᑦ ᓂᓐᖓᐅᑎᖃᑦᑕᕐᓂᖅ  



ᐊᐃᑉᐱᖅ, ᔫᓂ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᔭᕆᐊᖃᖅᑕᕗᑦ ᓄᓇᓕᐅᔪᑦ 
ᐱᔨᑦᑎᕈᑎᖃᑦᑎᐊᕋᓗᐊᕐᒪᖔᑕ ᐊᖏᕐᕋᓄᑦ 
ᑕᐃᒃᑯᓄᖓ ᐊᖏᕐᕋᖃᕆᐊᖃᖅᑐᓄᑦ ᐊᒻᒪᓗ 
ᐃᖅᑲᓇᐃᔭᖅᑎᒋᔭᕗᑦ ᐸᓖᓯᒃᑯᓪᓗ 
ᐃᓕᓐᓂᐊᖅᑎᑕᐅᑦᑎᐊᕆᐊᖃᖅᑐᑦ 
ᐱᔾᔪᑎᖃᑦᑎᐊᕐᓗᑎᓪᓗ ᑲᒪᓂᐊᖅᑲᑕ ᐃᓚᒌᓄᑦ 
ᐊᑐᕐᓂᓗᒃᑕᐅᓂᖏᓐᓄᑦ ᒪᓕᒐᕐᒧᑦ. 
 
ᐅᖃᖅᑏ, ᑐᑭᓯᐅᔭᔪᖓ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒋᔭᒃᑲ ᐊᐱᖅᓱᖃᑦᑕᖅᑐᑦ 
ᐅᖃᖅᐸᒃᑐᑎᓪᓗ ᐋᖅᑭᒃᓯᒪᓂᖓᓂᒍᑦ ᒐᕙᒪᒃᑯᑦ 
ᐊᒻᒪᓗ ᕿᒥᕐᕈᑲᑦᓂᕆᐊᖃᕐᒥᔪᒍᑦ 
ᐋᖅᑭᒃᓯᑦᑎᐊᕆᐊᖃᕐᒪᑦ. 
 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 
ᒪᕐᕉᓕᖅᑲᖓᓕᕐᓗᑎᑦ ᐅᑉᐱᕈᓱᒃᑲᒪ ᑕᒪᒃᑯᐊ ᐃᒫᒃ 
ᐊᐅᓚᑦᑎᑦᑎᐊᕈᓐᓇᓂᖅᓴᐅᒐᔭᕐᒪᑕ ᐱᔨᑦᑎᕈᑎᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᑕᐃᓐᓇᓕ 
ᐊᐃᑉᐸᕆᔭᖓ ᐃᓄᓕᕆᓂᕐᒧᑦ ᑐᕌᖓᔪᖅ 
ᑕᒪᒃᑯᓄᖓ ᓱᕈᓯᓄᑦ ᐊᒻᒪ ᐃᓚᒌᓄᑦ. 
 
ᓂᕆᐅᑉᐳᖓᑦᑕᐅᖅ ᐃᓱᒪᒌᓐᓇᕐᓗᒍ ᓄᑖᖑᔪᑦ 
ᓱᕈᓯᕐᓄᑦ ᐃᓚᒌᓄᑦ ᐱᔨᑦᑎᓂᕐᒧᑦ ᒪᓕᒐᖅ ᐊᒻᒪᓗ 
ᐅᕙᖓ ᐃᖅᑲᓇᐃᔮᕆᖃᑦᑕᖅᓯᒪᔭᒃᑯᑦ 
ᖃᐅᔨᒪᓂᕆᔭᕋ ᐃᑲᔫᑎᒋᑦᑎᐊᕈᓐᓇᓂᐊᖅᑐᒃᓴᕆᕙᕋ 
ᖃᐅᔨᒪᓪᓗᒍ.  
 
ᐅᖃᖅᑏ, ᖃᓄᖅᑑᕆᐊᖃᓕᕋᑦᑕ ᑕᒪᒃᑯᐊ ᑲᒪᒋᓗᒋᑦ 
ᐊᔪᓕᖅᓯᒪᓂᐅᔪᑦ ᐊᒻᒪ ᐱᓂᕐᓗᓐᓂᐅᕙᑦᑐᑦ 
ᐋᖓᔮᓇᖅᑐᓄᑦ. ᒪᑐᐃᖅᓯᒋᐊᖃᕋᑦᑕ 
ᓴᓗᐊᖅᓴᐃᕕᐅᒐᔭᖅᑐᒥᑦ ᓄᓇᕕᒻᒥ, ᓄᓇᕗᒻᒥᐅᓂᑦ 
ᐃᖅᑲᓇᐃᔭᖅᑎᖃᕐᓗᑎᑦ ᐃᓕᖅᑯᓯᒃᑯᑦ ᐊᑐᕐᓗᑎᑦ 
ᐃᓅᓯᓕᕆᔾᔪᑎᖏᓐᓂᑦ ᐊᒻᒪᓗ ᖃᐅᔨᒪᒋᐊᖃᕋᑦᑕ 
ᓄᓇᓕᐅᔪᓕᒫᑦ ᐃᑲᔪᖅᑐᐃᒋᐊᖃᓐᖓᑕ. 
 
ᐃᓕᓴᐃᔨᐅᖃᑦᑕᓚᐅᖅᓯᒪᒻᒥᒐᒪ ᐃᓕᓐᓂᐊᕐᓂᐅᔪᖅ 
ᐃᓕᑦᑎᑦᑎᖃᖅᑕᕐᖓᑕ ᓱᕈᓯᑎᓐᓂᑦ ᐅᓪᓗᒥᐅᔪᖅ 
ᑲᔪᓯᑦᑎᐊᕈᓐᓇᖁᓪᓗᒋᑦ. ᑕᕝᕗᖓ ᐃᓚᒋᔭᐅᓪᓗᖓ  

ᒪᓕᒐᓕᐅᕐᕕᒻᒧᑦ ᐊᔅᓱᕈᐊᕆᓂᐊᕋᔅᑭᑦ ᒐᕙᒪᒃᑯᑦ 
ᑕᒪᒃᑯᓄᖓ ᐃᓕᓐᓂᐊᕆᐊᖃᑦᑕᖏᓐᓂᕐᒧᑦ. 
 
ᐊᒻᒪᓗ ᐱᔭᕇᖅᐸᑦᑐᑦ ᑕᒪᒃᑯᐊ ᐊᔪᕈᑎᖃᓗᐊᖅᑐᑦ 
ᐊᔪᓗᐊᖅᐸᓪᓚᐃᖃᑦᑕᓕᕐᖓᑕ ᐱᔭᕇᖅᑕᐅᔫᒐᓗᐊᑦ 
ᐊᒻᒪᓗ ᖁᕙᓯᓐᓂᖅᓴᓄᑦ 
ᐃᓕᓐᓂᐊᖃᑦᑕᕆᐊᖃᖅᑐᑎᑦ ᑲᓇᑕᒥ. ᐅᖃᐅᓯᒃᑯᑦ 
ᐃᓕᓴᐃᔨᐅᓯᒪᓪᓗᖓ ᐅᖃᐅᓯᓕᕆᓂᕐᒧᑦ ᑕᒪᓐᓇ 
ᐱᕚᓪᓕᖅᓯᒪᓕᖅᑑᒐᓗᐊᖅ ᐃᓕᓴᐃᓂᐅᔪᖅ 
ᐃᓕᖅᑯᓯᕐᒧᑦ ᐅᖃᐅᓯᒃᑯᑦ ᑭᓯᐊᓂᓕ 
ᓇᓕᒧᔾᔫᒥᒋᐊᖃᓐᖓᑦ ᑕᐃᒪᐃᓪᓗᐊᖅᔫᒥᒋᐊᕐᓗᑎᑦ 
ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲᓗ. 
 
ᐅᖃᖅᑏ, ᐱᔭᕇᕈᒪᓕᖅᑯᖓ ᑕᕝᕙᓂ ᐊᔅᓱᐊᓗᒃ 
ᐅᐱᒍᓱᒃᑲᒪ ᒪᓕᒐᓕᔾᐅᖅᑎᐅᓂᐊᕐᓗᖓ ᐊᒻᒪᓗ 
ᐱᕙᓪᓕᐊᓕᑕᐃᓐᓇᖅᑐᒍᑦ. ᐱᓕᕆᖃᑎᒌᒃᑯᑦᑕ 
ᖁᓚᖏᑎᐊᖅᑐᖓ ᐱᕚᓪᓕᑎᑦᑎᒻᒪᕆᓐᓂᐊᕋᑦᑕ 
ᑕᐃᒃᑯᐊ ᑭᒡᒐᑐᕐᓗᒋᑦ ᑭᒡᒐᑐᖅᑕᕗᑦ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᔅ ᐅᒡᔪᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᓂᕈᐊᖅᑕᐅᓯᒪᔪᖅ ᖃᒪᓂᑦᑐᐊᒧᑦ, ᒥᔅᑕ 
ᐊᐅᐸᓗᑦᑐᖅ. 

ᖃᒪᓂᖅᑐᐊᕐᒥ ᑲᑎᒪᔩᑦ ᐊᒻᒪ ᑲᑎᒪᔨᕋᓛᑦ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪᑦᓇᐅᔪᑎᑦ ᐅᖃᖅᑎᑦᑎᔩ ᐊᒻᒪᓗ 
ᒪᓕᒐᓕᐅᖅᑎ ᑕᒫᓃᖃᑕᐅᔪᖅ. ᑖᓐᓇ ᓄᑖᖑᔪᖅ 
ᔩᓂ ᐅᒡᔪᖅ ᑕᒫᓂ ᑐᓐᖓᓱᓐᓂᐊᖅᐳᖅ 
ᐱᓕᕆᖃᑎᒌᑦᑎᐊᓂᐊᕐᖢᑕᓗ  

1966

ᐃᓕᓐᓂᐊᖃᑕᐅᒫᓐᓂᐊᖅᑐᑕᑦᑕᐅᖅ ᑖᔅᓱᒪ 
ᐱᓕᕆᐊᕆᓚᐅᖅᓯᒪᖏᓐᓂᑦ. 
 
ᐅᖃᖅᑎᑦᑎᔩ, ᒫᓐᓇ ᐅᐱᕐᖔᖑᒐᒥ ᓄᓇᕗᒻᒥ 
ᖃᒪᓂᑦᑐᐊᕐᒥᐅᑕᓄᑦ ᑭᕙᓪᓕᕐᒥᐅᑕᓄᓪᓗ 
ᓄᓇᕗᒻᒥᐅᑕᓗᑦᑖᓄ ᐃᖅᑲᐅᒪᖁᔨᕗᖓ 
ᐅᒥᐊᖅᑐᓕᕌᖓᑉᓯ, ᓯᑭᑑᓕᕌᖓᑉᓯ, 
ᐃᖅᑲᓪᓕᐊᓕᕌᖓᑉᓯ ᑖᒃᑯᐊ life vest-
ᖑᓂᕋᖅᑕᐅᔪᓂᑦ ᐊᑐᖅᑕᐅᑦᑎᐊᖁᓐᓇᕐᖢᑎᑦ 
ᖃᖓᒥᐊᒍᑦ ᐊᔪᓐᓇᖅᑑᖃᑦᑕᕐᓂᐊᕋᑉᑕ. 
 
ᑖᓐᓇᑦᑕᐅᖅ ᐅᖃᐅᕼᐃᕆᒐᓗᐊᖅᐸᕋ ᑕᒫᓂ 
ᒪᓕᒐᓕᐅᕐᕖᑦ ᐃᓗᐊᓂ ᖃᒪᓂᑦᑐᐊᕐᒥᐅᑕᐃᑦ 
ᐱᓗᐊᖅᑐᒥᑦ ᐃᓅᕼᐅᑦᑐᖅᔪᐃᑦ, ᒪᑯᑦᑐᑦ, ᐅᕕᒃᑲᐃᑦ. 
ᑐᑮᕙᓪᓕᐊᓕᕐᒪᑕ ᑖᒃᑯᓂᖓ ᑲᑎᒪᔨᕋᓛᓂᑦ 
ᓄᓇᑉᑎᓐᓂ ᖃᓄᐃᓘᕐᒪᖔᑖ, ᑭᒃᑰᒻᒪᖔᑕ. 
ᖃᐅᔨᕈᐊᓕᖅᐸᓪᓕᐊᓕᖅᑐᑦ ᖃᒪᓂᑦᑐᐊᕐᒥᐅᑕᐃᑦ 
ᑖᒃᑯᐊ ᑲᑎᒪᔨᕋᓛᒦᑦᑐᑦ ᖃᒪᓂᑦᑑᑉ ᐃᓗᐊᓂ 
ᖃᖓᒍᑦ ᑲᑎᒪᔨᐅᓂᖓᓐᓂᑦ ᓄᖅᑲᕐᒃᓂᐊᕐᒪᖔᑖ 
ᐊᒻᒪᓗ ᖃᖓᓗ ᓂᕈᐊᕐᓂᐅᓂᐊᓕᕐᒪᖔᑦ ᑖᒃᑯᐊ 
ᖃᒪᓂᑦᑑᑉ ᐃᓗᐊᓂ. 
 
(ᑐᓵᔨᑎᒍᑦ) ᐅᖃᖅᑏ, ᐊᒥᓲᓂᖅᓴᐃᑦ ᒪᒃᑯᑦᑐᑦ 
ᐅᔾᔨᕈᓱᑉᐸᓪᓕᐊᓂᖅᓴᐅᓕᕐᒪᑕ ᒐᕙᒪᓕᕆᓂᕐᒥᑦ 
ᐱᔨᑦᑎᕈᑕᑲᐅᕙᑦᑐᓂᓗ ᓄᓇᑦᑎᓐᓂᑦ. 
 
ᑲᔪᖏᖅᑐᐃᔪᒪᕗᖓ ᖃᒪᓂᑦᑐᐊᕐᒥᐅᑕᓂᑦ 
ᓄᓇᖅᑲᑎᓐᓂᑦ ᒪᓕᒐᓕᐅᖅᑎᕗᑦ ᐊᖅᑯᑎᒋᔭᐅᓗᑦ 
ᐅᖃᐅᔾᔭᐅᖃᑦᑕᕈᑎᑦ ᐃᓱᒫᓗᒋᔭᖏᓐᓂᑦ 
ᒪᑭᑦᑎᐊᖃᓐᓂᖁᓪᓗᒍ ᖃᒪᓂᑦᑐᐊᖅ. ᑕᐃᒫᒃ 
ᐱᔨᑦᑎᑎᐊᑲᓐᓂᕈᒪᒧᑦ ᖃᒪᓂᑦᑐᐊᒥᐅᓂᑦ ᐊᒻᒪ 
ᐊᓯᖏᓐᓂᑦ ᓄᓇᖅᑲᑎᒋᔭᕗᑦ ᐊᕙᑎᑦᑎᓃᑦᑐᑦ 
ᐃᑲᔪᒃᑲᓐᓂᕈᓐᓇᕐᓂᐊᕋᑦᑎᒍᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. Hudson Bay-ᒧᑦ 
ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 

ᐱᒃᑯᒋᔭᐅᓂᖏᑦ ᓴᓂᑭᓗᐊᕐᒥ ᒍᓚᐃ 12ᒥᒃ 
ᐃᓱᓕᒃᓯᔪᐃᑦ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 
ᐅᓪᓗᒥ ᓇᖏᖅᓯᕗᖓ ᐅᐱᒍᓱᒍᒪᓪᓗᖓ Grade 
12-ᒥᑦ ᖁᑦᑎᓐᓂᓕᒻᒥᑦ ᓴᓂᑭᓗᐊᕐᒥᑦ 
ᐱᔭᕇᓚᐅᖅᑐᑦ ᐃᓕᓐᓂᐊᖅᑏᑦ. 
 
ᐊᒃᓱᐊᓗᒃ ᐅᐱᒋᔪᒪᔭᕋ ᓵᓕ ᑯᕉ, ᑖᓂᐅᓪ ᑳᕕᒃ, 
ᑖᓂ ᑳᕕᒃ ᐊᒻᒪ ᒍᐊᑕᓐ ᑳᕕᒃ ᓴᓂᑭᓗᐊᖅ. 
ᖁᑦᑎᓂᖅᐹᖑᖃᑕᐅᔪᒥᑦ ᐱᔭᕇᕆᐊᖃᓚᐅᕐᒪᑕ 
ᐃᓕᓐᓂᐊᕐᕕᐊᓗᒻᒥᑦ ᐱᔭᕇᕆᐊᓕᖏᓐᓂᑦ. 
 
ᐅᖃᖅᑏ, ᐃᓕᑕᕆᔪᒪᒻᒥᔮᒃᑲ ᐊᖏᔪᖅᑳᖏᑦ 
ᐃᑲᔪᖅᑐᐃᖅᔪᐊᖅᓯᒪᓂᖏᓐᓂᑦ ᕿᑐᓐᖓᒥᓐᓂᒃ. 
ᐊᒻᒪ ᐃᓕᑕᖅᓯᒍᒪᓪᓗᖓ ᐃᓕᓴᐃᔩᑦ ᑕᐃᒃᑯᐊ 
ᐊᔪᐃᓐᓇᖅᑐᑎᑦ ᐃᑲᔪᖃᑦᑕᖅᓯᒪᒻᒪᑕ 
ᐊᖏᔪᖅᑳᖏᓪᓗ ᓄᐃᔭᖅ ᐃᓕᓐᓂᐊᕐᕕᖓᓂᑦ 
ᐃᓕᓐᓂᐊᖅᑏᑦ ᐱᔭᕇᑦᑎᐊᖁᓪᓗᒋᑦ 
ᑐᕌᕈᒪᔭᖏᓐᓂᒃ, ᐱᖃᓐᓇᕆᔭᖏᓪᓗ, 
ᓄᓇᖅᑲᑎᒋᔭᖏᓪᓗ ᐃᑲᔪᖅᓯᒪᖅᔪᐊᒥᒻᒪᑕ. 
 
ᐅᖃᖅᑏ, Grade 12-ᒥᑦ ᐱᔭᕇᖅᐸᓪᓕᐊᓂᖅ 
ᐸᐃᑉᐹᖁᑎᑖᕐᓗᓂ ᐱᒋᐊᕐᓂᑐᐃᓐᓇᐅᒻᒪᑦ ᐃᓅᓯᕐᒥᑦ 
ᐊᖅᑯᓯᐊᕆᓂᐊᖅᑕᖏᓐᓄᑦ 
ᐃᓕᓐᓂᐊᖅᐊᓪᓕᐊᓂᖏᓐᓄᓪᓗ 
ᓯᕗᓂᔅᓴᖃᑦᑎᐊᖁᓪᓗᒋᑦ. 
 
ᐅᖃᖅᑏ, ᑲᔪᖏᑦᑐᐃᔪᒪᔪᖓ ᒍᕋᐃᑦ 12-ᒥ 
ᐃᓕᓐᓂᐊᖅᑏᑦ, ᓄᓇᕗᑦᒥᐅᑦ ᐊᔪᕆᑕᐅᔪᒥᓇᕐᓗᑎᒃ 
ᐃᔾᔪᐊᖅᑕᐅᔪᒥᓇᓚᖓᒻᒪᑕ ᓱᕈᓯᕐᓄᑦ 
ᑲᔪᓯᑦᓯᐊᖃᑦᑕᖁᓪᓗᒋᑦ ᐱᔭᕇᑦᑎᐊᕐᓗᑎᓪᓗ 
ᐱᒻᒪᕆᐊᓗᓐᓂᒃ ᐃᓕᓐᓂᐊᕐᕕᒻᒥ. 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 
ᐅᐱᒍᓱᖃᑎᒋᔪᒪᕙᒃᑲ ᑖᒃᑯᐊ ᓵᓚᑦ, ᑖᓂᐅᓪ, ᑖᓂ 
ᐊᒻᒪ ᒍᐊᑕᓐ ᓯᕗᓂᒃᓴᖃᑦᑎᐊᖁᓂᐊᖅᐹᒃᑲ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐅᑲᓕᖅ. 

ᑎᓕᐅᖅᑕᐅᓂᖏᑦ ᓄᓇᕗᒻᒥᐅᑦ 
ᐊᑐᒃᑲᓐᓂᖃᑦᑕᖁᓪᓗᒋᑦ (ᐅᑲᓕᖅ) 

 
ᐅᑲᓕᖅ: ᖁᕕᐊᓱᑉᐳᖓᑦᑕᐅᖅ ᐃᓚᒃᑲᓂᕐᒥᒐᑦᑕ 
ᑕᒫᓂ ᑲᑎᒪᕕᑦᑎᓐᓂ. ᑖᓐᓇ ᓴᓂᓕᕋ 
ᐃᓚᒋᓯᓐᓈᖅᑐᒍ ᐅᐱᒋᕕᔾᔪᐊᖅᑲᕋ ᐅᓪᓗᒥ. 
ᓯᕗᓪᓕᖅᐹᒥ ᐅᓪᓗᖓᓂᒃ ᐊᒻᒪᓗ 
ᐃᖅᑲᓇᐃᔭᖃᑎᒋᑦᑎᐊᕐᕈᒪᓂᐊᖅᑐᒍ ᓯᕗᓂᒃᑎᓐᓂ 
ᑕᐅᕗᖓ ᓅᑉᐸᓪᓕᐊᑎᓪᓗᑕ. 
 
ᐃᖅᑯᓪᓕᒍᒪᒐᒪᑦᑕᐅᖅ ᑕᒪᑐᒥᖓ ᐊᕙᑎᓕᕆᓂᕐᒥᒃ 
ᒥᒃᓴᓄᑦ ᐅᓪᓗᒥ. ᑖᓐᓇ ᒥᓂᔅᑕᐅᔪᖅ ᐅᖃᖅᑲᐅᒻᒪᑦ 
ᐊᕙᑎᓕᕆᓂᕐᒧᑦ ᐱᓇᓱᐊᕈᓯᐅᒻᒪᑦ ᑕᒪᓐᓇ ᐊᒻᒪᓗ 
ᐃᓇᑦᑎᒋᐊᒃᑲᓐᓂᕈᒪᓪᓗ ᓄᓇᕗᒻᒥᐅᑕᐅᖃᑎᓐᓂᒃ 
ᖃᓄᒃᑲᓐᓂᖅ ᐱᐅᓂᖅᓴᒥᒃ ᓯᕗᓂᒃᑎᓐᓂ 
ᐊᑐᖅᐸᓪᓕᐊᒍᓐᓇᓂᐊᕐᒪᖔᑕ. ᓇᒻᒥᓂᖅᑕᐅᖅ 
ᑕᒪᓐᓇ ᐊᒃᑐᐊᓪᓚᕆᒻᒪᑦ ᐅᕙᓐᓄᑦ 
ᐱᕈᖅᔪᑎᒋᓚᐅᕐᕋᒃᑯ ᐊᕙᑎᑯᓗᑉᐳᑦ. 
ᐃᓇᑦᑎᒋᐊᒃᑲᓐᓂᕈᒪᕗᖓᓕ ᑕᒪᒃᑯᓄᖓ 
ᖃᓪᓗᓈᓅᑉᐸᑦᑐᓄᑦ ᓇᓕᐊᓐᓄᑐᐃᓐᓇᖅ. 
 
ᑕᐅᓄᓐᖓᓕᕋᐃᒐᒪ ᐃᒫᒃ ᐃᑦᑎᖅᕕᑲᓪᓚᒻᒥᒃ 
ᓇᔅᓴᐃᓐᓇᖅᐸᒃᑲᒪ ᐃᓗᓪᓕᓱᖅᑐᒍ ᑕᒪᒃᑯᓂᖓ 
ᐊᐅᑦᑕᔫᓂᒃ ᐊᒻᒪᓗ ᖃᑦᑖᔾᔪᓛᓂᒃ 
ᐊᑐᖅᑕᐅᑲᓐᓂᕈᓐᓇᖅᑐᓂᒃ ᖃᓪᓗᓈᓂ. ᑕᐃᒫᒃ 
ᑖᓐᓇ ᐊᑐᒐᕇᓐᓇᕋᒃᑯ ᐊᒻᒪᓗ 
ᐃᓐᓇᑦᑎᒋᐊᒃᑲᓐᓂᕈᒪᕗᖓ ᑕᐅᓄᖓᐸᑦᑐᓂᒃ 
ᑕᐃᒫᒃᑲᓐᓂᖅ ᐱᖃᑦᑕᕈᑦᑕ ᐊᑕᖏᕐᓗᑕ ᑕᒪᒃᑯᐊ  

ᐃᒋᑐᐃᓐᓇᐸᑦᑕᕗᑦ ᐊᑐᒃᑲᓐᓂᐅᑎᖃᕈᓐᓇᖅᑐᑦ 
ᐊᓯᐅᑐᐃᓐᓇᐸᒻᒪᑕ ᑕᒪᐅᖓ ᓄᐊᑉᐸᓪᓕᐊᓪᓗᑎᒃ. 
 
ᑕᐃᒫᒃ ᑖᒃᑯᐊ ᒥᓂᔅᑕᔅ ᑕᐅᓄᖓ ᖃᓪᓗᓈᓅᑉᐸᑦᑐᑦ 
ᐃᓇᒋᐊᒃᑲᓂᖅᑲᓯ ᑕᐃᒪᐃᖃᑦᑕᖁᓪᓗᓯ ᑕᐃᒫᒃ 
ᑖᓐᓇ ᐃᑦᑎᕕᓐᓄᑦ  ᐃᓚᓕᐅᑎᑯᓗᒃ ᐊᑭᖃᖏᒻᒪᑦ 
ᑎᒍᑐᐃᓐᓇᕐᓗᒍ. ᑕᐅᓄᓐᖓᕈᕕᓪᓗ ᐃᕝᕕᑦ 
ᑐᔪᕐᒥᕕᖓᓄᑦ ᐴᖅᑲᕈᓐᓇᖅᑐᒋᑦ ᐊᑐᒃᑲᓂᖅᕕᒻᒧᑦ. 
ᑕᐃᒫᒃ ᐃᓇᑦᑎᒋᐊᒃᑲᓐᓂᕈᒪᕗᖓ ᑭᒃᑯᓕᒫᓂᒃ 
ᑕᐃᒫᒃ ᐃᑲᔪᒃᑲᓐᓂᕈᓐᓇᕋᑦᑕ ᐊᕙᑎᑯᓗᒃᑎᓐᓂᒃ 
ᓯᕗᓂᒃᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒥᔅ ᐋᕆᐊᒃ. 

ᑐᓐᖓᓱᖁᔭᐅᓂᖓ ᔩᓂ ᐅᒡᔪᒃ, 
ᒪᓕᒐᓕᐅᖅᑎ ᓇᑦᑎᓕᒻᒧᑦ (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓯᕗᓪᓕᖅᐹᒥᒃ ᑐᓐᖓᓱᒃᑎᑦᑐᒪᕙᒋᑦ 
ᓇᓗᓇᕋᑎᓪᓗ ᐊᓃᖃᑦᑕᖅᑐᕕᓂᐅᔪᑎᑦ ᐅᕗᖓ 
ᑎᑭᓚᐅᖅᑳᕋᑎᑦ. ᐊᒻᒪᑦᑕᐅᖅ ᑐᓐᖓᓱᒃᑎᒻᒪᕆᒃᑭᕙᕋ 
ᑕᐃᓐᓇ ᓂᕈᐊᖅᑕᐅᖃᑎᐅᕋᑖᖅᑐᖅ 
ᐊᕐᓇᐅᖃᑎᖃᕐᓂᐊᕐᓕᕋᒪ ᐊᓕᐊᓇᐃᒍᓱᑉᐳᖓ 
ᐊᒻᒪᓗ ᐱᓕᕆᖃᑎᒋᑦᑎᐊᕐᓂᐊᕐᕋᑦᑎᒋᑦ ᑕᒫᓂ 
ᑲᑎᒪᖃᑦᑕᑎᓪᓗᑕ. 
 
ᑕᐃᓐᓇᓗ ᐊᑭᑦᑎᐊᓐᓃᓚᐅᖅᑑᒐᓗᐊᖅ ᒫᓂ 
ᐃᓚᑖᕆᖅᑰᕋᑦᑎᒍ ᐅᓇᖃᐃ ᐃᓚᑖᒥᒃ 
ᑕᐃᖃᑦᑕᕐᓂᐊᕐᓕᖅᑕᕗᑦ. 
 
ᐊᒻᒪᓗ ᐱᓗᐊᖅᑐᒥᑦᑕᐅᖅ ᐃᓕᒃᓯᖅ ᑕᒪᑦᑎ 
ᑐᓐᖓᓱᒋᑦᑎ ᑲᑎᒪᓂᐊᓕᕐᒥᒐᑦᑕ ᐊᒻᒪᓗ 
ᓂᕈᐊᖅᑕᐅᕕᒋᔭᒃᑲ ᑐᓐᖓᓱᖁᑦᑎᐊᖅᐸᒃᑲ. 
 
ᑕᐃᒪ ᐅᓐᓄᒃ ᐃᓐᓇᕐᓂᒃ ᓂᕆᖃᑎᖃᓚᐅᕐᕋᑦᑕ 
ᑕᐃᒃᑯᐊ ᐅᖃᓚᐅᕐᒪᑕ ᐃᓐᓇᑯᓗᐃᑦ, 
ᐃᓄᖅᑭᓴᖅᑕᐅᓂᐊᖅᐳᒡᒎᖅ ᓇᖏᖅᓯᒍᒪ. 
ᐃᓄᖅᑭᓴᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 

ᐊᐅᔭᖅᓯᐅᕐᓂᖅ ᐊᐅᓱᐃᑦᑐᒥ ᖃᐅᓱᐃᑦᑐᒥᓗ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐱᒋᐊᓚᐅᖏᓂᓐᓂ ᐅᖃᐅᓯᒃᓴᓐᓂᒃ, ᑕᐃᒫᑦᑕᐅᖅ 
ᑐᓐᖓᓱᒃᑎᒍᒪᓪᓗᒍ ᑲᒥᓴᓇ ᐃᐊᑦᓇ ᐃᓚᐃᐊᔅ ᐊᒻᒪ 
ᒪᓕᒐᓕᐅᖅᑎᐅᖃᑎᕗᑦ ᓇᑦᑎᓕᒻᒥᖔᖅᓯᒪᔪᖅ, 
ᐊᒃᓱᐊᓗᒃ ᓂᕆᐅᓐᓂᖃᑦᑎᐊᖅᑐᖓ 
ᐃᖅᑲᓇᐃᔭᖃᑎᒌᑦᓯᐊᕐᓂᐊᕐᕋᑦᑕ. 
 
ᑲᒥᓴᓇ ᐃᓚᐃᐊᔅ ᐃᒃᐱᐊᖅᔪᒻᒦᓚᐅᖅᓯᒪᒻᒥᒻᒪᑦ 
ᐃᓕᓴᐃᔨᐅᓪᓗᓂ ᑐᓐᖓᓱᒃᑎᑕᐅᑦᓯᐊᓚᐅᖅᑐᖅ 
ᑲᒥᓴᓇᖑᓐᓂᓐᖓ.  
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᕈᒪᓪᓗᖓ 
ᑖᒃᑯᐊ ᖁᑦᑎᑦᑐᕐᒥᐅᖅ ᑕᕝᕙᓂ 
ᐱᓕᕆᖃᑎᖃᖃᑦᑕᕐᓂᕆᔭᖏᑦ ᒐᕙᒪᒃᑯᖏᓐᓂ. 
ᑕᐃᒪ ᐱᖓᓱᓂᒃ ᑭᒡᒐᖅᑐᐃᔪᑑᒐᒪ ᑖᓐᓇ 
ᐊᒃᓱᕈᓐᓇᖅᑐᓂ ᐊᐳᖅᑕᕈᑕᐅᖃᑦᑕᖅᑐᓂ 
ᓵᖓᕕᒋᖃᑦᑕᕋᒃᑯ ᑕᐃᒫᒃ ᑭᒡᒐᖅᑐᐃᒋᐊᖃᓐᓂᕐᓄᑦ 
ᐊᑕᐅᓯᑐᐃᓐᓇᐅᖏᑦᑐᒥᒃ ᓄᓇᓕᐅᔪᒥᒃ. 
 
ᒪᓕᒐᓕᐅᖅᕕᒻᒦᑎᓪᓗᖓ ᐊᑐᕆᐊᖁᑎᖃᖏᓇᑦᑕ 
ᓄᓇᕗᑦᒥ, ᖃᖓᑕᓗᑕ ᑭᓯᐊᓂᐅᕙᒃᑲᑦᑕ 
ᓂᐅᕐᕈᒍᒪᒐᐃᒐᑦᑕ ᐊᓯᖏᓐᓄᑦ ᓄᓇᓕᓐᓄᑦ. ᑕᐃᒫᒃ 
ᑕᐃᒃᑯᐊ ᓂᐅᕐᕈᕕᒋᓯᒪᒍᒪᔭᕋᓗᐊᕗᑦ 
ᐊᑯᓂᐅᒍᒪᓪᓗᑕ ᐊᑯᓂᐅᖃᑦᑕᖏᓚᕿᒐᑦᑕ 
ᖃᖓᑕᓂᑦᑕ ᐋᖅᑭᓱᖅᓯᒪᓂᖏᑦ ᒪᓕᒃᑐᒋᑦ. 
 
ᐊᐅᓚᖃᑦᑕᕐᒥᒐ, ᐊᐅᓱᐃᑦᑐᒧᑦ, ᖃᐅᓱᐃᑦᑐᒧᓪᓗ 
ᐊᕐᕌᒎᓚᐅᖅᑐᒥ. ᑲᑎᒪᖃᑎᖃᑉᐸᑦᑐᖓ ᓄᓇᓖᑦ 
ᒐᕙᒪᖏᑦᑕ ᑭᒡᒐᖏᓐᓂᒃ. ᖁᑦᑎᑦᑐᒥᐅᑦ 
ᑲᑎᒪᔨᖏᓐᓂᒃ, ᓄᓇᖅᑲᑎᒌᓂᒃ, ᓯᕗᓕᖅᑎᓂᒃ.  

ᑭᓯᐊᓂ ᑕᐃᒪᓐᖓᑦ ᓄᓇᖏᓐᓃᑦᑐᖓ 
ᐊᑯᓂᖅᓴᐅᒍᒪᖃᑦᑕᕋᓗᐊᕐᕋᒪ. 
 
ᐅᖃᖅᑏ, ᐊᓕᐊᓇᐃᒍᓱᒃᑐᖓ ᐅᖃᕈᓐᓇᕋᒪ 
ᐊᐅᔭᐅᓂᖓᓂ ᐊᐅᓱᐃᑦᑐᒥᒃ, ᖃᐅᓱᐃᑦᑐᒥᓪᓗ 
ᓄᓇᖃᖃᐃᓐᓇᕐᓂᐊᕐᕋᒪ. ᔫᓐ 19-ᒥᑦ ᔪᓚᐃ 17-ᒧᑦ 
ᖃᐅᓱᐃᑦᑐᒥᐅᑕᐅᑲᐃᓐᓇᓂᐊᖅᑐᖓ ᐊᒻᒪ ᔪᓚᐃ 
18-ᒥᑦ 20-ᒧᑦ ᐊᐅᓱᐃᑦᑐᒥᐅᑕᐅᓂᐊᖅᑐᖓ. 
ᐅᑎᓛᕆᓪᓗᖓ ᐃᒃᐱᐊᖅᔪᒻᒧᑦ 
ᐅᐸᓗᖓᐃᒋᐊᖅᑐᓕᕐᒥᓗᖓ 
ᑲᑎᒪᕕᔾᔪᐊᕐᓂᐅᓛᖅᑐᒧᑦ ᐅᑭᐊᒃᓵᖅ. 
 
ᐅᖃᖅᑏ, ᑖᓐᓇ ᐸᓐᓇᒃᓯᒪᔭᕋ ᓂᕆᐅᒋᑦᑎᐊᕋᒃᑯ 
ᐊᓕᐊᓇᐃᓐᓂᐊᕐᓂᕆᔭᖓ 
ᐊᒃᓱᕈᓐᓇᕐᓂᐊᕋᓗᐊᖅᓱᓂ 
ᐊᐳᖅᑕᕈᑎᖃᕐᓂᐊᕋᓗᐊᖅᑐᑕᓗ ᑭᓯᐊᓂ 
ᓯᕗᓂᒃᓴᖓ ᓄᓇᖏᑕ ᓴᓐᖏᑎᑉᐹᓪᓕᓐᖑᓱᒻᒪᑕ 
ᓇᓗᓇᓐᖏᑦᑐᖅ ᑕᐃᒫᒃ ᑭᒡᒐᑐᖅᑎᒥᓂᒃ 
ᐃᓱᒫᓘᑎᒋᔭᐅᔪᑦ ᓈᓚᒃᑕᐅᖃᑦᑕᓕᕈᑎᒃ.  
 
ᐅᖃᖅᑏ, ᖃᐅᔨᒪᔪᖓ ᐊᑯᓂ ᐃᒃᐱᐊᖅᔪᒻᒦᓕᕋᒪ 
ᐊᐅᔭᖅᓯᐅᕆᐊᖓ ᖁᑦᑎᑦᑐᒥ ᖁᕕᐊᓈᓘᓲᖑᒻᒪᑦ. 
ᐊᒻᒪ ᐊᐅᓪᓛᖃᑎᒋᓪᓗᒋᑦ ᓂᕈᐊᖅᑎᖁᑎᒃᑲ 
ᓂᕆᐅᑦᑎᐊᖅᐳᖓ ᐱᖃᑕᐅᓂᕆᓂᐊᖅᑕᕐᓂᒃ 
ᑕᑉᐹᓂ Operation Nanook 
ᐱᖃᑕᐅᕕᒋᓂᐊᕐᒥᒐᒃᑯ ᖁᑦᑎᑦᑐᒥ. 
 
ᐅᖃᖅᑏ, ᑐᓴᖅᑦᑎᑦᑎᒍᒪᒻᒥᔪᖓᑦᑕᐅᖅ 
ᑐᓐᖓᓱᒃᑎᒍᒪᓪᓗ… 
 
ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ ᑲᔪᓯᒍᒪᒐᒪ 
ᖃᓄᐃᔅᓴᖏᒃᑯᑦᑎ. 
 
ᐅᖃᖅᑎ: ᒥᔅᑕ ᐃᐊᓕᐊᑦ ᐊᐱᕆᒻᒪᑦ 
ᐃᓕᒃᓯᓐᓂᓕᒫᖅ ᐊᖏᖅᑕᐅᔪᓐᓇᕈᒪᓪᓗᓂ 
ᐅᖃᐅᓯᒃᓴᓂ ᐱᔭᕇᕈᓐᓇᕈᒪᓪᓗᒋᑦ. ᐋᒡᒑᖅᑐᖃᑉᐹ. 
ᐋᒡᒑᖅᑐᖃᖏᒻᒪᑦ ᐱᔭᕇᕈᓐᓇᖅᐳᑎᑦ, ᒥᔅᑕ 
ᐃᐊᓕᐊᑦ. 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ. 
 
ᐊᒻᒪ ᐅᖃᕈᒪᓪᓗᖓ ᒪᓕᒐᓕᐅᖅᕕᒻᒧᑦ 
ᓂᕆᐅᑦᓯᐊᕐᕋᒪ ᓰᓚ ᕗᕋᐃᓱ, ᑕᒻᒪᖅᓯᒪᔪᖅᓯᐅᖅᑎ 
ᓂᐅᕐᕈᓚᖓᒻᒪᑦ ᐊᐅᓱᐃᑦᑐᒧᑦ ᐋᒋᔅᓯᖑᓕᖅᐸᑦ. 
ᐊᐃᑉᐹᓂ ᖁᑦᑎᑦᑐᒨᓚᖓᔪᖅ ᑕᐃᒪᓐᖓᑦ 
ᑮᓇᐅᔭᓕᕆᓂᕐᒥᒃ ᖃᐅᔨᓴᖅᑎᓐᖑᓚᐅᖅᓯᒪᒐᒥ. 
ᓇᓗᓇᕈᓐᓃᖅᑐᖅ ᑖᓐᓇ ᐱᓂᐊᕐᓂᖃᕋᒥ 
ᐃᑲᔪᕈᒪᔪᖅ ᐅᑭᐅᖅᑕᖅᑐᒥ. 
ᐊᒃᓱᕈᓐᓇᖅᑑᒐᓗᐊᖅᑎᓪᓗᒍ ᑕᒫᓂ 
ᒥᑭᑦᑑᑕᐅᓂᖅᓴᓂ ᓄᓇᖃᑦᑐᑕ. 
 
ᐊᒻᒪ ᑖᓐᓇ ᐃᒻᒥᓂᒃ ᕿᒥᕐᕈᓯᐊᒻᒪᕆᓪᓗᓂ 
ᐊᑭᑐᔫᑕᐅᓂᖏᓐᓂᒃ ᓄᓇᖏᓐᓂ 
ᕿᒥᕐᕈᐊᕈᓐᓇᖅᓯᓂᐊᕐᖓᑦ ᓂᖀᑦ ᐊᑭᖏᓐᓂᒃ. 
ᐅᓂᒃᑳᕆᒍᓐᓇᓛᕐᓗᓂᒋᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᖃᐅᔨᒪᒥᓂᖏᑦ ᑕᐃᒃᑯᐊ ᐅᓂᒃᑳᕆᓛᕐᒪᒋᑦ 
ᑎᑎᖅᑲᓂᐊᖅᕕᒃᑯᑦ ᑎᑭᑎᑕᐅᖃᑦᑕᖅᑐᑦ 
ᖃᖓᑦᑕᐅᑎᖏᑦ. 
 
ᑖᒃᑯᐊ ᐅᓂᒃᑳᕆᓛᕈᒪᔭᒃᑲ ᐅᑭᐊᒃᓵᖅ 
ᑲᑎᒪᓕᕐᒥᒍᑦᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓂᕈᐊᖅᑕᐅᓯᒪᔪᖅ 
ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ ᐃᓱᓕᒃᓯᔪᐃᑦ 
ᑰᒑᖅᔪᒻᒥ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐅᕙᖓᓗᒃᑕᐅᖅ 
ᐃᓕᑕᕆᑦᓯᐊᕐᕈᒪᔭᕋ ᓇᑦᑎᓕᒻᒥᐅᓄᑦ 
ᓂᕈᐊᖅᑕᐅᓵᖅᑐᖅ. ᐊᒻᒪᓗ ᐃᓚᖏᑦ ᐊᒻᒪᓗ 
ᑕᓗᖅᔪᐊᕐᒥᐅᑦ ᖁᕕᐊᓱᖃᑎᒋᕙᒃᑲ ᓇᒻᒥᓂᖅ  

ᓄᓇᖓᓂᒃ ᒪᓕᒐᓕᐅᖅᑎᖃᕐᓂᐊᕐᓕᕐᒪᑕ, 
ᒪᓕᒐᓕᐅᖅᑎᖃᓕᐊᓂᒻᒪᑕ.  
 
ᐅᖃᖅᑎᑦᑎᔩ, ᖁᕕᐊᓱᒃᑐᖓᑦᑕᐅᖅ ᑰᒑᖅᔪᒻᒥ 
ᐃᓕᓐᓂᐊᖅᑎᑦᑎᔨᒃᓴᐃᑦ ᐃᓕᓐᓂᐊᕐᓚᐅᖅᑐᑦ 
ᐃᓕᓐᓂᐊᖅᑎᑦᑎᔨᐅᓂᕐᒧᑦ ᑕᐃᒃᑯᐊ ᐃᓚᖏᑦ 
ᐃᒃᑯᐊ 8-ᖑᓪᓗᑭᐊᖅ, 9-ᖑᔪᓪᓗᑭᐊᖅ 
ᓴᓇᓂᐊᓕᕐᒪᑕ ᑰᒑᖅᔪᒻᒥ ᑕᐃᑲᓂ 
ᐃᓕᓐᓂᐊᖅᑎᑦᑎᓗᑎᒃ. ᑕᐃᒃᑯᐊ ᓄᓇᐅᑉ ᐊᓯᐊᓂᒃ 
ᑎᑭᑦᑐᖃᑦᖢᓂ interview-ᑕᐅᓚᐅᕐᒪᑕ 
ᖃᐅᔨᓴᖅᑕᐅᓪᓗᑎᒃ ᓇᓕᐊᒃ 
ᐃᓕᓐᓂᐊᖅᑎᑦᑎᔨᓐᖑᕈᓐᓇᕐᒪᖔᑦ ᓇᓗᓇᕈᓐᓃᕐᒪᑕ 
ᑭᒃᑰᒻᒪᑕ ᑭᓯᐊᓂᓕ ᓯᕗᓪᓕᖅᐹᒥᒃ 
ᐃᓕᓐᓂᐊᖅᑎᑦᑎᓂᐊᕐᒪᑕ ᐅᑭᐊᒃᓵᖅ 
ᐃᓕᓐᓂᐊᓕᖅᐸᑕ.  
 
(ᒪᓕᒐᓕᐅᖅᑎ ᖁᐃᖅᓱᖅᑐᖅ.) ᒪᒥᐊᓇᖅ, 
ᐅᖃᖅᑎᑦᑎᔩ. 
 
ᑕᐃᒪ ᐊᐱᖅᓱᓂᐊᖅᑕᕋ ᐃᓕᓐᓂᐊᖅᑎᑦᑎᔨᒃᑯᑦ 
ᒥᓂᔅᑐᖓ ᐊᐱᖅᓱᓇᖅᓯᑉᐸᑦ ᑖᒃᑯᐊ ᓯᕗᓪᓕᖅᐹᒥᒃ 
ᐃᓕᓐᓂᐊᖅᑎᑦᑎᒋᐊᖅᑐᐃᑦ 
ᐃᓕᓐᓂᐊᖅᑎᑦᑎᔨᖑᓐᓂᐊᕐᓕᖅᑐᐃᑦ ᑕᐃᒪ 
ᐃᓕᓐᓂᐊᖅᑎᒃᑎᔨᒃᓴᒥᒃ ᐊᖏᖅᑕᐅᓯᒪᓕᐊᓂᒃᑐᐃᑦ 
ᐊᐱᖅᓱᖅᑕᐅᒐᒥᒃ ᓂᕈᐊᖅᑕᐅᓯᒪᓕᐊᓂᒃᑐᐃᑦ 
ᐃᑲᔪᖅᑎᖃᕐᓂᐊᕐᒪᖔᑕ ᑕᐃᑲᓂ ᑰᒑᖅᔪᒃ ᐃᓗᐊᓂ, 
Mentorirng Program. ᑕᒪᑐᒧᖓ ᓲᖃᐃᒻᒪ 
ᑕᒪᓐᓇ ᐱᓕᕆᐊᕐᕆᓂᐊᖅᑕᖓ ᐃᖏᕐᕋᑦᓯᐊᖁᓗᒍ, 
ᐊᑐᑦᑎᐊᖁᓗᒍ ᐊᒻᒪᓗ ᓯᕗᒧᑦᓯᐊᖁᓕᒋᑦ 
ᐃᑲᔪᖅᑕᐅᔭᕆᐊᖃᕐᓂᐊᕐᒪᑕ ᓇᓗᓇᓐᖏᑦᑐᖅ, 
ᐅᖃᖅᑎᑦᑎᔩ, ᐃᓕᓐᓂᐊᖅᑎᑦᑎᓕᓵᕐᓗᑎᒃ. 
 
ᐊᐱᖅᓱᓇᖅᓯᑉᐸᑦ ᐅᐊᑦᓯᐊᕈ ᑕᐃᓐᓇ 
ᐃᓕᓐᓂᐊᖅᑎᑦᑎᔨᒃᑯᑦ ᒥᓂᔅᑐᖅᔪᐊᖓ 
ᐊᐱᖅᓱᓂᐊᖅᑕᕋ ᑕᒪᑐᒧᖓ ᐸᕐᓇᒃᓯᒪᒐᓗᐊᕐᒪᖔᑕ. 
ᑖᒃᑯᐊ ᐃᑲᔪᖅᑕᐅᑦᑎᐊᖁᓗᒋᑦ 
ᐃᓕᓐᓂᐊᖅᑎᑦᑎᓕᖅᐸᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᓇᓄᓕᒻᒧᑦ, ᒥᔅᑕ ᓂᖏᐊᖓᓐ. 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᓇᖏᖅᓯᒍᑎᖃᖅᑐᖓ ᐅᑉᓗᒥ ᐅᐱᒍᓱᒍᒪᓪᓗᖓ 
ᕼᐋᒻᓚᖓᑦ ᐃᒡᓗᓕᒑᖅᔪᒻᒥᐅᑦᑕᑦ 
ᓇᓪᓕᐅᕐᓂᖅᓯᐅᖃᑖᓚᐅᕐᒪᑕ 30-ᒋᓕᖅᑕᖓᓂᒃ 
ᐊᕐᕌᒍᐊᓂ. ᐅᐱᒍᓱᑦᑎᐊᓚᐅᖅᑐᖓ 
ᖃᐃᖁᔭᐅᖃᑕᐅᓯᒪᒐᒪ ᓇᓪᓕᐅᓂᖅᓯᐅᖅᑎᓪᓗᒋᑦ 
ᐊᒻᒪᓗ ᐅᐱᒍᓱᒋᐊᓪᓚᓚᐅᖅᑐᖓ ᑖᓐᓇ 
ᓯᕗᓕᖅᑎᕆᔭᕗᑦ ᐋᕆᐊᒃ ᐊᒻᒪ ᒥᓂᔅᑑᔪᖅ ᖁᓱᒐᖅ 
ᐃᒡᓗᓕᒑᖅᔪᒻᒨᖃᑕᐅᔪᓐᓇᓚᐅᕐᒪᑎᒃ ᑕᒪᓐᓇ 
ᐅᒃᑯᐅᐃᖅᑕᐅᑎᓪᓗᒍ ᓇᓪᓕᐅᕐᓂᖅᓯᐅᕐᓂᖅ 
ᐃᓚᒋᒋᐊᖅᑐᖅᖢᒍ ᑖᓐᓇ ᒪᐃᔪᒋᔭᖓᑦ ᕼᐃᐊᕆ ᑐᑐ 
ᑕᒪᓐᓇ ᐱᒻᒪᕆᐅᑎᑕᐅᓯᒪᒻᒪᑦᑕᐅᖅ 
ᓇᓪᓕᐅᕐᓂᖅᓯᐅᖅᑎᓪᓗᒋᑦ. 
 

ᐅᖃᖅᑎᑦᑎᔩ, ᐃᒡᓗᓕᒑᖅᔪᒃ ᓯᕕᑐᔪᒥᒃ ᓄᓇᓕᐅᓯᒻᒪᑦ 
ᐊᒻᒪ ᐅᐱᒋᔭᐅᔫᓪᓗᐊᕆᐊᖃᖅᓱᓂ ᑕᐃᒪᓐᖓᑦ 
ᓄᓇᓕᓐᖑᓚᐅᖅᓯᒪᖅᑳᖅᑎᓪᓗᒍ. ᓯᕗᓪᓕᖅᐸᐅᓯᒪᒻᒪᑦ 
ᑭᕙᓪᓕᕐᒥ ᓄᓇᓕᕈᖅᓱᓂ ᐊᒻᒪ 
ᐱᔨᑦᑎᕐᕕᓪᓚᕆᐅᖃᑦᑕᖅᓯᒪᔪᖅ ᑐᑦᑕᕐᕕᐅᓪᓗᓂᓗ 
ᑖᕙᓂ ᑭᕙᓪᓕᕐᒥᐅᑕᐅᖃᑎᒌᑦᑐᓄᑦ ᐊᕙᑖᓃᑦᑐᓄᑦ 
ᐊᓪᓛᑦ ᓯᓚᑖᒍᑦ. 
 

ᐅᖃᖅᑎᑦᑎᔩ, ᐊᕐᕌᒍᑦ ᐊᒥᓱᒐᓚᐃᑦ ᐳᑭᖅᑕᓕᒃᑯᑦᑕᐅᖅ 
ᐃᒡᓗᓕᒑᖅᔪᒻᒥᒃ ᑐᑦᑕᕐᕕᖃᓚᐅᖅᓯᒪᒻᒪᑕ ᐊᒻᒪ 
ᐃᑲᔪᖅᓯᔭᐅᓂᒃᑯᑦ ᑭᓯᐊᓂ ᐃᒡᓗᓕᒑᖅᔪᒻᒥᐅᑕᓄᑦ 
ᑕᐃᒫᒃ ᐱᓪᓗᕆᑦᑑᔮᕈᓐᓇᖅᐸᓚᐅᕐᒪᑕ ᕿᒧᒃᓯᒃᑯᓪᓗ 
ᐊᒻᒪ ᐃᒪᒃᑰᕆᐊᖃᕌᖓᑕ ᐅᒥᐊᒃᑯᑦ. 
 

ᖃᑕᓐᖑᑎᒌᑦᑐᓪᓗ ᑕᐃᒪ ᐋᓐᓂᐊᕐᕕᖃᖅᑎᓪᓗᒍ, Ste. 
Therese-ᖑᓇᕋᖅᑕᐅᔪᒥᒃ ᑕᐃᑯᓐᖓ 
ᐊᔾᔭᖅᑕᐅᖃᑦᑕᓚᐅᖅᓯᒪᒻᒪᑕ ᑕᒫᓂ 
ᐊᕙᑖᓂᕐᒥᐅᑕᐅᔪᐃᑦ. ᑕᐃᒫᒃ ᑐᑦᑕᕐᕕᑑᑎᓪᓗᒍ ᑕᕝᕘᓇ 
ᐅᐱᓐᓇᕈᑎᒋᓯᒪᒻᒪᒋᑦ ᐃᒡᓗᓕᒑᖅᔪᒃ ᐱᒻᒪᕆᐊᓗᓐᓂᒃ 
ᑕᒪᒃᑯᓂᓐᖓ ᑐᑦᑕᕐᕕᐅᒋᐊᓐᖓᕐᓂᕐᒧᑦ 
ᐊᐅᓚᔾᔭᐃᖃᑕᐅᓯᒪᓂᑰᒻᒪᑦ ᐊᒻᒪᓗ 
ᐅᐱᒍᓲᑎᒋᒃᑲᓂᕈᒥᓇᖅᑐᖅᑕᐅᖅ ᑖᓐᓇ ᐱᒪᖦᖠᕐᕕᒃ 
ᓇᔭ Isabelle Home-ᓚᔭᐅᓲᖅ ᑎᒥᒥᓄᑦ 
ᐊᔪᕈᑎᖃᖅᑐᓄᑦ ᓇᔪᒐᐅᖃᑦᑕᖅᑐᖅ ᐊᒃᓱᐊᓗᒃ 
ᐃᖏᕐᕋᑦᑎᐊᖅᑎᑕᐅᒻᒪᑦ ᓄᓇᓕᕋᓛᖑᒐᓗᐊᖅᑎᓪᓗᒍ 
ᑖᓐᓇ ᐃᒡᓗᓕᒑᖅᔪᒃ. ᑕᒪᓐᓇ ᐱᔾᔪᑎᒋᓪᓗᒍ 
ᐅᐱᒋᔭᐅᖃᑕᐅᔭᕆᐊᖃᖅᓯᒪᒻᒪᕆᓚᐅᖅᑐᖅ 
ᑕᐃᒫᑦᑎᐊᕚᓗᒃ ᐃᖏᕐᕋᑦᑎᑦᑎᖃᑦᑕᕐᒪᑕ ᑕᕝᕙᓂ 
ᓄᓇᖃᖅᑎᐅᔪᐃᑦ. 
 

ᐅᖃᖅᑎᑦᑎᔩ, ᐅᖃᕇᕈᓐᓇᖅᑎᑕᐅᔪᒪᒐᓗᐊᖅᐳᖓ 
ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲᓄᑦ ᐅᖃᐅᓯᕆᔪᒪᔭᒃᑲ 
ᐱᐊᓂᒍᓐᓇᖁᓪᓗᒋᑦ. 
 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᓂᖏᐅᖓᓐ ᐃᓕᔅᓯᓐᓄᑦ 
ᐊᖏᖅᑕᐅᔪᓐᓇᕈᒪᒻᒪᑦ ᐅᖃᐅᓯᒃᓴᓂ 
ᐱᔭᕇᕈᓐᓇᕈᒪᓪᓗᓂᒋᑦ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ ᐱᔭᕇᕈᓐᓇᖅᐸᑎᑦ ᒥᔅᑐ 
ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 
 
(ᑐᓵᔨᑎᒍᑦ) ᐅᖃᖅᑏ, ᐃᒡᓗᓕᒑᖅᔪᒻᒥ 
ᖁᕕᐊᓲᑎᒋᔭᖓᑦ ᑖᓐᓇ ᓯᕗᒧᐊᑉᐸᓪᓕᐊᒋᐊᕐᓂᖅ 
ᑕᐃᒃᑯᐊ ᐊᒃᓱᕈᓐᓇᖅᑐᑦ ᐊᑐᓚᐅᕋᓗᐊᖅᑐᑎᒍ 
ᓯᕗᓕᑦᑕ ᐊᑐᓚᐅᖅᑕᖏᑦ ᒫᓐᓇᒧᑦ ᑭᓯᐊᓂ 
ᐃᑲᔪᖅᓯᒪᔪᖅᔪᐊᕌᓘᒻᒪᑦ ᐃᒡᓗᓕᒑᖅᔪᒃ 
ᐊᕙᑎᐊᓃᑦᑐᓄᑦ. 
 
ᑖᓐᓇ ᓯᕗᒧᐊᑉᐸᓪᓕᐊᒋᐊᕐᓂᖅ ᕼᐋᒻᓚᒃᑯᑦ 
ᐃᒡᓗᓕᒑᖅᔪᒻᒥᐅᑦ ᐃᒻᒥᓂᒃ ᒪᑭᑉᐸᓪᓕᐊᔪᒪᒻᒪᑕ 
ᖃᓄᐃᓐᖏᑦᑎᐊᕐᓗᑎᑦ ᐃᓅᖃᑎᒌᑦᑎᐊᕐᓗᑎᑦ 
ᓄᓇᖅᑲᑎᒌᑦᑐᒪᒐᒥᒃ ᐃᑲᔪᖅᑎᐅᖃᑎᒌᓪᓗᑎᑦ. 
 
ᕼᐋᒻᓚᒃᑯᑦ ᐃᒡᓗᓕᒑᖅᔪᒻᒥᐅᑦ 
ᖁᕕᐊᓱᖃᑎᒋᔪᒪᕙᕗᑦ ᓇᓪᓕᐅᓂᖅᓯᐅᕐᓂᖏᓐᓂᑦ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓂᕈᐊᖅᑕᐅᓯᒪᔪᖅ 
ᑐᓄᓂᕐᒧᑦ, ᒥᔅᑐ ᐊᕐᕚᕐᓗᒃ. 

ᒥᑦᑎᒪᑕᓕᒻᒥ (ᐊᕐᕚᕐᓗᒃ) 

 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᓂᐱᒐ 
ᐋᖅᑭᒍᓐᓇᐃᓕᒻᒪᑦ ᑕᖅᑭᓕᒫᖅ 
ᐱᔮᕆᓐᖏᑦᑐᑯᓘᒐᓗᐊᕐᒥᔪᖓ. 

ᐅᓪᓗᒥ ᒥᑦᑎᒪᑕᓕᒻᒥᐅᑎᒍᑦ ᕿᔅᓵᒃᑲᑦᑕ ᑖᓐᓇ 
ᐃᓄᑐᖃᐅᔪᖅ ᐃᓅᔪᓐᓃᖃᑖᕐᒪᑦ, ᐃᓚᖏᓪᓗ 
ᐃᖅᑲᐅᒪᕙᕗᑦ. 
 
ᐊᒻᒪᓗ ᐃᓐᓂᓚᐃ ᐃᖁᑉ ᔨᓂ ᐅᒡᔪᒃ ᐱᓗᐊᖅᑐᒥᒃ 
ᑐᓐᖓᓱᑦᑎᐊᕆᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
 
ᐅᓪᓗᒥ ᓂᑯᕕᔾᔪᑎᖃᖅᑐᖓ, ᐅᖃᖅᑎᑦᑎᔩ, ᑖᒃᑯᐊ 
ᐊᔪᓐᖏᑦᑐᓂᒋᑦ ᒥᑦᑎᒪᑕᓕᒻᒥᐅᑦ ᐃᓕᓴᕆᔪᒪᓪᓗᒋᑦ 
ᓂᕈᐊᓚᐅᕐᒪᑕ ᒪᐃ 17-ᖑᑎᓪᓗᒍ ᑕᒪᑐᒪᓂ 
ᑕᖅᑭᐅᖃᑖᖅᑐᒥ. 
 
(ᑐᓵᔨᑎᒍᑦ) ᐅᖃᖅᑏ, ᒥᑦᑎᒪᑕᓕᒻᒥᐅᑦ 
ᓂᕈᐊᓚᐅᕐᒪᑕ ᑖᒃᑯᐊ ᐃᒥᐊᓗᖃᕐᓂᕆᕙᒃᑕᖓ 
ᑭᓪᓕᖃᖅᑎᑕᐅᓂᖏᑦ ᑎᑭᓴᐃᓂᖏᑎᒍᑦ ᓱᓕ 
ᑲᔪᓯᔪᒃᓴᐅᒻᒪᖔᖅ. ᑖᒃᑯᐊ ᐊᑎᓕᐅᖅᓯᒪᔭᑎᒍᑦ 
ᑐᒃᓯᕋᓚᐅᕐᒪᑕ ᒥᓂᔅᑕᒧᑦ ᓂᕈᐊᕈᒪᓪᓗᑎᑦ. 
 
(ᑐᓵᔨᒃᑰᕈᓐᓃᖅᑐᖅ) ᑖᒃᑯᐊ 614 ᓂᕈᐊᓚᐅᖅᑐᑦ 
ᓄᓇᓕᓐᓂ. ᑕᕝᕙᓂ ᓂᕈᐊᓕᖅᑎᓪᓗᒋᑦ ᐊᒻᒪᓗ 
ᐅᐱᒍᓱᑉᐳᖓ 60-ᐳᓴᓐᖑᔪᑦ ᓂᕈᐊᕈᓐᓇᖅᑐᑦ 
ᓂᕈᐊᕆᐊᖅᑐᓚᐅᖅᑐᖅ. ᐅᐱᓐᓇᒻᒪᕆᑦᑐᖅ ᑖᓐᓇ 
ᐊᓪᓛᑦ ᓂᕈᐊᕋᓱᒃᑎᓪᓗᒋᑦ ᒪᓕᒐᓕᐅᖅᑎᔅᓴᓂᒃ 
ᑖᓐᓇ ᖁᑦᑎᓂᖅᓴᐅᖅᑰᓚᐅᕐᒪᑕ. ᐅᖃᕈᒪᔪᑦ, 
ᓂᓪᓕᐅᑎᖃᕈᒪᔪᑦ ᓄᓇᓕᖁᑖ 
ᖃᓄᐃᑦᑑᔪᔅᓴᐅᒻᒪᖔᑦ. 70-ᐳᓴᓐᖑᔪᐃᑦ 
ᓂᕈᐊᓚᐅᖅᑐᑦ ᑖᓐᓇ ᐃᒥᐊᓗᓕᕆᓂᖅ 
ᓱᖁᓯᖁᓇᒍ, ᑲᒪᒋᔭᐅᓂᖓ ᓱᖁᓯᖁᓇᒍ. 
 
(ᑐᓵᔨᒃᑯᑦ) ᐅᖃᖅᑏ, ᓂᕈᐊᓚᐅᖅᑳᑎᓐᓇᒋᑦ 
ᐱᓇᓱᐊᕈᓰᑦ ᓯᕗᓂᐊᒍᑦ 
ᐅᖃᖃᑎᒋᔪᓐᓇᖅᓯᓚᐅᕐᕋᒃᑭᓐ 
ᓂᕈᐊᖅᑕᐅᕕᒋᓯᒪᔭᒃᑲ ᑕᐃᒫᒃ ᓈᒻᒪᒋᑦᓯᐊᖅᑕᕋ 
ᑖᓐᓇ ᓂᕈᐊᓐᓂᐅᓚᐅᖅᑐᖅ ᑭᓯᐊᓂᓕ 
ᖁᔭᓕᕕᒋᔪᒪᓪᓗᒋᑦ ᓂᕈᐊᖅᑎᒋᓯᒪᔭᒃᑲ 
ᐱᖃᑕᐅᑦᓯᐊᓚᐅᕐᒪᑕ ᐊᒻᒪ ᑖᓐᓇ ᓂᕈᐊᕐᓂᖓ 
ᑲᔪᓯᑦᓯᐊᓚᐅᖅᓱᓂ.  
 
ᐅᖃᖅᑏ, ᐃᓕᑕᖅᓯᓯᒪᓪᓗᑕ ᑖᒃᑯᐊ 
ᐊᑐᐃᓐᓇᖃᖃᑦᑕᓂᕐᒧᑦ ᐃᒥᐊᓗᒻᒥᒃ 
ᐱᔭᕆᐊᑐᔪᕈᓘᔮᓘᕙᒻᒪᑕ ᐊᒃᓱᕈᓐᓇᖅᑐᑎᓪᓗ. 

ᐊᒻᒪᓗ ᐅᓪᓗᒥ ᐅᖃᒃᑲᓐᓂᕈᒪᕗᖓ ᑕᐃᒃᑯᐊ 
ᑕᐃᓐᓇ ᐃᑲᔪᓚᐅᖅᑐᖅ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑲᑎᒪᔨᕋᓛᖏᓐᓂᒃ. 
 
(ᑐᓵᔨᒃᑰᕈᓐᓃᖅᐳᖅ) ᐅᖃᖅᑎᑦᑎᔩ 
ᐱᐊᓂᑲᓴᑦᑎᐊᕐᕋᑖᕋᓗᐊᕐᕋᒪ ᐊᐱᕆᒍᒪᒐᓗᐊᕐᕋᒪ 
ᐱᐊᓂᒍᒪᓪᓗᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᔅᑕ 
ᐊᕐᕚᓪᓗᒃ ᐊᐱᕆᒻᒪᑦ ᐃᓕᒃᓯᓐᓄᓕᒫᖅ 
ᐊᖏᖅᑕᐅᔪᓐᓇᕈᒪᓪᓗᓂ ᐅᖃᐅᓯᒃᓴᓂ 
ᐱᔭᕇᕈᓐᓇᕈᒪᓪᓗᒋᑦ. ᐋᒡᒑᖅᑐᖃᑉᐹ? 
ᐋᒡᒑᖅᑐᖃᖏᒻᒪᑦ ᐱᔭᕇᕈᓐᓇᖅᐸᑎᑦ ᐅᖃᐅᓯᒃᓴᑎᑦ, 
ᒥᔅᑕ ᐊᕐᕚᓪᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ, 
ᑲᑎᒪᔨᐅᖃᑎᒃᑲ. 
 
ᐅᖃᖅᑏ, ᐊᒻᒪᓗ ᐅᖃᕈᒪᒋᓪᓗᖓ ᑖᒃᑯᐊ ᓄᓇᓖᑦ, 
ᒥᑦᑎᒪᑕᓕᒃᒥᐅᑦ ᑎᑭᑕᐅᓛᕈᒪᔪᑦ ᑖᒃᑯᐊ ᒥᓂᔅᑕ 
ᐸᕐᓇᒃᓯᒪᔭᖏᑦ ᕿᒥᕐᕈᐊᖅᑕᐅᖁᓪᓗᒍ ᐃᒥᐊᓗᒻᒧᑦ 
ᒪᓕᒐᖅ ᑲᒪᒋᔭᐅᓯᒋᐊᖅᐸᑦ, ᕿᒥᕐᕈᐊᖅᑕᐅᓯᑉᐸᑦ 
ᒥᑦᑎᑕᒪᓕᒃᒨᓛᖁᔨᒐᓗᐊᖅᑐᒍᑦ ᐱᓗᐊᖅᑐᒥᒃ ᑖᒃᑯᐊ 
ᑲᑎᒪᔨᕋᓛᑦ ᒥᑦᑎᒪᑕᓕᒻᒨᓛᖁᔨᔪᑦ 
ᐅᖃᓪᓚᒍᒪᓛᕐᒥᒻᒪᑕᑦᑕᐅᖅ ᖃᓄᐃᑦᑐᓂᒃ 
ᒪᓕᒐᖃᕆᐊᖃᒻᒪᖔᑦ ᑕᒪᓐᓇ ᐃᒥᐊᓗᒃ ᓄᓇᕗᑦᒥ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐲᑕᓴᓐ. 

ᕿᑎᕐᒥᐅᓂ ᐳᓚᕋᕐᓂᖅ (ᐲᑕᓴᓐ) 
 
ᐊᖓᔪᖅᑳᖅ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓕᒍᒪᔪᖓ ᕿᑎᕐᒥᐅᓄᑦ, ᑕᐃᒃᑯᐊ 
ᕿᑎᕐᒥᐅᓂ ᓂᐅᕐᕈᑲᑕᑦᑎᓪᓗᑕ 
ᑐᓐᖓᓱᒃᑎᑕᐅᓚᐅᕐᕋᑦᑕ. ᓯᕗᓕᖅᑎᓗ, ᐅᕙᖓᓗ,  

ᒥᔅᑕ ᑕᑉᑑᓇ, ᒥᔅᑕ ᓯᐅᑦᓴᒃᓗ, ᑕᓪᓕᒪᓄᑦ 
ᓄᓇᓕᓐᓄᑦ ᓂᐅᕐᕈᓚᐅᕐᕋᑦᑕ ᑰᒑᖅᔪᒻᒥ ᐱᒋᐊᖅᑐᑕ. 
ᑐᓐᖓᓱᒃᑎᑕᐅᑦᓯᐊᓚᐅᕐᕋᑦᑕ ᕼᐋᒻᓚᒃᑯᓪᓗ 
ᑲᑎᒪᔨᖏᑦ ᖁᕕᐊᓱᑦᑎᑎᓪᓗᑎᒃ ᐊᒻᒪᓗ ᑕᐃᓐᓇ 
ᒪᓕᒐᓕᐅᖅᑎᐅᖃᑎᒐ ᒥᔅᑕ ᓂᓐᖓᖅ 
ᑕᐃᑲᓃᖃᑕᐅᓚᐅᕐᒪᑦ. 
 
ᑕᓗᖅᔪᐊᕐᒨᕆᓪᓗᑕ, ᔩᓂ 
ᑐᓐᖓᓱᑦᑎᑎᑦᑎᐊᕐᕆᓪᓗᓂ ᑕᐃᑲᓂ 
ᒪᓕᒐᓕᐅᖅᑎᐅᓕᖅᑐᓂ ᐱᒋᐊᓕᓵᓚᐅᕐᒪᑦ 
ᕼᐋᒻᓚᒃᑯᑦ ᑲᑎᒪᓂᖏᓐᓂ ᑭᒃᑯᑐᐃᓐᓇᐃᓪᓗ 
ᓄᓇᖅᑲᑎᒋᑦ ᑲᑎᒪᕕᔾᔪᐊᕐᓂᖏᓐᓂ 
ᒪᓕᒐᓕᐅᖅᑎᐅᓪᓗᓂ ᖃᐅᔨᓚᐅᕐᒪᑦ. 
ᓄᓇᖅᑲᑎᖏᓐᓂᓪᓗ ᖃᐅᔨᒪᑦᓯᐊᖅᑐᓂ. 
 
ᐅᖃᖅᑏ, ᓇᒧᑐᐃᓐᓇᑦᑎᐊᖅ ᓂᐅᕐᕈᒐᑦᑕ 
ᑐᓐᖓᓱᒃᑎᑕᐅᑦᑎᐊᖃᑦᑕᓚᐅᕐᕋᑦᑕ. 
ᐃᖅᑲᓱᑦᑎᐊᖅᑐᑎᒃ ᐃᒃᐱᒍᓱᑦᑎᐊᓚᐅᕐᒪᑕ 
ᑐᑭᓯᐅᒪᑦᓯᐊᖅᑐᑎᓪᓗ ᒪᓕᒐᓕᐅᖅᑏᑦ 
ᐊᒃᓱᕈᓐᓇᖅᑐᒥᒃ ᐱᓕᕆᐊᒃᓴᖃᓲᖑᒻᒪᑕ ᐊᒻᒪ 
ᐊᐅᓚᑦᑐᓇᓐᖏᑕᑦᑎᓐᓂᒃ ᐅᖃᐅᓯᖃᕋᔪᒃᑲᑦᑕ ᑕᐃᒫ 
ᑭᓯᐊᓂᐅᕙᒻᒪᑦ. 
 
ᐊᒻᒪ ᑕᐃᒫᑦᑕᐅᖅ ᐃᑉᐱᒋᑦᑎᐊᓚᐅᖅᑕᒃᑲ 
ᐃᓱᒫᓘᑎᖏᓐᓂᒃ ᐅᖃᕈᓐᓇᓚᐅᕐᒪᑕ, 
ᐃᓱᒫᓘᒋᔭᖏᓐᓂᓪᓗ ᓇᓗᓇᓚᐅᖏᑐᓪᓗ 
ᐃᑲᔪᖅᑎᒌᑦᑎᐊᖃᑦᑕᖅᑐᐃᑦ ᓄᓇᖅᑲᑎᒌᑦ. ᑭᓯᐊᓂ 
ᓂᐅᕐᕈᑲᓐᓂᓂᖅᓴᐅᖃᑦᑕᓚᐅᖅᑕᒎᖅ 
ᐃᒪᐃᓕᔭᐅᓚᐅᕐᕋᓗᐊᖅᑐᒍᑦ. ᑖᓐᓇ ᒥᔅᑕ ᑕᑉᑑᓇ 
ᖁᔭᓕᕕᒋᔪᒪᔭᕋ ᐋᖅᑭᒃᓱᐃᔪᓐᓇᓚᐅᕐᒪᑦ 
ᓂᐅᕐᕈᓂᑦᑎᓐᓂᒃ. 
 
ᐊᒻᒪ ᔩᓂ ᑭᒡᒐᑐᐃᑦᑎᐊᕐᓂᐊᕐᓂᖓ ᓇᓗᓇᓐᖏᒻᒪᑦ 
ᓄᓇᖁᑎᒋᔭᒥᓂᒃ ᑕᐃᒫᒃ ᔩᓂ 
ᐱᓕᕆᖃᑎᒌᑦᓯᐊᕈᒪᓂᐊᖅᓱᒍ ᐊᒃᓱᕈᓐᓇᓚᖓᒻᒥᒻᒪᑦ 
ᐱᔭᒃᓴᖓ. 

ᖃᓄᑐᐃᓐᓇᑦᑎᐊᖅ ᐃᑲᔪᖅᑕᐅᔪᒪᓐᓂᕈᕕᑦ 
ᒪᑐᐃᖓᑦᓯᐊᖅᑐᖓ, ᐃᓯᑐᐃᓐᓇᐅᔪᖓ 
ᐅᖄᓚᕕᐅᓗᖓᓘᓐᓃᑦ ᕿᑎᕐᒥᐅᓂ. 
ᑐᓐᖓᓱᒃᑎᐊᕐᕆᑦ ᒪᓕᒐᓕᐅᖅᕕᒻᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑐ ᑕᑉᑑᓇ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 225 - 3(2): 

ᐱᒃᑯᒋᔭᐅᓂᖏᑦ ᖁᕐᓗᖅᑑᒥ ᐃᓱᓕᒃᓯᔪᐃᑦ 
(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑏ, ᓇᖏᖅᓯᒋᕗᖓ ᐅᓪᓗᒥ 
ᐅᐱᒋᔪᒪᓪᓗᒋᑦ ᖁᕐᓗᖅᑑᑉ ᐃᓕᓐᓂᐊᖅᑎᖁᑎᖏᑦ 
ᐱᔭᕇᓚᐅᖅᑐᑦ, ᐃᒃᐸᒃᓴᖅ ᐃᓱᓖᓚᐅᕐᒪᑕ 
ᐃᓕᓐᓂᐊᖅᑕᒥᓂᑦ. 
 
ᐊᖓᔪᖅᑳᖏᑦ ᖁᔭᓕᕕᒋᓪᓗᒋᑦ ᐃᓕᓴᐃᔩᓪᓗ, 
ᐃᓛᓐᓂᒃᑯᑦ ᖁᔭᓕᕝᕕᒋᒐᔪᐃᒃᑲᑦᑎᒍ. ᑕᐃᒃᑯᐊ 
ᖁᔭᓕᕝᕕᒋᔪᒪᔭᒃᑲ ᐊᖓᔪᖅᑳᖏᑦ ᕿᑐᓐᖓᓖᑦ 
ᐊᒻᒪᓗ ᐃᓕᓴᐃᔩᑦ ᐊᖓᔪᖅᑳᖏᑦ ᐊᒃᓱᕈᑦᑎᐊᖅᑐᑎᑦ 
ᐃᓕᓐᓂᐊᑎᑦᑎᖃᑕᐅᖃᑦᑕᕐᒪ ᕿᑐᓐᖓᒥᓂᒃ 
ᑐᐹᖅᓴᐃᒋᐊᖃᖅᐸᒃᑐᑎᑦ, ᑕᕝᕙᓂ ᐊᕐᕌᒍᑦᑎᓐᓂ 
ᐱᔭᕇᕐᓂᐊᖅᑐᑯᓗᐃᑦ ᐊᓂᒍᐃᓚᖓᓕᕐᒪᑕ. 
 
ᔩᓃ, ᐅᐱᒋᔪᒪᓪᓗᑎᑦ ᑲᑎᒪᔨᐅᖃᑕᐅᓕᕋᕕᑦ 
ᐃᒃᓯᕙᖃᑕᐅᒋᐅᖅᑐᑎᓪᓗ ᒪᓕᒐᓕᐅᖅᑎ ᔩᓂ ᐅᒡᔪᒃ. 
 
ᐊᒻᒪᓗ ᑭᖑᓪᓕᖅᐹᖑᓐᖏᒃᑲᓗᐊᖅᑐᓂ 
ᖁᔭᓕᒍᒪᒻᒥᔪᖓ ᐅᐱᒋᔪᒪᓪᓗᒍ ᑲᒥᓴᓇᑖᖅᑲᐅᕗᑦ, 
ᐃᑦᓇ ᐃᓚᐃᔭᔅ, ᖁᕐᓗᖅᑑᕐᒥᐅᑕᐅᒥᒻᒪᑦ  

ᓇᓗᓇᓐᖏᑦᑎᐊᖅᑐᖅ ᐃᑲᔪᕐᓂᖃᓐᖑᓱᒃᑐᖅ 
ᓄᓇᕗᒻᒥᐅᓕᒫᓂ, ᐅᐱᒋᔪᒪᓪᓗᒋᑦ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 

ᐊᕐᕌᒍᑕᒫᑦ ᐃᖃᓪᓕᐊᖃᑦᑕᐅᑎᔪᐃᑦ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᓂᑯᕕᔾᔪᑎᖃᓕᕐᒥᔪᖓ ᑖᒃᑯᐊ ᓄᓇᑦᑎᓐᓂ 
ᐊᕐᕌᒍᑕᒫᑦᑎᐊᖅ ᑕᐃᒪᓐᓇᐃᓕᖅᑎᓪᓗᒍ 
ᖁᕕᐊᓱᕈᓘᔭᖃᑦᑕᖅᑐᒻᒪᕆᐊᓘᒻᒪᑕ 
ᐃᖃᓗᒃᓯᐅᕕᔾᔪᐊᓕᖅᑎᓪᓗᒋᑦ. 
 
ᐊᒻᒪ ᑕᐅᕙᓂ ᑭᕙᓪᓕᕐᒥᐅᓕᒫᑦᑎᐊᑦ ᓄᓇᓖᑦ 
ᐱᓗᐊᖅᑐᒥ ᑕᒪᑐᒧᖓ ᐊᕐᕌᒍᑕᒫᑦ 
ᐸᕐᓇᕐᓂᖃᖃᑦᑕᕐᒪᑕ ᐃᑲᔪᖅᑕᐅᓪᓗᑎᑦ business-
ᖃᖅᑐᓕᒫᑦ ᐃᒪᓐᓇᓪᓚᕆᐊᓗᒃ ᐱᕕᔾᔪᐊᓕᖃᑦᑕᕐᒪᑕ 
ᑕᐃᒃᑯᐊ ᐃᖃᓗᒐᓱᓪᓚᕆᑦᑎᐊᖅ. ᑕᐃᒪᓕ ᑖᓐᓇ 
ᖁᕕᐊᓇᕈᑎᒋᔭᖓ ᖃᓄᐃᓐᖏᑦᑎᐊᖅᖢᑎᒃ 
ᐃᖃᓗᒐᓱᒃᑐᑦ ᓯᓚᓗ 
ᖃᓄᐃᓐᖏᑦᑎᐊᖅᑐᐃᓐᓇᐅᓪᓗᓂ. 
 
ᐊᓂᒎᑎᑦᑎᐊᖅᑐᐊᓘᖅᑲᐅᒻᒪᑕ 
ᖁᕕᐊᓱᖃᑎᒋᔪᒪᓪᓚᕆᒃᑲᑎᒍᑦ ᐊᒻᒪ 
ᑐᓴᐅᒪᑎᑕᐅᕈᓘᔭᖅᑐᐊᓘᓕᕋᑦᑕ ᐅᖃᓘᑎᒃᑯᑦ 
ᐅᕙᑦᑎᓐᓂᓘᓐᓃᑦ. ᑕᐃᒪᓕ ᐊᕐᕌᒍᑕᒫᑦᑎᐊᖅ ᑖᒃᑯᐊ 
ᐃᓕᑕᕆᒋᐊᖃᖃᑦᑕᕐᒥᔭᕗᑦ 
ᓂᓪᓕᐅᑕᐅᒐᔪᓗᐊᖃᑦᑕᖏᒻᒪᑕ ᐊᖑᑎᑦ. 
ᐊᒥᓱᓂᒃᑯᐊ ᐃᖃᓗᒃᓯᐅᖅᑎᐅᓐᖏᑦᑑᒐᓗᐊᑦ 
ᐃᓚᐅᓕᒍᑎᖃᑦᑕᕐᒪᑕ ᓴᓐᖏᔪᕈᓘᒑᖓᑕ 
ᐱᓗᐊᖅᑐᒥ ᐊᒻᒪᖅᑎᕆᔨᐊᓘᖃᑦᑕᓕᕐᒪᑕ 
ᐳᐊᕐᕆᔭᖅᑎᐊᓗᐃᓪᓗ. ᐊᒻᒪᓗ ᐃᓚᒌᑦ ᐊᒥᓱᑦ 
ᐃᓕᓐᓂᐊᕐᓂᕐᓗ ᓄᖅᑲᖓᓚᐅᐱᓪᓚᒃᑎᓪᓗᒍ 
ᓯᓚᒦᑦᑐᑯᓘᖃᑦᑕᕐᒪ ᑕᐃᒃᑯᐊ ᐃᓚᒌᑦ. 
 
ᐊᒻᒪᓗ ᐊᕐᕌᒍᑕᒫᖑᔮᖅᑐᖅ ᑲᖏᖅᓯᓂᕐᒥ ᑖᒃᑯᐊ 
ᐃᓚᒌᖑᔪᑦ ᐱᓗᐊᖅᑐᒥ Pisuk Boys ᑕᐃᓲᕗᑦ,  

ᐱᓱᒃᑯᑦ ᑭᖑᕚᖏᑦ. ᐊᖏᓛᒥᒃ 
ᐃᖃᓗᒃᑐᖃᐃᓐᓇᒐᓚᓲᖑᒻᒪᑕ ᒫᓐᓇ 
ᐅᐱᕐᖔᖑᖅᑲᐅᔪᖅ, ᐅᖃᖅᑏ, ᑖᓐᓇ ᐊᕐᕌᓂ 
ᐅᖓᓪᓕᕐᒥ ᐊᖏᓛᖑᓚᐅᖅᑰᕆᓪᓗᓂ ᐹᓪ ᐱᓱᒃ 
ᐊᖏᓛᒥᒃ ᐃᖃᓗᖅᑲᐅᔪᖅ ᑭᕙᓪᓕᕐᒥ, ᐊᖏᓛᒥᒃ 
ᐃᖃᓗᒃᓯᒪᖅᑰᓕᖅᑐᖅ ᓄᓇᕗᑦᒥ, 48.125 
ᐃᓐᑎᔅᖑᖅᑲᐅᔪᖅ, 4 feet ᐅᖓᑖᓂ. ᐅᓪᓗᓕᒫᖅ 
ᐅᓐᓄᐊᓕᒫᖅ ᑕᐃᓐᓇ ᐅᓂᒃᑳᕈᓐᓇᖅᑕᕋᓗᐊᕗᑦ, 
ᑕᕝᕗᖓᑐᐃᓐᓇᖅ ᐃᓱᓕᓪᓗᒍ 
ᐅᓂᒃᑳᑲᐃᓐᓇᕐᓂᐊᖅᑕᕋ ᑕᐃᒃᑯᐊ ᐃᓚᖏᑦ 
ᐊᖏᓂᖅᓴᒥᒃ ᕿᓂᖃᑦᑕᖅᑑᒐᓗᐊᑦ 
ᐊᔪᓕᐅᖅᑲᓚᐅᕐᒪ. 
 
ᑭᓯᐊᓂ ᐱᓱᒃ ᑐᓴᖅᑲᐅᔭᕋ ᐊᑕᐅᓯᐅᓐᖏᑦᑐᒥᒃ 
ᓄᒡᓗᖅᑲᐅᔪᖅ, ᐃᒻᒪᖄ ᑐᒡᓕᕆᔭᐅᒃᑲᓐᓂᖅᑲᐅᒻᒥᔪᖅ 
ᐱᖓᓲᓪᓗᓂ ᐃᖃᓗᑦᑕᖓᑦ ᐃᓚᖓᑦ. ᑮᓇᐅᔭᒥᒃ 
ᓄᒡᓗᒃᖢᓂ $6,000-ᑖᖅᑲᐅᔪᖅ ᐊᖏᓛᒧᑦ. ᑕᐃᓐᓇ 
ᑐᓐᖓᓱᒃᑎᑦᑎᐊᓚᐅᕐᓚᕗᑦ ᐹᓪ ᐱᓱᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᑰᓕ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑐ 
ᖁᒻᒧᐊᑦᑐᖅ. 

ᓯᐊᒻᒪᑎᖅᑕᐅᓯᒪᔪᑦ ᐃᖅᑲᓇᐃᔮᑦ ᐸᓐᓂᖅᑑᒥ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪᓗ 
ᖁᔭᓐᓇᒦᒃ ᑖᒃᑯᐊ ᑕᒪᐅᓐᖓ ᐃᖃᓗᓐᓄᑦ 
ᐅᑎᕈᓐᓇᓯᐊᕐᒥᒐᑦᑕ ᐊᒻᒪ ᑐᓐᖓᓱᒃᑎᒍᒪᒋᓪᓗᒍ ᔩᓂ 
ᐊᒻᒪ ᐊᓪᓚᑦᑎᒐ ᐊᐅᓪᓛᕆᐊᖃᓚᐅᕐᖓᑦ 
ᐱᕕᖃᑦᑎᐊᓕᕐᖓᑦ ᑕᐅᕙᓂ, new office-
ᖃᓕᕐᒥᔪᖓ my old office ᐱᓯᒪᓕᖅᑕᐃᑦ. 
 
ᐅᓪᓗᒥ ᓂᓪᓕᕐᕕᖃᕈᒪᔪᖓ ᑕᒫᓂ 
ᐃᖃᓗᓐᓃᑦᑐᑯᓘᓕᕐᒥᒐᑦᑕᐃᓛᒃ ᓄᓇᑦᑎᓐᓂᒥᐅᑦ 
ᐃᖅᑲᐅᒪᕙᒃᑲᑦᑕᐅᖅ. ᐅᐱᕐᖓᓪᓚᕆᐅᓕᕐᖔᓯᒃ 
ᓄᓇᕗᑦ ᓇᒧᑐᐃᓐᓇᖅ ᐊᓯᕙᓐᓂᖅ 
ᐱᒡᒐᓇᖅᓯᓪᓚᕆᒻᒪᑦ ᐊᖅᑯᑎᖓ ᐊᑲᐅᔪᓐᓃᖅᑐᓂ. 
ᑕᒪᓐᓇᓗ ᓄᓇᐅᑉ ᑭᓪᓕᖓ ᐃᒪᐅᓕᖅᑐᓂ 
ᑕᑲᓐᓇᓗ ᐹᕗᓈᓰᑦ ᐃᒪᐅᓕᖅᑐᓂ, ᐃᓚᖓᒍᑦ 
ᓇᒧᓐᖓᐸᑦᑐᑦ ᐊᔅᓱᕈᓪᓚᕆᑦᑐᑎᑦ ᑭᓯᐊᓂ  

ᐊᐅᓪᓚᖅᐸᓕᕐᒥᒻᒪᑕ ᑕᒪᓐᓇ ᐊᓄᒍᖅᐸᓪᓕᐊᖑᓱᒻᒥᔪᖅ. 
 
ᐅᓪᓗᒥ ᓂᓪᓕᐅᑎᖃᓗᐊᕈᒪᔪᖓ ᑕᐃᔅᓱᒪᓂ 
ᑕᒫᓃᒃᑲᑦᑕ ᒫᑦᖑᑎᓪᓗᒍ, ᐊᐱᖅᓲᑎᒋᖃᑦᑕᔪᔭᓗᐊᕋ 
ᑖᒃᑯᐊ ᐸᓐᓂᖅᑑᒧᑦ ᐃᖅᑲᓇᐃᔮᔅᓴᐃᑦ 
ᑐᑦᑎᑕᐅᓯᒪᓂᖏᑦ ᐃᓚᓐᖓᖅᑕᐅᓯᒪᓕᕐᖓᑕ 
ᑐᑭᓯᒃᑲᓐᓂᓚᐅᕋᑦᑕ ᐱᓇᓱᒃᑲᓂᒻᒪᓐᓂᒃ 
ᐃᓕᓐᓂᐊᕐᓂᓕᕆᔨᒃᑯᓐᓃᓐᖔᖅᑐᓂᒡᒎᖅ 71-
ᖑᕙᔪᒐᓗᐊᖅᑐᑎᒃ 65-ᖑᓕᖅᑐᑦ ᒫᓐᓇ ᑕᐃᒃᑯᖓ 
ᑐᒃᓯᒪᔪᑦ ᐊᒻᒪᓗ ᑖᒃᑯᐊ ᐃᖅᑲᓇᐃᔮᑦ ᑕᑯᓪᓗᒋᑦ 
ᖃᓄᐃᑦᑑᓂᖏᑦ ᓄᓇᑦᑎᓐᓂᒥᐅᓂᒃ 
ᐃᓕᓐᓂᐊᑲᓐᓂᖅᑐᖃᓗᐊᖏᓪᓗᓂ 
ᐃᖏᕝᕕᐅᑦᑕᐅᑎᒋᔪᓐᓇᕐᖓᑕ 
ᐱᕙᓪᓕᐊᑎᓪᓗᐊᑲᓪᓚᐅᓂᓐᖓᑕ ᑕᒪᒃᑯᐊ ᓄᓇᑦᑎᓐᓄᑦ 
ᐃᖅᑲᓇᐃᔭᒃᓴᒧᓂᓛᒃ ᑖᓐᓇ ᐅᒡᒍᕆᔭᕗᑦ.  
 
ᐊᒻᒪᓗ ᕼᐋᒻᓚᒃᑯᑦ ᐱᓇᓱᐊᕈᓯᕆᓚᐅᖅᑕᑎᓐᓂ 
ᓇᒡᒐᔾᔭᐅᓕᖅᑭᐅᑎᓪᓗᒍ ᑕᐃᒃᑯᖓ ᐅᐸᔅᓯᒪᓚᐅᕐᕋᒪ 
ᖃᓄᒃᑲᓂᖅᑕᐅᖅ 
ᐅᓂᒃᑳᖅᕕᐅᒃᑲᓂᖅᓯᒪᖏᓐᓂᕋᓚᐅᕐᒪᑕ ᑕᒪᑐᒪ 
ᒥᒃᓵᓄᑦ ᑐᑭᓯᑲᓐᓂᕈᒪᓛᖅᑕᕗᑦ. ᑕᐃᒃᓱᒪᓃᓛᑦ ᒫᑦᓯ 
ᒪᕐᕈᐊᑎᖅᑐᖓ ᐊᐱᖅᓱᖃᑦᑕᔪᒐᓗᐊᕐᕋᒪ ᖃᑦᑎᑦ 
ᒪᐅᖓᖅᑎᑕᐅᓯᒪᓕᕐᒪᖔᑕ ᓱᓕ 
ᑐᓴᖅᑎᑕᐅᓚᐅᖅᓯᒪᖏᓐᓇᒪ 
ᐅᖃᐅᔾᔭᐅᓂᐊᕐᓂᕋᖅᑕᐅᔪᒐᓗᐊᖅᑐᑕ 
ᖃᓄᐃᓕᖓᓕᕐᒪᖔᑕ ᓱᓕ ᐅᓪᓗᒥᒧᑦ ᑭᓱᒥᒃ 
ᑐᓴᓚᐅᖅᓯᒪᖏᑎᐊᖅᑐᒍᑦ. 
 
ᑕᒪᓐᓇ ᐱᓇᓱᐊᕈᓯᖅ ᑕᐅᕙᓐᓇᐅᓂᐊᖅᑐᓪᓗ 
ᑕᒫᓃᓐᓂᑎᓐᓂ ᑖᓐᓇ ᑐᑭᓯᒃᑲᓐᓂᕈᒪᓂᐊᖅᑕᕋ 
ᓄᓇᑦᑎᓐᓂᒥᐅᑦ ᑕᒪᑐᒥᖓ ᓂᕆᐅᖏᓐᓇᕐᖓᑕ 
ᑐᒃᓯᒪᓂᐊᓚᐅᖅᓯᒪᔪᑦ ᐃᓚᖓᒍᑦ 
ᐃᓚᓐᖓᑎᖅᑕᐅᕙᓪᓕᐊᑎᓪᓗᒋᑦ ᖁᕕᐊᓇᓗᐊᖏᒻᒪᑦ. 
ᐱᖃᑎᒋᑦᑎᐊᕐᕈᒪᔭᕗᑦ ᑖᒃᑯᐊ ᒐᕙᒪᒃᑯᑦ 
ᓄᓇᓕᐅᓪᓗᑕ, ᑖᓐᓇ ᐱᔭᕇᑦᑎᐊᑲᓐᓂᓛᕐᒥᔭᕗᑦ 
ᐊᒻᒪᓗ ᓄᓇᑦᑎᓐᓂᒥᐅᑕᐃᑦ ᑖᒃᓱᒥᖓ ᓂᕆᐅᑦᑐᑦ 
ᑕᐃᒫᒃᑲᓐᓂ ᑐᒃᕕᐅᑲᓐᓂᕐᓂᐊᕐᕆᐊᒥᒃ, 
ᑐᒃᕕᐅᑲᓐᓂᕐᓂᐊᕐᕆᐊᔅᓴᖅ ᓈᒻᒪᑦᑐᓂᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᓯᐊᑦᓴᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 228 - 3(2): 

ᐊᕐᕕᐊᓂ ᐃᖃᓪᓕᐊᖃᑦᑕᐅᑎᔪᐃᑦ (ᓯᐅᑦᓴᒃ) 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᒃᔨᑯᑦ): 
ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᕼᐊᓘᕈᒪᓪᓗᒋᑦ 
ᓄᓇᕗᒻᒥᐅᑕᑦ ᑭᒡᒐᓱᑦᑎᐊᕐᕋᓱᒃᑐᒋᑦ ᑭᒡᒐᑦᑐᐃᒐᒪ 
ᓂᐱᒋᔭᐅᔪᒪᓪᓗᖓ ᒪᓕᒐᓕᐅᖅᕕᐅᑉ ᐃᓗᐊᓂ. 
ᐅᐱᒋᔪᒪᒋᓪᓗᒋᑦ ᑕᐃᒃᑯᐊ ᓵᓚᔅᓴᓚᐅᖅᑐᑦ ᐊᕐᕕᐊᓂ 
ᐃᖃᓗᓕᐅᑎᑎᓪᓗᒋᑦ ᐊᓕᐊᓇᐃᓪᓚᕆᑦᑐᒥᒃ 
ᑕᖅᑭᕆᓚᐅᖅᑕᑎᓐᓂ ᓵᓚᖃᓚᐅᖅᑐᑦ.  
 
ᕌᓂ ᓴᓪᓗᖅ, ᑕᐃᑲᓂ ᐱᔭᕇᓚᐅᖅᑐᑦ ᓯᕗᓂᒃᓴᑦ, 
ᓯᕗᓕᒃᑎᔅᓴᓄᑦ ᐃᓕᓐᓂᐊᕐᕇᓚᐅᕐᒪᑦ 
ᐃᑲᔪᖅᑎᖃᑦᑐᓂ ᐱᓕᒻᒪᓴᖅᓯᓐᓈᑦ ᐱᔭᕇᓚᐅᕐᒪᑦ. 
ᐅᓐᓄᒃ ᖁᕕᐊᓱᖃᑎᒋᓗᒋᑦ ᓂᕆᖃᑎᒋᓂᐊᖅᑕᕗᑦ. 
ᖁᔭᓐᓇᒥᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᑦᓴᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. 4. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5, 
ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕕᒻᒧᑦ. ᒥᔅᑕ 
ᓂᓐᖓᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᐃᓕᑕᕆᔪᒪᔭᒃᑲ ᐃᒃᓯᕚᖅᑐᑦ, 
ᒪᓕᒐᓕᐅᖅᑎᓐᖑᓵᖅᑑᑉ ᐱᖃᑎᖓ ᑕᓗᖅᔪᐊᕐᓂ 
ᐊᒻᒪᓗ ᐊᐃᐅᓚ ᐱᖃᑎᖓ ᓵᕋ, 
ᑕᓗᖅᔪᐊᕐᓃᓐᖔᖅᑐᑦ ᑕᒫᓃ ᑐᓐᖓᓱᒋᑦᑎ. 
 
ᖁᕕᐊᓱᑉᐳᖓ ᑕᒫᓐᓃᓐᓇᑦᓯ 
ᕿᑎᕐᒥᐅᓃᓐᖔᑦᑐᖃᑦᓯᐊᕈᓐᓇᖏᒻᒪᑦ ᑕᒪᐅᖓ 
ᑲᑎᒪᑎᓪᓗᑕ. ᐃᓕᑕᕆᓂᕐᓘᓐᓃᑦ 
ᐃᓕᓴᑎᕆᑎᓪᓗᒋᑦ ᐃᒥᓱᑦ ᐊᔪᖃᑦᑕᕋᒪ  

ᕿᑎᕐᒥᐅᓃᓐᖔᖅᑐᖃᖃᑦᑕᓐᖏᓗᐊᕐᒪᑦ. 
ᑐᓐᖓᓱᒋᑦᓯ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐃᓕᓴᖅᓯᓂᖅ 
ᒪᓕᒐᓕᐅᖅᕕᒻᒧᑦ ᐳᓛᖅᑐᓂᒃ. ᒥᔅᑕ ᐅᒡᔪᖅ. 
 
ᒥᔅ ᐅᒡᔪᖅ: ᖁᔭᓇᖅᑯᑎᑦ ᐅᖃᖅᑎᑦᑎᔩ. 
ᐃᓕᑕᕆᔪᒪᔭᕋ ᐊᒻᒧᖅᑐᖅ, ᓄᑕᕋᓐᓈᕋ 
ᑕᒫᓃᖃᑕᐅᔪᓐᓇᕐᒪᑦ. ᐅᐃᒐᓗ ᓇᐅᔮᖅ, ᖁᔭᒋᕙᒃᑲ 
ᒪᓕᒍᓐᓇᕐᒪᑕ ᐸᓂᒐᓗ ᑕᖅᑳᓃᑦᑐᖅ ᓄᑕᕋᓐᓈᖓᓗ, 
ᐃᓐᖑᑕᕐᓈᕋ ᐃᓕᑕᕆᔪᒪᕙᒃᑲ 
ᑕᒫᓃᖃᑕᐅᔪᓐᓇᕐᒪᑕ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐅᒡᔪᖅ, ᑐᓐᖓᓱᒋᑦᓯ 
ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᖅᕕᒻᒧᑦ 
ᐳᓛᖅᑐᓂᒃ. ᒥᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᓕᓴᕆᔪᒪᒐᒃᑯ 
ᓂᕈᐊᖅᑕᐅᓯᒪᕕᖓᓂ ᖁᓪᓗᖅᑐᒥ, ᑭᓕᐅᕋᓐ 
ᐅᕕᐊᓐᑎ ᐴᓪ. 
 
ᑖᓐᓇ ᐱᐊᓂᕋᑖᑦᑎᐊᖅᑐᖅ ᐃᓕᓐᓂᐊᖅᑕᒥᓂᒃ 
ᓄᓇᕗᑦ ᒐᕙᒪᒃᑯᖏᓐᓂᒃ ᑖᒃᑯᓇᓂ 
ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓗ. 
ᑖᒃᑯᐊ ᒪᓕᒐᓕᐅᖅᑎᐅᖃᑕᐅᔪᓄᑦ ᐊᕐᕕᐊᓄᑦ 
ᖁᕕᐊᓱᖃᑎᒋᓂᐊᖅᑕᕗᑦ ᐅᓐᓄᒃ. 
ᖁᕕᐊᓲᑎᑦᓯᐊᖅᐸᕗᑦ ᐅᓪᓗᒥ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ, 
ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ  

ᒪᓕᒐᓕᐅᕐᕕᒨᖅᓯᒪᔪᓂᑦ. ᑲᑎᒪᔾᔪᑎᔅᓴᓂᑦ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ, ᒥᔅᑕ 
ᓂᓪᖓᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 348 - 3(2): 

ᐃᓕᓴᐃᔨᖃᖅᑎᑕᐅᓂᖏᑦ ᓄᓇᕗᒻᒥ 
ᐃᓕᓴᐃᔨᒃᓴᐅᓂᕐᒧᑦ ᐃᓱᓕᒃᓯᒪᔪᓄᑦ 
(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐊᑯᓪᓕᕐᒥᐅᑕᐅᔪᖓ ᐅᖃᖅᑎᑦᑎᔩ. 
 
>>ᐃᓪᓚᖅᑐᑦ 
 
ᑖᓐᓇ ᐊᐱᕆᔪᒪᓪᓗᒍ ᒥᓂᔅᑕ ᑕᐹᖅᔪᒃ. 
 
ᑕᐃᒪ ᐅᖃᓪᓚᖅᑲᐅᒐᒪ ᒪᓕᒐᓕᐅᖅᑏᑦ 
ᐅᖃᓪᓚᕝᕕᐊᑦ. ᑕᐃᒃᑯᐊ 8-ᖑᖅᑰᕐᒪᑕ 9-
ᖑᔪᓪᓗᑭᐊᖅ ᑰᒑᖅᔪᒻᒥᑦ ᐃᓕᓐᓂᐊᕌᓂᓚᐅᖅᑐᑦ 
ᐃᓕᓐᓂᐊᑎᑦᑎᔨᔅᓴᐅᓂᕐᒧᑦ ᐊᒻᒪᓗ 
ᓯᕗᒧᖁᓐᓇᑦᑎᐊᖅᑐᑎᑦ ᐊᒻᒪᓗ ᐊᒃᓱᕈᓚᐅᖅᑐᑎᑦ 
ᐃᓚᖏᓪᓗ ᐊᔅᓱᕈᖃᑕᐅᓚᐅᖅᑐᑎᑦ ᒐᕙᒪᒃᑯᓂᓪᓗ 
ᐃᑲᔪᖅᑕᐅᑦᑎᐊᓚᐅᖅᑐᑎᑦ ᐃᓕᓐᓂᐊᖅᑎᑦᑎᔨᓂᑦ 
ᐃᑲᔪᖅᑕᐅᑦᑎᐊᓚᐅᖅᑐᑎᑦ. 
 
ᐃᓕᓐᓂᐊᑎᑦᑎᓚᑦᑖᓕᖅᐸᑕ ᓯᕗᒧᖁᓇᑦᑎᐊᕐᒪᑕ 
ᑕᐃᑲᓂ ᐃᑲᔪᖅᑎᖃᕈᓐᓇᓂᐊᕐᒪᖔᑕ ᑰᒑᔪᕐᒥᑦ, 
ᐱᓗᐊᖅᑐᒥᑦ ᐅᑭᐅᒥᑦ ᓯᕗᓪᓕᖅᐹᒥᑦ. Program-ᒥᑦ 
ᑕᐃᒪᓐᓇᖃᐃ ᑕᐃᒍᖅᑕᐅᔪᖅ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ ᐊᒻᒪ ᓂᕈᐊᖅᑕᐅᖃᑎᒋᓯᒪᔭᕋ 
ᐊᑯᓪᓕᕐᒧᑦ. ᓯᕗᓪᓕᕐᒥᑦ ᖁᔭᓐᓇᒦᕌᓪᓚᓚᐅᕐᓗᒍ 
ᒥᓂᔅᑕ ᓯᐅᑦᓴᒃ ᑖᓐᓇ ᑖᒃᑯᓂᖓ ᓯᓚᑦᑐᓴᕐᕕᒻᒥᑦ  

ᑖᒃᑯᐊ ᑲᒪᒋᔭᐅᒻᒪᑕᐃᓛᒃ ᐃᓕᓴᐃᔨᓐᖑᖅᓴᐃᓂᕐᒧᑦ. 
ᑖᒃᑯᐊ ᐃᓕᓴᐃᔨᐅᖃᑦᑕᕐᒪᑕ, ᑖᒃᑯᐊ 
ᐃᑲᔪᕕᔾᔪᐊᖃᑦᑕᕐᒪᑕ ᑕᒪᓐᓇᓗ ᑲᔪᓰᓐᓇᓂᐊᖅᑐᕐᓗ 
ᓂᕆᐅᒋᔭᕗᑦ ᒪᑐᐃᖅᓯᕙᓪᓕᐊᑎᓪᓗᑕ ᑕᒪᒃᑯᓂᖓ 
ᐃᓕᓴᐃᔨᐅᑉ ᒥᔅᓵᓄᑦ ᓄᓇᓕᓐᓂᑦ 
ᐃᓕᓴᖅᑕᐅᑎᓪᓗᒋᑦ ᐊᐅᓪᓚᕆᐊᖃᓗᐊᖅᑐᓂ 
ᑕᒪᓐᓇ ᐊᑲᐅᔪᒻᒪᕆᐅᖃᑦᑕᕐᒪᑦ. 
 
ᐅᖃᖅᑎᑦᑎᔩ, ᑖᔅᓱᒪ ᓂᕈᐊᖅᑕᐅᖃᑎᒋᓯᒪᔭᒪ 
ᐊᐱᖅᑯᑖᓄᑦ ᑖᒃᑯᐊ ᕿᑎᕐᒥᐅᓂᑦ regional ᓲᕐᓗ 
ᕿᑎᕐᒥᐅᑦ ᐊᕕᑦᑐᖅᓯᒪᔫᔪᓂᑦ 
ᐃᓕᓐᓂᐊᖅᑐᓕᕆᔨᒃᑯᑎᒎᔪᒍᑦ ᐊᕕᑦᑐᖅᓯᒪᒐᑦᑕ 
regions-ᑯᑎᒍᑦ. ᕿᑎᕐᒥᐅᑦ ᑕᐃᑲᓂ ᑲᒪᔨᒋᔭᕗᑦ 
ᒫᓐᓇ ᐋᖅᑭᒃᓱᐃᓇᓱᐊᓕᕐᒪᑕ ᑕᒪᒃᑯᐊ 
ᐃᓕᓴᐃᔨᓐᖑᓵᖅᑐᑦ ᐃᓕᓴᐃᒻᒪᕆᓗᕈᑎᑦ 
ᓴᐅᒃᑯᑲᓐᓂᖅ ᐃᑲᔪᖅᑕᐅᑲᓐᓂᕆᐊᖃᕈᑎᔅᓴᖏᓐᓂᒃ 
ᓇᓗᓇᐃᖅᓯᓇᓱᐊᖅᐳᒍᑦ. ᐊᒻᒪ ᖃᓄᒃᑲᓐᓂᖅ 
ᐃᑲᔪᒃᑲᓐᓂᕆᐊᖃᕋᔭᕐᒪᖔᑦᑎᓐᓂᒃ. 
 
ᓲᖃᐃᒻᒪ ᓯᓚᑦᑐᓴᕐᕕᒻᒥᑦ ᖃᐃᑕᐅᓪᓗᑎᑦ ᐅᕙᒍᑦ 
ᑎᒍᒐᑦᑎᒍᑦ ᑕᐃᒪ ᐃᑲᔪᕆᐊᖃᓕᕐᒥᒐᑦᑎᒍᑦ 
ᐃᓕᓴᐃᔨᓐᖑᕐᓂᐊᓕᖅᑎᓪᓗᒋᑦ. ᑕᐃᒪᐃᑦᑑᓂᖓᓄᑦ 
ᐅᖃᖅᑎᑦᑎᔩ, ᓂᕈᐊᖅᑕᐅᖃᑎᒋᓯᒪᔭᕋ ᑕᐃᓐᓇ 
ᐅᖃᐅᑎᔪᒪᓪᓗᒍ ᐱᓇᓱᐊᕈᓯᒋᓂᐊᖅᑕᑎᓐᓂᑦ 
ᑖᔅᓱᒥᖓ ᐃᑲᔪᖅᑎᒋᔭᐅᔪᓐᓇᓂᐊᖅᑐᓂᑦ 
ᐃᓕᓴᐃᔨᓐᖑᓵᖅᑐᒥᓂᕐᓂᑦ ᑰᒑᖅᔪᒻᒥᑦ 
ᐃᖅᑲᓇᐃᔮᔅᓴᒥᑦ ᑐᔅᓯᕋᕐᓂᐊᖅᑐᒍᑦ, ᓴᖅᑮᓂᐊᖅᑐᒍ 
ᑕᐃᒃᑯᐊ ᐱᒻᒪᕆᐅᒻᒪᑕ 
ᐃᑲᔪᖅᑕᐅᔭᕆᐊᖃᓪᓚᕆᑦᑐᑎᓪᓗ ᑕᐃᒃᑯᐊ 
ᐃᓱᒪᒋᒐᑦᑎᒍᑦ ᐃᑲᔪᒃᑲᓐᓂᕈᒪᒐᑦᑎᒍᓗ ᑖᓐᓇ 
ᑲᒪᒋᓂᐊᖅᑕᕗᑦ. 
 
ᐊᒻᒪ ᑐᓴᐅᒪᑎᓐᓂᐊᖅᐸᕋ 
ᖃᓄᐃᓘᖅᐸᓕᐊᒻᒪᖔᑦᑎᓐᓂ ᑖᒃᑯᐊ 
ᐃᓕᓴᐃᔨᓐᖑᓵᖅᑐᑦ 
ᐃᑲᔪᖅᑕᐅᑲᓐᓂᕆᐊᖃᕐᓂᖏᓐᓂᑦ 
ᐃᓕᓴᐃᓪᓚᑦᑖᓕᑐᐃᐊᖅᐸᑕ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᑦ 
ᐊᐱᖅᑯᑎᒧᑦ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑎ. ᐊᒻᒪᓗ 
ᖁᔭᓐᓇᒦᖅᐸᕋ ᐊᖏᔪᐊᓗᒻᒥᑦ ᐊᔅᓱᐊᓗᒃ. ᐃᒻᒪᖃ 
ᑎᓕᐅᕐᓂᐊᕐᒪᒋᑦ ᐊᔭᐅᕐᓂᐊᕐᒪᒋᓪᓗ ᕿᑎᕐᒥᐅᓂᑦ  

ᑕᐃᑲᓂ ᐃᖃᓗᑦᑑᑎᐊᒥᑦ ᐅᖃᐅᓯᓕᕆᔩᑦ.  
 
ᐊᖏᕋᐅᓂᐊᓵᖅᑎᓪᓗᑕᖃᐃ 
ᑲᑎᒫᓂᓐᓂᐊᓵᖅᑎᓪᓗᑕ ᐅᕙᓂ ᒫᓐᓇ ᑲᑎᒪᒐᑦᑕ, 
ᖃᓄᖑᓇᑭᐊᖓᐃ ᑎᑎᕋᖅᓯᒪᔪᖓᐃ. Second 
Session, Third Assembly-ᒥ, 
ᐊᖏᕋᐅᓂᐊᓵᖅᑎᓪᓗᑕᖃᐃ ᑕᒫᓂ 
ᐅᖃᐅᑎᔪᓐᓇᓂᐊᖅᐹᖓ, ᐄ, ᑕᐃᒪᓐᓇ 
ᓴᖅᑭᓚᑦᑖᖅᓯᒪᓕᖅᑐᖅ ᐃᒪᐃᓕᔪᓐᓇᓂᐊᖅᐸᑲᐃ 
ᐅᕙᓐᓄᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᒫᓐᓇ ᑖᓐᓇ ᓲᕐᓗ ᓴᓇᔭᔅᓴᖅ ᑖᓐᓇ 
ᓱᓕ ᒫᓐᓇ  ᓴᖅᑭᖏᑕᕗᑦ ᐸᕐᓇᒃᑲᓗᐊᖅᐳᒍᑦ 
ᐱᓇᓱᐊᕈᓯᒋᓂᐊᖅᑕᑎᓐᓂᑦ ᓴᖅᑭᑦᑐᒪᓂᐊᕋᑦᑎᒍᑦ 
ᐊᒻᒪᓗ ᕿᑎᕐᒥᐅᓂᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐊᕕᑦᑐᖅᓯᒪᔪᓂᑦ ᐃᑲᔪᖅᑎᒋᔭᐅᔪᑦ ᑖᒃᑯᐊ 
ᐋᖅᑭᒃᓱᐃᖃᑎᒋᒃᑲᓂᕐᒃᓂᐊᕋᑦᑎᒍᑦ ᖃᓄᓪᓚᑦᑖᖅ 
ᐃᑲᔪᖅᑕᐅᔭᕆᐊᖃᕋᔭᕐᒪᖔᑕ. 
 
ᐊᒻᒪ ᐅᖃᖅᑎᑦᑎᔩ, ᐅᓇ ᓇᓗᓇᐃᑦᑎᐊᕈᓐᓇᖁᓪᓗᒍ 
ᑕᒪᒃᑯᐊ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᕌᓂᒃᐸᓪᓕᐊᔪᑦ ᓱᓕ 
ᐃᑲᔪᐃᓐᓇᕋᓱᖃᑦᑕᕐᓂᐊᕋᑦᑎᒍ ᑕᒪᒃᑯᓄᖓ 
ᐊᖏᓂᖅᓴᒧᑦ ᐃᓕᓴᕆᐊᖃᕐᓂᖏᓐᓄᑦ 
ᐊᖏᖃᑎᒌᒃᓯᒪᒐᑦᑕ ᐃᓕᓐᓂᐊᕐᕕᒡᔪᐊᖓᓂ ᐳᕆᓐᔅ 
ᐃᐊᑦᕗᑦ ᕿᑭᖅᑕᖓᓂ ᐃᓕᓐᓂᐊᕐᓂᓕᕆᓂᕐᒧᑦ 
ᖁᑦᑎᖕᓂᖅᓴᒧᑦ ᐸᐃᑉᐹᖅᑖᕋᓱᐊᖅᑐᑦ 
ᐃᓕᓴᐃᔨᓐᖑᖅᐸᓪᓕᐊᔪᑦ ᐃᑲᔪᕋᓱᐃᓐᓇᕐᓂᐊᖅᑕᕗᑦ. 
 
ᐃᓄᐃᓪᓗ ᐃᓕᓴᐃᔨᓐᖑᖅᑐᑦ ᑕᒪᒃᑯᐊ 
ᐱᕙᓪᓕᐊᑏᓐᓇᓱᖕᓂᐊᕋᑦᑎᒍᑦ ᑖᒃᑯᐊᓗ 
ᐃᓕᓴᐃᔨᓐᖑᓵᕐᓂᑯᕕᓃᑦ ᐱᒋᐊᕐᓗᒍ 
ᐱᕙᓪᓕᐊᑎᑦᑐᒪᒻᒪᕆᒃᑲᑦᑎᒍᑦ. ᑖᓐᓇ 
ᑐᓴᐅᒪᑎᓐᓂᐊᖅᐸᕋ ᑕᐃᒃᑯᐊ ᐃᓱᒫᓘᑎᒋᔭᖏᑦ 
ᑰᒑᖅᔪᖕᒥ ᖃᓄᐃᓘᕐᓂᐊᕐᒪᖔᑦᑎᒍᑦ. ᑭᓯᐊᓂ 
ᑕᒪᓐᓇ ᐊᐅᓚᔾᔭᖕᓂᐊᕐᓂᖓᓂᒃ ᑖᔅᓱᒪᓐᖓ 
ᑐᓴᖁᓪᓗᒍ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᖁᔭᓐᓇᒦᒃ ᒥᔅᑐ 
ᓂᓐᖓᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ  

ᒪᓕᒐᓕᐅᖅᑎ, ᒥᔅᑐ ᐊᕐᕚᕐᓗᒃ. 
 
ᐊᐱᖅᑯᑦ 349 - 3(2): ᑐᓴᒐᒃᓴᖅ ᕿᑭᖅᑖᓘᑉ 

ᐃᒪᕕᖓᑕ ᓇᓐᓄᖅᑕᐅᔪᓐᓇᖅᑐᓂᑦ 
(ᐊᕐᕚᕐᓗᒃ) 

ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐊᐱᖅᑯᓯᕆᔪᒪᔭᕋ ᒥᓂᔅᑐ ᓯᐅᑦᓴᒃᒧᑦ, 
ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᓯᕗᓪᓕᕐᒥᖃᐃ ᖁᔭᓐᓇᒦᒃ ᒐᕙᒪᒃᑯᑦ ᓈᓚᒍᒪᖕᒪᑕ 
ᐃᓄᖕᓂᒃ, ᑕᒪᓐᓇ ᐋᖅᑭᒃᓱᕋᓱᓚᐊᖅᑕᑎᒃ 
ᑕᐃᒪᓐᓇᐅᑦᑎᐊᖏᑦᑐᕕᓂᐅᓇᓱᒋᓕᕋᒥᔾᔪᒃ ᐃᓄᐃᑦ 
ᐅᒃᐱᕆᔭᖓᓐᓂᒃ ᖃᐅᔨᒪᔭᖓᓂᓪᓗ 
ᐊᑐᕈᒪᓕᓚᐅᕐᒪᑕ. ᑭᓯᐊᓂ ᐊᐱᕆᔪᒪᔪᖓ 
ᑕᐃᒪᐃᓕᓚᐅᖅᑎᓪᓗᒋᑦ. ᑕᐃᒃᑯᐊ 
ᐋᖅᑭᒡᔪᐊᓚᐅᖅᑐᑦ ᖁᓕᒡᒎᖅ ᓇᓄᐃᑦ ᐊᕐᕌᒍᓄᑦ 
ᑎᓴᒪᓄᑦ ᐲᔭᖅᑕᐅᕙᓪᓕᐊᖃᑦᑕᕐᓂᐊᖅᑐᑦ, ᑕᐃᒃᑯᐊ 
ᖃᓄᐃᓕᖓᓕᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕙᑎᓕᕆᓂᕐᒧᑦ, ᒥᓂᔅᑕ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᕆᕙᕋ ᒪᓕᒐᓕᐅᖅᑎ ᐊᐱᕆᒻᒪᑦ. 
ᓯᕗᓪᓕᕐᒥ ᖁᔭᓐᓇᒦᕈᒪᒻᒥᔭᕋ ᖃᐃᖁᔨᒻᒪᑦ 
ᓄᓇᓕᖓᓄᑦ, ᐳᓛᕆᐊᖁᔨᒻᒪᑦ ᑖᒃᑯᓂᖓ 
ᖁᓕᑐᐃᓐᓇᐅᓕᕐᒪᑕ ᐳᓚᕋᕐᓂᕗᑦ. ᑕᒪᓐᓇ ᐊᕐᕌᒍᒥ 
ᔪᓚᐃᒥ ᐱᒋᐊᕐᓂᐊᖅᑐᖅ. 
 
ᑖᒃᑯᐊ ᐋᔩᖃᑎᒋᒍᑎᒋᓂᐊᖅᑕᕗᑦ ᐅᐸᓐᓂᐊᕋᑦᑕ 
ᑐᑭᓯᒋᐊᕈᑎᖃᑦᑎᐊᓚᐅᖅᑐᑦ ᑖᒃᑯᓇᓐᖓᑦ ᐱᔭᐅᔪᑦ 
ᐱᔾᔪᑎᖃᓚᐅᖅᑐᑦ ᑕᒪᓐᓇ ᑕᐃᑯᖓ ᐳᓛᕆᐊᕐᓂᖅ 
ᐃᓕᓐᓂᐊᖅᑎᖁᓪᓗᒋᑦ ᓄᓇᓕᖕᒥᐅᑦ ᒐᕙᒪᒃᑯᕗᑦ 
ᐱᔾᔪᑎᖏᓐᓂᒃ ᖃᓄᐃᔾᔪᑎᖏᓐᓂᒡᓗ. 
ᕿᒥᕐᕈᔾᔪᑎᒋᖃᑦᑕᖅᑕᖏᑦ, ᑕᒪᒃᑯᐊ 
ᐱᕙᓪᓕᐊᑎᑦᑎᔾᔪᑕᐅᒍᓐᓇᖅᑐᑦ ᑕᒫᓂ  

ᐊᐅᓪᓛᖅᑎᑦᑎᖃᑦᑕᕐᓂᒃᑯᓪᓗ 
ᐊᖑᓇᓱᒋᐊᖅᑎᑦᑎᖃᑦᑕᕐᓂᒃᑯᓪᓗ. 
 
ᒪᕐᕈᐊᖅᑎᖅᖢᑎᒃ ᑲᑎᒪᑎᑦᑎᖃᑦᑕᖅᓯᒪᓕᖅᑐᑦ 
ᐊᑯᑭᑦᑐᓂ. ᑕᐃᒪ ᔮᓐᓄᐊᕆᒥ ᑲᑎᒪᓚᐅᕐᒪᑕ 
ᒫᓐᓇᒫᕐᓗ ᐱᓇᓱᐊᕈᓯᐅᓚᐅᖅᑐᖅ. ᑖᒃᑯᐊ ᑭᓱᓂᒃ 
ᑲᑎᒪᔾᔪᑎᖃᓚᐅᕐᒪᖔᑕ ᖃᐅᔨᒫᓂᖏᓐᓇᒪ. ᑖᒃᑯᐊ 
ᖃᑎᒪᔨᕋᓛᑦ ᐃᓚᐅᓚᐅᕐᒪᑕ ᐃᓄᐃᓪᓗ 
ᑲᑐᔾᔨᖃᑎᒌᖏᑦ. ᑕᐃᒪ ᒪᓕᒐᓕᐅᕐᕕᒃ 
ᓄᖅᑲᓚᐅᖏᓐᓂᖓᓂᒃ ᐅᓂᒃᑳᓂᒃ 
ᓴᖅᑭᑦᑎᔪᓐᓇᕐᓂᐊᖅᑐᒃᓴᐅᔪᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ. ᑖᓐᓇ 
ᓯᕕᓪᓕᖅᐹᒥ ᐃᓚᒋᐊᕈᑦ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 
ᖃᐅᔨᒍᒪᒐᒪ ᓱᖕᒪᓐ ᑲᔪᓯᓯᒪᒋᐊᖃᕐᒪᖔᑦ ᑕᒫᓐᖓᑦ 
ᒥᑭᒡᓕᒋᐊᖅᑎᑦᑎᖃᑦᑕᕐᓂᕐᒥᒃ ᑖᒃᑯᐊ ᒐᕙᒪᒃᑯᑦ 
ᑐᓴᖅᑎᑦᑎᓚᐅᖅᑎᓪᓗᒋᑦ, ᑖᒃᑯᐊ 
ᐅᒃᐱᕆᓚᐅᖅᑕᕐᒥᓂᒃ ᓴᖑᑎᑦᑎᓚᐅᖅᑎᓪᓗᒋᑦ. 
ᑖᒃᑯᐊ ᓄᖑᓕᕐᓂᕋᖅᑕᐅᔪᑦ ᓇᓄᐃᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᐊᕐᕚᕐᓗᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑖᒃᑯᐊ ᑐᓴᖅᑎᑦᑎᓚᐅᖅᑕᕗᑦ 
ᐃᓱᒫᓗᒋᔭᐅᑐᐃᓐᓇᕐᓂᖓᓄᑦ. ᑕᐃᒃᑯᐊ ᐆᒪᔪᐃᑦ  
ᑎᑎᕋᖅᑕᐅᓯᒪᖃᑦᑕᕐᓂᖏᑦ ᓄᓇᓕᖕᓄᐊᕆᐊᖃᕋᑦᑕ. 
 
ᖃᐅᔨᒪᔪᒍᑦ ᐹᕙᓐ ᐸᐃᒥ ᐊᒃᓱᕉᑎᒃᓴᖃᕋᑦᑕ 
ᓇᓄᐃᑦ ᐱᔾᔪᑎᒋᓪᓗᒋᑦ. ᑖᒃᑯᐊ ᓄᓇᓖᑦ 
ᐱᓕᕆᖃᑎᒋᑦᑎᐊᖅᑕᕗᑦ ᐋᖅᑭᒋᐊᕈᑎᒃᓴᓂᒃ 
ᕿᓂᖅᓱᑕ. 

ᑭᓯᐊᓂ ᑕᒫᓂ ᓄᓇᕗᒥ ᓈᒻᒪᒃᓯᐊᖅᑐᐃᑦ 
ᐅᓄᕐᓂᖏᑦ. 13-ᖑᕗᑦ ᓇᓄᖃᕐᕖᑦ ᐊᐅᓚᑕᕗᑦ. 
ᓇᓗᓇᐃᖅᓯᒪᔭᕗᓪᓗ ᐃᓱᒫᓗᒋᓚᐅᖅᑕᕗᑦ 
ᐆᒪᔪᓕᕆᔩᑦ, ᑲᒪᒋᔭᕗᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 
ᑖᓐᓇ ᑭᖑᓪᓕᕐᒥ ᐃᓚᒋᐊᕈᑦ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒥᓂᔅᑕ ᐱᓯᒪᓕᖅᐸ ᐅᓂᒃᑳᓂᒃ ᑖᒃᑯᓇᓂ ᓄᓇᕗᑦᒥ 
ᐆᒪᔪᓕᕆᔨᖅᔪᐊᒃᑯᑦ ᐅᓂᒃᑳᖏᓐᓂᒃ ᐱᑦᔪᑎᒋᓪᓗᒍ 
ᓇᒻᒥᓂᖅ ᖃᐅᔨᓚᐅᖅᑕᓂ ᐊᒻᒪᓗ ᑕᒪᓐᓇ 
ᓴᖅᑭᑎᑕᐅᓂᐊᖅᑲ ᑕᕝᕙᓂ ᒪᓕᒐᓕᐅᖅᕕᒻᒥ 
ᐱᑕᖃᑉᐸᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᕐᒪᖔᖅᐱᑦ 
ᖃᐅᔨᓐᖏᒃᑲᓗᐊᖅᑐᖓ ᑭᓯᐊᓂ ᒫᓐᓇᒧᑦ ᐅᓂᒃᑳᓂᒃ 
ᐱᓯᒪᖏᑦᑐᒍᑦ ᑖᒃᑯᓇᓐᖓᑦ ᓄᓇᕗᑦᒥ 
ᐆᒪᔪᓕᕆᔨᖅᔪᐊᑯᓐᓂᒃ. ᑖᒃᓱᒥᖓ 
ᐅᖃᐅᓯᖃᑉᐸᓚᐃᒻᒪᑦ Baffin Bay ᓇᓄᖏᓐᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ 
ᑭᖑᓪᓕᖅᐸᒥᒃ ᐃᓚᒋᐊᕈᑦ, ᒥᔅᑕ ᐊᕐᕚᓪᓗᒃ. 
 
ᐊᕐᕚᕐᓗᒃ: ᐄ, ᑕᐃᒃᓱᒥᖓ. ᑕᐃᓐᓇ ᐱᑉᐸᒍ ᑖᒃᑯᐊ 
ᐅᖃᕇᓚᐅᖅᑕᖏᑦ ᒪᓕᓪᓗᒋᑦ ᓲᕐᓗ ᒐᕙᒪᒃᑯᑦ 
ᐅᖃᐅᓯᕆᓚᐅᖅᑕᖏᑦ ᒪᓕᓪᓗᒋᑦ ᑖᒃᑯᐊᒎᖅ 
ᐅᓗᕆᐊᓇᖅᑐᒦᖏᒻᒪᑕ ᓇᓄᐃᑦ ᓄᖑᓕᕐᓂᖏᓐᓄᑦ. 
ᑖᒃᑯᐊ NWMB-ᑯᑦ ᐅᖃᑉᐸᑕ, ᐄ, 
ᐅᓗᕆᐊᓇᖅᑐᒦᖏᑦᑐᑦ. ᑕᐃᒃᑯᐊᓕ 
ᐲᔭᖅᐸᓪᓕᐊᓇᓱᒃᑕᖏᑦ ᓇᓐᓄᒐᒃᓴᐃᑦ, ᖁᓕᑦ  

ᓇᓐᓄᒐᒃᓴᐃᑦ ᐅᑭᐅᓄᑦ ᑎᓴᒪᓄᑦ 
ᖃᓄᐃᓕᖓᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᖁᓕᑦ 
ᒥᑭᓪᓕᒋᐊᕈᑕᐅᒋᐊᖃᑦᑐᑦ ᓱᓕ ᑕᐃᒪᐃᓐᓂᐊᖅᑐᖅ. 
ᓄᓇᕗᑦᒥ ᐆᒪᔪᓕᕆᔨᖅᔪᐊᒃᑯᑦ ᑕᐃᒪᓐᓇ 
ᐊᑐᓕᖁᔨᓯᒪᒻᒪᑕ ᒐᕙᒪᒃᑯᓐᓄᑦ ᐱᓕᕆᕕᑦᑎᓐᓄᑦ. 
ᐄ, ᑕᐃᒪᐃᓕᖓᒻᒪᑦ ᑕᒡᒐ ᐆᒪᔪᓕᕆᔨᖅᔪᐊᒃᑯᑦ 
ᑖᒃᑯᐊ ᒪᓕᒃᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 350 - 3(2): ᕿᓪᓚᔪᑭᐊᑦ ᐴᑦ 

ᓄᓇᕗᒻᒥ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᕆᔪᒪᓕᕐᒥᔭᕋ ᐊᕙᑎᓕᕆᔨᒃᑯᓐᓄᑦ ᒥᓂᔅᑑᔪᖅ.  
 
ᐅᓪᓗᒥ ᓇᓗᓇᐃᖅᓯᖃᐅᒻᒪᑦ ᑕᒪᓐᓇᒎᖅ 
ᐱᓇᓱᐊᕈᓯᕆᔭᕗᑦ ᐊᕙᑎᓕᕆᓂᕐᒧᑦ ᑐᕌᖓᒻᒪᑦ. 
ᐊᒻᒪᓗ ᐸᕐᓇᐸᓪᓕᐊᓂᐊᖅᑐᑎᒃ ᐃᒫᒃ 
ᓴᓂᖃᓗᐊᔾᔭᐃᒃᑯᑎᔅᓴᐅᓂᐊᖅᑐᒥᒃ ᓯᕗᓂᒃᑎᓐᓂ. 
ᖃᐅᔨᒪᒐᒪᐃᓛᒃ ᑕᒫᓂ ᓄᓇᕗᑦᒥ ᓇᒥᓕᒫᖅ 
ᑕᒪᒃᑯᐊ ᕿᓪᓚᔪᑭᑖᑦ ᓴᓂᐅᓂᖅᐹᖑᕙᒻᒪᑕ ᐊᒻᒪᓗ 
ᑕᐅᕗᖓᓕᒫᖅ ᑕᒫᓃᒍᓐᓇᖅᑐᑎᒃ., 
 
ᑖᓐᓇ ᐊᐱᕆᒃᑲᓐᓂᕈᒪᕙᕋ ᒥᓂᔅᑑᔪᖅ 
ᐸᕐᓇᐸᓪᓕᐊᒻᒪᖔᑕ ᑕᒪᒃᑯᓂᖓ 
ᐊᑐᖅᑕᐅᒍᓐᓃᖁᔨᓪᓗᑎᒃ. ᐃᓛᓪᓘᓐᓃᑦ ᑕᒪᒃᑯᓂᖓ 
ᕿᓪᓚᔪᑭᐊᓂᒃ ᓄᖑᓲᓂᒃ ᐊᓚᒃᑲᐃᖔᖁᓪᓗᒋᑦ 
ᓯᕗᓂᒃᑎᓐᓂ. ᑖᓐᓇ ᒥᓂᔅᑑᔪᖅ ᖃᓄᖅ 
ᐸᕐᓇᐸᓪᓕᐊᒻᒪᖔᑕ ᐊᐱᕆᖅᑳᑲᐃᓐᓇᕈᒪᔭᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᑦ ᐊᕙᑎᓕᕆᓂᕐᒧᑦ, 
Honourable ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ ᑖᒃᓱᒥᖓ 
ᐊᐱᕆᒻᒪᑦ, ᐃᓱᒫᓘᑎᖃᒻᒪᓪᓗ ᐊᒻᒪᓗ 
ᐃᓱᒪᒋᔭᖃᒻᒪᑦ ᑖᓐᓇ ᓴᖅᑭᓚᐅᖅᓯᒪᒻᒥᔭᖓ ᑖᓐᓇ 
ᐱᓕᕆᕕᕗᑦ ᐊᓯᐊᒎᕈᑎᔅᓴᓂᒃ ᕿᒥᕐᕈᔪᑦ. ᑖᒃᑯᓂᖓ 
ᐊᑐᓐᖏᔾᔪᑎᔅᓴᓂᒃ ᕿᓪᓚᔪᑭᐊᓂᒃ 
ᐊᑐᒃᑲᓐᓂᕈᓐᓇᖅᑐᓂᒃ. ᒫᓐᓇ ᕿᒥᕐᕈᒐᑦᑕ ᓱᓕ 
ᑕᒫᑐᒥᖓ ᐋᔩᖃᑎᖃᑦᓱᑕ ᑕᐃᒃᑯᓂᖓ 
ᓴᓇᖃᑦᑕᖅᑐᓂᒃ ᑕᒪᒃᑯᓂᖓ ᐊᒻᒪᓗ ᐊᑐᖅᑎᐅᔪᓂᒃ 
ᖃᓄᕐᓗ ᐊᐅᓚᒐᔭᕐᒪᖔᑦ. 
 
ᑖᒃᑯᐊ ᐃᓚᐅᓂᖃᑦᑐᓕᒫᑦ ᐃᓚᐅᔪᒪᔪᐃᓐᓇᑦᑎᐊᑦ 
ᑕᒪᒃᑯᐊ ᐊᐅᑦᑕᔫᑦ ᐱᑦᔪᑎᒋᓪᓗᒋᑦ. ᑖᒃᑯᐊ 
ᐊᒥᓱᐊᓘᒻᒪᑕ ᕿᓪᓚᔪᑭᐊᑦ ᓄᓇᑦᑎᓐᓂᓗ 
ᓄᖑᒍᓐᓇᕋᑎᒃ ᐊᒻᒪᓗ ᐊᕙᑎᑦᑎᓐᓄᑦ ᐱᐅᖏᒻᒪᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᒥᓂᔅᑕ. ᑕᒪᓐᓇᐃᓛᒃ 
ᐊᑯᓂᕈᓗᒃ ᐅᑎᖅᑕᖅᕕᒋᖃᑦᑕᖅᓯᒪᒐᑦᑎᒍ ᐊᒻᒪᓗ 
ᖃᖓᑭᐊᖓᐃ ᑖᓐᓇ ᒥᓂᔅᑑᔪᖅ 
ᓇᓗᓇᐃᖅᓯᔪᓐᓇᓛᖅᑲ ᑖᒃᑯᐊ ᐸᕐᓇᐸᓪᓕᐊᔭᖏᑦ 
ᕿᓪᓚᔪᑭᑖᓄᑦ ᒥᒃᓵᓄᑦ ᖃᖓ ᑕᒪᓐᓇ 
ᕿᒥᕐᕈᕙᓪᓕᐊᓂᖅ ᐱᔭᕇᓛᕐᒪᖔᑦ ᐊᒻᒪᓗ ᖃᖓ 
ᐊᓚᒃᑲᐃᔪᓐᓇᓛᕐᒪᖔᑦ ᐊᑐᕈᒥᓇᖅᔫᒥᔪᒥᒃ 
ᓯᕗᓂᒃᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ 
ᒪᓕᒐᓕᐅᖅᑎ ᐅᖃᕋᑖᖅᑕᖏᓐᓄᑦ. ᑕᐃᒪ  

ᐅᖃᖅᓯᒪᒐᒪ ᑕᒪᓐᓇ 
ᐊᖏᖃᑎᒌᒍᑕᐅᓇᓱᐊᖏᓐᓇᕐᖓᑦ ᐊᑐᖃᑦᑕᕐᓂᖅ 
ᕿᓪᓚᔪᑭᐊᓂᒃ ᖃᓄᕐᓗ ᑲᒪᒋᔭᐅᒋᐊᖃᒻᒪᖔᑦ. ᐄ, 
ᓇᓗᓇᐃᕈᒪᕗᖓ ᑐᓴᐅᒪᑎᑦᓰᓐᓇᕐᓂᐊᕐᕋᒃᑭᓐ 
ᑕᒪᒃᑯᐊ ᖃᓄᐃᓕᐅᕈᑕᐅᓂᐊᕐᓂᖏᓐᓂᒃ. ᑭᓯᐊᓂ 
ᒫᓐᓇ ᐅᖃᕈᓐᓇᖏᓐᓇᒪ ᓱᓕ ᐋᔩᖃᑎᒌᒍᑕᐅᒻᒪᑦ 
ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒫᒃ ᑕᒪᓐᓇ 
ᐅᑎᖅᕕᒌᓐᓇᖅᑐᑎᒍᐃᓛᒃ ᐊᒻᒪᓗ ᓇᓗᓇᓐᖏᑦᑐᖅ 
ᓯᕗᓂᒃᑎᓐᓂ ᐅᑎᖅᕕᒋᓛᕐᒥᔭᕗᑦ 
ᐸᕐᓇᐸᓪᓕᐊᓗᐊᖏᒃᑯᑦᑕ. 
 
ᐅᓪᓗᒥᓕ ᐊᑐᓕᖅᑕᕗᑦ ᐱᔪᒥᓇᖅᑐᓂᒃ 
ᐊᓚᒃᑲᐸᓪᓕᐊᑎᓪᓗᒋᑦ ᑕᒪᓐᓇ 
ᐱᒡᒐᓇᕈᓐᓃᐸᓪᓕᐊᓂᖅᓴᐅᔮᖅᑑᒐᓗᐊᖅ. ᑕᒪᒃᑯᐊ 
ᐊᓯᖏᑦ ᐊᓚᒃᑲᑦᑕᐅᕙᓪᓕᐊᔪᖅ ᑕᒪᒃᑯᐊ 
ᕿᓪᓚᔪᑭᑖᑦ ᓄᖑᒍᓐᓇᖅᑐᑦ ᑕᑯᒃᓴᐅᑎᑕᐅᑎᓪᓗᒋᑦ 
ᑕᒪᒃᑯᓄᖓᓕ ᓵᑉᐸᓪᓕᐊᒍᒥᓇᖅᓯᒐᓗᐊᕐᖓᑦ. 
 
ᐃᓚᖏᓪᓗ ᓂᐅᕕᖅᕖᑦ ᐊᑐᓕᖅᑐᑎᒃ ᑕᒪᒃᑯᓂᖓ. 
ᖃᓄᒃᑲᓂᖅᑐᖅ ᑖᓐᓇ ᒥᓂᔅᑕ ᐊᔭᐅᖅᓯᔾᔪᑎᔅᓴᓂᒃ 
ᐃᑲᔪᖅᑕᐅᔪᒪᑉᐸᑦ, ᖃᓄᒃᑲᓂᖅᑐᖅ 
ᕿᓂᖃᑎᒌᓚᐅᖅᑕ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕆᐊᒃᑲᓐᓂᕈᒪᕙᕋ 
ᑖᓐᓇ ᐃᓱᒪᒋᔭᖓ ᐱᒻᒪᕆᐅᒻᒪᑦ. ᐄ, ᓱᓕᔪᖅ 
ᑕᒪᓐᓇ ᓯᕗᒧᐊᒍᑎᒋᐊᖃᕋᓗᐊᕐᕋᑦᑎᒍ ᑕᒪᒃᑯᐊ 
ᐊᑐᒃᑲᓐᓂᕈᓐᓇᖅᑐᑦ ᓱᕋᑦᑕᐃᓕᔾᔪᑎᔅᓴᑦ  

1980

ᐊᕙᑎᑦᑎᓐᓄᑦ. ᐄ, ᓱᓕᑦᓯᐊᕐᒥᔪᖅ ᑕᒪᒃᑯᐊ 
ᐊᑐᐊᒐᓕᐅᖃᑦᑕᕐᖓᑕ ᓴᓇᔨᐅᔪᑦ ᓇᒻᒥᓂᖅ ᑭᓯᐊᓂ 
ᐋᔩᖃᑎᒋᒍᒪᔭᕗᑦ ᑕᒪᒃᑯᐊ ᕿᓚᔪᑭᐊᓂᒃ 
ᓴᓇᖃᑦᑕᖅᑐᐃᑦ ᑲᓇᑕᓕᒫᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ 
ᐊᒻᒪᓗ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ Hudson Bay-ᒧᑦ, ᒥᔅᑕ ᕋᒻᐴᑦ. 
 
ᐊᐱᖅᑯᑦ 351 - 3(2): ᐃᑲᕐᕋᖅᓯᐅᑦ ᒥᑭᓛᖅ 

(ᕋᒻᐴᑦ) 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 
ᐊᐱᖅᑯᑎᒋᔭᕋ ᒪᓕᒐᓕᕆᔨᒃᑯᓐᓄᑦ. 
 
ᒫᑦᓯᒥ ᑲᑎᒪᑎᓪᓗᑕ ᐅᖃᓚᐅᕐᕋᓗᐊᕐᕋᒪ ᑕᒪᒃᑯᐊ 
ᑮᓇᐅᔭᓕᐊᖑᔪᑦ ᒥᑭᓂᖅᐹᑦ 
ᐅᓄᖅᓯᒋᐊᓚᐅᖅᓯᒪᖏᒻᒪᑕ ᔫᓂᒥᒃ 2008-ᒥᓂᑦ. 
ᒥᓂᔅᑕ ᐊᐱᕆᓚᐅᕐᕋᒃᑯᑦ ᒪᓕᒐᓕᕆᔨᒃᑯᓐᓂ ᖃᖓ 
ᓴᖅᑭᑦᓯᒐᔭᕐᒪᖔᑦ ᑖᒃᑯᓄᖓ 
ᐅᓄᖅᓯᒋᐊᕈᑕᐅᓂᐊᖅᑐᓂᒃ ᑮᓇᐅᔭᓕᐊᖑᔪᓂᒃ 
ᒥᑭᓂᖅᐹᓄᑦ ᐊᑭᑦᑐᕆᐊᖅᐸᓪᓕᐊᔪᑦ ᓄᓇᕗᑦᒥ 
ᐃᓱᒪᒋᓪᓗᒋᑦ. ᐊᔪᕈᓐᓃᑐᐊᕈᓂᒃ ᑕᒪᑐᒥᖓ 
ᑲᒪᔪᓐᓇᖅᑳ. 
 
ᒥᓂᔅᑖ ᑐᑭᓯᒋᐊᖅᑎᑦᓯᒍᓐᓇᖅᑳ ᑕᒪᑐᒥᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᒥᔅᑕ ᕋᒻᐴᑦ ᖁᔭᓐᓇᒦᕆᕙᕋ. ᐃᒪᓐᓇ 
ᑭᒡᒐᑐᐃᑦᓯᐊᓐᖓᑦ ᑕᒪᒃᑯᓂᖓ 
ᑮᓇᐅᔭᓕᐅᓗᐊᖏᑦᑐᓂᒃ.  
 
ᐄ, ᑖᓐᓇ ᓄᓇᕗᑦ ᒥᑭᓂᖅᐹᖑᖏᒻᒪᑕ 
ᑮᓇᐅᔭᓕᐅᖅᑎᑦᓯᑎᓪᓗᒋᑦ ᒥᑭᓂᖅᐹᕆᔭᐅᔪᓂᒃ 
ᑭᓯᐊᓂ ᑖᒃᑯᐊ ᕿᒥᕐᕈᖁᔭᐅᓯᒪᔭᒃᑲ  

ᒪᓕᒐᓕᐅᖅᕕᒻᒧᑦ ᑐᑭᓯᒋᐊᕈᑎᔅᓴᖅ 
ᓴᖅᑭᒍᓐᓇᕐᓂᐊᕐᕋᒃᑯᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒥᓂᔅᑕ ᖁᔭᓐᓇᒦᖅᐸᕋ ᑭᐅᒻᒪᑦ. ᑖᓐᓇ 
ᑎᑎᕋᖅᓯᒪᓂᖓ 12.1 ᐃᖅᑲᓇᐃᔭᖅᑐᓕᕆᓂᕐᒧᑦ 
ᐱᖁᔭᕐᒥ ᑖᒃᑯᐊ ᒥᑭᓂᖅᐹᑦ ᑮᓇᐅᔭᓕᐊᖑᒍᓐᓇᖅᑐᑦ 
ᐊᕐᕌᒍᑕᒫᑦ ᕿᒥᕐᕈᔭᐅᒋᐊᖃᒻᒪᑕ ᐊᒻᒪᓗ 
ᐅᓂᒃᑳᕆᓗᒋᑦ ᒪᓕᒐᓕᐅᖅᕕᒻᒧᑦ. 
 
ᑖᓐᓇ ᑭᖑᓪᓕᖅᐹᖅ ᐅᓂᒃᑳᕆᔭᐅᓚᐅᖅᑐᖅ 
ᑮᓇᐅᔭᓕᐊᖑᔪᓄᑦ ᒪᐃ 2008-ᒥ ᑖᒃᑯᐊ ᐊᕐᕌᒎᒃ 
ᒪᕐᕉᓕᖅᑑᒃ. ᒥᓂᔅᑕ ᖃᖓ ᓴᖅᑭᑦᑎᓯᐊᕐᒪᖔᕐᒥ 
ᑖᒃᑯᓂᖓ ᐅᓂᒃᑳᓂᒃ ᐅᖃᕈᓐᓇᖅᑲ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐃᖅᑲᐃᑎᒋᐊᒻᒫᖓ ᒥᔅᑕ ᕋᒻᐴᑦ 
ᖁᔭᓐᓇᒦᖅᐸᕋ. 
 
ᐄ, ᑕᐃᒪ ᕿᓚᓈᕋᒪ, ᒪᓂᒪᓕᑐᐊᖅᑲᑦ 
ᓴᖅᑭᑎᑦᓴᐅᑎᒋᓚᖓᔭᕋ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᒻᒧᑦ. 
ᒥᔅ ᐅᒡᔪᖅ. 
 
ᐊᐱᖅᑯᑦ 352 - 3(2): 

ᐱᓕᒻᒪᖅᓴᕐᓂᖅᑕᖃᕆᐊᖃᕐᓂᖅ ᐃᓚᒌᓂᑦ 
ᐱᓂᕐᓗᖅᑐᓂᑦ ᓄᖅᑲᑎᑦᑎᓂᕐᒧᑦ ᒪᓕᒐᕐᒧᑦ 
ᑐᕌᖓᔪᒥᒃ (ᐅᒡᔪᖅ) 

 
ᐅᒡᔪᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᖃᖅᑐᖓ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ. 

1981

ᑖᓐᓇ ᒪᓕᒐᓕᕆᔨᒃᑯᑦ ᑕᐃᓐᓇ 
ᒪᓕᒐᓐᖑᖅᑎᑕᐅᓚᐅᖅᑐᖅ 
ᐱᕋᔭᒃᑐᖃᓚᐅᖏᓐᓂᖓᓂ ᐃᑲᔪᕆᐊᕈᑎ. ᑖᒃᑯᐊ 
ᐅᖃᐅᓯᖃᒻᒪᑕ ᐊᐅᓚᑦᔪᑕᐅᓚᐅᖅᑐᓂᒃ 2008-09. 
ᑖᒃᑯᐊ ᑎᑎᕋᖅᑕᐅᓯᒪᓂᖏᑦ 11 ᖃᑕᓐᖑᑎᒌᑦ 
ᐱᑦᑎᐊᓐᖏᑎᓪᓗᒋᑦ ᒪᓕᒐᕐᓂᑦ ᓇᓗᓇᐃᖅᓯᒻᒪᑦ 
ᖃᑦᑎᑲᓪᓚᓐᓂᑦ ᐃᓚᐅᔪᓂᑦ ᑖᒃᑯᓇᓂ 
ᐊᕐᕌᒍᑕᒫᖅᓯᐅᑎᓂᑦ ᐅᓄᒃᑳᓂᑦ.  
 
ᐃᓚᖓ ᓱᓕ ᑕᐃᓐᓇ ᐊᑕᐅᓯᖅ ᐃᑲᔫᑕᐅᒋᐊᖃᕐᒪᑦ 
ᐊᑐᓕᖅᑎᑕᐅᓂᐊᖅᑎᓪᓗᒍ ᐱᒻᒪᕆᐅᔪᖅ 2008-09-
ᒥ ᐊᕐᕌᒍᑕᒫᑦ ᐱᑕᖃᖅᑎᑎᓐᖏᒻᒪᑦ ᑕᒪᒃᑯᓂᖓ 
ᑎᑎᕋᖅᓯᒪᔪᓂᑦ ᑭᓯᐊᓂ ᐅᖃᖅᓯᒪᓪᓗᓂ ᓱᓕ 
ᑲᒪᒋᔭᐅᒋᐊᖃᕐᓂᖏᑦ ᐃᒃᐱᐊᖅᔪᐃᑦ ᐃᖃᓗᐃᓪᓗ 
ᐃᓕᓐᓂᐊᑲᓐᓂᕆᐊᖃᕐᒪᑕ ᑖᒃᑯᐊᑦᑕᐅᖅ 
ᐃᓕᓐᓂᐊᑲᓐᓂᕆᐊᖃᕐᒪᑕ ᓄᓇᓖᑦ ᑭᒡᒐᑐᖅᑕᒃᑲ.  
 
ᑖᓐᓇ ᒥᓂᔅᑕ ᑐᓴᖅᑎᑦᑎᒋᐊᕈᓐᓇᖅᑲ ᓄᑖᓂᑦ 
ᐃᓕᓐᓂᐊᖅᑐᖃᕐᓂᐊᕐᒪᖔᑕ ᑕᒫᓂ ᐃᖅᑲᖅᑐᐃᕕᒻᒥ 
ᐃᑲᔪᖅᑎᔅᓴᓂᑦ ᓄᓇᓕᓐᓂ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑮᑦ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ ᐊᒻᒪᓗ ᒥᔅ ᐅᒡᔪᖅ ᑖᔅᓱᒥᖓ ᐊᐱᕆᕋᑖᕐᒪᑦ 
ᑖᔅᓱᒥᖓ ᐊᖁᒥ. 
 
ᑖᒃᑯᐊ ᖃᑕᓐᖑᑎᒌᑦ ᐱᑦᑎᐊᓕᓚᐅᓐᖏᓐᓂᖏᓐᓂ 
ᑖᓐᓇ ᐱᖁᔭᖅ. ᑕᐃᒪ ᐊᕐᕌᓂ ᐅᓂᒃᑳᓂ ᐱᓚᐅᕋᑦᑕ 
ᖃᐅᔨᒪᔨᑕᐅᔪᓂᑦ ᑖᓐᓇ ᐱᖁᔭᖅ ᐱᔾᔪᑎᒋᓪᓗᒍ. 
ᑕᐃᒪ ᐊᖏᔪᖅᑲᐅᑎᕗᑦ ᑖᒃᑯᓂᖓ 
ᐱᓕᕆᔾᔪᑎᔅᓴᓂᑦ ᐋᖅᑭᔅᓱᐃᔪᑦ. 
 
ᓇᓗᓇᐃᕐᕕᒋᒍᒪᕙᕋ ᒪᓕᒐᓕᐅᖅᑎ ᑖᓐᓇ 
ᐃᑲᔪᖅᑐᕋᑦᑎᒍ ᑖᒃᑯᐊ ᐃᖅᑲᖅᑐᐃᕕᓕᕆᔨᒃᑯᓐᓄᑦ 
ᓄᓇᓕᓐᓂ ᐱᓕᕆᐊᕆᖃᑦᑕᖅᑕᖏᓐᓂ  

ᐱᒻᒪᕆᐅᒻᒪᑕ ᐊᒻᒪᓗ ᐃᓕᓐᓂᐊᑲᓐᓂᕈᒪᑉᐸᑕ 
ᐃᓕᓐᓂᐊᑲᓐᓂᖅᑎᒍᓐᓇᖅᑕᕗᑦ. ᑕᐃᒪ 
ᐃᓕᓐᓂᐊᖅᓯᒪᑦᑎᐊᑎᓪᓗᒋᑦ 
ᐱᔨᑦᓯᑦᑎᐊᕈᓐᓇᓂᖅᓴᐅᒻᒪᑕ ᓄᓇᕗᒻᒥᐅᓂᑦ. 
 
ᑕᒪᒃᑯᐊ ᐃᑲᔪᖅᑕᐅᒋᐊᖃᕐᒪᑕ ᐱᓕᕆᒻᒪᕆᑦᑎᐅᔪᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ 
ᓯᕗᓪᓕᕐᒥ ᐃᓚᒋᐊᕈᑦ, ᒥᔅᑕ ᐅᒡᔪᖅ.  
 
ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕈᒪᕙᕋ ᑭᐅᕋᑖᕐᖓᑦ. ᐃᓕᓴᖅᓯᒐᓗᐊᖅᑐᖓ 
ᑖᓐᓇ ᒪᓕᒐᓕᕆᔨᒃᑯᑦ 2010-2013-ᒥ 
ᐱᓕᕆᔾᔪᑎᔅᓴᖏᑦ ᐅᖃᖅᓯᒪᒻᒪᑕ ᑕᒪᒃᑯᐊ 
ᐃᖅᑲᖅᑐᐃᕕᒻᒥ ᐃᑲᔪᖅᑎᔅᓴᐅᔪᐃᑦ 
ᐃᓕᓐᓂᐊᕐᓂᖏᓐᓂ 2009-ᒥ. ᑖᒃᑯᐊ 
ᐱᓕᕆᐊᔅᓴᓄᑦ ᐸᕐᓇᐅᑎᑦ ᐅᖃᖅᓯᒪᒻᒪᑕ 2010-
2011 ᐊᕐᕌᒍᐊᓂ ᐃᓕᓐᓂᐊᑎᑦᓯᓂᐊᕐᓂᕋᖅᑐᑎᑦ 
ᓄᓇᓕᓐᓂ ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᕋᓛᓂᑦ.  
 
ᑖᓐᓇ ᒥᓂᔅᑕ ᑐᑭᓯᒋᐊᖅᑎᑦᑎᔪᓐᓇᖅᑳ ᓄᑖᓂ 
ᐃᓕᓐᓂᐊᕈᑕᐅᓂᐊᖅᑐᓂᑦ ᕿᑎᕐᒥᐅᓂᑦ ᑖᒃᑯᐊ 
ᐱᔾᔪᑎᒋᓪᓗᒋᑦ ᐊᑐᖅᑎᑕᐅᒋᐊᖃᕐᓂᖏᑦ 
ᖃᑕᓐᖑᑎᒌᑦ ᐱᓂᕐᓘᑎᓚᐅᓐᖏᓐᓂᖏᓐᓂ 
ᐃᑲᔪᕆᐊᕈᑏᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 
ᖁᔭᓐᓇᒦᖅᐸᕋ ᒥᔅ ᐅᒡᔪᖅ. ᐄ, ᑖᒃᑯᐊ 
ᐃᑲᔪᖅᓱᖅᑕᕗᑦ ᐱᓕᕆᐊᖏᑦ ᓄᓇᓖᑦ 
ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᕋᓛᖏᑕ. 

ᐄ, ᐃᓕᓐᓂᐊᑎᑦᑎᖃᑦᑕᖅᓯᒪᔪᒍᑦ ᑖᒃᑯᓂᖓ 
ᑲᑎᒪᔨᕋᓛᓂᑦ ᐊᒻᒪᓗ ᖃᐅᔨᒪᒻᒪᑕ ᑕᐃᒪ 
ᐃᓕᓐᓂᐊᑎᑦᑎᖁᔨᔪᖓ ᐊᖏᔪᖅᑲᐅᑎᖁᑎᒃᑲ 
ᐊᕕᑦᑐᖅᓯᒪᓂᐅᔪᓂᑦ. ᑭᓯᐊᓂ ᒫᓐᓇ 
ᐅᓂᒃᑲᐅᑎᒍᓐᓇᓐᖏᒃᑯ ᓇᓪᓕᐊᖑᓂᐊᕐᒪᖔᑕ 
ᐃᓕᓐᓂᐊᕈᑕᐅᓂᐊᖅᑐᑦ ᑕᒫᓂ ᐊᕐᕌᓂ. ᑭᓯᐊᓂᓕ 
ᐱᑐᐊᕈᒃᑭᑦ ᑖᓐᓇ ᑐᑭᓯᒋᐊᖅᑎᒍᓐᓇᓂᐊᖅᑕᕋ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, 
ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 353 - 3(2): ᐅᖅᓱᐊᓗᒻᒥ 

ᑯᕕᓕᐊᕿᓂᕐᒧᑦ ᐅᐸᓗᖓᐃᔭᖅᓯᒪᓂᖅ 
ᐅᑭᐅᖅᑕᖅᑐᒥ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᐊᕙᑎᓕᕆᓂᕐᒧᑦ ᐊᐱᖅᑯᑎᒐ, ᑖᓂᐅᓪ ᓯᐅᑦᓴᒃ. 
 
ᑖᒃᑯᐊ ᓯᓚᖅᔪᐊᕐᒥᐅᑦ ᑕᐅᑐᒻᒪᑕ ᑕᐸᐃᖅᓯᒪᓪᓗᑎᑦ 
ᑕᒪᒃᑯᓂᖓ ᑕᒪᒃᑯᓂᖓ Mexico-ᒥ ᑕᐃᒃᑯᐊ 
ᑯᕕᔪᐋᓗᓐᓂᑦ ᐅᖅᓱᐋᓗᓐᓂ. ᑕᒪᓐᓇ ᐊᑦᑕᓇᕐᒪᑦ 
ᓯᔾᔭᓕᒫᖓᓄᑦ ᒥᐊᓕᒐᒃᑯᑦ ᐊᒻᒪᓗ ᐃᒪᖏᓐᓄᑦ. 
ᒫᓂᓕ ᑕᒪᓐᓇ ᖃᓄᐃᓕᐅᕈᑕᐅᖁᔭᐅᒻᒪᑦ 
ᓄᓇᑦᑎᓐᓂ ᐃᒪᓐᓇ ᑯᕕᔪᖃᖅᑐᐋᓘᓐᓂᖅᐸᑦ 
ᐅᑭᐅᖅᑕᖅᑐᒥ ᖃᓄᐃᓕᐅᕈᑎᔅᓴᓂᑦ.  
 
ᒫᓐᓇᒫᖅ ᐅᓂᒃᑳᖅᑐᖃᓚᐅᕐᒪᑦ ᒐᕙᒪᑐᖃᒃᑯᓐᓂ 
ᐃᖃᓗᓕᕆᔩᑦ ᐃᒪᕐᒥᐅᑕᓕᕆᔩᓪᓗ 
ᑯᕕᓯᓂᐊᓚᐅᕐᖓᑕ ᐊᐅᓚᓂᐊᖅᑕᒥᓂᑦ ᑕᐃᑲᓂ 
Lancaster Sound-ᒥ. ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ 
ᓱᓕ ᐃᒪᕐᒥᑦ ᑯᕕᓯᓗᑎᑦ Bering Strait, ᑕᐃᑲᓂ  

ᐊᐅᔭᖅ ᐱᓕᕆᐊᖃᕐᓂᐊᕐᒪᑕ. ᐃᒪᓐᓇ 
ᑯᕕᔪᖃᕐᓂᖅᐸᑦ ᐃᒪᓐᓇ 
ᓴᓗᒻᒪᖅᓴᐃᔾᔪᑎᔅᓴᖃᕈᒪᒧᑦ. ᑭᓯᐊᓂ ᑕᒪᓐᓇ 
ᑭᖑᕙᕆᐊᖅᑕᐅᒻᒪᑦ ᑖᓐᓇ ᖃᐅᔨᓴᖅᑎᒻᒪᕆᖓ 
ᖃᐅᔨᓴᖅᑎᒻᒪᕆᖓ ᑕᐃᑲᓂ Mexico-ᒥ 
ᐃᑲᔪᖃᑕᐅᒻᒪᑦ ᓴᓗᒻᒪᔅᓴᐃᔪᓂ. 
 
ᒥᓂᔅᑕ ᐅᖃᕈᓐᓇᖅᑳ ᒪᓕᒐᓕᐅᖅᕕᒻᒧᑦ, 
ᐊᕙᑎᓕᕆᔨᒃᑯᑦ ᐅᖃᖅᕕᐅᓯᒪᒻᒪᖔᑕ ᒐᕙᒪᑐᖃᒃᑯᑦ 
ᐃᖃᓗᓕᕆᔨᖏᓐᓄᑦ ᐃᒪᕐᒥᐅᑕᓕᕆᔨᖏᓐᓄᓪᓗ 
ᑕᒪᓐᓇ ᐱᓪᓗᒍ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᑖᓂᐅᓪ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᕈᒪᕙᕋ 
ᒪᓕᒐᓕᐅᖅᑎ ᓴᖅᑭᑦᑎᒻᒪᑦ ᑕᒪᑐᒥᖓ ᓯᓚᖅᔪᐊᕐᒥ 
ᑕᐅᑐᑦᑕᒻᒪᕆᐊᓘᓕᖅᑐᒥᒃ ᐱᒻᒪᕆᐅᔪᒥᒃ. 
 
ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᓂᐊᓚᐅᖅᑕᖏᑦ 
ᐃᒪᓐᓇ ᑭᖑᕙᕆᐊᖅᑕᐅᑐᐃᓐᓇᖏᑦᑐᖅ. 
ᐱᔪᓐᓇᐅᑎᖃᓚᐅᖏᒻᒪᑕᓘᓐᓃᑦ ᑕᐃᒪᓐᓇ 
ᑯᕕᓯᔾᔪᑎᔅᓴᒥᓐᓂᒃ. ᑕᒪᓐᓇ ᐋᔩᖃᑎᒌᓐᓂᖅ 
ᐱᐊᓂᒃᑕᐅᓚᐅᕐᕋᓂᓗ. ᑕᒪᓐᓇ 
ᐱᐊᓂᒃᑕᐅᒍᓐᓇᐃᓕᓚᐅᖅᑐᖅ ᐊᒻᒪᓗ ᓄᓇᓕᑦ 
ᐃᓱᒫᓘᑎᖃᑦᓱᑎᒃ. ᑕᒪᓐᓇ ᑲᔪᓯᒃᑲᓂᔾᔮᖏᑦᑐᖅ 
ᑕᐃᒫᒃ ᐅᖃᐅᓯᕆᔭᐅᓚᐅᖅᑐᒥᒃ. ᑐᑭᓯᐅᒪᔭᕋ 
ᑕᐃᒪᐃᓕᖓᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ):ᖁᔭᓐᓇᒦᒃ, ᐅᖃᖅᑏ, 
ᖁᔭᓐᓇᒦᑦᑕᐅᖅ ᑭᐅᒐᕕᓐ. ᒥᓂᔅᑕ ᑐᑭᓯᐅᒪᓂᐊᕐᒪᑦ 
ᓂᕈᐊᖅᑕᐅᓯᒪᕕᕗᑦ ᐃᓱᒫᓘᑎᖃᑦᓯᐊᕐᖓᑕ ᑕᒪᓐᓇ 
ᓲᕐᓗ ᐱᕐᕈᐊᕿᔪᖃᕐᓂᖅᑲᑦ ᑯᕕᔪᖃᕐᓂᖅᑲᑦ 
ᑕᓯᕐᓂᓘᓐᓃᑦ. 

ᑕᐃᒪ ᑲᑎᒪᔨᕋᓛᓃᑎᓪᓗᒍ ᓄᓇᕗᑦ ᑐᓐᖓᕕᒃᑯᑦ 
ᐊᑐᓕᖁᔨᓚᐅᕐᖓᑕ ᓇᓕᐊᑐᐃᓐᓇᖅ ᑲᐃᕗᕈᒪᔪᑦ 
ᑕᒫᓂ ᐅᑭᐅᖅᑕᖅᑐᒥ ᓴᖅᑭᒐᔭᕐᓗᓂ ᑭᓯᐊᓂ 
ᐃᒪᓐᓇ ᓴᐳᔾᔭᐅᓯᒪᔾᔪᑎᔅᓴᖃᑦᓯᐊᕐᓗᑎᒃ. 
 
ᒥᓂᔅᑕ ᐅᖃᕈᓐᓇᖅᑲ ᖃᓄᐃᓕᖓᓕᕐᒪᖔᑕ ᑖᒃᑯᐊ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᓱᓖᓛᒃ ᖁᔭᓐᓇᒦᕈᒪᕙᕋ 
ᑕᒪᓐᓇ ᓴᖅᑭᒻᒪᒍ ᐱᒻᒪᕆᐅᔪᖅ 
ᐅᖃᐅᓯᐅᒋᐊᖃᑦᑐᖅ. 
 
ᓄᓇᕗᑦ ᒐᕙᒪᒃᑰᓪᓗᑕ ᓯᕗᓕᖅᑎᕗᓪᓗ 
ᐅᖃᖃᑎᖃᖅᓯᒪᔪᖅ ᑖᒃᑯᓂᖓ ᒐᕙᒪᑐᖃᒃᑯᑦ 
ᑕᒪᓐᓇ ᐱᑦᔪᑎᒋᓪᓗᒍ ᐊᒻᒪᓗ ᐱᒻᒪᕆᐅᓂᖏᓐᓂᒃ 
ᑕᒪᒃᑯᐊ ᓄᓇᕗᑦᓗ ᐃᓚᐅᒍᒪᓂᖓᑦ ᓲᕐᓗ 
ᐱᕐᕈᐊᕿᔪᖃᑦᑐᕕᓂᐅᑉᐸᑦ.  
 
ᐄ, ᑕᐃᒪ ᐱᒻᒪᕆᐅᖅᑰᒻᒪᑦ ᑖᒃᑯᐊ 
ᖃᓄᐃᓕᐅᕈᑎᒋᔪᒪᔭᕗᑦ ᐃᓱᒫᓘᑎᒋᔭᕗᑦ 
ᑐᓴᖅᑕᐅᑎᒐᓱᒋᐊᖃᕋᑦᑎᒍ ᒐᕙᒪᑐᖃᒃᑯᓐᓄᑦ. 
ᖃᓄᓕᒫᕐᓗ ᓴᐳᔾᔭᐅᓯᒪᔾᔪᑎᔅᓴᓂᒃ 
ᖃᓄᐃᓕᐅᕈᑎᖃᓪᓗᑕ ᓄᓇᕗᑦᒧᑦ 
ᑕᐃᒪᐃᓕᖓᓂᐊᕋᑦᑕ. 
 
ᑭᓱᓕ ᖃᖓᓗᓂᐊᕐᒪᑦ ᑕᒪᒃᑯᐊ ᑲᐃᕘᑦᑐᔅᓴᐃᑦ, 
ᑯᕕᓂᐊᖅᑐᓪᓗ ᑭᓯᐊᓂ ᐸᕐᓇᒃᓯᒪᑦᑎᐊᕐᕆᐊᖃᕋᑦᑕ 
ᑕᐃᒪᐃᑦᑐᓂᒃ ᓴᖅᑭᑲᓪᓚᓂᖅᐸᑦ. ᑕᒪᓐᓇ  

ᐱᒻᒪᕆᐅᑎᑕᕗᑦ ᐊᒻᒪᓗ ᐋᔩᖃᑎᒌᒍᑎᒌᓐᓇᖅᑕᕗᑦ 
ᒐᕙᒪᑐᖃᒃᑯᑦ ᐱᖃᑎᒋᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᐅᒪᒐᒪ ᒐᕙᒪᑐᖃᒃᑯᑦ 
ᖃᐅᔨᓴᕐᓂᐊᓚᐅᖅᓯᒪᒻᒪᑕ ᑕᒫᓂ ᐊᕐᕌᒍᒥ 
ᑭᖑᕙᕆᐊᖅᑕᐅᓯᒪᓕᖅᑐᖃᐃ ᐅᕝᕙᓘᓐᓃᑦ 
ᐅᐊᑦᑎᐊᕐᕈ ᑭᓯᐊᓂ ᖃᐅᓱᐃᑦᑐᒥᒃ ᑕᐃᒃᑯᐊ 
ᐅᖃᐅᑕᐅᓯᒪᖏᒻᒪᑕ ᑐᓴᖅᑎᑕᐅᓯᒪᖏᑦᑐᑦ 
ᑖᒃᓱᒥᖓ ᐱᔭᐅᒍᒫᓐᓂᐊᖅᑐᓂᒃ. 
 
ᐊᒻᒪᓗ ᒥᓂᔅᑕᐅᔪᖅ ᑲᒪᒋᔭᖃᒻᒪᑦ ᓄᓇᕗᑦᒥ 
ᖃᐅᔨᓴᕐᕕᐅᕙᑦᑐᓂ ᑕᐃᒃᑯᐊ ᓚᐃᓴᑖᖅᑎᑦᑎᕙᑦᑐᑦ. 
ᒥᓂᔅᑕᐅᔪᖅ ᐅᖃᕈᓐᓇᖅᑳ ᒐᕙᒪᑐᖃᒃᑯᑦ ᖃᓄᖅ 
ᐱᔪᓐᓇᖅᑎᑕᐅᒋᐊᖃᖅᑲᑦ ᐅᕙᑦᑎᓐᓂᒃ ᑕᒪᑦᓱᒧᖓ 
ᑕᕆᐅᕐᒥᒃ ᖃᓄᐃᓕᐅᕈᓐᓇᕐᓂᖏᓐᓄᑦ. 
ᓇᓗᓇᐃᖅᓯᒍᓐᓇᖅᑲᓗ ᖃᓄᖅ ᖃᐅᔨᓴᖅᑎᐅᔪᓂᒃ 
ᑲᒪᖃᑦᑕᓲᖑᒻᒪᖔᑕ ᑕᒪᒃᑯᓄᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᓄᓇᕗᑦᒥ 
ᖃᐅᔨᓴᖅᑎᐅᖃᑦᑕᖅᑐᑦ ᖃᐅᔨᓴᖅᐸᒻᒪᑕ 
ᖃᐅᔨᓴᕈᑕᐅᓂᐊᖅᑐᓂᒃ ᐱᔪᓐᓇᐅᑎᓄᑦ ᑕᒪᓐᓇ 
ᖃᐅᔨᓴᕐᓂᕐᒧᑦ ᐋᖅᑭᒃᓯᒪᒻᒪᑦ ᓄᓇᕗᑦᒥ ᓄᓇᑦᑎᐊᕐᒥ 
ᐱᓚᐅᖅᓯᒪᔭᕗᑦ ᒪᓕᒐᖏᓐᓂᒃ ᑕᒪᒃᑯᐊ 
ᖃᐅᔨᓴᕐᓂᐅᔪᓕᒫᑦ ᐱᖃᓯᐅᔾᔨᖏᑦᑐᑦ ᐆᒪᔪᓂᒃ, 
ᕿᒥᕐᕈᓕᕐᓄᓘᓐᓃᑦ ᑕᕝᕙᓃᒃᑲᔭᓐᖏᑐᓪᓕ ᑕᐃᒃᑯᐊ 
ᐱᖃᓯᐅᔾᔭᐅᓯᒪᖏᑦᑐᑦ. 
 
ᑕᐃᒃᑯᐊ ᓄᓇᕗᑦᒥ ᐊᒃᑐᐃᓂᐊᕐᓂᖓᓄᑦ ᓄᓇᒥᒃ 
ᑲᑎᒪᔨᐅᔪᑦ ᑲᒪᒋᔭᖃᕆᓪᓗᑎᒃ ᑕᕝᕙᓂ  

ᐊᕙᑎᓕᕆᔨᒃᑯᓐᓂ ᐅᕝᕙᓘᓐᓃᑦ ᖃᐅᔨᓴᖅᑎᐅᔪᓂᒃ. 
ᑕᐃᒃᑯᐊ ᐱᔪᓐᓇᖅᑎᑕᐅᒐᐃᒻᒪᑕ 
ᐱᕕᖃᖅᑎᑕᐅᕙᑦᑐᑦ 
ᓂᓪᓕᕈᓐᓇᖅᕕᖃᖅᑎᑕᐅᓪᓗᑎᑦ ᑕᐃᒃᑯᓄᖓ 
ᑲᑎᒪᔨᐅᔪᓄᑦ ᑕᐃᒃᑯᐊᓗ ᐊᑐᓕᖁᔭᒥᓐᓂᑦ 
ᒥᓂᔅᑕᐅᔪᒧᑦ ᐅᖃᖅᑐᑎᑦ ᑲᔪᓯᓂᐊᕐᒪᖔᖅ. 
 
ᐅᖃᕈᒪᔪᖓ ᖃᐅᔨᒪᑦᑎᐊᕐᒪᑦ ᒪᓕᒐᓕᐅᖅᑎ ᑖᒃᑯᐊ 
ᐅᓇᑕᖅᑐᔅᓴᐃᑦ, ᐃᒪᕐᒥᐅᑕᓕᕆᔨᒃᑯᑦ, ᑎᐊᓐᒪᒃ, 
ᒥᐊᓕᒐᓂ, ᐸᕐᓇᓯᒪᔪᑦ ᑕᒫᓂ ᐅᑭᐅᖅᑕᖅᑐᒥ ᐃᒫᒃ 
ᑯᕕᔪᖃᖅᑐᒥᓂᐅᑉᐸᑦ ᖃᓄᖅ ᓴᓗᒻᒪᖅᓴᐃᒐᔭᕐᒪᖔᑕ 
ᑕᒪᒃᑯᐊ ᓄᓇᖃᖅᑑᔪᑦ ᐃᓚᐅᔪᓕᒫᓪᓗ. ᑖᓐᓇ 
ᐊᐅᔭᐅᔪᒥᑦ ᑕᐃᒪᐃᓐᓂᐊᖅᑐᖅ ᐱᓕᒻᒪᓴᕐᓂᐊᖅᑐᑦ 
ᑕᐃᒪᐃᖁᔨᓚᐅᖅᓯᒪᒻᒪᓪᓗ ᐊᕐᕌᓂᐅᔪᖅ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᖅ ᐱᖓᔪᐊᓐᓂ ᐃᓚᒋᐊᕈᑦ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᖁᔭᓐᓇᒦᓪᓗ ᑭᐅᒻᒪᖓ. ᐊᐱᖅᓱᓚᕿᒃᑲᓐᓂᕋᒪ 
ᑐᑭᓯᒋᐊᒃᑲᓐᓂᕈᒪᓕᕆᕗᖓ. ᑐᑭᓯᐅᒪᔭᒃᑯᓪᓕ 
ᑕᐃᓐᓇ ᐅᓇᑕᖅᑐᔅᓴᐃᖏᓛᑦ ᑕᐃᒃᑯᐊ 
ᐱᓕᒻᒪᖅᓴᖃᑦᑕᕐᖓᑕ ᐊᒻᒪᓗ ᓯᔾᔭᒥᐅᑕᓕᕆᔨᒃᑯᑦ 
ᐃᒪᕐᒥᐅᑕᓕᕆᔨᒃᑯᓪᓗ. ᐸᕐᓇᓯᒪᓐᖏᑦᑐᑦ ᐃᒫᒃ 
ᑯᕕᔪᖅ ᐱᖑᐊᓛᖅᑐᑦ ᓲᕐᓗ ᑯᕕᔪᖃᖅᑐᒥᓂᐅᑉᐸᑦ 
ᑯᕕᓯᓪᓚᕆᓐᖏᒃᑲᓗᐊᕐᓗᑎᑦ ᑕᐃᒃᑯᐊ  

ᐃᓕᓐᓂᐊᖅᓯᒪᒐᓗᐊᕐᒪᖔᑕ ᖃᐅᓱᐃᑦᑐᒥ ᐊᒻᒪᓗ 
ᐅᓇᓕᔅᓴᐅᔪᑦ. 
 
ᑯᕕᔪᖃᖅᑐᒥᓂᐅᑉᐸᓪᓕ ᑕᐃᒃᑯᐊ 
ᑭᐅᑲᐅᑎᒋᒍᓐᓇᕋᔭᖅᑐᑦ ᑭᒃᑰᒐᔭᕐᒪᖔᑕ 
ᓇᓗᓇᖅᓯᒐᔭᓐᖏᒪᓪᓕ ᐅᐃᒪᔮᕈᓘᔭᕋᔭᓐᖏᒻᒪᑕ. 
ᑕᑉᐹᓂ ᖁᑦᑎᑦᑐᒥ ᐅᖃᐅᔾᔭᐅᓕᖅᐱᑖ ᓄᓇᓕᓐᓂ 
ᐅᖃᐅᔾᔭᐅᓚᐅᖅᓯᒪᔪᒍᑦ ᑯᕕᓯᓪᓚᕆᔾᔮᖏᑦᑐᑦ 
ᐅᖅᓱᐋᓗᒻᒥ ᐃᒫᓄᑦ. ᑖᓐᓇ 
ᓇᓗᓇᐃᑦᑎᐊᕈᓐᓇᖅᑭᐅᒃ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᓱᓕᓪᓚᕆᑦᑐᖅ 
ᑕᐃᓐᓇ ᓲᕐᓗ ᑯᕕᔪᖃᑳᓪᓚᑦᑐᒥᓂᐅᑉᐸᑦ 
ᖃᓄᐃᓕᐅᕋᔭᕐᒪᖔᑕ ᑯᕕᓯᓪᓚᕆᔾᔮᖏᑦᑐᑦ. 
 
ᐅᓂᒃᑳᕐᕕᐅᓚᐅᖅᓯᒪᒻᒥᒐᑦᑕ ᑕᐃᒃᑯᓇᓐᖓᑦ 
ᐅᓇᑕᖅᑐᔅᓴᐅᔪᓂᑦ ᖃᓄᐃᓕᐅᓪᓚᕆᓛᕐᒪᖔᑕ. 
ᑕᐃᒃᑯᐊᓗ ᑎᒥᐅᔪᑦ ᑭᒃᑰᔪᓂᓛᑦ ᓄᓇᓕᐅᔪᑦ, 
ᐅᓇᑕᖅᑐᔅᓴᐃᑦ, ᕼᐊᒻᒪᓚᒃᑯᑦ, ᓯᔾᔭᒥᐅᑕᓕᕆᔨᒃᑯᑦ, 
ᐃᒪᕐᒥᐅᑕᓕᕆᔨᒃᑯᓪᓗ ᐱᖃᑕᐅᒐᔭᖅᑐᑦ 
ᐅᐸᓗᖓᐃᔭᖅᑐᑦ ᑖᔅᓱᒧᖓ 19-ᖑᔪᑦ 
ᐃᓕᓐᓂᐊᖅᑎᑕᐅᒐᔭᕐᒥᔪᑦ ᓯᔾᔭᒥᐅᑕᓕᕆᔨᒃᑯᓐᓂ 
ᖃᓄᐃᓕᔭᕆᐊᖃᕐᓂᕆᕋᔭᖅᑕᖏᓐᓂ ᐊᒻᒪᓗ 
ᑯᕕᔪᖃᖅᑐᒥᓂᐅᑉᐸᑦ ᐅᒥᐊᖅᔪᐊᒥ 
ᐅᖅᓴᔅᓴᐅᑎᐅᔪᒥᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ. 
ᒥᔅᑕ ᓯᐊᓪ.  

ᐊᐱᖅᑯᑦ 354 - 3(2): 12 ᓇᑉᐸᐃᔭᐃᒍᑏᑦ 

ᐊᑭᒥᓂᖏᑦ ᓂᐅᕕᐊᖑᑎᓪᓗᒋᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓪᓗᓕᕆᔨᒃᑯᑦ ᒥᓂᔅᑕᖓᓄᑦ. 
 
ᑕᒫᓂ ᐊᕐᕌᒍᒥ ᐃᓪᓗᓕᕆᔨᖅᔪᐊᒃᑯᑦ 12-ᖑᔪᑦ 
ᑭᕕᑦᑎᔾᔪᑎᐅᔪᓂᑦ ᓂᐅᕕᓚᐅᖅᓯᒪᒻᒪᑕ ᑕᐃᒃᑯᐊ 
ᖃᑦᑎᕌᓚᐅᖅᑲᑭᐊᖓᐃ 12-ᖑᔪᑦ 
ᓂᐅᕕᐊᖑᓚᐅᖅᑐᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᓐᓄᑦ, ᕼᐊᓐᑐ 
ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᓐᓇ ᓂᕆᐅᒋᖅᑲᐅᒐᒃᑯᐃᓛᒃ 
ᐊᐱᖅᑯᑎᔅᓴᕆᓂᐊᕐᖓᒍ ᐳᐃᒍᖅᓯᒪᓐᖏᒻᒪᑦ 
ᑲᑎᒪᓂᕆᓚᐅᖅᓯᒪᔭᑦᑎᓐᓂ. 
 
ᑖᒃᑯᐊ 12-ᖑᔪᑦ ᑭᕕᔅᓯᔾᔪᑎᐅᔪᑦ 
ᓂᐅᕕᖅᑕᐅᓚᐅᖅᑐᑦ ᐊᕐᕌᓂ $123,715-ᕌᖅᑐᑎᑦ 
ᐊᑐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᕐᒥ 
ᑳᓐᑐᕌᑦᑖᖁᔨᔾᔪᑎᒥᑦ ᐱᑕᖃᓚᐅᖅᓯᒪᒻᒪᑦ 12-
ᒃᑲᓂᕐᓄᑦ ᑕᐃᒃᑯᐊᒎᖅ ᐃᒫᒃ ᒥᓂᔅᑕᐅᔪᖃᐃ 
ᓇᓗᓇᐃᖅᓯᒪᒍᓐᓇᖅᑯᑦ ᑭᒃᑯᑦ ᑳᓐᑐᕌᑕᐅᓚᐅᕐᒪᖔᑕ 
ᓂᐅᕕᕈᓐᓇᓂᐊᕐᓗᑎᑦ ᑕᒪᒃᑯᓂᖓ ᑭᕕᔅᓯᔾᔪᑎᓂᑦ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ.  
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒃᑯᐊ ᑳᓐᑐᕌᖅᑕᕋᓱᐊᕐᓂᕐᒧᑦ 
ᓴᖅᑭᔮᕈᑕᐅᓚᐅᖅᓯᒪᔪᑦ ᒫᑦᓯᐅᑎᓪᓗᒎᕙᓪᓚᐃᔪᖅ 
ᐊᒻᒪᓗ ᑕᐃᒃᑯᐊ ᑐᓂᔭᐅᓚᐅᖅᑐᑦ Tormac Arctic-
ᖑᓚᐅᖅᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. 
ᐊᐃᑉᐸᖓᓂᒃ ᐃᓚᒋᐊᕈᑦ ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐᓕ ᑕᕝᕙᓂ ᑐᐊᕐᒫᑦ ᐋᖅᑎᒃᑯᑦ 
ᖃᓄᐃᑦᑐᓂᒃ ᑕᐅᖅᓰᓚᐅᕐᒪᖔᑕ ᑕᐃᒃᑯᐊ 
ᑕᐅᖅᓰᔾᔪᑎᒋᓪᓗᓂᔾᔪᒃ ᑭᕕᑦᑎᔾᔪᑎᐅᔪᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑖᓐᓇ ᖃᐅᔨᒪᑦᑎᐊᐸᓪᓚᐃᔫᒐᓗᐊᖅ 
ᑖᒃᓱᒥᖓ ᑭᓯᐊᓂ ᑐᑭᓯᐅᒪᔭᒃᑯᑦ ᑖᒃᑯᐊ ᑐᐊᒫᑦ 
ᐋᖅᑎᒃᑯᓐᓂ $80,000-ᓂᒃ ᐊᑕᐅᓯᕐᒧᑦ ᐃᒫᒃ 
ᐊᑐᓐᖏᓂᖅᓴᐅᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐱᖓᔪᐊᓂᒃ, ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. $50 - 
60,000-ᓂᒃ ᐊᒥᒐᖅᓯᖔᓕᓚᐅᖅᑳᑦ ᑕᐃᒃᑯᓄᖓ 
ᐊᑭᓕᐅᑕᐅᓚᐅᖅᑐᓂᒃ. ᒥᓂᔅᑕᐅᔪᖅ ᐅᖃᕈᓐᓇᖅᑲ 
ᑖᓐᓇ ᔭᒐᐃᔭᐅᓚᕿᓚᐅᖅᑲ ᐃᓚᒋᕙᐅᒃ $60 
ᒥᓕᐊᓐ ᑕᐃᒃᑯᐊ ᐊᑐᓗᐊᖅᑕᒥᓂᐅᔪᑦ ᐅᕝᕙᓘᓐᓃᑦ 
ᑕᐃᒃᑯᐊ ᑕᐃᒃᑯᓄᓐᖓᖓᖏᓚᑦ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᓇᓗᓇᐃᖅᓯᒋᐊᕈᒪᓪᓗᖓ $60 
ᒥᓕᐊᓐᖑᓚᐅᖏᑦᑐᑦ, ᑕᐃᒃᑯᐊ 
ᐊᑐᓗᐊᓕᖅᑐᒥᓂᐅᒻᒪᑕ ᐊᒻᒪᓗ ᒥᒃᓴᐅᓴᑦᑕᐅᓯᒪᔪᑦ 
ᖃᑦᑏᓐᓇᐅᓈᖅᑕᐅᓗᐊᕐᓕᕐᓂᓐᖓᑕ 
ᑐᑭᓯᐅᒪᔭᑦᑎᒍᓪᓕ ᑐᑭᓯᐅᒪᔭᒃᑯᑦ $525,000-
ᖑᓚᐅᖅᑐᑦ ᐊᑐᓗᐊᓚᐅᖅᑐᖅ ᑕᐃᒃᑯᓄᖓ 
ᑭᕕᑦᑎᔾᔪᑎᓄᑦ. 
 
ᐱᖃᓯᐅᑎᓯᒪᖏᑦᑐᑦ ᑕᕝᕙᓂ $60 ᒥᓕᐊᓐᖑᔪᓂᒃ 
ᐃᓪᓗᓕᐅᕐᓂᕐᒧᑦ ᐊᑐᖅᑕᐅᓯᒪᔪᓂ. ᐃᓛᒃ 
ᐊᑐᖅᑕᐅᓗᐊᓚᐅᖅᑐᓂ ᑖᒃᑯᐊ ᐱᓚᐅᖅᓯᒪᔭᕗᑦ 
$100 ᒥᓕᐊᓐ. 
ᓄᓇᓕᓐᓅᖅᑕᐅᖃᑦᑕᕐᓂᐊᕐᓚᐅᕐᖓᑕ ᑕᐃᒃᑯᓄᖓ 
ᐃᓄᑐᐊᖅᓯᐅᑎᓄᑦ ᐃᓚᒌᓄᑦ ᐃᓪᓗᓄᑦ, ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 355 - 3(2): ᐸᕐᓇᐅᑎᑦ 

ᐃᓅᓐᖏᑦᑐᓄᑦ ᓄᓇᕗᒥᐅᑦ 
ᐋᓐᓂᐊᔪᓕᕆᔭᐅᓂᕐᒧᑦ 
ᐊᕙᓗᑦᑕᐅᓂᒃᓴᖏᓐᓄᑦ (ᐅᑲᓕᖅ) 

 
ᐅᑲᓕᖅ (ᑐᓵᔨᒃᑯᑦ): ᐊᐱᖅᑯᑎᒐ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ ᓯᓂᓕᑦᑕᖅᐱᐊᓕᓐᖓᑦ. 
 
>>ᐃᓪᓚᖅᑐᑦ 
 
ᑕᐃᒪ ᒫᓐᓇᒫᒃᑯᓂᓛᒃ ᑐᓴᖃᑦᑕᑐᐃᓐᓇᓕᕐᒥᒐᑦᑕ 
ᐃᓚᒌᖑᔪᓂᒃ ᑖᒃᑯᓄᖓ ᐃᑲᔪᖅᑕᐅᕙᖏᑦᑐᓂᒃ 
ᓄᓇᑦᑎᓐᓂ ᒐᕙᒪᒃᑯᓐᓄᑦ ᐃᖅᑲᓇᐃᔭᓐᖏᒐᐃᒻᒪᑕ 
ᓇᓪᓕᐅᒃᑯᒫᖃᖏᑉᐸᑕᐃᓛᒃ ᐃᖅᑲᓇᐃᔭᖅᑎᖏᑎᒍᑦ 
ᑕᐃᒫᒃ ᐊᑭᓖᔭᕆᐊᖃᖃᑦᑕᕐᖓᑕ  

ᐊᒃᓱᕈᖅᑐᒻᒪᕆᐅᖃᑦᑕᕐᖓᑕ ᐃᑲᔪᖅᑕᐅᓇᓱᒃᑐᑎᒃ 
ᓯᓚᑖᓂ ᓄᓇᕗᑦ.  
 
ᒥᓂᔅᑕᐅᔪᖅ ᐊᐱᕆᔪᒪᔭᕋ ᑕᒪᓐᓇᖃᐃ 
ᖃᐅᔨᔭᐅᒋᐊᕈᓐᓇᖅᑲ ᓴᖅᑭᐸᓪᓕᐊᑐᐃᓐᓇᓕᕐᒥᒻᒪᑦ 
ᐃᓄᐃᓐᓇᐅᒍᓐᓃᕋᑦᑕ ᑕᐃᒫᒃ 
ᐱᔪᓐᓇᕆᐊᖃᕋᓗᐊᕐᒥᒻᒪᑕ ᓇᒻᒥᓂᖅ 
ᐊᑭᓖᒋᐊᖃᕐᓂᕐᒧᑦ. ᑕᒪᓐᓇᓗ 
ᓴᖅᑭᔮᖅᐸᓪᓕᐊᑐᐃᓐᓇᕐᓂᐊᓕᕆᓪᓗᓂ 
ᐃᓄᒋᐊᖅᓯᕙᓪᓕᐊᑎᓪᓗᑕ. 
 
ᐸᕐᓇᒍᑎᑕᖃᑉᐳᖃᐃ ᑕᐃᒃᑯᐊ ᐃᓅᖏᑦᑐᑦ, 
ᐃᓄᓪᓚᒃᑖᖑᖏᑦᑐᓂᓛᒃ ᐃᑲᔪᖅᑕᐅᔪᓐᓇᖁᓪᓗᒋᑦ 
ᐋᓐᓂᐊᕕᓕᐊᖅᑐᖅᓯᐅᑎᖏᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑑᔪᖅ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ, ᒥᓂᔅᑕ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᑖᓐᓇ ᑐᓴᐅᒪᑦᑎᐊᖅᑕᕗᑦ ᑕᐃᒃᑯᐊ ᐅᖃᐅᓯᕆᔭᖏᑦ 
ᑭᓯᐊᓂ ᑖᓐᓇ ᒪᓕᒐᓕᐅᖅᑎᐅᔪᖅ 
ᑐᓴᒃᑲᓐᓂᕆᐊᖃᖅᑰᖅᑐᖅ ᑕᐃᒃᑯᐊ 
ᖃᐅᔨᓴᖅᑕᐅᓚᐅᕐᒪᑕ ᑕᐃᒃᑯᓄᖓ Extended 
Health Benefit Policy ᒪᓕᒃᖢᒍ ᑕᐃᒃᑯᐊ 
ᐃᑲᔪᖅᑕᐅᔪᓐᓇᕐᒪᖔᑕ. ᑕᐃᒃᑯᐊ ᑐᓴᓕᓵᒻᒪᑕ 
ᐃᑲᔪᖅᑕᐅᔪᓐᓇᕋᓱᒋᔭᐅᓚᐅᖅᑰᖏᑦᑑᒐᓗᐊᑦ 
ᖃᐅᔨᒋᐊᓚᐅᖏᑎᐊᖅᖢᑎᒃ ᑭᓯᐊᓂ ᑕᐃᒃᑯᓄᖓ 
ᖃᐅᔨᓴᕈᔾᔭᐅᓕᕋᒥᒃ. 
 
ᐅᖃᕈᓐᓇᖅᑐᖓ ᑕᐃᒃᑯᓄᖓ ᐃᑲᔪᖅᑕᐅᔪᑦ ᒫᓐᓇ 
Extended Health Polciy Benefit-ᑯᑦ. Drugs-
ᖁᑎᖏᓪᓗ ᑕᐃᒃᑯᐊ ᐊᑭᑐᔫᓪᓗᑎᐅᒻᒪᑕ. ᓲ, 
ᑕᐃᒃᑯᐊᓕ ᒫᓐᓇ ᐃᓱᒫᓗᓇᓐᖏᑦᑐᑦ ᑕᐃᒃᓱᒥᖓᓗ 
program-ᒥᒃ ᐊᑐᖅᖢᑎᒃ. ᑖᓐᓇ ᒫᓐᓇ ᑐᓴᐅᒪᔭᕋ. 
 
ᑖᓐᓇᓕ ᐊᓯᐊᒍᑦ Extended Health Benefits 
Insurance-ᑖᖅᑐᖃᕋᔭᕐᒪᖔᑦ ᑖᓐᓇ  

ᐃᓱᒪᒋᓯᒪᓐᖏᑕᕗᑦ ᒫᓐᓇ ᐊᒻᒪᓗ ᑖᓐᓇ 
ᐱᔭᕆᐊᑐᔫᖅᑰᖅᑐᓂ ᓲᕐᓗ 30-ᖑᕋᔭᖅᑐᓴᐅᒻᒪᑦ 
ᑕᐅᕗᖓ ᓯᕗᓂᐊᓂ ᐊᓯᓐᖑᑐᐃᓐᓇᕆᐊᖃᖅᑑᔭᕐᒪᑦ. 
ᑖᓐᓇ ᐱᔾᔪᑎᒋᓪᓗᒍ ᑭᓯᐊᓂ ᐅᖃᕈᓐᓇᖅᑐᒍᑦ ᑖᓐᓇ 
Extended Health Benefits ᑐᓴᖅᓱᑎᒍ 
ᑕᐃᒃᑯᓄᖓ ᐃᓅᓐᖏᑦᑐᓂᑦ ᐃᑲᔫᑕᐅᖃᑦᑕᖅᑐᖅ 
ᐱᑕᖃᓐᖏᑦᑑᔮᖅᑎᑕᐅᖃᑦᑕᕐᒪᑦ ᑭᓯᐊᓂ 
ᐱᑕᖃᖅᑐᒍᑦ ᐊᒻᒪᓗ Provinces 
ᑕᐃᒪᓐᓇᐃᑦᑐᖃᓐᖏᒃᖢᑎᑦ ᐅᕙᒍᑦ ᓄᓇᑦᑎᐊᖅ 
ᐊᒻᒪᓗ ᓄᓇᕗᑦ ᑕᐃᒫᒃ ᐃᑲᔫᑎᖃᒃᑲᓐᓂᖅᑐᑑᒐᑦᑕ 
hotel-ᒧᓪᓗ ᐃᑲᔫᑕᐅᔪᓐᓇᖅᖢᓂ 
ᓂᕆᔭᕆᐊᖃᖅᑕᖏᓐᓄᑦ ᐊᒻᒪᓗ drugs-ᓂᑦ 
ᐃᑲᔫᑕᐅᔪᓐᓇᖅᑐᓂ ᐃᓚᖓᓄᑦ.  
 
ᑖᓐᓇ ᖃᐅᔨᒪᔪᒍᑦ ᐱᓗᐊᖅᑐᒥ ᓄᓇᑦᑎᐊᕐᒥᓕ 
ᑕᐅᕗᖓ 
ᒥᑭᓪᓕᒋᐊᖅᑕᐅᑐᐃᓐᓇᕆᐊᖃᕐᓂᕋᖅᑕᐅᓚᐅᖅᑐᖅ 
ᐅᕙᒍᓪᓕ ᒫᓐᓇ ᐃᓱᒪᒋᓐᖏᑕᕗᑦ ᑭᓯᐊᓂ 
ᖃᐅᔨᓴᖅᑕᕗᑦ ᐃᖢᐊᖅᓯᕚᓪᓕᕋᔭᓐᖏᒻᒪᖔᖅ ᑖᓐᓇ 
ᑕᐃᒪᓐᓇ ᐅᖃᕈᓐᓇᖅᑕᕋ, ᐅᖃᖅᑏ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ 
ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
(ᑐᓵᔨᑎᒎᓕᖅᑐᖅ) ᒐᕙᒪᒃᑰᓪᓗᑕ ᐃᖅᑲᓇᐃᔭᖅᑎᕗᑦ 
ᑕᒪᒃᑯᓄᖓ ᐊᑭᓖᖃᑦᑕᕐᒪᑕ 
ᐊᑭᓕᖃᑦᑕᕋᑦᑎᒍᓪᓗᐃᓛᒃ ᑐᔪᕐᒥᔾᔪᑎᖏᓐᓄᑦ 
ᑐᔪᕐᒥᕕᒻᒦᒋᐊᖃᖅᑲᑕ ᐃᖅᑲᓇᐃᔭᖅᑎᐅᓗᑎᑦ 
ᒐᕙᒪᒃᑯᓐᓄᑦ. ᒥᓂᔅᑕᓕ ᐊᐱᕆᔪᒪᔭᕋ ᐊᒻᒪᓗ 
ᐊᓯᖏᓐᓄᑦᑕᐅᖅ ᐊᑭᓖᕙᒻᒥᒐᑦᑕ 
ᓇᓪᓕᐅᒃᑲᒫᓕᕆᔨᒃᑯᓐᓂ ᐃᖅᑲᓇᐃᔭᖅᑎᓄᑦ 
ᐊᑲᐅᓐᖏᓕᐅᕈᑎᖃᓕᕋᐃᒐᑦᑕ. 
 
ᑕᐃᒪᓕᖃᐃ ᒐᕙᒪᒃᑯᑦ ᓴᖅᑮᔪᓐᓇᖅᐳᖅᑲᐃ 
ᑕᐃᒪᐃᑦᑐᓂᑦ ᑕᒪᒃᑯᓄᖓ 
ᐊᑭᖃᓐᖏᓈᕆᔪᓐᓇᖏᑦᑐᓄᑦ ᓇᒻᒥᓂᖅ 
ᕿᒥᕐᕈᓇᒋᐊᖃᖅᑐᒍᖅᑲᐃ ᑖᒃᑯᐊ 
ᐃᓚᓕᐅᔾᔭᐅᓯᒪᓗᑎᑦ ᑕᐃᒫᒃ 
ᐃᑲᔪᖅᑕᐅᖃᑦᑕᕈᓐᓇᓂᐊᕐᖓᑕ 
ᐃᑲᔪᖅᑕᐅᔭᕆᐊᖃᓕᖅᑲᑕ? (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊ ᐃᓱᒪᔅᓴᖅᓯᐅᕈᑎᔅᓴᐅᔪᑦ 
ᐃᓱᒪᔅᓴᖅᓯᐅᕈᑎᔅᓴᐅᔪᑦ ᐊᑕᐅᓯᐅᓐᖏᑦᑐᖅ ᐊᒥᓱᓂᑦ 
ᖃᐅᔨᓴᕆᐊᖃᕐᓂᐊᖅᑐᒍᑦ.  
 
ᑭᓯᐊᓂ ᑕᐃᒃᑯᐊ private sector-ᒦᖅᑰᕐᒪᑕ 
ᑕᐃᒃᑯᐊ ᐃᓚᖏᑦ ᐃᓱᒫᓗᓗᐊᖃᑦᑕᖅᑐᑦ. ᐃᓚᖏᑦ 
ᑐᓴᐅᒻᒪᖏᓗᐊᑐᐃᓐᓇᒨᖃᑦᑕᖅᑰᕐᒪᑕ 
ᑕᐃᒃᑯᐊᑦᑕᐅᖅ ᐅᖃᐅᑎᓯᒪᔭᕗᑦ ᑕᒪᒃᑯᓂᖓ 
insurance-ᓕᕆᔨᒋᔭᕗᑦ 
ᑐᓴᐅᒪᑎᑦᑎᐊᓂᖅᓴᐅᖁᓪᓚᕆᑦᑕᕗᑦ ᐊᒻᒪᓗ 
website ᑕᐃᓐᓇ ᐊᑯᓂᐅᓗᐊᓐᖏᑦᑐᖅ 
ᓴᖅᑭᓂᐊᓕᖅᑑᒐᓗᐊᖅ. 
 
ᑭᖑᕙᓰᓐᓇᕐᒪᑕ ᓱᓇᒥᑦ qualify-ᒻᒪᖔᑕ ᐃᓚᖏᑦ 
ᐅᖃᐅᑎᔭᐅᕌᓂᒃᓯᒪᖃᑦᑕᖏᒻᒪᑕ ᑕᐃᒃᑯᐊ 
government union-ᖏᓐᓂ ᐃᓚᒋᔭᐅᓐᖏᑦᑐᑦ 
ᐃᓛᒃ private sector-ᒦᑦᑐᑦ. ᑖᓐᓇ ᐱᔾᔪᑎᒋᓪᓗᒍ 
ᑕᐃᒪ ᐅᖃᖅᑲᐅᕗᖓ ᒫᓐᓇ ᑖᒃᑯᐊ ᖃᐅᔨᓴᕋᑦᑎᒍ 
ᓇᓕᐊ ᐃᓱᐊᕐᓂᖅᐹᒥᑦ ᓴᖅᑭᑦᑎᓇᔭᓐᖏᒻᒪᖔᑕ 
ᖃᐅᔨᓴᓚᐅᕐᓗᑎᒍ Cabinet-ᒨᕆᐊᖃᕋᔭᖅᑐᑎᒍ 
ᐃᒻᒪᖃ ᐅᑭᐊᔅᓵᖅ. 
 
ᑕᐃᒪ ᑐᓴᒐᒃᓴᖃᕐᓂᖅᓴᐅᓕᕈᑦᑕ ᑕᒪᑐᒧᖓ ᑖᒃᑯᐊ 
ᐃᒻᒪᖃ ᒪᓕᒐᓐᖑᓚᐅᖅᑎᓐᓇᒍᓘᓐᓃᑦ policy 
approve-ᑕᐅᓚᐅᖅᑎᓐᓇᒍ ᑕᕝᕗᖓ ᐃᓚᖏᑦ 
ᐅᓂᒃᑳᑲᓐᓂᕈᒫᖅᑕᒃᑲ ᖃᐅᔨᓴᖅᑕᕗᑦ 
ᑐᑭᓯᔭᐅᖁᓪᓗᒋᑦ. ᐃᓱᒪᔅᓴᖅᓯᐅᕈᑎᔅᓴᐃᑦ 
ᖃᓄᐃᓕᐅᖓᓇᔭᒻᒪᖔᑕ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ 
ᓂᕈᐊᖅᑕᐅᓯᒪᔪᖅ, ᒥᔅᑕ ᓂᖏᐅᖓᓐ.  

ᓄᓇᕘᒧᑦ (ᓂᖏᐅᖓᓐ) 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᕋ 
ᑐᕌᖅᑎᓐᓂᐊᖅᑕᕋ ᒥᓂᔅᑕᕆᔭᐅᔪᒧᑦ 
ᐋᓐᓂᐊᓇᓐᖏᑦᑐᓕᕆᓂᕐᒧᑦ. ᒫᑦᓯᖑᑎᓪᓗᒍ ᑖᓐᓇ 
ᐊᐱᖅᑯᑎᒋᓚᐅᕋᓗᐊᕋᒃᑯ ᐃᕐᕈᖅᑑᑕᐅᓂᕋᖅᑕᐅᔪᑦ 
ᑕᐃᒃᑯᐊ Dialysis machine. ᔫᓂᐅᓕᖅᐸᒡᒎᖅ 
ᑭᐅᔾᔪᑎᔅᓴᖃᕐᓂᖅᓴᐅᓛᖅᑰᕋᒥ 
ᕿᓄᐃᓵᒃᑲᓐᓂᕆᐊᖃᓚᐅᕐᒪᑦ ᑖᓐᓇ ᐱᔾᔪᑎᒋᓪᓗᒍ.  
 
ᐅᖃᖅᑎᑦᑎᔩ, ᓴᓪᓕᕐᒥᐅᑕᕐᒥᓪᓗ ᐊᒻᒪᓗ 
ᐃᒡᓗᓕᕌᖅᔪᒻᒥᐅᑕᕐᒥᑦ ᐊᕐᕌᒍ ᒪᕐᕉᒃ ᐅᖓᑖᓄᑦ 
ᐅᐃᓂᒐᐃᒡ-ᒥᐅᑕᐅᔪᖁᑎᖃᓕᕋᑦᑕ ᑕᒪᓐᓇ 
ᐱᔾᔪᑎᒋᓪᓗᒍ. ᐊᐱᕆᔪᒪᔭᕋ ᒥᓂᔅᑕ, ᔫᓐᖑᓕᕐᒪᑦ 
ᑕᒪᓐᓇ ᖃᓄᐃᓕᖓᓕᕐᒪᖔᖅ ᒫᓐᓇᒧᑦ ᑎᑭᑦᑐᒍ 
ᐃᑲᔪᖅᑕᐅᒋᐊᓂᐊᕆᐊᖏᓐᓂ 
ᓂᕆᐅᓇᖅᓯᑎᓚᐅᖅᓯᒪᒻᒪᒍ ᒫᑦᓯᖑᑎᓪᓗᒍ. 
ᑐᑭᓯᔪᒪᒐᓗᐊᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒥᓂᔅᑕᐅᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ, ᑕᒑᖅ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᑖᓐᓇ ᑕᐃᒫᓪᓚᕆᒃ ᐅᖃᐅᑎᓚᐅᖅᑕᕗᑦ ᑕᕝᕙᓂ 
ᔫᓐᒥ ᑐᓴᒐᔅᓴᖃᓛᕋᓱᒋᓪᓗᑕ ᑲᑎᒪᓕᖅᑲᑕ ᑭᓯᐊᓂ 
ᒫᓐᓇ ᑭᖑᕙᓯᑦᑐᒍᑦ. 
 
ᐱᔾᔪᑎᖃᑦᖢᑕ ᐊᒥᓱᓂᒃ ᑖᒃᑯᐊ ᐊᖏᔪᖅᑳᕗᑦ, 
ᑲᒪᔨᕗᑦ ᐃᓚᑰᒐᓚᐃᓐᓇᓪᓚᕆᒃᑲᑦᑕ ᒫᓐᓇᒧᑦ 
ᑎᑭᑦᖢᒍ. ᑕᐃᒪ ᒫᓐᓇ ᑭᖑᕙᓯᒍᑕᐅᒻᒪᑦ. 
 
ᑭᓯᐊᓂ ᓴᖅᑭᒋᐊᓚᖓᔭᕗᑦ ᑕᐃᒫᒃ 
ᐅᖃᖃᑎᒋᒐᑦᑎᒍ ᑖᓐᓇ ᒪᓕᒐᓕᐅᖅᑎ  

ᐃᖅᑲᖅᓴᕆᐊᖃᕐᓂᐅᔭᕋᑦᑕ. ᑖᓐᓇᓗ ᐊᑭᑐᔫᓪᓗᓂ 
ᑕᐃᒃᑯᓄᖓ ᓲᕐᓗ ᑕᐃᓐᓇ ᐃᓚᖏᑦ 
ᑎᖑᓪᓗᒃᑐᓄᓪᓗ ᐊᑐᖃᑦᑕᖅᖢᓂ ᑕᖅᑐᓗᒃᑐᓄᓪᓗ. 
ᑕᐃᓐᓇ ᐃᑲᔫᑕᐅᓇᔭᖅᑐᖅ ᑕᒫᓂ 
ᐱᑕᖃᓕᕋᔭᕐᒪᖔᑦ. ᑖᓐᓇ 
ᐃᖅᑲᖅᓴᕈᑎᒋᓪᓚᕆᑦᑕᕗᑦ ᑕᐃᒃᑯᓄᖓᓗ Medical 
staff-ᑎᓐᓄᑦ ᐃᓱᐊᓛᖑᓇᔭᖅᑐᒥᒃ ᕿᓂᖅᓴᖅᖢᑕ 
ᑭᓯᐊᓂ ᐱᐊᓂᓐᖏᓗᐊᕐᕋᑦᑎᒍ ᓴᖅᑭᑐᐊᖅᐸᑦ ᑖᓐᓇ 
ᓴᖅᑭᒋᐊᓛᖅᑕᕋᓗᐊᕐᕋ. ᐃᓚᖓᓂᒃ 
ᓇᓃᓐᓇᔭᕐᒪᖔᑕ ᑖᒃᑯᐊ ᐃᖅᑲᖅᓴᕆᐊᖃᑦᖢᑕ 
ᐸᕐᓇᐅᑎᒋᓇᓱᒃᑕᕋᓗᐊᕗᑦ. ᐱᐊᓂᒃᓯᒪᖏᓗᐊᕐᕋᑦᑕ 
ᑭᓯᐊᓂ ᒫᓐᓇ, ᒫᓐᓇ ᑕᐃᒪᓐᓇ ᐅᖃᕈᓐᓇᖅᑐᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 
ᐊᐱᕆᔪᒪᓕᕆᓪᓗᒍ ᑕᒪᓐᓇ 
ᓂᕆᐅᓇᖅᓯᑎᑕᐅᓚᐅᕐᒪᓂᓛᒃ ᖃᑯᒍᑭᐊᖅ 
ᓂᕆᐅᓇᐸᓗᒃᐸ ᑕᒪᓐᓇ ᐃᐸᖏᖅᑐᖅᑕᐅᓂᖓ 
ᓱᖅᑯᐃᖅᑕᐅᒐᓱᓐᓂᖓ ᑲᔪᓯᒋᐊᑐᓪᓗᐊᕈᓇᕋᔭᕐᒪᖔᑦ 
ᑕᕝᕙᓂ ᑕᖅᑭᕆᔭᑦᑎᓐᓂ, ᑕᖅᑭᐅᓂᐊᖅᑐᒥᒃ. 
ᐃᒻᒪᖃ ᑐᑭᓯᑎᒍᓐᓇᖅᐹᖓ ᑕᐃᒃᑯᐊ 
ᐊᐱᖅᓱᖁᔨᓯᒪᔪᐃᑦ ᐅᑎᖅᕕᒋᔭᕆᐊᖃᕐᓂᐊᕐᒥᒐᒃᑭᓐ 
ᑖᒃᓱᒧᖓ ᑐᑭᓯᑎᑕᐅᔪᒪᓪᓗᖓ. ᖃᖓᐸᓗᒃ 
ᑲᔪᓯᑎᑕᐅᒋᐊᖅᕕᖃᕋᔭᕐᒪᖔᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᑕᐃᓐᓇ ᐅᖃᖅᑲᐅᔭᕋ ᑖᓐᓇ 
ᐱᔭᕆᐊᑐᔫᔾᔪᑎᒋᔭᖓ ᓄᓇᕗᑦᒥ ᑕᐃᒪᓐᓇᐃᑦᑐᒥᒃ 
ᑕᐃᒃᑯᐊ ᐋᓐᓂᐊᖅᕖᑦ ᐱᑕᖃᑦᑐᖃᓕᕋᔭᖅᐸᑦ ᓲᕐᓗ 
ᐃᖅᑲᓇᐃᔭᖅᑏᓪᓗ ᐊᒻᒪ ᓈᒻᒪᑦᑎᐊᕐᕋᓗᐊᕐᒪᖔᑕ 
ᓱᓇᓕᒫᕌᓗᐃᑦ ᖃᐅᔨᓴᖅᑕᐅᒋᐊᖃᑦᖢᑎᒃ. ᑖᓐᓇ 
ᖃᐅᔨᓴᖅᑕᐅᕋᐅᔭᖅᑑᒐᓗᐊᖅ ᑭᓯᐊᓂ 
ᐊᑐᐃᓐᓇᐅᖏᓗᐊᓪᓚᕆᑦᑐᒍᑦ ᒫᓐᓇ. 
 
ᑖᓐᓇ ᐱᔾᔪᑎᒋᓪᓗᒍ ᐅᖃᕐᓂᖅ ᐊᔪᖅᑐᖓ ᐅᕙᓂ 
ᐅᓪᓘᓕᖅᐸᑦ ᓴᖅᑭᒍᒫᖅᐴᓚᓂᖓ ᑭᓯᐊᓂ  



ᐊᐃᑉᐱᖅ, ᔫᓂ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1989

ᐱᓕᕆᐊᕐᕆᕙᓪᓕᐊᒐᑦᑎᒍᑦ ᐊᒻᒪᓗ 
ᑐᓴᐅᒪᑏᓐᓇᖅᖢᑎᒍ ᑖᓐᓇ MLA-ᖑᔪᖅ ᑕᐃᒪ 
ᐅᖃᕈᓐᓇᖅᑐᖓ ᑭᓯᐊᓂ ᑕᐃᒃᑯᐊ ᑐᓴᒐᔅᓴᑦ 
ᐊᑐᐃᓐᓇᕈᖅᐸᑕ ᑖᓐᓇ ᓴᖅᑭᕆᐊᕐᓛᖅᑕᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐱᔮᖅᑯᑕᐅᖏᒻᒪᕆᑦᑑᒐᓗᐊᖅ ᓇᓗᓇᓐᖏᑦᑐᖅ 
ᒥᓂᔅᑕ ᓂᕆᐅᓕᖅᑎᓚᐅᕐᒫᖓ ᔫᓐᖑᓕᖅᐸᑦ ᑕᒪᓐᓇ 
ᑭᐅᔾᔪᑎᔅᓴᖃᕋᔭᕐᓂᕋᖅᖢᓂ ᑕᐃᒃᑯᖓ 
ᑭᐅᔾᔪᑎᔅᓴᖄᓂᐸᓗᒃᑑᔮᖏᒻᒪᑦ ᒫᓐᓇ 
ᐃᓂᒃᑕᐅᓯᒫᓂᓐᖏᓐᓂᖓ ᐱᔾᔪᑎᒋᓪᓗᒍ. 
 
ᐃᒻᒪᖄᓘᓐᓃᖅᑲᐃ ᑕᐃᒃᑯᐊ 
ᑐᑭᓯᒋᐊᖁᔨᒃᑲᓂᖅᓯᒪᔪᐃᑦ ᑭᒡᒐᑐᖅᑕᒃᑲ 
ᓂᕆᐅᑦᑐᑎᓪᓗ ᑐᓴᖅᑎᑕᐅᔾᔭᓐᖒᓐᓂᕋᖅᑐᖓᓗ 
ᔫᓐᖓᓕᐹᖅᓯᒪᓚᐅᕐᕋᒃᑭᓐ. ᒫᓐᓇ ᒫᑦᓯ 
ᐃᓕᖅᑯᓯᕆᓚᐅᖅᑖᓄᑦ ᐃᑎᒃᑲᓂᖅᑑᔮᑐᐃᓐᓇᕐᒥᒐᒪ 
ᔫᓐᒥ ᑐᓴᖅᑎᑕᐅᓂᐊᖅᑑᔮᔪᒐᓗᐊᖅᖢᖓ. 
 
ᑕᒪᓐᓇ ᐱᔾᔪᑎᒋᓪᓗᒍ ᐊᕐᕌᒎᔪᖅ ᑖᒃᓱᒪ ᐃᓗᐊᓂ 
ᐸᓴᓇᕋᓗᐊᖅᐸᖃᐃ ᑕᒪᓐᓇ 
ᑲᔪᓯᑎᑕᐅᒋᐊᕋᔭᕐᓂᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᐅᖃᕌᖓᑦᑕ ᒥᓂᔅᑐᑎᒍᑦ ᐅᕙᓂ 
ᑐᓴᕋᔅᓴᖃᒃᑲᓐᓂᕈᒫᖅᑐᒍᑦ ᐅᖃᖃᑦᑕᖏᓐᓇᑦᑕ 
ᐅᕙᓂ ᐅᓪᓘᓕᖅᑲᑦ ᐃᒪᓐᓇ ᐋᖅᑭᒃᓯᒪᔪᒥᒃ 
ᑐᓴᖅᑎᓛᖅᐸᑦᑎᒌᓚᖃᑦᑕᖏᑦᑐᒍᑦ. 
 
ᑭᓯᐊᓂ ᑕᐃᓐᓇ report ᑕᐃᒃᑯᐊᓗ medical 
technical ᐃᖅᑲᓇᐃᔭᖅᑎᓕᒫᕌᓗᐃᑦ supply,  

ᖃᓄᖅ ᑖᓐᓇ complex-ᖑᒻᒪᑦ ᓄᑖᖑᓪᓗᓂᓗ 
ᐃᓄᐃᑦ ᓄᓇᖓᓅᓚᐅᖅᓯᒪᖏᑦᖢᓂ ᑕᐃᒃᑯᐊ. 
ᖃᐅᔨᒪᔪᒍᑦ ᑕᐃᒃᑯᐊ ᐋᓐᓂᐊᕕᒻᒦᑦᑐᐃᑦ 
ᐃᑲᔪᖅᑕᐅᒋᐊᓖᑦ ᐊᒻᒪᓗ ᓂᕈᐅᓕᖅᑎᓐᓂᕈᑦᑎᒍ 
ᐅᕙᓂ ᐱᑕᖃᓕᓛᕐᓂᖓᓂᒃ ᐅᕙᑦᑎᓐᓃᓐᖔᓐᖏᒻᒪᑦ 
ᑖᓐᓇ. ᑭᓯᐊᓂ 
ᑐᓴᒐᒃᓴᖃᒃᑲᓐᓂᑐᐃᓐᓇᕆᐊᖃᓛᖅᑐᒍᑦ, ᐃᒻᒪᖄ 
ᔫᓐᒥ ᖃᓄᖅ ᐊᑯᓂᐅᑎᒋᔪᕐᓗ 
ᐋᖅᑭᒃᓱᕋᔭᕐᒪᖔᑦᑎᒍ. 
 
ᐱᔭᕆᑐᔪᓪᓚᕆᐊᓗᐃᑦ ᑖᒃᑯᐊ. ᑕᐃᒫᒃ ᐱᔾᔪᑎᒋᓪᓗᒍ 
ᐅᖃᕈᓐᓇᖅᐳᒍᑦ ᑐᓴᒐᒃᓴᖃᓕᕈᑦᑕ 
ᓴᖅᑭᑉᐸᓪᓕᐊᓂᐊᖅᑐᖅ ᐊᒻᒪᑦᑕᐅᖅ ᑖᒃᑯᐊ 
cabinet ᑕᐃᑰᓇ ᑖᒃᑯᐊ ᑲᑎᒪᔨᐅᖃᑎᒃᑲᓗ 
ᑕᒪᑐᒥᓐᖓ ᑐᓴᐅᒪᒋᐊᖃᕐᓂᐊᖅᖢᑎᐅᒻᒪᑕ 
ᓇᓃᓐᓇᔭᕐᒪᖔᕐᓗ. ᑖᒃᑯᐊ ᑕᕝᕗᖓᒧᑦ 
ᑎᑭᐅᑎᓐᖏᓗᐊᖅᑐᒍᑦ, ᑭᓯᐊᓂ ᑕᐃᒃᑯᐊ 
technical medical-ᓕᕆᔨᕗᑦ ᑕᐃᑯᖓ 
ᑐᓂᔾᔪᑎᒋᓯᒪᔭᕋᓗᐊᕗᑦ. ᒫᓐᓇ ᑭᓯᐊᓂ 
ᐊᑐᐃᓐᓇᐅᓐᖏᓗᐊᖅᑐᒍᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑐ 
ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᖁᐊᖅᓵᕈᔪᒻᒪᕆᑦᑐᖓ ᑖᒃᓱᒥᓐᖓ 
ᑐᓵᓪᓗᖓ. ᐃᖅᑲᓇᐃᔭᖅᑎᐅᔪᐃᑦ 
ᐋᓐᓂᕐᓇᓐᖏᑦᑐᓕᕆᔨᒃᑯᓐᓄᑦ 
ᐊᐱᖅᓱᓕᕇᕐᓂᓚᐅᕐᒪᑕᓘᓐᓃᑦ ᖃᓄᐃᑦᑐᓂᑦ 
ᐃᓱᒪᒃᓴᖅᓯᐅᕈᑎᒃᓴᐅᒐᔭᖅᑐᓂᑦ ᑕᐃᒃᑯᐊ 
ᐊᑐᕈᒪᒐᔭᕐᒪᖔᑕ ᑕᐅᓇᓂ 
ᐅᐃᓂᐸᐃᒡᒦᒃᑐᖁᑎᒋᔭᕗᑦ. 
 
ᐊᐱᖅᓱᖅᑕᐅᕝᕙᒌᕐᓂᓚᐅᖅᖢᑎᒃ ᓇᒻᒥᓂᖅ 
ᐱᓕᕆᐊᕆᔫᓪᓗᐊᖅᑕᒥᓐᓂᒃ ᐊᑐᕈᒪᒐᔭᕐᒪᖔᑕ 
ᓄᓇᓕᒋᔭᕐᒥᓃᒍᓐᓇᕐᓗᑎᑦ ᐅᕝᕙᓘᓐᓃᑦ 
ᑲᖏᖅᖠᓂᕐᒧᑦ ᐃᓂᓪᓚᑕᐅᔪᖃᕋᔭᖅᐸᑦ ᑕᐃᑲᓂ 
ᐃᑲᔪᖅᑕᐅᓗᑎᑦ  ᐃᕐᕈᖅᑐᖅᑕᐅᓂᕐᒧᑦ 
ᐱᓕᕆᐊᖑᖃᑦᑕᕋᔭᕐᓂᕐᒧᑦ. ᑕᒪᒃᑯᐊ 
ᐊᐱᖅᓲᑕᐅᓂᓚᐅᕐᒪᑕ ᐊᓪᓛᑦ ᑕᐃᒃᑯᓄᖓ 
ᐅᐃᓂᐸᐃᒡᒦᑦᑐᖁᑎᒋᔭᒃᑲᓄᑦ. 
 
ᖁᐊᖅᓵᕈᔪᒃᑐᖓ ᒥᓂᔅᑐ ᐅᖃᕐᒪᑦ 
ᑕᐃᒪᓐᓇᐃᑦᑐᓄᓪᓘᓐᓃᑦ ᓱᓕ department-ᒋᔭᖏᑦ 
ᐃᑎᕆᐊᓚᐅᖅᑑᔮᓐᖏᑎᓪᓗᒍ 
ᐃᖅᑲᓇᐃᔭᖅᑎᒋᔭᖏᑦ ᐊᐱᖅᓱᖅᑐᒥᓂᐅᓕᕐᒪᑕ  

ᐅᐃᓂᐸᐃᒡᒦᒃᑐᖁᑎᒋᔭᑦᑎᓐᓂᒃ. 
ᓂᕆᐅᓕᖅᑎᔅᓯᔾᔪᑕᐅᓚᐅᕐᒪᑦ ᑖᓐᓇ 
ᐊᐱᖅᑯᑎᒋᓗᐊᖅᑲᐅᕙᕋ ᑕᐃᒪᐃᑦᑐᐃᑦ dialysis 
machine-ᒥᒃ ᐊᑐᖃᑦᑕᖅᑐᖁᑎᒋᔭᕗᑦ. 
 
Department of Health and Social Services-
ᑯᓐᓂᒃ ᐊᐱᖅᓱᖅᑕᐅᒌᓚᐅᕐᒪᑕ. ᑕᒪᓐᓇ 
ᑐᓴᐅᒪᓐᖏᒻᒪᖔᒍ ᑐᑭᓯᑎᑕᐅᒍᒪᒐᓗᐊᖅᑐᖓ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. ᒥᓂᔅᑐ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᖁᐊᖅᓵᖅᑎᒐᓱᓐᖏᓪᓚᕆᑦᑕᕗᑦ ᑖᓐᓇ 
ᒪᓕᒐᓕᐅᖅᑎᐅᔪᖅ. ᐃᒫᒃ ᐃᓕᖅᑯᓯᖃᕋᑦᑕ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᒃᑲᓗ 
ᐅᖃᐅᑎᖃᑦᑕᖅᖢᒋᑦ ᑐᑭᓯᒋᐊᑦᑎᐊᖃᑦᑕᕐᓂᐊᖅᑯᓯ 
ᖃᓄᖅ ᓄᓇᕗᑦᒥᐅᑦ ᐱᔪᒪᔭᖃᕐᒪᖔᑕ. ᑕᒪᓐᓇᓕ 
ᐱᐅᒋᔭᕋ ᐅᖃᖃᑎᒋᔭᐅᖃᑦᑕᖅᑲᑕ ᑕᐃᒃᑯᐊ 
information- ᑖᒃᑲᓐᓂᕆᐊᖃᕋᑦᑕ. 
 
ᑖᓐᓇ ᒐᕙᒪᒃᑯᓐᓂ ᒥᓂᔅᑑᓪᓗᓂ 
ᑐᐊᕕᕐᓇᖅᑑᒐᓗᐊᖅ ᖃᐅᔨᒪᔪᖅ ᑭᓯᐊᓂ ᒐᕙᒪᒃᑯᑦ 
ᐃᓕᖅᑯᓯᖏᑦ ᐱᐊᓚᐃᑦᑐᐊᓘᒻᒪᑦ. ᑕᕝᕙ technical 
ᑕᒪᒃᑯᐊᓗ complex-ᖑᓪᓗᑎᑦ ᑕᐃᒃᑯᐊ 
ᑎᒍᑐᐃᓐᓈᕐᓗᒋᑦ ᐊᒡᔭᒐᒃᓴᐅᓐᖏᒃᑭᓪᓗᑎᑦ 
ᐃᓕᓐᓂᐊᖅᑐᖃᕆᐊᖃᖅᖢᓂᓗ ᓇᓂᓕᒫᖅ ᑕᐃᒃᑯᐊ 
technician-ᖑᔪᒫᖅᑐᑦ. ᑖᒃᑯᐊ 
ᐱᐊᓂᑦᑎᐊᓚᐅᖅᑎᓗᒋᑦ ᑭᓯᐊᓂ 
ᐅᓗᕆᐊᓇᕈᓐᓃᕌᖓᑦ ᒐᕙᒪᒃᑯᑦ ᐊᖏᔪᐊᓗᒻᒥᒃ 
ᑮᓇᐅᔭᑐᐃᓐᓇᐅᖏᑦᑐᑦ. ᓈᒻᒪᓈᑦᑎᐊᖏᓪᓗᒋᑦ 
ᐃᖏᕐᕋᓇᓱᒃᐸᔾᔪᒃ ᒐᕙᒪᒃᑯᑦ 
ᐱᕋᔭᑐᐃᓐᓇᕆᐊᖃᕐᒪᑕ ᑖᒃᑯᐊ 
ᑕᐃᒪᓐᓇᐃᓐᓂᖓᓄᑦ.  
 
ᑭᓯᐊᓂ ᐅᖄᓂᓚᐅᕋᑦᑕ ᓄᓇᕗᑦᒥ 
ᐱᑕᖃᕆᐊᖃᓚᖓᒻᒪᑦ ᐋᖅᑭᕋᑕᓚᖓᔪᖅ ᐅᕙᓂ 
ᐅᑉᓘᓕᖅᑲᑦ ᓴᖅᑭᓛᖅᑰᓇᓂ ᐊᔪᑐᐃᓐᓇᖅᑐᒍᑦ 
ᑕᐃᒃᑯᐊ technical ᐊᒻᒪ medical people ᑖᒃᑯᐊ  

ᐱᐊᓂᑉᐸᓪᓕᐊᓂᖏᑦ ᒪᓕᓪᓗᒋᑦ ᑐᓴᒐᒃᓴᒥᒃ 
ᓴᖅᑭᑦᑎᕙᓪᓕᐊᖃᑦᑕᓚᖓᔪᒍᑦ. 
 
ᑭᓯᐊᓂ ᐅᓇ ᐅᑉᓗᓚᕆᒃ ᐅᓇᐅᓕᖅᑳᕐᓂᖅ ᐊᔪᕋᒪ 
ᒫᓐᓇᐅᔪᖅ. ᑕᐃᒃᑯᐊ ᑭᓯᐊᓂ ᓈᓚᓪᓗᑎᒎᓂᐅᔭᕐᒪᑦ 
technical staff-ᐳᑦ ᑕᒪᑐᒥᓐᖓ medical 
people-ᓗ ᕿᓂᖅᓴᕐᒪᑕ ᒫᓐᓇ. ᑭᓯᐊᓂ 
ᓴᖅᑭᕋᑕᕐᓂᐊᖅᑑᒐᓗᐊᖅ ᖃᖓᑭᐊᖅ 
ᐅᕙᓂᓪᓚᑦᑖᕐᓕ ᒫᓐᓇ ᐊᔪᖅᑐᖓ. ᐱᑕᖃᓕᖅᐸᑦ 
ᐅᖃᕐᓂᐊᕋᓗᐊᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. (ᑐᓵᔨᑎᒍᑦ) 
ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᑦᑎᑦᑐᖅ, 
ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 357 - 3(2): ᐃᑲᕐᕋᖅᓯᐅᑎᑦ ᒥᑭᓛᓄᑦ 

ᐊᕐᕌᒍᑕᒫᑦ ᐅᓂᒃᑳᖅ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᒥᓂᔅᑕᕆᔭᒧᑦ 
ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᑮᑦ ᐲᑕᓴᓐᒧᑦ. 
 
ᑖᓐᓇ ᐊᐱᖅᑯᑎᒋᖅᑲᐅᔭᖓ ᑕᓯᐅᔭᖅᔪᐊᕐᒧᑦ 
ᒪᓕᒐᓕᐅᖅᑎᐅᑉ ᐋᓚᓐ ᕋᒻᐴᑦ ᑕᐃᒃᑯᓄᖓ 
ᐊᕐᕌᒍᑕᒫᑦ ᐅᓂᒃᑳᓕᐊᖑᒋᐊᖅᑐᓂᑦ 
ᑮᓇᐅᔾᔭᔅᓵᖑᔪᓐᓇᖅᑐᑦ. 
 
2008-ᒥ ᐅᓂᒃᑳᖅ ᓴᖅᑭᑕᐅᑕᐃᓐᓇᓚᐅᖅᑐᖅ ᔪᓚᐃ 
2007-ᒧᐊᖓᓚᐅᖅᑐᖅ. 
ᕿᒥᕐᕈᔭᐅᒋᐊᖃᖅᑐᒥᓂᐅᒐᓗᐊᖅ, 
ᐊᕐᕌᒍᑕᒫᖑᓂᐊᕐᓂᖅᐸᑦ, ᔪᓚᐃ 2008-ᒥ ᐊᒻᒪ 
ᔪᓚᐃ 2009-ᒥ. ᒥᓂᔅᑕ ᐊᐱᕆᒍᒪᔭᕋ: 
ᓇᓗᓇᐃᖅᓯᒍᓐᓇᖅᑳ? ᐅᖃᕐᒪᑦ 
ᐱᔭᕇᖅᓯᒪᓐᖏᑦᑐᖅ, ᐱᔭᕇᖅᓯᒪᓚᐅᓐᖏᑦᑑᖅ 
2008-ᒧᑦ ᐅᕝᕙᓘᓐᓃᑦ 2009-ᒧᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ ᑖᔅᓱᒥᖓ. 

ᐅᖃᖅᑏ, ᒥᔅᑕ ᕋᒻᐹᑦᒧᑦ ᐅᖃᖅᑲᐅᒐᒪ ᑖᒃᑯᐊ 
ᒪᓕᒐᓕᕆᔨᒃᑯᑦ ᐱᓕᕆᐊᖃᖅᐸᓪᓕᐊᔪᑦ 
ᐅᓂᒃᑳᖏᓐᓂᑦ ᐊᒻᒪᓗ ᒥᔅᑕ ᕋᒻᐴᑦ ᓴᖅᑮᓚᐅᕐᒥᔪᖅ. 
ᐃᓛᒃ ᐊᐱᖅᓱᖃᑦᑕᖅᓯᒪᒻᒪᑦ ᑮᓇᐅᔾᔭᔅᓵᖑᔪᓐᓇᖅᑐᑦ 
ᖃᑦᑏᓐᓇᐅᓂᖅᐹᕆᒋᐊᖃᖅᑕᖓᓂᑦ 
ᐃᑲᕐᕋᖅᓯᐅᑎᑎᒍᑦ. ᑕᖅᑭᐅᓚᐅᖅᑐᒥᓗ 
ᑐᓴᕆᐊᓚᐅᕐᓗᖓ ᒥᔅᑕ ᕋᖅᐴᑦᒧᑦ. ᐊᒻᒪᓗ 
ᒪᓕᒐᓕᐅᖅᑎᓄᑦ, ᐊᑐᐃᓐᓇᐅᑎᓛᖅᑲᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
ᖁᔭᓐᓇᒦᖅᑐᒍᓗ ᑭᐅᒻᒪᖓ. ᐅᖃᓯᖃᖅᑐᖓ 
ᓴᖅᑭᑕᐅᓯᒪᔪᖅ 231-2(4) ᒪᐃ 23-ᒧᑦ 2008-ᒥᑦ 
ᓴᖅᑭᑕᐅᓚᐅᖅᓯᒪᔪᖅ ᒥᓂᔅᑕᐅᔪᒧᑦ ᐊᕐᕌᒍᑕᒫᑦ 
ᐅᓂᒃᑳᖑᔪᒥᑦ ᑮᓇᐅᔾᔭᔅᓵᖑᔪᓐᓇᖅᑐᑦ 
ᖃᑦᑏᓐᓇᐅᓂᖅᐹᕆᒋᐊᓕᖓᓄᑦ. 
ᐅᓂᒃᑳᖃᕆᐊᖃᓚᐅᖅᑑᒐᓗᐊᖅ 2008-09-ᒥ. 
 
ᒪᑉᐱᒐᖃᖅᑐᖅ 9-ᑐᐃᓐᓇᕐᓂᑦ ᐊᒻᒪᓗ 
ᑳᓐᑐᕌᖑᔪᓂᓪᓗ ᑲᒪᒋᔭᐅᕙᑦᑐᓂᑦ. 
ᖃᐅᔨᓴᕆᐊᖅᑎᓄᑦ ᐊᑭᖃᖅᑎᑕᐅᒐᔭᖅᑰᖅᑐᖅ 
$15,000-ᓂᑦ 15 ᒥᓂᑦ ᕿᓚᒥᕈᓘᕋᔭᖅᑐᑎᑦ 
ᐅᓂᒃᑳᓕᐊᖑᕙᖏᒻᒪᑕ. 
 
ᕿᒥᕐᕈᓪᓗᖓᐃᓛᒃ ᑕᒪᔅᓱᒧᖓ ᐊᔪᖅᓴᓗᐊᕐᓇᖅᑐᓂᑦ 
ᑕᐃᒃᑯᐊ ᑲᓇᑕᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂ 
ᐃᒫ ᑕᕝᕙᓂ ᐊᑐᓕᖁᔭᖏᓐᓂᑦ ᑮᓇᐅᔾᔭᔅᓵᖑᕙᑦᑐᑦ 
ᐃᓚᒌᓄᑦ ᐃᓪᓗᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ ᑕᒪᒃᑯᐊ 
ᐃᓗᓕᕆᔭᕆᐊᖃᕐᖓᑕ. ᑕᒪᑐᒧᖓ 
ᐅᖃᖅᑐᖃᓚᐅᕐᖓᑦ ᑕᐃᓐᓇ ᐊᑭᑦᑐᕆᐊᖅᑕᐅᓗᓂ 
ᐃᑲᕐᕋᒃᑯᑦ ᑮᓇᐅᔾᔭᔅᓵᖑᕙᑦᑐᖅ. 

ᒥᓂᔅᑕᖃᐃ ᐊᖏᕈᓐᓇᖅᐳᖅ 
ᑐᓴᖅᑎᑦᑎᓛᕐᓂᐊᕐᓗᓂ ᑕᒪᓐᓇ ᐊᑐᐃᓐᓇᐅᓕᖅᐸᑦ 
ᐱᕈᖅᐸᓪᓕᐊᔪᓕᕆᔨᒃᑯᑦ ᑐᓴᕈᒪᒐᔭᖅᑐᒃᓴᐅᒻᒥᒻᒪᑕ  
ᑕᐃᒃᑯᓄᖓ ᐊᔪᖅᓴᓂᖅᓴᐅᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑳᓐᑐᕌᖅᓯᓯᒪᔪᓐᓇᖅᑐᑦ $2,500-ᒥᑦ 
ᕿᓚᒥᕈᓗᒃ ᐱᔭᕇᕋᔭᓚᐅᖅᑐᑦ. 
 
ᐄ, ᑕᑯᔭᕇᖃᑦᑕᕈᒪᒐᓗᐊᖅᑐᒍ ᓴᖅᑭᓯᒪᔪᓂᑦ 
ᓴᖅᑭᑕᐅᓯᒪᔪᓂᑦ, ᐃᒫᒃ ᐊᔅᓱᕈᖃᑦᑕᕐᖓᑕ 
ᑮᓇᐅᔾᔭᔅᓵᓂᓛᒃ ᖃᑦᑏᓇᐅᓗᐊᕐᓂᖓᓄᑦ 
ᑮᓇᐅᔾᔭᔅᓵᖑᔪᑦ ᑕᒪᒃᑯᐊ ᑕᒪᓐᓇ 
ᐊᔪᖅᓴᓗᐊᕐᓂᐅᕙᑦᑐᖅ ᐊᒃᓱᕈᐊᕇᓐᓇᕐᒥᒐᒃᑯᑦᑕᐅᖅ 
ᑕᒪᓐᓇ ᑲᒪᒋᕙᓪᓕᐊᒍᒪᓪᓗᒍ. 
 
ᑕᐃᒃᑯᐊ ᒫᓐᓇ ᐱᓕᕆᒻᒪᕆᒻᒪᑕ 
ᐃᖅᑲᓇᐃᔭᖅᑎᒋᔭᒃᑲ ᒪᓕᒐᓕᕆᔨᐅᔪᓂᑦ ᑖᓐᓇ 
ᓴᖅᑭᕈᓐᓇᕈᑦᑎᒍᑦ ᑲᔪᓯᕙᓪᓕᐊᓂᖅᓴᐅᔪᓐᓇᕐᖓᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, 
ᑕᐃᒪ ᑕᒫᓂ ᑲᑎᒪᓂᕆᔭᑦᑎᓐᓂ ᓴᖅᑮᓛᖅᑲᑦ 
ᐅᓂᒃᑳᖑᔪᒥᑦ. 

ᐃᖅᑲᓇᐃᔭᖅᑎᐅᖃᑦᑕᖅᓯᒪᓪᓗᖓ ᓄᓇᕗᑦ 
ᒐᕙᒪᒃᑯᖏᓐᓂᑦ ᓯᓚᑦᑐᓴᕐᕕᒻᒥ. ᐃᑲᕐᕋᖅᓯᐅᑎᒃᑲ 
ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᐅᓪᓗᖓ 
ᐊᖏᖃᑎᒌᑎᒍᑦ ᐋᖅᑭᔅᓯᒪᓚᐅᖅᓯᒪᒻᒪᑦ ᐊᒻᒪᓗ 
ᐅᑭᐅᑕᖅᑐᒦᒍᑎᖏᑦ ᑕᕝᕙᓂ 
ᓄᓇᕗᒻᒥᐅᑕᖅᓯᐅᑕᐅᔪᑦ 50 ᓴᓐᓯᒥᑦ 
ᐊᒥᓲᓂᖅᓴᐅᓚᐅᖅᓯᒪᔪᖅ. 50 ᓴᓐᓯ-ᒥᑦ 
ᑮᓇᐅᔾᔭᔅᓴᓂᖅᓴᐅᓚᐅᖅᓯᒪᔪᖓ 
ᐅᑭᐅᑕᖅᑐᒦᒍᑎᖏᓐᓄᑦ. 
 
ᑖᓐᓇᖃᐃ ᓴᖅᑮᔪᓐᓇᕋᔭᖅᑲ ᑖᒪᓐᓇ ᑲᑎᒪᓂᕆᔭᕗᑦ 
ᐃᓱᓕᓚᐅᖏᓐᓂᖓᓂᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ. ᐄ, 
ᖃᐅᔨᒪᑦᑎᐊᖅᑐᒍ ᓄᓇᕗᒻᒥᐅᑦ ᐊᔅᓱᕈᖃᑦᑕᕐᖓᑕ 
ᑮᓇᐅᕝᔭᔅᓵᑦ ᖃᑦᑏᓐᓇᐅᓂᖅᐹᕆᔭᕆᐊᓕᖓ 
ᐊᑦᑎᑐᒻᒪᕆᐊᓘᒻᒪᑦ ᐊᒻᒪᓗ ᒥᔅᑕ ᑕᑉᑑᓇ ᑖᒃᓱᒧᖓ 
ᐱᓕᕆᐊᖃᓪᓗᐊᑕᕐᓂᐊᕐᖓᑦ ᑕᒪᑦᓱᒧᖓ ᐃᓛᒃ 
ᐊᔪᖅᓴᓗᐊᖅᑐᓕᕆᓂᕐᒨᖓᔪᓂᒃ 
ᐊᖓᔪᖅᑲᐅᑎᖏᓪᓗ ᒪᓕᒐᓕᐅᖅᑎᓪᓗ 
ᐃᓚᒋᔭᐅᓗᑎᒃ.  
 
ᐅᖃᕈᓐᓇᖅᑐᖓᓕ ᓴᖅᑮᒍᓐᓇᕐᓂᕋᓪᓗᖓ ᑖᓐᓇ 
ᓴᖅᑭᕋᔭᕐᖓᑦ ᐱᔪᓐᓇᖅᓯᑐᐊᑦᑎᐊᕐᕈᒪ. ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᐃᐊᓕᐊᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐃᖃᓗᐃᑦ ᐱᖓᓐᓇᖓᓄᑦ, ᐹᓪ ᐅᑲᓕᖅ. 
 
ᐊᐱᖅᑯᑦ 358 - 3(2): ᐅᒥᐊᖅᔪᒃᑯᑦ 

ᐅᓯᒐᖅᑕᓂᕐᒧᑦ ᑳᓐᑐᕌᒃ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. ᖁᕕᐊᓇᖅ 
ᐊᓐᖑᑎᔪᓐᓇᕋᒪ. ᑖᓐᓇ ᒥᓂᔅᑑᔪᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ ᐊᐱᕆᔪᒪᓕᕐᒥᔭᕋ ᐅᓪᓗᒥ. 
 
ᑕᐃᒪ ᐊᐅᓚᔨᒐᒪ ᐅᒥᐊᖅᔪᐊᕐᓄᑦ 
ᑎᑭᓴᐃᖃᑦᑕᖅᑐᑕ ᒐᕙᒪᐅᓪᓗᑕ 
ᑲᑎᖅᓱᐃᓚᐅᖅᓯᒪᒐᑦᑕ ᐊᑕᐅᓯᕈᖅᑎᑦᑐᒍ ᓇᒧᓕᒫᖅ 
ᑐᕌᖓᓂᐊᖅᑐᖅ ᒐᕙᒪᒋᔭᑦᑎᓐᓄᑦ. ᑕᐅᕙᓂ 
ᒐᕙᒪᒋᓚᐅᖅᑕᑎᓐᓂ. ᑖᓐᓇ 
ᓄᖑᕝᕕᒃᓴᖃᓚᐅᖅᑐᐃᑦ ᑕᒫᓂᖃᐃ 
ᐊᕐᕌᒍᒋᓕᖅᑕᑎᓐᓂ ᑖᓐᓇ ᖃᓄᐃᓕᖓᓕᕐᒪᖔᑦ 
ᖃᓗᐃᓕᐅᖅᑕᐅᓂᐊᕐᒪᖔᑦ ᒥᓂᔅᑕᒧᑦ 
ᐊᐱᖅᑯᑎᒋᔪᒪᓕᕐᒥᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. (ᑐᓵᔨᑎᒍᑦ) 
ᒥᓂᔅᑕ ᓄᓇᓕᓐᓂ ᐊᒻᒪ ᒐᕙᒪᒃᑯᓐᓂ 
ᐱᔨᑦᑎᕋᐅᑎᓄᑦ, ᒥᓂᔅᑕ ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑲᖏᖅᖠᓂᕐᒥᐅᓪᓗ, 
ᑎᑭᕋᔾᔪᐊᕐᒥᐅᓪᓗ ᐅᑉᓗᒃᑰᖅᖢᒋᑦ. ᖁᔭᓐᓇᒦᖅᖢᒍᓗ 
ᒪᓕᒐᓕᐅᖅᑎᐅᖃᑎᒐ ᖃᐅᔨᓴᐅᒻᒥᒃ 
ᐊᒥᐊᒃᑯᐊᔪᖅᑲᐅᒻᒪᖓ ᐅᑲᓕᖅ ᐊᐱᕆᔪᓐᓇᖁᓪᓗᒍ.  
 
ᑖᓐᓇ ᐅᖃᐅᓯᕆᔭᖓ ᓱᓕᔪᖅ ᐅᑭᐅᓄᑦ ᑕᓪᓕᒪᓄᑦ 
ᐋᖅᑭᒃᓯᒪᔪᒥᒃ ᐅᓯᑲᑦᑕᓂᕐᒧᑦ ᐱᖁᑎᓄᑦ ᓯᒃᑲᐅᑯᓪᓗ, 
ᐅᒥᐊᖅᔪᐊᑯᓪᓗ ᑳᑦᑐᓛᒃᓯᒪᔪᖅᑕᖃᐅᒻᒪᑦ ᓄᓇᕗᑦ 
ᐃᓗᐊᓂ. ᑕᒪᐃᓐᓄᑦ ᓄᓇᓕᓐᓄᑦ ᑖᓐᓇ 
ᐊᖏᖃᑎᒌᒍᑎᓕᐅᖅᑕᐅᓯᒪᓚᐅᖅᑐᖅ ᐊᕐᕌᒍᓄᑦ 
ᑕᓪᓕᒪᓄᑦ ᐃᓂᖃᓚᐅᕐᒪᑦ. ᑖᓐᓇ ᑕᕝᕙ ᐊᐅᔭᖅ 
ᐊᐅᓪᓛᕐᓂᕆᔭᖓ ᐊᓯᔾᔨᔾᔮᖏᑦᑐᖅ 
ᑭᖑᓪᓕᖅᐹᕆᓕᕐᒪᒍ ᐊᐅᓛᕐᓂᕆᔭᖓᑕ ᑖᒃᓱᒪ 
ᑳᑦᑐᓛᑉ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ 
ᐊᑐᓕᖅᑐᑎᒍᑦ ᓇᓗᓇᕈᓐᓃᓚᐅᕐᒥᒻᒪᑕ ᐃᓚᖓᒍᑦ 
ᐋᖅᑭᒋᐊᒃᑲᓐᓂᕈᓐᓇᖅᑐᖅ ᑕᒪᒃᑯᐊ ᐅᒥᐊᖅᔪᐊᓖᑦ 
ᑕᕝᕙᑑᖏᒻᒪᑕ ᐊᓯᖏᓪᓗ ᑕᒪᒃᑯᐊ 
ᐊᑭᑭᓪᓕᒋᐊᕈᑕᐅᒃᑲᓐᓂᕈᓐᓇᖅᑐᑦ 
ᐊᑐᐃᓐᓇᐅᓕᕐᖓᑕ ᐅᓪᓗᒥ. ᑖᓐᓇ ᒥᓂᔅᑑᔪᖅ 
ᐊᐱᕆᒃᑲᓐᓂᕈᒪᔭᕋ ᒪᑐᐃᖅᓯᑲᓐᓂᓛᕐᑉᒪᖔᑦ 
ᑖᒃᑯᓄᖓ ᐃᓇᑦᑎᓗᓂ ᐅᒥᐊᖅᔪᐊᖁᓕᓐᓄᑦ 
ᐊᑭᑭᓐᓂᖅᐹᖅᓯᐅᕐᓗᓂ ᓄᓇᕗᑦᒥᐅᑕᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᑉᓱᒪ 
ᐊᖏᖃᑎᒌᒍᑎᐅᓚᐅᖅᑑᖏᓛᒃ ᐃᓗᐊᓂ 
ᓇᓗᓇᐃᖅᓯᒪᔪᖅᑕᖃᓚᐅᕐᒪᑦ ᑖᒃᑯᐊ ᐅᑭᐅᑦ 
ᑕᓪᓕᒪᑦ ᐱᐊᓂᒃᐸᑕ ᐅᑭᐅᓄᑦ ᒪᕐᕉᓐᓄᑦ 
ᐊᑕᐅᓯᐅᖅᑕᕐᓗᒋᑦ ᐅᑭᐅᑦ ᐊᕐᕌᒍᑦ 
ᐊᖏᖃᑎᒌᒍᑎᐅᑉ ᑖᓐᓇ 
ᑲᔪᓯᒋᐊᒃᑲᓐᓂᕈᓐᓇᓂᖅᑕᖃᓚᐅᕐᒪᑦ ᑕᕝᕙᓂ 
ᐊᖏᖃᑎᒌᒍᑎᐅᑉ ᐃᕐᕋᕕᐊᓂ. ᑕᒪᓐᓇ ᒪᓕᒃᖢᒍ 
ᐊᕐᕌᒍᒧᑦ ᑖᒃᑯᐊ ᐅᓯᑲᑦᑕᖅᑎᐅᔪᑦ 
ᐊᑐᒃᑲᓂᕐᓂᐊᖅᑕᕗᑦ ᕿᒥᕐᕈᓚᐅᖏᓂᑦᑎᓐᓂ ᖃᓄᖅ 
ᑖᒃᑯᐊ ᓴᖅᑭᑎᒃᑎᓂᐊᕐᒪᖔᑕ ᐊᐅᓚᓂᐊᕐᒪᖔᑕᓗ 
ᐅᓯᑲᑦᑕᖅᑎᐅᓂᐊᖅᑐᑦ ᐅᑭᐅᓂ ᖃᐃᔪᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒫᒃ 
ᕿᓂᕋᓱᒋᐊᖃᕋᑦᑕᐃᓛᒃ ᑮᓇᐅᔭᖃᒡᒐᖅᑐᑕ 
ᖃᓄᒃᑲᓂᖅᑑᖅ ᑖᓐᓇ ᐊᑐᖅᐸᑦᑕᕗᑦ 
ᐋᖅᑭᒋᐊᓚᐅᕐᓕ. ᐃᒫᒃ ᑕᑯᓐᓈᖅᑐᒍ ᑕᒪᒃᑯᐊ  

ᐃᓚᖏᓪᓘᓐᓃᑦ ᑕᒫᓐᖓᑦ ᑕᐅᕗᖓ 
ᕿᑎᕐᒥᐅᓅᕈᓐᓇᓯᒻᒪᑕ ᒫᑦᑐᕆᐊᒧᑦ 
ᐊᑭᑭᓐᓂᓴᒻᒪᕆᒃᑯᑦ. 
 
ᑕᒪᒃᑯᐊ ᕿᒥᕐᕈᔭᐅᕙᓪᓕᐊᒍᓐᓇᓂᐊᕐᒪᖔᑕ 
ᓯᕗᓂᒃᑎᓐᓂ ᐊᐅᓚᑦᔪᑎᑦᑎᓐᓄᑦ 
ᐊᑭᑐᔪᖅᓯᐅᑎᑦᑎᓐᓄᑦ 
ᐊᑭᑭᓪᓕᒋᐊᕈᑕᐅᕕᔾᔪᐊᕈᓐᓇᕐᖓᑕ. ᑖᓐᓇ 
ᒥᓂᔅᑑᔪᖅ ᖃᓄᕐᓕ ᑕᒪᓐᓇ 
ᐸᕐᓇᒃᑕᐅᕙᓪᓕᐊᓂᐊᕐᒪᖔᑦ ᓯᕗᓂᒃᑎᓐᓂ 
ᐊᐱᕆᒃᑲᓐᓂᕈᒪᔭᕋᓗᐊᕐᕋ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᖃᐅᓯᕆᔭᖓᓂᒃ 
ᑕᕝᕙ ᒪᓕᒃᑎᐊᖅᑐᑕ ᐊᐅᓛᖅᐳᒍᑦ. ᑕᐃᒃᑯᐊ 
ᕿᒥᕐᕈᔭᐅᑎᑦᑎᓚᐅᕐᕋᑦᑕ ᖃᓄᖅ ᑕᒪᒃᑯᐊ 
ᐊᐅᓛᓐᓂᕆᖃᑦᑕᖅᑕᖏᑦ ᐅᒥᐊᖅᔪᐊᑦ ᓯᑲᐅᓪᓗ 
ᐊᑦᔭᖅᑐᐃᔨᐅᔪᑦ. ᑖᓐᓇ ᐊᑐᖅᑕᕗᑦ ᒫᓐᓇ ᑕᕝᕙᓂ 
ᐊᐅᔭᖅ ᑭᖑᓪᓕᖅᐹᖅᓱᕐᓂᐊᖅᑐᖅ ᐊᕐᕌᒍᒧᑦ 
ᑕᒃᖠᒋᐊᕈᑎᒋᓚᐅᖅᑕᕗᑦ ᑐᑭᓯᓇᕆᔭᕗᑦ ᒪᓕᑦᑐᒍ 
ᐊᐅᓪᓛᑎᐊᕐᓂᕆᔭᖓ. 
 
ᑕᕝᕙᓂ ᓴᖅᑭᑎᑦᑎᓲᖑᕙᒃᑐᑦ ᑕᒪᒃᑯᓅᓇ 
ᑐᒃᓯᕋᐅᑎᑎᒍᑦ ᐊᔾᔭᖅᑐᐃᔨᐅᓂᐊᖅᑐᑦ ᓇᓕᐊᑦ 
ᐱᐅᓛᒥᑦ ᐊᑭᓗᓛᒥᓪᓘᓐᓃᑦ ᐱᐅᓛᒥᓪᓘᓂᑦ 
ᐊᐅᓪᓛᓂᖅᑕᖃᕈᓐᓇᕐᒪᖔᖅ 
ᐱᕚᓪᓕᕈᑕᐅᓂᐊᖅᑐᓄᑦ ᑕᒪᐃᓐᓄᑦ. ᑖᓐᓇ ᑕᕝᕙ 
ᒪᓕᑉᑐᑎᒍ ᐱᓕᕆᕗᒍᑦ ᐊᒻᒪᓗ ᑖᓐᓇ ᐃᓱᓕᕝᕕᐊ 
ᐃᓱᓕᑉᐸᑦ ᐊᖏᖃᑎᒌᒍᑎᐅᔫᑉ ᓴᖅᑭᑦᓯᔪᒫᕆᕗᒍᑦ 
ᐱᐅᓛᖅᓯᐅᕐᓗᑕᑦᑕᐅᖅ ᓱᓕ 
ᐊᔾᔭᖅᑐᐃᓂᐅᓂᐊᖅᑐᒥ ᐱᖁᑎᓂᑦ ᓄᓇᓕᓐᓄᑦ 
ᑕᒪᐃᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 
(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎ 7. ᑎᑎᖅᑲᑎᒍᑦ 
ᐊᐱᖅᑯᑏᑦ. ᒥᔅ ᐅᒡᔪᖅ.  



ᐊᐃᑉᐱᖅ, ᔫᓂ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1994

 
ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 
ᑎᑎᖅᑲᒃᑯᑦ ᐊᐱᖅᑯᑦ 018 - 3(2): 

ᐃᓕᓐᓂᐊᓂᕐᒧᑦ ᐅᐸᖃᑦᑕᕐᓂᐅᔪᑦ ᓄᓇᕘᒥ 
(ᐅᒡᔪᖅ) 

ᒥᔅ ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑎᑎᕋᖅᓯᒪᔪᑎᒍᑦ ᐊᐱᖅᑯᑎᖃᕋᒪ 
ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓᓐᓄᑦ. ᓄᓇᕗᑦ 
ᐃᓕᓐᓂᐊᕐᕕᖏᓐᓄᑦ ᐃᓕᓐᓂᐊᕆᐊᖅᐸᑦᑐᑦ 
ᐅᐸᑉᐸᓐᓂᖏᓐᓂ. ᑖᓐᓇ ᑎᑎᕋᖅᑕᐅᖁᓂᐊᕋᒃᑯ 
ᐅᖃᓕᒫᖅᑕᐅᓯᒪᔪᑎᑐᑦ ᑕᑭᔫᒻᒪᑦ. 
 
1) ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅᔪᐊᑉ 

ᐃᓗᐊᓃᑦᑐᖅ ᓈᓴᐅᑎᓕᒃ 34 ᑐᑭᖓ ᒪᓕᒃᖢᒍ, 
ᓄᓇᕗᒻᒦᑦᑐᑦ ᐃᓕᓐᓂᐊᕐᕖᑦ ᖃᓄᐃᑦᑐᓂᒃ 
ᐋᖅᑭᒃᓱᐃᓯᒪᕙᑦ ᐃᓕᓴᖅᑏᑦ ᑭᖑᕙᖅᑕᕐᓂᖏᑦ 
ᐅᐸᖃᑦᑕᓐᖏᓐᓂᖏᓪᓗ ᖃᐅᔨᒪᔭᐅᓂᐊᕐᒪᑕ 
ᑎᑎᕋᖅᑕᐅᓯᒪᖃᑦᑕᕐᓂᐊᕐᒪᑕᓗ? 
 

2) ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅᔪᐊᑉ 
ᓄᒃᑎᕐᓂᕐᒧᑦ ᒪᓕᒐᖏᓐᓃᑦᑐᖅ ᓈᓴᐅᑎᓕᒃ 16(1) 
ᑐᑭᖏᑦ ᒪᓕᒃᖢᒋᑦ, ᖃᔅᓯᑦ ᐃᓕᓐᓂᐊᕐᕕᖕᓂ 
ᐊᖓᔪᖅᑳᑦ ᑕᒪᑐᒪᓂ ᐊᕐᕌᒍᒥ ᐃᓕᓴᕐᕕᖕᓂ 
ᐊᖓᔪᖅᑳᕆᔭᐅᔪᑦ ᑐᓐᓂᖅᑯᑎᖃᖃᑦᑕᖅᐸᑦ 
ᑕᖅᑭᑕᒫᖅᓯᐅᑎᓂᒃ ᐅᓂᒃᑳᓂᒃ ᐃᓕᓴᖅᑏᑦ 
ᐅᐸᖃᑦᑕᕐᓂᖏᓐᓂᒃ ᐱᔾᔪᑎᓕᖕᓂᒃ? 
 

3) ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅᔪᐊᑉ 
ᓄᒃᑎᕐᓂᕐᒧᑦ ᒪᓕᒐᖏᓐᓃᑦᑐᖅ ᓈᓴᐅᑎᓕᒃ 16(1) 
ᑐᑭᖏᑦ ᒪᓕᒃᖢᒋᑦ, ᖃᔅᓯᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᑕᒪᑐᒪᓂ 
ᐊᕐᕌᒍᒥ ᓄᓇᖅᑲᑎᒥᖕᓄᑦ ᐅᓂᒃᑳᖅᑕᖃᑦᑕᖅᐸᑦ 
ᐃᓕᓴᖅᑏᑦ ᐃᓕᓐᓂᐊᕆᐊᖃᑦᑕᕐᓂᖏᑦᑕ 
ᒥᒃᓵᓅᖓᔪᓂᒃ?  
 

4) ᑐᑭᖓᑎᒍᑦ ᑎᑎᕋᖅᓯᒪᓂᐊᑕ 37(1) ᑖᒃᑯᓇᓂ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓂ ᐊᒻᒪ 
ᐃᓕᑕᕆᓪᓗᒍ ᑎᑎᕋᖅᓯᒪᓂᐊ 15 ᑖᒃᑯᓇᓂ 
ᓄᒃᑎᖅᐸᓪᓕᐊᓂᕐᒧᑦ ᒪᓕᒐᒃᓴᓂ, ᑕᒡᕙᓂ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓂ, ᖃᑦᓰᑦ 
ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 
ᓄᓇᕗᒥ ᐋᖅᑭᒃᓱᕐᐃᓯᒪᕙᑦ ᐊᒻᒪ 
ᐊᑐᓕᖅᓯᒪᓪᓗᑎᒃ ᑎᑎᕋᖅᑕᐅᓯᒪᒋᐊᓕᖕᓂᑦ ᐊᒻᒪ 
ᐅᐸᐅᑎᖃᑦᑕᕐᓂᕐᒧᑦ ᐊᑐᐊᒐᕐᓂᒃ 
ᐃᓕᓐᓂᐊᕐᓇᐅᑎᓪᓗᒍ? 
 

5) ᑎᑎᕋᖅᓯᒪᓂᐊ 36 ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᕐᓂ ᐊᑐᓕᖅᑎᑕᐅᓂᐊᖅᓯᒪᖕᒪᑦ ᔪᓚᐃ 1,  

2010.  ᖃᓄᐃᑦᑐᓂᒃ ᐋᖅᑭᒃᓯᓯᒪᔪᖃᖅᐸ 
ᐅᐸᖃᑦᑕᕆᐊᓖᑦ ᐅᐸᐅᑎᖃᑦᑕᕈᑎᒃᓴᖏᓐᓂᒃ 
ᐊᒻᒪ ᑭᖑᕙᖅᑕᐃᓕᔾᔪᑎᒃᓴᓂᒃ ᓄᓇᕗᒥ 
ᐃᓕᓐᓂᐊᕐᕕᓐᓄᑦ? 
 

6) ᐊᕐᕌᒍᐊᓄᑦ 2009-2010 ᐃᓕᓐᓂᐊᕐᓇᖓᓂ, 
ᖃᓄᐃᑦᑑᓚᐅᖅᐸᑦ ᐅᓄᕐᓂᖏᑦ ᓄᓇᕗᒥ 
ᐃᓕᓐᓂᐊᕐᕕᓕᒫᓄᑦ? 

 

ᖁᔭᓐᓇᒦᒃ ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ 
ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᒥᔅᑕ ᑯᐊᒃ.  
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ* 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 003 - 

3(2): ᐊᕐᕌᒍᑕᒫᑦ ᐅᖅᓱᐊᓗᒃᑖᕈᑎᒋᕙᒃᑕᖏᑦ 
ᓄᓇᕗᑦ ᒐᕙᒪᒃᑯᑦ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 004 - 

3(2): ᓄᓇᕗᑦ ᒐᕙᒪᒃᑯᖓᑦ ᑭᐅᔾᔪᑎᖓᑦ 
ᐱᖁᔨᕗᖔᕈᑕᐅᓚᐅᖅᑐᓂᑦ 2009-ᒥ 
ᐊᕐᕌᒍᑕᒫᖅᓯᐅᕐᓂᖓᓄᑦ ᓄᓇᕗᒻᒥ ᓄᓇᓖᑦ 
ᑲᑐᔾᔨᖃᑎᒌᖏᓐᓄᑦ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 005 - 

3(2): ᒥᓂᔅᑕᐃᑦ ᖃᖓᑦᑕᖃᑦᑕᕐᓂᖏᑦ 
(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 006 - 
3(2): ᖃᓄᐃᓕᖓᓂᖓᑦ ᓄᓇᕗᑦ ᐃᒡᓗᓂᑦ 
ᐸᐸᑦᑎᔨᒃᑯᑦ ᐋᖅᑭᒃᓯᒪᓂᖓᑕ 
ᐊᑐᓕᖅᑎᑕᐅᓂᖓ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 007 - 

3(2): ᐆᒪᔪᓕᕆᓂᕐᒧᑦ ᒪᓕᒐᐅᑉ 
ᐊᑐᖅᑕᐅᑎᑕᐅᓂᖓ ᒐᕙᒪᒃᑯᑦ (ᑎᑎᕋᖅᑎ) 

 
 
 
 
*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑭᐅᔾᔪᑎᒃ 
ᑎᑎᖅᑲᑯᑦ ᐊᐱᖅᑯᑕᐅᓚᐅᖅᑐᓄᑦ 3-3(2), 4-3(2), 
5-3(2), 6-3(2), 7-3(2), 8-3(2), 9-3(2), 10-
3(2), 11-3(2), 12-3(2), 13-3(2), 14-3(2), 15-
3(2), 16-3(2), ᐊᒻᒪᓗ 3-17(2) ᑐᖅᑯᖅᑕᐅᓯᒪᔪᑦ 
ᑎᑎᕋᖅᑎᒧᑦ.



ᐊᐃᑉᐱᖅ, ᔫᓂ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1995

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 008 - 

3(2): ᐊᓄᓪᓚᒃᓰᕖᑦ, 
ᐱᕋᔭᒃᑲᓐᓂᕈᑕᐅᕙᒃᑐᐃᑦ ᐊᒻᒪ ᒪᒥᓴᕈᑏᑦ 
(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 009 - 
3(2): ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 
ᐊᑐᓚᐅᖅᑕᒥᓂᖏᑦ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 010 - 

3(2): ᐱᕙᓪᓕᐊᔭᐃᓂᕐᒧᑦ ᑲᑐᔾᔨᓂᕐᒧᑦ 
ᐊᖏᖃᑎᒌᒍᑎᖓᑦ ᓄᓇᕗᑦ ᒐᕙᒪᒃᑯᑦ ᐊᒻᒪ 
ᐊᕝᕗᖅᑐᓈᖅᑐᕐᒥ ᐅᔭᕋᕐᓂᐊᓂᕐᒧᑦ 
ᑯᐊᐳᕇᓴᒃᑯᑦ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 011 - 

3(2): ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᑦ 
ᐱᖁᔨᕗᖔᕈᑕᐅᓚᐅᖅᑐᓂᑦ 2009-ᒥ 
ᕿᑎᕐᒥᐅᑉ ᒪᐃᔭᖏᑦ ᑲᑎᒪᓂᕆᔭᖓᓐᓂᒃ 
(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 012 - 
3(2): ᓄᓇᕗᑦ ᒐᕙᒪᒃᑯᑦ ᐊᑐᖅᑕᒥᓂᖏᑦ 
ᐱᖁᔨᕗᖔᕈᑦ 46-2(4)ᒧᑦ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 013 - 

3(2): ᐊᑐᖅᑐᐊᕈᑎᓕᐊᖑᓯᒪᔪᐃᑦ ᓄᓇᕗᑦ 
ᓇᒻᒥᓂᖃᖅᑐᓂᑦ ᐊᑐᖅᑐᐊᖅᑎᑦᑎᔨᒃᑯᓐᓄᑦ 
(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 014 - 
3(2): ᐊᐅᓚᓂᖏᑦ ᓄᓇᕗᒻᒥ ᐃᒥᐊᓗᓕᕆᔩᑦ 
(ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 015 - 

3(2): ᑎᒍᐊᓐᖑᐊᕆᔭᐅᕙᑦᑐᑦ (ᑎᑎᕋᖅᑎ) 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 016 - 

3(2): ᖃᓄᐃᓕᖓᓕᕐᓂᖏᑦ ᑲᑎᑕᐅᓯᒪᔪᑦ 
ᓄᓇᓖᑦ ᒪᑭᒪᔪᓐᓇᕐᓂᖏᓐᓄᑦ ᐸᕐᓇᒍᑕᐅᔪᑦ 
ᐊᒻᒪ ᐱᖁᑎᖅᔪᐊᖑᔪᑦ ᐃᒃᐱᐊᖅᔪᒻᒥᑦ, 
ᐊᐅᓱᐃᑦᑐᒥᑦ ᐊᒻᒪ ᖃᐅᓱᐃᑦᑐᒥᑦ 
(ᑎᑎᕋᖅᑎ) 

 
 
 
 
 
 
 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 017 - 

3(2): 
ᐃᓅᓕᓴᖅᑕᐅᔭᖅᑐᖅᑐᓄᑦ/ᐱᔨᑦᓯᖅᑕᐅᔪᓄᑦ 
ᐅᓐᓂᕐᓗᒃᐸᑦᑐᑦ ᐱᓕᕆᕕᖓᓐᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ (ᑎᑎᕋᖅᑎ) 

 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊ ᓴᖅᑭᕐᓂᐊᕋᒃᑯ ᑭᐅᔾᔪᑎᐅᓚᐅᖅᑐᑦ 
ᑎᑎᖅᑲᑎᒍᑦ ᐊᐱᖅᑯᑎᒍᑦ ᒫᑦᓯᒥ 
ᑲᑎᒪᓂᖃᖅᑎᓪᓗᒋᑦ. ᐊᓪᓚᕕᑦᑎᓐᓃᓂᐊᖅᑐᑎᑦ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᔾᔪᑏᑦ 
ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ 
ᐅᖃᐅᓯᕐᖓᐅᑎᓄᑦ ᒪᑐᐃᖅᓯᒋᐊᕈᑎᓄᑦ. 10. 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. ᐅᓂᒃᑳᖏᑦ 
ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 12. 
ᐅᓂᒃᑳᖏᑦ ᑲᑎᒪᔨᕋᓛᑦ ᐱᖁᔭᓂᑦ 
ᕿᒥᕐᕈᓂᖏᓐᓄᑦ. 13. ᑎᑎᖅᑲᑦ ᓴᖅᑭᑕᐅᓂᖏᑦ. 
ᑎᑎᖅᑲᑦ ᓴᖅᑭᑕᐅᓂᖏᑦ. ᓯᕗᓕᖅᑎ ᓄᓇᕗᒻᒥ, 
ᐄᕙ ᐋᕆᐊᒃ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 155 - 3(2): 

ᑎᒃᑯᐊᖅᓯᓂᖅ ᑲᒥᓴᓇᒥᒃ (ᐋᕆᐊᒃ) 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᐃᑉᐸᔅᓴᖅ ᐊᖏᖅᑎᑕᐅᓚᐅᖅᑎᓪᓗᒍ 
ᑲᒥᓴᓇ. ᐅᐱᒋᔪᒪᕙᒋᑦ ᐃᐊᑦᓇ ᐃᓚᐃᔭᔅ.  
 
ᐅᓇ ᓴᖅᑭᒍᒪᒐᒃᑯ ᑎᑎᖅᑲᖅ ᑎᒃᑯᐊᖅᓯᓂᖅ 
ᑲᒥᓴᓇᐅᓂᐊᖅᑐᓂ. ᓱᓕᒃᑲᓐᓂᖅ. ᑖᒃᑯᐊ 
ᑎᑎᖅᑲᑎᒍᑦ ᐊᔪᕆᖅᓯᐅᑎᒋᒋᐊᕈᒪᔭᒃᑲ ᑲᒥᓴᓇᓄᑦ 
ᓄᓇᕗᒻᒥ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᖑᑦ): ᖁᔭᓐᓇᒦᒃ, ᓯᕗᓕᖅᑎ. 
ᑖᓐᓇ ᑎᑎᖅᑲᑎᒍ ᖃᐃᑕᐅᑲᓐᓇᕐᓕ. ᖁᔭᓐᓇᒦᒃ.  
 
ᑎᑎᖅᑲᑦ ᓴᖅᑭᑕᐅᓂᖏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  



ᐊᐃᑉᐱᖅ, ᔫᓂ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1996

 
ᓴᖅᑭᑕᐅᔪᖅ ᑎᑎᖅᑲᒃ 156 - 3(2): 

ᐱᖁᔨᕗᖔᕈᑎᑦ 2010ᒥ ᕿᑭᖅᑖᓗᒻᒥ 
ᒪᐃᔭᐃᑦ ᑲᑎᒪᓂᖓᓐᓂᒃ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᒃᐳᖓ ᐅᓪᓗᒥ ᓴᖅᑮᔪᓐᓇᕋᒪ 
ᐱᖁᔨᕗᖔᕈᑎᒥᓂᕐᒥ 2010-ᖑᑎᓪᓗᒍ 
ᕿᑭᖅᑖᓗᒻᒥ ᒪᐃᔭᐃᑦ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ 
ᐃᖃᓗᓐᓂ. ᐅᖃᓕᒫᖅᑕᐅᖁᔭᕋ.ᓗᐊᒃᑲ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ ᑯᐊᒃ.  
 
ᓴᖅᑭᑕᐅᔪᖅ ᑎᑎᖅᑲᒃ 157 - 3(2): ᑭᐅᔾᔪᑎᒃ 

ᐊᐱᖅᑯᒻᒧᑦ 319 – 3(2) ᐃᓱᒫᓗᒋᔭᐅᔪᑦ 
ᐋᓐᓂᐊᖅᑐᓕᕆᔨᒃᑯᑦ ᒥᒃᓵᓄᑦ 
ᐱᓕᕆᐊᕆᔭᐅᓂᖏᑦ (ᑎᑎᕋᖅᑎ) 

 
ᓴᖅᑭᑕᐅᔪᖅ ᑎᑎᖅᑲᒃ 158 - 3(2): ᑭᐅᔾᔪᑎᒃ 

ᐊᐱᖅᑯᒻᒧᑦ 344 – 3(2) ᑭᓐᖓᕐᓂ 
ᐃᓕᓐᓂᐊᕐᕕᐅᑉ ᓴᓇᔭᐅᓂᖓᓄᑦ ᐊᑭᖓ 
(ᑎᑎᕋᖅᑎ) 

 
ᓴᖅᑭᑕᐅᔪᖅ ᑎᑎᖅᑲᒃ 159 - 3(2): ᑭᐅᔾᔪᑎᒃ 

ᐊᐱᖅᑯᒻᒧᑦ 277 – 3(2) ᒪᐅᓇᑐᐃᓐᓇᖅ 
ᓂᕈᐊᕐᓂᖅ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ (ᑎᑎᕋᖅᑎ) 

 
ᓴᖅᑭᑕᐅᔪᖅ ᑎᑎᖅᑲᒃ 160 - 3(2): ᑭᐅᔾᔪᑎᒃ 

ᐊᑎᓕᐅᕈᑕᐅᓯᒪᔪᒧᑦ 3 – 3(2) 
ᕿᒫᕕᖃᕆᐊᖃᕐᓂᖅ ᑰᒑᖅᔪᒻᒥ (ᑎᑎᕋᖅᑎ) 

 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓴᖅᑮᔪᒪᕗᖓ ᑎᑎᖅᑲᓂᑦ ᐊᐱᖅᑯᑎᐅᓚᐅᖅᑐᓄᑦ 
ᑭᐅᔾᔪᑕᐅᓚᐅᖅᑐᓂᑦ 277 319 ᐊᒻᒪ 344. 
ᐅᖃᖅᑏ, ᓴᖅᑮᔪᒪᒻᒥᔪᖓ ᑭᐅᔾᔪᑎᒥᓂᕐᒥᑦ 
ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᓈᓴᐅᑎ 3. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ 
ᓴᖅᑭᑕᐅᓂᖏᑦ. 14. ᐱᖁᔨᕗᖔᕈᑎᓂᑦ 
ᖃᐅᔨᓴᐅᑏᑦ. ᒥᔅᑕ ᐊᐅᐸᓗᒃᑐᖅ.  

 
ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 022 - 3(2): ᑲᑎᒪᔨᕋᓛᓄᑦ 

ᑎᒃᑯᐊᖅᓯᓂᐅᔪᑦ ᐊᒧᓯᓂᐅᔪᓪᓗ - 
ᖃᐅᔨᒃᑲᐃᒍᑦ (ᐊᐅᐸᓗᒃᑐᖅ) 

 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᑎᑦᑎᕗᖓ ᑎᓴᒻᒥᖅ, ᔫᓐ 3-ᖑᓕᖅᐸᑦ, 2010, 
ᐱᖁᔨᕗᖔᕐᓂᐊᕋᒪ ᐆᒥᖓ:  
 
ᐱᖁᔨᕗᖓ, ᐊᐃᑉᐱᖅᑕᐅᓗᓂ, ᐸᓐᓂᖅᑑᒧᑦ 
ᒪᓕᒐᓕᐅᖅᑎᖓᓄᑦ, ᔩᓂ ᐅᒡᔪᖅ 
ᑎᒃᑯᐊᖅᑕᐅᖁᓪᓗᒍ ᒪᓕᒐᓕᕆᓂᕐᒧᑦ 
ᑲᑎᒪᔨᕋᓛᖏᓐᓄᑦ ᐊᒻᒪᓗ ᓇᐅᑦᓯᖅᑐᖅᑏᑦ 
ᒐᕙᒪᒃᑯᑦ ᐊᐅᓚᓂᖏᓐᓄᓪᓗ ᓇᐅᑦᓯᑐᖅᑏᑦ 
ᑲᑎᒪᔨᕋᓛᖏᓐᓄᑦ ᐊᒻᒪᑦᑕᐅᖅ ᐃᓚᒋᔭᐅᖁᓪᓗᒍ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓄᓪᓗ 
ᐊᒻᒪ ᐃᓇᖏᖅᑎᐅᔪᒫᕐᓂᐊᕐᓗᓂ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ.  
 
ᐅᓪᓗᒥ ᐊᖏᖅᑕᐅᔪᒪᒐᓗᐊᖅᑐᖓ 
ᐱᔭᕇᖅᑕᐅᖁᓪᓗᒍ ᐱᖁᔨᕗᖔᕈᑎᒐ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᓂᒃ 
ᖃᐅᔨᒃᑲᐅᑏᑦ. ᒥᔅᑕ ᐅᑲᓕᖅ. 
 
ᐱᒋᐊᖅᑎᑕᖅ 023 - 3(2): ᒪᓕᒐᓕᐅᖅᑎ 

ᐃᖃᓗᐃᑦ ᕿᑎᐊᓄᑦ ᐲᖅᑕᐅᓂᖓ 
ᓯᕗᓕᖅᑎᑯᓐᓂᒃ - ᖃᐅᔨᒃᑲᐃᒍᑦ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᖃᐅᔨᒃᑲᐃᕗᖓ ᑎᓴᒻᒥᖅ ᔫᓂ 3, 2010-ᖑᓕᖅᐸᑦ 
ᐱᒋᐊᖅᑎᑦᑎᔪᒫᕋᒪ ᐆᒥᖓ: 
 
ᐱᒋᐊᖅᑎᑦᑎᕗᖓ ᕿᑭᖅᑖᓘᑉ ᓂᒋᐊᓄᑦ 
ᐃᓚᒋᔭᐅᔪᖅ ᐊᐃᑉᐱᖅᑎᒋᓗᒍ ᐃᖃᓗᐃᑦ ᕿᑎᐊᓄᑦ 
ᒪᓕᒐᓕᐅᖅᑎ ᐲᖅᑕᐅᖁᓪᓗᒍ ᓄᓇᕗᑦ 
ᒥᓂᔅᑕᖏᑦᑕ ᑲᑎᒪᔨᖏᓐᓄᑦ.  
 



ᐊᐃᑉᐱᖅ, ᔫᓂ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1997

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᒻᒥᒃ-ᐆᒻᒪᓂᕐᒧᑦ 
ᖃᐅᔨᒃᑲᐅᑏᑦ. ᑲᑎᒪᔾᔪᑎᔅᓴᖅ 15, ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᓂᒃ ᓯᕗᓪᓕᕐᒥ ᐅᖃᓕᒫᕋᑦᓴᓂᒃ 
ᐱᖁᔭᑦᓴᓂᒃ.  ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 33 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐱᑦᑎᐊᕆᐊᖃᕐᓂᕐᒧᑦ ᒪᓕᒐᖅ - 
ᖃᐅᔨᒃᑲᐃᒍᑦ 

 
ᐃᐊᓕᐊᑦ (ᑐᓵᔨᑎᒍᑦ): ᖃᐅᔨᒃᑲᐃᔪᒪᕗᖓ 
ᑎᓴᒻᒥᕐᒥ ᔫᓂ 3, 2010 ᐊᐃᑉᐱᖅᑕᐅᓂᖅ 
ᐃᖃᓗᐃᑦ ᕿᑎᐊᓄᑦ ᒪᓕᒐᒃᓴᖅ 33 
ᐋᖅᑭᒋᐊᕈᑕᐅᓂᐊᖅᑐᖅ ᐱᑦᑎᐊᕆᐊᖃᕐᓂᕐᒧᑦ 
ᒪᓕᒐᖅ ᓴᖅᑭᑕᐅᖁᓪᓗᒍ. ᐅᖃᓕᒫᖅᑕᐅᓂᐊᕐᖓ 
ᓯᕗᓪᓕᖅᐹᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᐅᑏᑦ 
ᐱᒋᐊᖅᑎᑦᓯᒍᑎᑦᓴᓂ ᓯᕗᓪᓕᖅᐹᒥ 
ᐅᖃᓕᒫᖁᔨᓂᕐᒧᑦ ᒪᓕᒐᒃᓴᓂᒃ.  
 
ᒪᓕᒐᒃᓴᖅ 34 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᐊᒻᒪ ᓯᕗᓕᖅᑎᓄᑦ 
ᑲᑎᒪᔨᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

 
ᐅᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 
ᖃᐅᔨᒃᑲᐃᔪᒪᕗᖓ ᔫᓂ 3, 2010 
ᐊᐃᑉᐱᖅᑕᐅᓗᖓ ᐃᖃᓗᐃᑦ ᕿᑎᐊᓄᑦ 
ᐱᒋᐊᖅᑎᑦᓯᓂᐊᕋᒪ ᒪᓕᒐᒃᓴᖅ 34 ᒪᓕᒐᓕᐅᕐᕕᐅᑉ 
ᑲᑎᒪᕕᖓᑦ ᐊᐅᓚᑦᓯᔩᓪᓗ ᓯᕗᓕᖅᑏᑦ ᑲᑎᒪᔨᖏᑦ 
ᒪᓕᒐᖓᑦ ᐋᖅᑭᒋᐊᖅᑕᐅᖁᓪᓗᒍ ᑕᐃᒫᒃ 
ᐅᖃᓕᒫᖅᑕᐅᓂᐊᕐᖓᑦ ᓯᕗᓪᓕᖅᐹᒥ. 
 
ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᐅᑏᑦ 
ᐱᖁᔨᕗᖔᕈᑎᓂᒃ. ᓯᕗᓪᓕᖅᐹᒥᒃ ᒪᓕᒐᒃᓴᖅ 
ᐅᖃᓕᒫᖅᑕᐅᖁᓪᓗᒋᑦ, ᒥᓂᔅᑕ ᑮᑦ ᐲᑕᓴᓐ.  

 
ᒪᓕᒐᒃᓴᖅ 28 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 1, 
2010-2011 - ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 29 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 2, 
2010-2011 - ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 30 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 1, 
2010-2011 - ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 31 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 2, 
2010-2011 - ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 32 - ᐊᑭᓕᒃᓴᓂᑦ 

ᖁᔭᓈᖅᑎᑦᑎᓂᕐᒧᑦ ᒪᓕᒐᖅ, 2010 - 
ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 36 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, ᓈᓴᑎᖓ 2, 
2010 - ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᐅᖃᖅᑎ, ᖃᐅᔨᒃᑲᐅᒍᒪᒐᒪ ᔫᓂ 3, 
2010 ᒪᓕᒐᒃᓴᖅ 28 ᐃᓚᒋᐊᕈᑦ 
ᑮᓇᐅᔭᖅᑐᕈᑎᑦᓴᒧᑦ ᓈᓴᐅᑎᓕᒃ 1, 2010 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. ᖁᔭᓐᓇᒦᒃ.  
 
ᐊᒻᒪᑦᑕᐅᖅ ᒪᓕᒐᒃᓴᖅ 29 ᐃᓚᒋᐊᕈᑦ 
ᑮᓇᐅᔭᖅᑐᕈᑎᑦᓴᓄᑦ ᒪᓕᒐᖅ ᓈᓴᐅᑎᓕᒃ 2010-
2011-ᒥ ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ  
 
ᐊᒻᒪ ᒪᓕᒐᒃᓴᖅ 30 ᐃᓚᒋᐊᕈᑦ 
ᑮᓇᐅᔭᖅᑐᕈᑎᑦᓴᓄᑦ ᓈᓴᐅᑎᓕᒃ 1, 2010-2011-
ᒧᑦ ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᒥᒃ.  
ᖁᔭᓐᓇᒦᒃ, ᐅᖃᖅᑏ. 
 
ᓱᓕᒃᑲᓐᓂᖅ ᐱᖃᕋᒪ 



ᐊᐃᑉᐱᖅ, ᔫᓂ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1998

ᐊᒻᒪᑦᑕᐅᖅ ᐅᖃᖅᑏ ᔫᓂ 3, 2010-ᖑᑎᓪᓗᒍ 
ᒪᓕᒐᒃᓴᖅ 31 ᐃᓚᒋᐊᕈᑦ ᑮᓇᐅᔭᖅᑐᕈᑎᑦᓴᓄᑦ 
ᐊᐅᓚᔾᔪᓯᑎᑦᓴᓄᑦ ᐋᖅᑭᐅᒪᐃᓐᓇᕈᑎᓄᓪᓗ 
ᓈᓴᐅᑎᓕᒃ 2, 2010-2011-ᒧᑦ 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ.  
 
ᐅᖃᖅᑏ ᖃᐅᔨᒃᑲᐃᔪᒪᕗᖓ ᔫᓂ 3, 2010 
ᒪᓕᒐᒃᓴᖅ 32 ᐃᓱᒪᒋᔪᓐᓇᐃᖅᑕᐅᖁᓪᓗᒋᑦ ᐊᑮᑦᑐᑦ 
ᒪᓕᒐᖓᑦ, 2010-ᒨᖓᔪᑦ ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᒥᒃ.  
 
ᐊᒻᒪᑦᑕᐅᖅ ᔫᓂ 3, 2010-ᖑᓕᖅᐸᑦ ᒪᓕᒐᒃᓴᖅ 36 
ᑭᓱᑐᐃᓐᓇᕐᒧᑦ ᑐᕌᖓᔪᑦ ᐋᖅᑭᒋᐊᕈᑎᑦᓴᑦ 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ, ᓈᓴᐅᑎᓕᒃ 2.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖃᐅᔨᒃᑲᐅᑎᓂᖅ ᐱᖁᔨᕗᖔᕈᒪᓂᕐᒧᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᔭᓂᒃ. 16. 
ᐱᖁᔨᕗᖔᕈᑏᑦ. ᒥᔅᑕ ᐊᐅᐸᓗᒃᑐᖅ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 022 - 3(2): ᑲᑎᒪᔨᕋᓛᓄᑦ 

ᑎᒃᑯᐊᖅᓯᓂᐅᔪᑦ ᐊᒧᓯᓂᐅᔪᓪᓗ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 
ᐊᖏᖅᑕᐅᔪᒪᕗᖓ ᑕᒪᐃᓐᓄᑦ ᐱᖁᔨᕗᖔᕈᑎᒐ 
ᐅᓪᓗᒥ ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏ. 
ᑕᒪᐃᓐᓄᑦ ᐊᖏᖅᑕᐅᔪᒪᒻᒪᑦ ᐅᓪᓗᒥ 
ᐱᖁᔨᕗᖔᕈᑎᖓᑦ ᑲᒪᒋᔭᐅᖁᓪᓗᒍ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᙱᒻᒪᑦ ᑲᔪᓯᒋᐊᓕᕆᑦ 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕈᒪᒻᒥᔭᒃᑲ ᒪᓕᒐᓕᐅᖅᑎᐅᖃᑎᒃᑲ 
 
ᐃᒪᐃᒻᒪᑦ ᐃᓚᖓᓂ 17 ᒪᓕᒐᓕᐅᖅᑏᑦ 
ᑲᑎᒪᔨᖏᑦᑕ ᐊᒻᒪ ᓯᕗᓕᖅᑏᑦ ᒥᓂᔅᑕᐃᑦ 
ᑲᒪᑎᔨᖏᑦᑕ ᒪᓕᒐᖓᑦ ᐅᖃᖅᓯᒪᒻᒪᑕ  

ᑲᑎᒪᔨᕋᓛᓂᒃ ᑎᒃᑯᐊᖅᓯᖃᑦᑕᕆᐊᖃᕐᒪᑕ 
ᐅᖃᐅᔾᔨᒋᐊᕋᔭᖅᑕᒥᓂᒃ ᐃᑲᔪᖅᑎᑦᓴᒥᓂᓪᓗ; 
 
ᐊᒻᒪᑦᑕᐅᖅ ᐃᒪᐃᒻᒪᑦ ᒪᓕᒐᓕᐅᖅᑎᐅᖃᑕᐅᔪᖅ 
ᓇᑦᑎᓕᒻᒧᑦ ᐃᓕᓯᒪᓕᕐᒪᑦ; 
 
ᐊᒻᒪᑦᑕᐅᖅ ᐃᒪᐃᒻᒪᑦ ᒪᓕᒐᓕᐅᖅᑏᑦ 
ᑎᒃᑯᐊᖅᓯᒍᒪᒻᒪᑦ ᐊᒧᓯᓗᑎᓪᓗ ᑲᑎᒪᔨᕋᓛᓂᑦ; 
 
ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓗᖓ 
ᐸᓐᓂᖅᑑᒧᑦ ᒪᓕᒐᓕᐅᖅᑎᖓᓄᑦ ᐃᓕᔭᐅᖁᓪᓗᒍ 
ᒪᓕᒐᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ ᐊᒻᒪᑦᑕᐅᖅ 
ᒐᕙᒪᒃᑯᑦ ᐊᐅᓚᓂᖏᑦᑕ ᑮᓇᐅᔭᖁᑎᖏᓐᓄᓪᓗ 
ᓇᐅᑦᓯᑐᖅᑎᖓᓄᑦ ᑲᑎᒪᔨᕋᓛᖏᓐᓄᑦ ᐊᒻᒪᑦᑕᐅᖅ 
ᐃᓄᒻᒥᑦ ᐃᓅᓯᕐᒥᒃ ᖃᓄᐃᙱᑦᓯᐊᕋᓱᐊᕐᓂᕐᒧᑦ 
ᑲᑎᒪᔨᕋᓛᖏᓐᓄᑦ ᐊᒻᒪ ᐃᓇᖏᖅᑎᐅᖁᓪᓗᒍ 
ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᓐᓄᑦ; 
 
ᐊᒻᒪᓗ ᐱᒋᐊᖅᑎᑦᑎᕗᖓ ᑎᒃᑯᐊᖅᑕᐅᖁᓪᓗᒍ ᒥᔅᑕ 
ᔮᓂ ᓂᖏᐅᖓᓐ ᑲᑎᒪᔨᕋᓛᖑᖃᑕᐅᖁᓪᓗᒍ 
ᐃᓅᓯᕐᒥᒃ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ 
ᑲᑎᒪᔨᕋᓛᖏᓐᓄᑦ ᐊᒻᒪ ᐲᖅᑕᐅᖁᓪᓗᒍ ᓄᓇᓕᓐᓂ 
ᐱᕙᓪᓕᐊᔪᓕᕆᔩᑦ ᑲᑎᒪᔨᕋᓛᖏᓐᓂᒃ. 
 
ᐊᒻᒪ ᓱᓕᒃᑲᓐᓂᖅ ᐱᒋᐊᖅᑎᑦᑎᕗᖓ ᔮᓂ 
ᓂᖏᐅᖓᓐ ᑎᒃᑯᐊᖅᑕᐅᖁᓪᓗᒍ ᓄᓇᓕᓐᓂ 
ᐱᕙᓪᓕᐊᔪᓕᕆᔨᒃᑯᓄᓪᓗ 
ᑲᑎᒪᔨᕋᓛᓅᖅᑕᐅᖁᓪᓗᒍ ᐃᓇᖏᖅᑎᓂᐅᕐᓗᓂᓗ 
ᐃᓄᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ. 
 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᐊᐅᐸᓗᒃᑐᖅ. ᑖᓐᓇ 
ᐱᖁᔨᕗᖔᕈᑦ ᓈᒻᒪᒻᒪᑦ. ᐅᖃᐅᓯᒃᓴᖃᕐᕕᐅᕚ? 
ᓂᕈᐊᕈᒪᔪᖃᓕᕐᒪᑦ. ᑖᔅᓱᒥᓐᖓ ᐱᖁᔨᕗᖔᕈᒻᒥᒃ  

1999

ᓈᒻᒪᒃᓴᖅᑐᑦ ᐃᓵᒡᓕᑦ. ᓈᒻᒪᒃᓴᓐᖏᑦᑐᓪᓕᑭᐊᖅ. 
ᑖᓐᓇ ᐱᖁᔨᕗᖔᕈᑦ ᑲᔪᓯᔪᖅ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᓈᓴᐅᑖ 16. ᐱᒋᐊᖅᑎᑕᐃᑦ. ᓈᓴᐅᑖ 
17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᓈᓴᐅᑖ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. 19. ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 
ᒪᓕᒐᒃᓴᐃᑦ ᐊᓯᖏᓪᓗ. ᓴᖅᑭᖅᑎᑕᐅᓯᒪᔪᐃᑦ 
ᑎᑎᖅᑲᐃᑦ 13-3(2), 66-3(2), 99-3(2) ᐊᒻᒪᓗ 
100-3(2), ᒥᔅᑕ ᐅᑲᓕᖅ ᐃᒃᓯᕙᐅᑕᐅᓂᐊᕐᓗᓂ. 
 
ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 
ᓄᖅᑲᖓᑲᐃᓐᓇᕐᓂᐊᖅᑐᒍᑦ 20-ᒥᓇᑦᑎᓂᑦ. 
 
>>ᓄᖅᑲᑲᐃᓐᓇᖅᑐᑦ 15:46ᒥ ᑲᔪᓯᒃᑲᓂᖅᑐᑎᓪᓗ 
16:21ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐅᑲᓕᖅ): ᖁᔭᓐᓇᒦᒃ. ᐅᓐᓄᓴᒃᑯᑦ. 
ᐱᒋᐊᕈᓐᓇᖅᓯᒻᒥᒐᑦᑕ ᑲᑎᒪᑐᐃᓐᓇᕈᓐᓇᖅᓯᒐᑦᑕ. 
ᐅᓪᓗᒥ ᑕᕝᕙ ᑖᒃᑯᐊ ᑲᑎᒪᔾᔪᑎᔅᓴᕗᑦ 
ᓇᓗᓇᐃᔭᖅᓯᒪᔪᑦ ᐊᓚᒃᑲᖅᑕᐅᓯᒪᔪᑦ ᓇᒻᒪᓖᑦ 13-
3(2), 66-3(2), 99-3(2) ᐊᒻᒪ 100-3(2). 
ᖃᓄᐃᓘᕈᒪᓂᐊᖅᑭᓯ ᐅᓪᓗᒥ? ᒥᔅᑐ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐱᒋᐊᕈᑎᖃᕈᒪᔪᒍᑦ ᓴᖅᑭᖅᑎᑕᐅᓯᒪᔪᐃᑦ 
ᑎᑎᖅᑲᐃᑦ ᑕᐃᔭᐅᔪᑦ, ᐅᑯᐊᖑᔪᑦ 66-3(2), 99-
3(2) ᐊᒻᒪᓗ 100-3(2). ᐱᒋᐊᕈᑎᖃᕈᒪᕗᒍᑦ 
ᓄᓇᓕᓐᓂ ᐊᒻᒪ ᒐᕙᒪᒃᑯᓐᓂ 
ᐱᔨᑦᑎᕋᐅᑎᓕᕆᔨᒃᑯᓐᓂᑦ. ᐊᒻᒪ ᐱᕕᒃᓴᖃᖅᐸᑦ 
ᑲᔪᓯᓂᐊᖅᑐᒍᑦ ᓯᕗᓕᖅᑎᓄᑦ ᐊᒻᒪ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ, ᑭᖑᓂᐊᒍᓪᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐊᐅᐸᓗᒃᑐᖅ. 
ᓂᕈᐊᖅᑕᐅᖃᑎᒋᓯᒪᔭᒃᑳ ᐊᖏᖃᑎᒌᑉᐱᓰ ᑖᒃᑯᐊ 
ᐊᓚᒃᑲᖅᑕᐅᓯᒪᔪᑦ 66-3(2), 99-3(2) ᐊᒻᒪᓗ 100-
3(2) ᑲᔪᓯᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 66 - 3(2): 2008-09 

ᐊᕐᕌᒍᑕᒫᑦ ᐅᓂᒃᑳᖓ ᓂᕈᖅᑐᓕᕆᔨᒻᒪᕆᐅᑉ 
ᓄᓇᕗᒻᒥ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᓴᖅᑭᑕᐅᔪᖅ ᑎᑎᖅᑲᒃ 99 - 3(2): ᑳᓐᑐᕌᖑᔪᑦ 

ᐊᑐᖅᑕᐅᓚᐅᖅᑐᓄᑦ ᐅᓂᒃᑳᖅ 2008-09 - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᓴᖅᑭᑕᐅᔪᖅ ᑎᑎᖅᑲᒃ 100 - 3(2): 

ᓂᐅᕕᕐᓂᕐᒧᑦ ᐊᑐᖅᑕᐅᓚᐅᖅᑐᓄᑦ ᐅᓂᒃᑳᖅ 
2008-09 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ: ᖁᔭᓐᓇᒦᒃ ᓂᕈᐊᖅᑕᐅᖃᑎᒋᓯᒪᔭᒃᑲ, 
ᐊᒻᒪᓗ ᑖᓐᓇ ᓯᕗᓪᓕᖅᐹᖑᓂᐊᖅᑐᖅ ᒥᓂᔅᑐ 
ᑯᓱᒐᖅ ᑖᒃᑯᓄᓐᖓ ᒥᓂᔅᑑᔪᖅ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ ᒐᕙᒪᓕᕆᓂᕐᒧᓪᓗ 
ᐊᐅᓚᔅᓯᔨᐅᓯᓐᓈᖅᑐᖅ. ᑖᒃᑯᓄᖓ ᒪᑉᐱᕈᑎᔅᓴᓂᑦ 
ᐱᒋᐊᕈᓐᓇᖅᓯᒻᒥᔪᑎᑦ. ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐃᒃᓯᕙᐅᑖᖅ. ᑖᒃᑯᐊ ᑳᓐᑐᕌᒃᑕᐅᖃᑦᑕᖅᑐᑦ ᒥᒃᓵᓄᑦ 
ᐅᓂᒃᑳᖅᑎᑕᐅᔪᓐᓇᕋᒪ ᑖᒃᑯᓄᓐᖓ CGS-ᑯᓐᓂᑦ. 
ᑕᒪᒃᑯᐊ ᐱᓕᕆᐊᖃᓲᖑᒻᒪᑕ ᑕᒪᐃᓐᓂᒃ 
ᐱᔭᐅᓇᓱᐊᖅᑐᓂᒃ ᒐᕙᒪᒃᑯᓐᓄᑦ. ᑖᒃᑯᐊᓗ 
ᑳᓐᑐᕌᒃᓃᑦ ᒥᒃᓵᓄᑦ ᐊᔾᔨᒌᓐᖏᑦᑑᑕᐅᒻᒪᑕ 
ᒪᓕᒃᑕᐅᓲᑦ ᐅᓂᒃᑲᐅᓯᕆᓚᐅᐱᓪᓚᒍᒪᕙᒃᑲ. 
 
(ᑐᓵᔨᑎᒍᑦ) ᑖᒃᑯᐊ ᐊᑭᑦᑐᕋᐅᑎᖃᑦᑕᖅᑐᑦ 
ᐃᓚᖃᖅᑐᑦ: 
 
ᑐᒃᓯᕋᐅᑎᓂᑦ ᑐᓂᓯᖁᔨᓂᖅ - ᑕᐃᒃᑯᐊ 
ᑳᓐᑐᕌᒃᑎᑦᑎᔨᐅᔪᐃᑦ ᓇᓪᓕᐊᒃ ᐱᔨᑦᑎᕋᐅᑏᑦ 
ᐱᑕᖃᕆᐊᖃᕐᒪᖔᑕ ᐊᒻᒪᓗ ᐊᑭᑭᓐᓂᖅᐹᒥᒃ  

2000

ᓴᖅᑭᑎᑦᑎᒍᒫᕋᑦᑕ ᑐᓂᓯᖃᑦᑕᖅᑐᑦ ᒪᓕᒃᑐᒋᑦ 
ᒥᑭᓂᖅᐹᒥᒃ ᐊᑭᖏᓐᓂᑦ. 
 
ᐊᒻᒪᑦᑕᐅᖅ ᑐᒃᓯᕋᐅᑎᓂᑦ ᑐᓂᓯᖁᔨᓂᖅ - ᑕᒪᓐᓇ 
ᓴᖅᑭᑕᐅᓲᖅ ᑳᓐᑐᕌᖃᖅᑎᑦᑎᔨ ᖃᐅᔨᒪᒑᖓᑦ 
ᖃᓄᐃᓕᐅᖁᔨᓂᕐᒥᓂᒃ ᐊᒻᒪᓗ ᖃᓄᖅ 
ᐋᖅᑭᒃᓯᒪᑦᑎᐊᕋᔭᕐᒪᖔᖅ ᐊᑭᖃᕋᔭᕐᒪᖔᕐᓗ 
ᐱᔭᐅᕙᒃᑐᑦ ᑐᓂᓯᕙᒃᖢᑎᓪᓗ ᑖᒃᑯᓂᖓ 
ᓇᓗᓇᐃᒃᑯᑕᕐᓂᖅᐹᖅ ᐊᖏᓂᖅᐹᓂᒃ 
ᕿᒥᕐᕈᔭᐅᓂᖓᑎᒍᑦ. 
 
ᑖᒃᑯᐊ ᐊᖏᖃᑎᒌᒍᑎᐅᔪᐃᑦ 
ᐋᖅᑭᒃᓯᒍᑕᐅᖃᑦᑕᖅᑐᑦ ᑐᓂᓯᖁᔨᓂᕐᒧᑦ 
ᑐᒃᓯᕋᐅᑎᓂᓪᓗ ᐊᑭᒋᔭᐅᓂᐊᖅᑐᓂᓪᓗ 
ᐋᖅᑭᒃᓯᒪᔾᔪᑕᐅᔪᓂᑦ ᒥᑭᓂᖅᐹᖑᒍᓐᓇᕐᓗᑎᑦ 
ᐱᔨᑦᑎᕋᐅᑎᓄᑦ ᑲᑎᑕᐅᓪᓗᑎᑦ ᑕᒪᒃᑯᐊ 
ᑕᐃᔭᐅᖃᑦᑕᕐᒥᔪᑦ ᑮᓇᐅᔭᓕᐅᕈᑎᓄᑦ. 
 
ᑕᐃᒪᑦᑕᐅᖅ ᐊᓯᖏᑦ ᑖᒃᑯᐊ ᐊᑭᑦᑐᕋᐅᑕᐅᓐᖏᑦᑐᑦ 
ᓲᕐᓗ ᐊᑕᐅᓯᕐᒧᑦ ᑳᓐᑐᕌᒃᑕᐅᒍᓐᓇᖅᑐᑦ ᑖᒃᑯᐊ 
ᒪᓕᒐᐃᑦ ᐱᔪᓐᓇᖅᑎᔅᓯᒻᒪᑕ ᑳᓐᑐᕌᒃᑎᑦᑎᔪᖅ 
ᑳᓐᑐᕌᒃᑎᑦᑎᒍᓐᓇᓐᓂᖓᓂᒃ 
ᐊᑭᑦᑐᕋᐅᑕᐅᓚᐅᓐᖏᓪᓗᓂ ᐱᔾᔪᑎᖃᔅᓯᐊᓪᓗᓂ. 
 
ᐱᓕᕆᕕᐅᔪᑦ ᑎᓕᐅᖅᑕᐅᔪᑦ ᓄᓇᓖᑦ 
ᒐᕙᒪᓕᕆᔨᖏᓐᓄᑦ ᓂᐅᕕᖃᑦᑕᖁᔭᐅᓪᓗᑎᒃ 
ᐃᒪᓐᓇ ᐱᐅᓂᖅᐹᒥᒃ ᐊᑐᓪᓗᑎᒃ. ᑖᒃᑯᐊ 
ᐊᐅᓚᑦᑎᔨᐅᔪᐃᑦ ᓂᐅᕕᖅᑎᔅᓯᓂᒻᒧᑦ ᐱᖃᑎᒋᓗᒋᑦ 
ᑐᓂᓯᒍᓐᓇᖅᓯᖃᑦᑕᖅᑐ ᑖᒃᑯᓂᖓ ᑳᓐᑐᕌᒍᑕᐅᔪᓂᒃ 
ᓄᓇᓖᑦ ᒐᕙᒪᓕᕆᔨᖓ ᐊᕐᕌᒍᑕᒫᖅ 
ᐅᓂᒃᑳᓕᐅᖃᑦᑕᖅᑐᑦ ᓂᐅᕕᕈᑎᓂᒃ ᐊᒻᒪᓗ 
ᐱᓕᕆᔾᔪᑎᕕᓂᓐᓂᒃ. 
 
ᐊᑐᖅᑐᐊᓐᓂᒻᒧᑦ ᐅᓂᒃᑳᑦ ᐃᓗᓕᖃᖅᑐᑦ 
ᑐᑭᓯᒋᐊᕈᑎᔅᓴᓂᒃ ᑮᓇᐅᔭᓕᐅᕈᑕᐅᔪᓂᒃ 
ᐊᑐᖅᑕᐅᖅᑕᐅᔪᓂᓛᒃ ᒐᕙᒪᓕᒫᓄᑦ, ᓄᓇᓖᑦ 
ᒐᕙᒪᓕᕆᔨᖏᑦ ᑲᒪᒋᔭᖃᖅᑐᑦ ᒐᕙᒪᒃᑯᑦ 
ᐱᓕᕆᕕᖏᑦᑕ ᐊᑐᖅᑐᐊᖅᑐᖁᑎᖏᓐᓂᒃ. ᑕᒪᒃᑯᐊ 
ᓈᒻᒪᖁᓪᓗᒋᑦ ᐃᓚᐃᓐᓈᖁᓇᒋᑦ ᐊᒻᒪᓗ 
ᐊᑐᖅᑕᐅᖁᓪᓗᒋᑦ ᐊᑐᐊᒐᐃᑦ  

ᐊᑐᖅᑐᐊᖅᑎᑦᓯᓂᐊᓪᓗᓂ 
ᑮᓇᐅᔭᓕᐅᕈᑕᐅᓂᐊᖅᑐᓂᒃ. 
 
ᑭᐅᒍᒪᑐᐃᓐᓇᓐᓂᐊᖅᐳᖓ ᐊᐱᖅᑯᑎᖃᓐᓂᕈᔅᓯ 
ᓂᐅᕕᓐᓂᒻᒧᑦ ᓄᓇᓖᑦ ᒐᕙᒪᓕᕆᖏᑕ 
ᑳᓐᑐᕌᒃᑎᑦᑎᖃᑦᑕᓐᓂᖏᑦ ᐊᑐᖅᑐᐊᖅᑎᑦᓯᓂᖏᓪᓗ 
2008-2009. 
 
ᐊᐱᖅᑯᑏᑦ ᐊᓯᐊᓄᑦ ᑳᓪᑐᕌᒃᑎᑦᑎᓂᒻᒨᖓᔪᑦ 
ᐅᖃᐅᓯᕆᔭᐅᒍᓐᓇᖅᑐᑦ ᑖᒃᑯᓄᖓ ᑐᕌᕝᕕᐊᓄᑦ 
ᒥᓂᔅᑕᒧᑦ.  
 
(ᑐᓵᔨᒃᑰᕈᓐᓃᖅᑐᖅ) ᑖᒃᑯᐊ ᒪᑐᐃᕈᑎᒋᔭᒃᑲ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 
(ᑐᓵᔨᒃᑯᑦ) ᖁᕕᐊᓇᖅᐳᖅ ᖁᕕᐊᓱᓐᓂᐊᕋᕕᒃ 
ᑭᐅᒍᓐᓇᕆᐊᔅᓴᖅ ᑖᔅᓱᒥᖓ. 
 
ᑖᓐᓇ ᓅᑦᑎᒋᐊᕋᑖᖅᑐᖅ ᑖᒃᑯᓄᖓ 
ᒪᑐᐃᖅᓯᔾᔪᑎᖃᖅᑳ ᓅᑦᓯᒋᐊᖅᑲᐅᔪᖅ? ᒥᔅᑕ 
ᐃᐊᓕᐊᑦ. ᑲᔪᓯᒍᓐᓇᖅᑯᑎᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖁᕕᐊᓱᒻᒪᕆᑦᑐᖓ ᐱᕕᒃᓴᖃᖅᑎᑕᐅᒐᒪ 
ᐅᖃᐅᓯᒃᓴᓂᒃ ᐃᓱᒪᒃᓴᖅᓯᐅᕈᑎᖃᓐᓂᐊᖅᑎᓪᓗᑕ 
ᓯᑕᒪᓂᒃ ᑖᒃᑯᓂᖓ ᓴᖅᑭᓯᒪᔪᓂᒃ. ᒪᓕᒐᓕᐅᖅᑏᑦ 
ᐃᖅᑲᐅᒪᒻᒪᑕ ᐱᖁᔨᕗᖔᕈᑦ 
ᑲᑎᒪᑐᐃᓐᓇᖅᑐᓅᖁᔨᓚᐅᕐᒪᑦ ᐊᖏᕈᑕᐅᓚᐅᒻᒪᑦ 
ᑲᑎᒪᑎᓪᓗᒋᑦ ᒪᔾᔨ 22, 2010. ᖁᔭᓐᓇᒦᕈᒪᕙᕋ 
ᒪᓕᒐᓕᐅᖅᑎᐅᖃᑎᒐ ᓂᒋᐊᓂ ᕿᑭᖅᑖᓗᒻᒥᑦ 
ᐊᐃᑉᐲᓚᐅᒻᒪᑦ. 
 
ᐅᖃᖅᑏ, ᐅᖃᓚᐅᕋᒪ ᐱᖁᔨᕗᖔᕈᑎᒐᓂᒃ 
ᒐᕙᒪᒃᑯᑦ ᑭᖑᓪᓕᖅᐹᒥᒃ ᐅᓂᒃᑳᕆᓚᐅᖅᑕᖓ 
ᓂᐅᕕᓐᓂᒻᒧᑦ ᑳᓐᑐᕌᓐᓂᒻᒧᑦ ᐊᑐᖅᑐᐊᓐᓂᒻᒧᓪᓗ 
ᓴᖅᑭᑎᑕᐅᓚᐅᒻᒪᑕ ᒪᓕᒐᓕᐅᕝᕕᒻᒥᑦ ᐊᕐᕌᓂ. 
ᑖᒃᑯᐊ ᒐᕙᒪᒃᑯᑦ ᐊᕐᕌᒍᑕᒫᖅ ᓂᐅᕕᖃᑦᑕᓐᓂᖏᑦ  

ᐅᓂᒃᑳᑦ ᓴᖅᑭᑎᑕᐅᓪᓗᑎᒃ ᑎᓯᐱᕆ 7, 2009-ᒥ. 
ᑕᐃᒫᑦᓴᐃᓐᓇᒐᓚᒃᑕᐅᖅ ᐱᔾᔪᑎᖃᖅᑐᑦ 
ᐃᒡᓗᓕᕆᔨᔾᔪᐊᒃᑯᓐᓄᑦ ᐱᑕᖃᖅᑎᑕᐅᓚᐅᒻᒥᔪᑦ 
ᑭᐅᔾᔪᑎᒋᓪᓗᒋᑦ ᐊᐱᖅᑯᑕᐅᔪᒧᑦ 
ᒪᓕᒐᓕᐅᖅᑎᐅᖃᑎᒐ ᓂᒋᐊᓄᑦ ᕿᑭᖅᑖᓘᑉ.  
 
ᑕᒪᒃᑯᐊ ᐋᖅᑭᒃᓱᖅᑕᐅᓂᖏᑦ ᑐᑭᓯᒋᐊᕈᑎᔅᓴᐃᑦ 
ᒪᓕᑦᓯᐊᖅᑐᑦ ᐃᒪᓐᓇ ᐊᑐᖅᑕᐅᑦᑎᐊᓲᓂᒃ ᑲᓇᑕᒥ, 
ᓲᕐᓗ ᒐᕙᒪᐃᑦ ᑕᑯᔅᓴᐅᒍᒪᑎᓪᓗᒋᑦ 
ᓵᑕᐅᒋᐊᖃᖅᑎᓪᓗᒋᑦ. 
 
ᐆᒃᑑᑎᒋᓗᒍ ᒐᕙᒪᑐᖃᒃᑯᑦ ᐊᑐᐊᒐᖏᑦ 
ᓴᖅᑭᑎᑦᓯᐊᓐᓂᒻᒧᑦ ᐅᖃᖅᑐᑦ ᒐᕙᒪᒃᑯᑦ 
ᐱᓕᕆᑦᓯᐊᖅᑯᑦ ᑕᒪᒃᑯᓄᖓ ᓯᕗᒧᐊᒃᓯᒍᒪᓪᓗᑎᒃ 
ᒐᕙᒪᑦ ᑲᑎᒪᕕᔾᔪᐊᓂᒃ ᓴᖅᑮᓯᑕᐅᑦᓯᐊᖃᑦᑕᖁᓪᓗᒋᑦ 
ᑐᑭᓯᒋᐊᕈᑎᔅᓴᐃᑦ. 
 
ᒐᕙᒪᒃᑯᓐᓄᑦ ᑲᒪᒋᔭᐅᔪᑦ ᑕᒡᕗᖓ ᒐᕙᒪᒃᑯᑦ 
ᑐᓴᖅᑎᑦᑎᓚᐅᒻᒪᑕ ᓴᖅᑭᑦᑐᓂᒃ. ᐱᓕᕆᕕᐅᔪᐃᑦ 
ᖃᕆᓴᐅᔭᖏᑎᒍᑦ ᐃᖏᕐᕋᖃᑦᑕᓐᓂᒧᑦ 
ᑐᓐᖓᓱᑦᑎᑦᑎᓂᒻᒧᓪᓗ ᐊᑭᓕᐅᑕᐅᖃᑦᑕᖅᑐᑦ. 
ᑳᓐᑐᕌᖑᔪᓪᓗ ᒐᕙᒪᒃᑯᑦ ᑳᓐᑐᕌᒍᑎᒋᓯᒪᔭᖏᑦ 
ᒐᕙᒪᑐᖃᒃᑯᑦ ᐅᓄᓐᓂᖃᖅᑐᑦ $10,000. ᐃᓚᖏᑦ 
ᐃᓚᐅᓐᖏᑦᑐᑦᑕᐅᔾᔪᑐᓪᓗᑎᒃ ᓲᕐᓗ 
ᐅᓇᑕᖅᑐᓕᕆᔩᑦ. 
 
ᑕᒪᒃᑯᐊ ᐱᓕᕆᕕᐅᔪᑦ ᐱᑕᖃᖅᑎᑦᓯᒋᐊᖃᒻᒥᔪᑦ 
ᐅᓂᒃᑳᓂᒃ ᓈᓴᕈᑕᐅᔪᕕᓃᑦ ᕿᒥᕐᕈᔪᑕᐅᔪᕕᓂᓐᓂᒃ. 
 
ᐃᒃᓯᕙᐅᑖᖅ, ᖃᐅᔨᒪᒐᕕᑦ ᖃᑦᓯᑲᓪᓚᐃᑦ 
ᒪᓕᒐᓕᐅᖅᑎᐅᖃᑎᒃᑲ ᐱᒻᒪᕆᐅᔪᓂᒃ 
ᐊᐱᖅᑯᑎᔅᓇᖃᖅᓯᒪᒻᒪᑕ ᓄᓇᕘᑉ ᒐᕙᒪᖏᑕ 
ᐱᓕᕆᐊᕆᓯᒪᔭᖏᓐᓂᒃ ᓲᕐᓗ ᑳᓐᑐᕌᒃᑎᑦᓯᓂᒃᑯᑦ 
ᓂᐅᕕᓐᓂᒃᑯᑦ ᐊᒻᒪᓗ ᐊᑐᖅᑐᐊᓐᓂᒃᑯᑦ. 

ᓄᑖᖑᓪᓗᖓ ᒪᓕᒐᓕᐅᖅᑎᐅᓪᓗᖓ 
ᑕᑯᒍᒪᒐᔭᓐᖏᓐᓇᒪ ᒐᕙᒪᒃᑯᑦ ᓯᓚᑖᓂᒥᐅᓂᒃ 
ᐃᒪᓐᓇ ᑕᑎᖃᓗᐊᖃᑦᑕᒻᒪᑕ 
ᐱᓕᕆᐊᖃᓐᓂᐊᓕᕌᖓᒥᒃ ᐊᖏᔪᓂᒃ. ᑭᓯᐊᓂᑦᑕᐅᖅ 
ᐅᔾᔨᕈᓱᒍᒪᒋᕗᖓ ᓇᓗᓇᐃᖅᓯᒪᑦᑎᐊᖏᒻᒪᑦ 
ᒐᕙᒪᑐᐃᓐᓇᐅᖏᑦᑐᑦ ᑕᐃᒪᐃᓕᐅᖃᑦᑕᒻᒪᑕ. 
ᐅᒃᑑᑎᒋᓗᒍ ᐃᖅᑲᐅᒪᓂᐊᖅᑐᑎᒃ 
ᓴᖅᑭᑦᓱᖃᓚᐅᕐᖓᑦ ᑐᓐᖓᕕᒃᑯᑦ ᐅᓂᒃᑳᖏᑦ 
ᐃᒪᓐᓇ ᐋᓐᓂᐊᖅᓯᐅᑎᓂᒃ ᑎᒍᒥᐊᕋᓱᐊᓐᓂᒻᒧᑦ. 
ᑖᓐᓇ ᐋᖅᑭᒃᓱᖅᑕᐅᓚᐅᒻᒥᔪᖅ ᓯᓚᑖᓂᒥᐅᑕᓂᒃ. 
 
ᐅᒃᐱᕈᓱᒃᑲᒪ ᑖᒃᑯᐊ ᕿᒥᕐᕈᔭᐅᑦᓯᐊᕆᐊᖃᒻᒪᑕ, 
ᑲᑎᒪᑐᐃᓐᓇᖅᑎᓪᓗᒋᑦ. ᑕᐃᒫᒃ 
ᐃᓱᒪᒃᓴᖅᓯᐅᕈᑎᒋᑦᑎᐊᓐᓂᐊᕋᑦᑎᒍᑦ.  
 
ᐃᒃᓯᕙᐅᑖᖅ, ᐃᓚᖓᑕᐃᒪ ᐊᐱᖅᑯᑎᒋᓂᐊᖅᑕᕋ 
ᓇᓗᓇᐃᑦᓯᐊᖁᓪᓗᒍ ᑭᐅᔭᐅᑦᓯᐊᖁᓪᓗᒍᓗ ᓱᒻᒪᑦ 
ᒐᕙᒪᒃᑯᑦ ᓱᓕ ᐅᓄᖅᓯᕙᓪᓕᐊᒻᒪᖔᑕ ᐋᔩᕈᑎᑦ 
ᖃᐅᔨᒪᔨᑕᖃᓐᓂᖏᓐᓄᑦ. 
 
ᐊᑭᐅᕙᑦᑐᑦ 2005-2006 ᐊᕐᕌᒍᐊᓂᑦ ᒐᕙᒪᒃᑯᑦ 
ᐊᑐᓚᐅᒻᒪᑕ ᑕᒫᓂ $3.3 ᒥᓕᐊᓐ, ᓲᕐᓗ 
ᖃᐅᔨᒪᔨᑕᖃᓐᓂᒥᒃ ᐱᔨᑦᓯᕋᐅᑎᖃᓐᓂᒻᒥᒃ, ᑭᓯᐊᓂ 
ᑭᖑᓪᓕᖅᐹᖑᓚᐅᖅᑐᑦ ᐅᓂᒃᑳᑦ 2008-2009 
ᐊᕐᕌᒍᐊᓂ $17.2 ᒥᓕᐊᓐ ᐊᑐᓐᓂᓚᐅᒻᒪᑕ. ᑕᒪᓐᓇ 
ᐊᖏᓗᐊᒧᑦ ᑳᓐᑐᕌᑎᓪᓗᒍ ᐱᔨᑦᓯᕋᐅᑕᐅᒋᐊᖃᖅᑐᑦ 
ᐊᓯᖏᓪᓗ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᒪᓐᓇ 
ᐅᔾᔨᖅᑐᖅᑎᐅᒋᐊᖃᒻᒪᑕ ᑮᓇᐅᔭᖏᓐᓂᒃ ᐃᓄᐃᑦ. 
ᑕᒪᒃᑯᐊ ᐱᔨᑦᓯᕋᐅᑎᕗᑦ ᐃᒪᓐᓇ ᐊᑐᕆᐊᖃᕐᖓᑕ  



ᐊᐃᑉᐱᖅ, ᔫᓂ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2002

ᐊᑐᑦᑎᐊᕆᐊᖃᕐᖓᑕ ᑮᓇᐅᔭᑦ ᐊᑐᖅᑕᐅᔪᑦ 
ᐊᒥᓱᐋᓗᐃᑦ ᐊᕐᕌᒍᑕᒫᖅ. 
 
ᐊᐱᖅᓱᕆᐊᖃᕋᑦᑕ ᑕᒪᒃᑯᐊ ᐊᑐᖃᑦᑕᖅᑕᖏᑦ 
ᐱᔾᔪᑎᒋᓪᓗᒋᑦ ᓲᕐᓗ ᐊᑕᐅᓯᒻᒧᑦ 
ᑳᓐᑐᕌᒃᑎᑦᓯᖃᑦᑕᓐᓂᖅ ᑲᒻᐸᓂ ᓈᒻᒪᒃᑲᓗᐊᒻᒪᖔᑕ 
ᐊᒻᒪᓗ ᐱᔾᔪᑎᖃᑦᑎᐊᕋᓗᐊᒻᒪᖔᑕ. 
 
ᐊᐱᖅᓱᕆᐊᖃᕋᑦᑕ ᓈᒻᒪᒃᑲᓗᐊᒻᒪᖔᑦ ᒐᕙᒪᒃᑯᑦ 
ᓴᖅᑭᑎᑦᑎᓯᒪᓂᖏᑦ 1,200 ᐊᑕᐅᓯᒻᒨᖓᔪᓂᒃ 
ᑳᓐᑐᕌᓂᒃ, 2006-07, 2008-09. ᖃᓄᓪᓕ ᑕᒪᒃᑯᐊ 
ᐊᒃᑐᐃᖃᑦᑕᖅᐸᑦ ᐃᖅᑲᓇᐃᔭᖅᑎᐅᒻᒪᕆᖃᑕᖅᑐᓂᒃ 
ᐱᔨᑦᓯᖅᑐᓂᒃ ᖃᐅᔨᒪᔨᑕᐅᓪᓗᑎᒃ. ᐃᒪᓐᓇ 
ᐃᓇᖏᖅᑕᐅᖃᑦᑕᖅᑐᑦ ᖃᐅᔨᒪᔨᑕᓐᓄᑦ, ᑖᒃᑯᐊ 
$100,000 ᐅᖓᑖᓂᑦ. 
 
ᐊᐱᕆᒋᐊᖃᕋᑦᑕ ᑕᑎᖃᓗᐊᒻᒪᖔᑦᑕ 
ᖃᐅᔨᒪᔨᑕᐅᔪᓂᒃ ᓯᓚᑕᓃᑦᑐᓂᒃ 
ᐱᓕᕆᐊᖑᔪᓐᓇᖅᑎᓪᓗᒍ ᐃᖅᑲᓇᐃᔭᖅᑎᓄᑦ. 
ᐊᐱᖅᓱᕆᐊᖃᕋᑦᑕ ᖃᓄᖅ ᒐᕙᒪᒃᑯᑦ 
ᕿᒥᕐᕈᖃᑦᑕᒻᒪᖔᑕ ᑕᒪᒃᑯᓂᖓ ᑮᓇᐅᔭᐃᕈᑕᐅᔪᓂᒃ. 
 
ᐃᒃᓯᕙᐅᑖᖅ, ᐅᔾᔨᕈᓱᖅᑲᐅᒐᒪ ᑕᒪᒃᑯᐊ 
ᓈᓴᖅᑕᐅᔪᕕᓃᑦ ᕿᒥᕐᕈᔭᕕᓃᑦ ᒐᕙᒪᑐᖃᒃᑯᓐᓄᑦ 
ᐱᔭᐅᒍᓐᓇᑦᓯᐊᕐᖓᑕ ᐃᓄᓐᓄᑦ, ᐆᒃᑐᑎᒋᓗᒍ 
ᒫᓐᓇᒫᖅ ᕿᒥᕐᕈᓚᐅᕋᒪ ᑐᑭᓯᒋᐊᕈᑎᔅᓴᓂᒃ 
ᐅᓂᒃᑳᓂᒃ ᐱᕙᓪᓕᐊᑎᑦᓯᓂᒻᒧᑦ ᐃᓄᓕᕆᔨᑐᖃᒃᑯᑦ 
ᐊᒻᒪᓗ ᐊᐅᓚᑦᓯᔨᐅᓂᖏᑦ. 
 
ᑖᒃᑯᓇᓂ ᓄᓇᕘᒥᑦ ᐊᕕᒃᑐᖅᓯᒪᓂᒻᒥ 
ᑕᐃᒪᓐᓇᐃᒋᐊᖃᕋᓗᐊᒻᒥᒻᒪᑕ ᒐᕙᒪᕗᑦ. ᓲᕐᓗ 
ᐆᒃᑑᑎᒋᓗᒍ ᐅᓂᒃᑳᖏᑦ ᓂᐅᕕᓐᓂᒻᒧᑦ  

ᓴᖅᑭᑎᑦᓯᓚᐅᕐᖓᑕ ᖃᐅᔨᒪᔨᑕᐃᑦ ᐊᒥᓱᑦ. 
ᐅᒃᐱᕈᓱᒃᑲᒪ ᑖᒃᑯᐊ ᐃᓄᐃᑦ ᐊᑭᓖᖃᑦᑕᖅᑎᓪᓗᒋᑦ 
ᑕᒪᒃᑯᓂᖓ ᐅᓂᒃᑳᓂᒃ ᑕᑯᒍᓐᓇᕆᐊᖃᕐᒪᑕ ᑖᒃᑯᐊ 
ᐊᑐᓂᑦ ᑎᑎᕋᖅᓯᒪᔪᑦ ᓴᖅᑭᑕᐅᖃᑦᑕᕆᐊᖃᖅᑐᑦ 
ᒪᓕᒐᓕᐅᕝᕕᒻᒥ. 
 
ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᑦ ᕿᒥᕐᕈᒍᓐᓇᓪᓗᑎᒃ, 
ᐱᔾᔪᑎᒥᒃ ᐱᔾᔪᑎᔅᓴᒥᒃ ᑕᑯᒍᓐᓇᖏᓐᓇᒥ 
ᐃᔨᕋᖅᑑᑕᐅᒐᔭᖅᑐᒥᒃ. 
 
ᐃᒃᓯᕙᐅᑖᖅ, ᐃᓱᓕᓐᓂᐊᖅᑯᖓ ᑖᒃᑯᐊ ᒥᓂᔅᑕᐃᑦ 
ᑐᑭᓯᐅᒪᔪᒃᓴᐅᕗᑦ ᑭᐅᖃᑦᑕᕆᐊᖃᓐᓂᐊᕐᒪᑕ 
ᑳᓐᑐᕌᓐᓂᖏᓐᓄᑦ ᐱᓕᕆᕝᕕᖏᑦ ᓂᐅᕕᓐᓂᖏᓐᓄᑦ 
ᐊᑐᖅᑐᐊᓐᓂᖏᓐᓄᓪᓗ. ᑖᒃᑯᐊ ᕿᒥᕐᕈᓂᐊᕋᑦᑎᒍᑦ 
ᑳᓐᑐᕌᒃᑎᑦᑎᔾᔪᓯᖏᑦ. 
 
ᑕᒪᓐᓇ ᕿᓚᓈᕈᑎᒋᕙᕋ ᕿᒥᕐᕈᓂᐊᖅᑎᓪᓗᑕ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. ᑕᐅᓄᖓ ᐃᕝᕕᑦ 
ᓵᖓᓅᖃᑎᖃᕈᒪᓂᐊᖅᑮᑦ? ᐅᕙᒍᑦ ᓵᖓᓐᓄᑦ. ᒥᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 
ᐊᖏᖅᑭᓰ ᑕᐃᒫᒃ ᑲᔪᓯᖁᓪᓗᒎ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᕐᖓᑕ, ᐃᖅᓱᒃᑏ ᑖᒃᑯᐊ 
ᐃᓯᖅᑎᒍᓐᓇᕈᕕᒋᑦ ᑕᒪᓃᖃᑕᐅᓂᐊᖅᑐᑦ. 
ᖁᔭᓐᓇᒦᖔᓯᑦ. 

ᖁᔭᓐᓇᒦᖓᓯᑦ ᐃᖅᓱᒃᑏ. ᒥᓂᔅᑕ ᑯᓱᒐᖅ, ᑖᒃᑯᐊ 
ᑭᒃᑰᒻᒪᖔᑕ ᑕᒫᓃᓐᓂᐊᖅᑐᑦ ᓇᓗᓇᐃᕈᓐᓇᕈᕕᒋᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐃᒃᓯᕙᐅᑕᓖᒃ. ᓴᐅᒥᒃᖠᓐᓃᑦᑐᖅ ᑐᒡᓕᕋ ᑲᑕᓖᓐ 
ᓚᐅᔅᒪᓐ, ᐊᒻᒪ ᑮᓇᐅᔭᓕᕆᓂᒻᒧᑦ ᑐᑭᒧᐊᒃᑎᑦᓯᔨ, 
ᐃᐊᒪ ᐸᐅᕗᔅ ᑕᓕᖅᐱᒃᖠᓐᓃᖦᖢᓂ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒑᖅ ᐊᒻᒪᓗ 
ᑖᒃᑯᐊ ᑕᒪᓃᑦᑐᑯᓗᐃᑦ. ᑐᓐᖓᓱᑦᓯᐊᕆᑦᑎ. 
ᑕᐃᒪᐃᓛᒃ ᐱᒋᐊᓚᐅᓐᖏᓐᓂᑦᑎᓐᓂᑦ 
ᓂᕈᐊᖅᑕᐅᖃᑎᒋᓯᒪᔭᒃᑲ 
ᐃᖅᑲᐃᑎᒋᐊᒃᑲᓐᓂᕈᒪᑐᐃᓐᓇᖅᑕᒃᑲ, ᑖᒃᑯᐊ 
ᐊᑐᐊᒐᕗᑦ 77(1), ᐊᑐᓂᑦ ᑭᒃᑖᓂ ᖁᓕᓂᒃ 
ᓂᓪᓕᕝᕕᖃᕈᓐᓇᕋᔅᓯ ᐊᒻᒪᓗ ᑖᓐᓇ ᐊᑐᒐᕗᑦ 
ᓇᒻᒪᓕᒃ 77(2), ᑖᒃᑯᐊ ᐃᓱᒪᔅᓲᑎᒋᓂᐊᕐᕋᑦᓯ 
ᓇᓕᖅᓯᑐᐃᓐᓇᖅ ᓂᓪᓕᑲᓐᓂᕈᒪᒍᑦᓯ ᐅᕙᓂ 
ᓇᓗᓇᐃᕈᓐᓇᕐᓂᐊᕐᕋᒃᑭᓐ ᖃᓄᐃᓕᖓᓂᐊᕐᒪᖔᑦᓯ 
ᓂᓪᓕᑲᓐᓂᕈᒪᓕᕈᑦᓯ. 
 
ᓇᓕᖅᓯᑐᐃᓐᓇᖅ ᐅᖃᐅᓯᒃᓴᖃᑉᐱᓰ ᑖᒃᑯᓄᖓ? 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᖁᔭᓐᓇᒦᕈᒪᓪᓗᒍ ᒥᓂᔅᑕ ᐊᖏᔪᖅᑲᐅᑎᖏᓪᓗ 
ᑖᒃᑯᐊ ᓯᕗᕌᓃᒍᓐᓇᕐᒪᑕ ᑲᑎᒪᔨᕋᓛᑦ. 
 
ᐊᐱᖅᑯᑎᖃᕈᒪᔪᖓᓕ ᒐᕙᒪᒃᑯᑦ ᑕᐃᒪ 
ᑭᖑᓪᓕᖅᐹᒥ ᐅᓂᒃᑳᕆᓚᐅᖅᑕᖏᑦ ᑖᒃᑯᐊ 
ᓂᐅᕕᕈᑎᓂ ᑖᒃᑯᐊ ᐅᓄᕐᓂᖃᒻᒪᑕ ᑳᑦᑐᓛᒋᔭᐅᔪᑦ 
ᓄᓇᕗᑦ ᒐᕙᒪᒃᑯᖏᓐᓄᑦ 44-ᐳᓴᒻᒥᒃ 
ᐅᓄᖅᓯᒋᐊᖅᓯᒪᓕᕐᒪᑦ 2006-07-ᒥᓂᒃ. 2006-07 
ᑲᑎᓪᓗᒋᑦ 1,053 ᑳᑦᑐᓛᒃᓯᓂᒃ ᓴᖅᑭᑦᓯᓚᐅᕐᒪᑕ 
2008- 2009-ᒥ, 1,521 ᑳᑦᑐᓛᖑᓪᓗᑎᒃ. ᓱᓇᒧᑦ 
ᑕᒪᓐᓇ ᓴᖑᕙ ᐊᖏᓪᓕᓗᐊᖅᑲ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᐅᓚᐅᖏᓂᕋᓂ ᐊᐱᕆᒍᒪᒐᒃᑯ ᒥᔅᑕ 
ᐃᐊᓕᐊᑦ ᐱᑕᖃᑦᑎᑦᑎᔪᒪᒻᒪᖔᑦ ᑖᒃᑯᓂᖓ 
ᐅᖃᐅᓯᖅᑲᐅᔭᖏᓐᓂᒃ ᑐᓂᔭᐅᖅᑲᐅᖏᓐᓇᑦᑕ. 
ᐊᔪᓐᓇᕈᓐᓃᖅᐸᑦ ᑖᒃᑯᐊ ᑕᑯᓂᐊᕈᓐᓇᕐᓂᐊᕐᕋᑦᑎᒍ.  
 
ᐃᒃᓯᕙᐅᑖᖅ, ᑭᐅᓗᒍ ᑖᓐᓇ ᐊᐱᖅᑯᑎᒋᔭᖓ ᒥᔅᑕ 
ᕋᒻᐴᑦ, ᑕᒪᒃᑯᐊ ᐅᓄᖅᓯᒋᐊᕈᑕᐅᔪᑦ 
ᐱᑦᔪᑎᖃᓗᐊᖅᑐᑦ ᑖᒃᑯᐊ ᐊᑭᑦᑐᖅᓯᒪᓂᖏᑦ 
ᐱᖁᑏᑦ ᐃᓛᒃ ᑮᓇᐅᔭᖅᑖᕆᕙᑦᑕᕗᑦ 
ᐱᖁᑎᖅᔪᐊᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᒐᕙᒪᒃᑯᑦ ᑭᖑᓪᓕᖅᐹᒥ ᐅᓂᒃᑳᕆᓚᐅᖅᑕᖏᑦ 
ᐅᖃᖅᓯᒪᒻᒪᑕ ᑖᒃᑯᐊ ᒐᕙᒪᓕᕆᔨᒃᑯᑦ 
ᑲᔪᓯᓯᒪᓂᐊᕐᒪᑕ ᐱᓕᕆᖃᑎᖃᓪᓗᑎᒃ 
ᐱᓕᕆᕕᐅᔪᓂᒃ, ᐊᑕᐅᓯᐅᔪᓂᒃ 
ᑳᑦᑐᓛᒃᑎᑦᓯᖃᑦᑕᖅᑐᑦ. ᖃᓄᐃᓕᐅᖅᐸᓪᓕᐊᕙᑦ 
ᑕᒪᑐᒥᖓ ᑐᕌᖅᑕᒥᓂᒃ ᑎᑭᒐᓱᐊᖅᑐᓪᓗᒋᑦ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᑖᒃᑯᐊ 
ᖃᑦᑎᑲᓪᓚᐅᒻᒪᑕ ᐱᓕᕆᐊᕐᖏᑦ ᐱᓕᕆᕕᑦᑕ ᓲᕐᓗ 
ᐃᓕᓐᓂᐊᖅᑎᑦᓯᓪᓗᑎᒃ ᑕᒪᒃᑯᐊ ᐃᓂᐅᔪᑦ ᐃᒪᓐᓇ 
ᐱᒍᓐᓇᑎᐊᖅᑐᓂᒃ ᐃᖅᑲᓇᐃᔭᖅᑎᖃᕐᓂᐊᕐᕋᑦᑕ 
ᐊᑕᐅᓯᕐᒧᑦ ᑳᑦᑕᓛᒃᑕᐅᖃᑦᑕᖁᓇᒋᑦ. ᑖᒃᑯᐊ 
ᒥᑭᓪᓕᕙᓪᓕᐊᑎᒐᓱᐊᕋᑦᑎᒍ ᐊᑕᐅᓯᕐᒧᑦ 
ᑳᑦᑐᓛᒃᑎᑦᓯᖃᑦᑕᕐᓂᖅ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓇᒥᒃ 
ᖃᓄᐃᓕᔾᔪᑎᓂᒃ ᐋᖅᑭᒃᓯᓯᒪᕙᑦ ᐱᓕᕆᕕᐅᔪᑦ, 
ᒐᕙᒪᒃᑯᓪᓗ ᑎᒥᖁᑎᖏᑕ ᐊᐅᓚᑦᓯᔨᖏᑦ 
ᒪᓕᖃᑦᑕᖏᑦᑐᑦ ᒐᕙᒪᒃᑯᑦ ᐊᑐᐊᒐᖏᓐᓂᒃ 
ᑐᑭᒧᐊᒍᑎᖏᓐᓂᓪᓗ ᑳᑦᑐᓛᒃᑎᑦᓯᓂᒃᑯᑦ 
ᓂᐅᕕᕐᓂᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᑖᓐᓇ ᑐᒡᓕᕋ 
ᑖᒃᓱᒥᖓ ᑭᐅᑎᓐᓂᐊᕐᕋᒃᑯᑦ ᖃᓄᐃᔅᓴᖏᒃᑯᕕᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅ ᓛᔅᒪᓐ. 
 
ᒥᔅ ᓛᔅᒪᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓄᐃᓕᐅᕆᐊᕈᑎᖃᖅᓯᒪᔪᒍᑦ ᑖᓐᓇ 
ᐃᓕᓐᓂᐊᖅᑎᑦᓯᓂᖅ ᐱᒻᒪᕆᐅᓂᖅᐹᖑᒻᒪᑦ ᐊᒻᒪᓗ 
ᕿᒥᕐᕈᖃᑦᑕᕐᒥᔪᒍᑦ ᑕᒪᒃᑯᐊ ᐊᑦᑕᕐᓇᕈᓐᓇᖅᑐᑦ ᓲᕐᓗ 
ᑳᑦᑐᓛᒃᑎᑦᓯᓂᒃᑯᑦ ᐃᒡᓗᓕᐅᖅᑎᑦᑎᒐᓗᐊᖅᑲᑦ 
ᖃᐅᔨᒪᔨᑕᖃᕋᓗᐊᕐᕈᑦᑕ ᐃᓛᓐᓂᒃᑯᑦ ᑕᒪᒃᑯᐊ 
ᐃᑲᔫᑎᖃᖏᓗᐊᖅᑲᑕ ᑖᒃᑯᐊ ᐃᓚᖏᑦ ᐊᐅᓚᑦᓯᔩᑦ 
ᐱᔪᓐᓇᐅᑎᓂᒃ ᑐᓂᓯᒪᓗᐊᖃᑦᑕᖏᓐᓇᑦᑎᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᓛᔅᒪᓐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᑦᑕᐅᖅ ᒐᕙᒪᒃᑯᑦ ᐊᕐᕌᒍᑕᒫᑦ ᐅᓂᒃᑳᖏᓐᓂᒃ 
ᑳᑦᑐᓛᒃᑎᑦᓯᓂᕐᒧᑦ ᓂᐅᕕᕐᓂᒃᑯᑦ 
ᐊᑐᖅᑐᐊᖅᓯᓂᕐᒧᓪᓗ ᐃᓗᓕᖃᖏᒻᒪᑕ 
ᑐᑭᓯᒋᐊᕈᑎᔅᓴᓂᒃ ᐱᓕᕆᐊᕐᖏᓐᓂᒃ ᓄᓇᕗᑦ 
ᒐᕙᒪᖏᑕ ᑯᐊᐳᕋᐃᓴᖁᑎᖏᑕ ᑎᒥᖏᓐᓄᓪᓗ.  

ᖃᖓᓕ ᒐᕙᒪᒃᑯᑦ ᑯᐊᐳᕋᐃᓴᖏᑦ ᑎᒥᖁᑎᖏᑦ 
ᓴᖅᑭᑎᑦᓯᓂᐊᖅᑲᑦ ᐊᕐᕌᒍᑕᒫᑦ ᐅᓂᒃᑳᓂᒃ 
ᑳᑦᑐᓛᒃᑎᑦᑎᓂᕐᒧᑦ ᓂᐅᕕᕐᓂᕐᒧᑦ ᐊᒻᒪᓗ 
ᐊᑐᖅᑐᐊᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐱᔪᓐᓇᐅᑎᖃᙱᓐᓇᒪ ᑕᒪᒃᑯᐊ ᒐᕙᒪᒃᑯᑦ 
ᑯᐊᐳᕇᓴᖁᑎᖏᑦ ᑕᒪᑐᒥᖓ ᐱᓕᕆᐊᖃᖅᑎᓪᓗᒋᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇᓕ 
ᐱᔪᓐᓇᐅᑎᖃᕋᔭᕐᒪᑦ ᓲᕐᓗ ᑕᐃᒫᒃ ᐋᖅᑭᒃᓯᓯᒪᔪᒥᒃ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᐅᙱᑦᑐᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ, ᑭᓇᑭᐊᖅ. 
ᐃᒻᒪᖃ ᐊᓯᐊᓄᑦ ᐊᐱᖅᓱᕈᕕᑦ. ᑕᐃᓐᓇ 
ᐃᒃᓯᕙᐅᑕᐅᒻᒪᑦ ᑯᐊᐳᕇᓴᓄᑦ ᑕᐃᓐᓇ 
ᐊᐱᖅᓱᕈᓐᓇᕐᓂᐊᖅᑕᐃᑦ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐊᕐᕌᒎᓐᓂᒃ ᒪᕐᕉᓯᒪᔫᓐᓂᒃ ᑭᓇᑐᐃᓐᓇᖅ 
ᐃᖅᑲᓇᐃᔭᖅᑎᖓᑦ ᒐᕙᒪᒃᑯᑦ ᐃᓂᖅᑎᖅᑕᐅᓂᖅᐸᑦ 
ᒪᓕᙱᓪᓗᓂ ᒐᕙᒪᒃᑯᑦ ᐊᑐᐊᒐᖏᓐᓂᒃ 
ᑐᑭᒧᐊᒍᑎᖏᓐᓂᓪᓗ ᐱᔾᔪᑎᒋᓪᓗᒍ 
ᑳᓐᑐᕌᒃᑦᑎᒃᓴᓂᒃ ᓂᐅᕕᕐᓂᕐᓗ. ᖁᔭᓐᓇᒦᒃ 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐃᒃᓯᕙᐅᑖᖅ ᓇᓗᓇᐃᖅᓯᒋᐊᖅᐸᖅᑲᐃ 
ᐊᐱᖅᑯᑎᒥᓂᒃ ᖃᓄᖅ ᑐᑭᖃᕐᒪᖔᑦ, 
ᖃᓄᐃᓕᒐᓱᒻᒪᖔᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ’, ᒥᓂᔅᑕ -ᖁᔨᕙ, 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᒐᒪ ᓴᖅᑭᓯᒪᔪᖃᕐᒪᖔᑦ ᑳᓐᑐᕌᒃᑦ-ᒥᒃ 
ᐊᑐᖅᑕᐅᒋᐊᓕᓐᓂᒃ ᓲᕐᓗ ᐊᑐᕐᓂᙱᑉᐸᑕ 
ᒪᓕᒋᐊᓕᖕᓂᒃ ᐊᑐᐊᒐᕐᓂᒃ ᑕᐃᒫᒃ 
ᐃᖅᑲᓇᐃᔭᖅᑎᒥᒃ ᐃᓂᖅᑎᖅᑕᐅᔪᖃᖅᓯᒪᕐᒪᖔᑦ 
ᑕᒪᑐᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᑖᓐᓇ ᐊᐱᖅᑯᑦ ᐃᒪᓐᓇ 
ᐃᓂᖅᑎᖅᑕᐅᔪᖃᖅᓯᒪᒻᒪᖔᑦ ᓯᖁᒥᑦᑎᓯᒪᔪᒧᑦ 
ᐊᑐᐊᒐᕐᓂᒃ? ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᑕᐃᒃᑯᐊ 
ᑭᓯᐊᓂ ᐅᖃᐅᓯᕆᒍᓐᓇᕋᒃᑭᑦ ᑖᒃᑯᐊ ᓄᓇᓖᑦ 
ᒐᕙᒪᓕᕆᔨᖏᑦᑕ ᑲᒪᒋᔭᖏᑦ ᖃᐅᔨᒪᔭᒃᑯᓪᓕ 
ᐱᑕᖃᙱᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 2006-
2007-ᒥ ᒐᕙᒪᒃᑯᑦ ᓴᖅᑭᑎᑦᓯᓚᐅᕐᒪᑕ 310-ᓂᒃ 
ᐊᑕᐅᓯᕐᒨᖓᔪᓂᒃ ᑳᓐᑐᕌᒃᑦ-ᓂᒃ ᐅᓄᕐᓂᖃᖅᑐᑦ 
$23.047-ᒥᓕᐊᓐ, 2007-08 ᒐᕙᒪᒃᑯᑦ 
ᓴᖅᑭᑎᑦᓯᓚᐅᕐᒪᑕ 515 ᐊᑕᐅᓯᕐᒧᑦ ᑳᓐᑐᕌᒃᑦ-
ᑕᐅᔪᓂᒃ ᐅᓄᕐᓂᖃᖅᑐᑦ $48.135-ᒥᓕᐊᓐ. 2008-
09 ᓴᖅᑭᑎᑦᓯᓚᐅᕐᒪᑕ 437 ᐊᑕᐅᓯᕐᒨᖓᔪᓂᒃ 
ᑳᓐᑐᕌᒃᑦ-ᓂᒃ ᐅᓄᕐᓂᖃᖅᓱᑎᑦ $46.674-ᒥᓕᐊᓐ. 
ᑖᒃᑯᐊ ᐊᖏᓂᖓᑦ ᐊᑕᐅᓯᕐᒨᖓᔪᑦ 
ᒥᑭᓪᓕᒋᐊᕋᓗᐊᖅᑎᓪᓗᒋᑦ 15-ᐳᓴᓐᑎᒥᒃ 2007-08-
ᒥ ᐅᓄᖅᓯᒋᐊᓚᐅᕐᒪᑕ 40-ᐳᓴᓐᑎᒥᒃ 2006-07  

ᓱᓇᒧᑦ ᑕᒪᓐᓇ ᓴᖑᓐᓂᖅᑲ, ᐊᔾᔨᒌᒍᓐᓃᕐᓂᖅᑲ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. ᒥᓂᔅᑕ 
ᑯᓱᒐᖅ 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᑎᓖᓐ ᑭᐅᑎᒍᓐᓇᕈᒃᑯ 
ᑕᒪᑐᒧᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅ ᓛᔅᒪᓐ. 
 
ᒥᔅ ᓛᔅᒪᓐ (ᑑᓵᔨᑎᒍᑦ): ᐃᒃᓯᕙᐅᑖᖅ, ᑕᒪᒃᑯᐊ 
ᐱᓕᕆᐊᑦ ᐃᓛᒃ ᐅᓄᖅᓯᒋᐊᕈᑕᐅᒐᓚᑦᑐᑦ 
ᐊᑕᐅᓯᕐᒧᑦ ᑳᓐᑐᕌᒃᑎᑦᑎᓗᓂ 
ᐱᓕᕆᐊᖃᕐᓂᖅᓴᐅᓕᕐᒪᑕ ᒐᕙᒪᒃᑯᑦ ᐅᕙᑦᑎᓐᓄᑦ. 
 
ᑭᓯᐊᓂ ᐅᖃᓕᒪᒍᓐᓇᕋᒪ ᑕᒪᒃᑯᐊ 
ᖃᐅᔨᒪᔭᖃᕆᐊᖃᒻᒪᕆᑦᑐᑦ ᓲᕐᓗ 
ᓚᐃᓴᖃᑦᑎᑦᓯᓂᕐᒧᑦ ᑕᒪᒃᑯᐊᓗ ᖃᕆᓴᐅᔭᒃᑯᑦ 
ᐊᑐᖅᑕᐅᒋᐊᓖᑦ ᐱᐅᓯᕚᓪᓕᕈᑕᐅᒋᐊᓖᑦ. ᐄ’, 
ᒐᕙᒪᒃᑯᑦ ᐊᑐᕐᓂᖅᓴᐅᓕᕐᒪᑕ ᑕᒪᒃᑯᓂᖓ 
ᖃᕆᓴᐅᔭᕐᓄᑦ ᐱᓕᕆᔾᔪᑎᓂᒃ ᑕᐃᒫᒃ ᑕᒡᒐ 
ᐊᑕᐅᓯᕐᒧᑦ ᑳᓐᑐᕌᒃᑦ-ᑎᑦᓯᔾᔪᑎᒋᓗᐊᖃᑦᑕᖅᑕᕗᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓛᔅᒪᓐ. 
ᐄ’, ᑕᐃᒪ ᑐᑭᓯᐅᒪᔪᖓ ᑖᒃᑯᐊ ᓇᓗᓇᐃᖅᑕᐅᓯᒪᔪᑦ 
ᐊᑐᓃᖅᑕᕆᐊᖃᕐᓂᐊᖅᑕᕗᑦ ᐱᔾᔪᑎᖏᑦ ᖁᔭᓐᓇᒦᒃ. 
 
ᓱᓕ ᐊᐱᖅᑯᑎᒃᓴᖃᖅᑐᖃᖅᑲ? ᒥᔅᑕ ᕋᒻᐴᑦ, ᓱᓕ 
ᐊᐱᖅᑯᑎᑦᓴᖃᖅᐱᑦ ᓱᓕ? ᐋᒃᑲ? ᒥᔅᑕ ᐃᐊᓕᐊᑦ. 
 
ᐅᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑭᓯᐅᒪᕋᑖᕋᒪ 
ᐃᓛᒃ ᒐᕙᒪᓕᒫᒨᖓᒻᒪᑕ ᑖᒃᑯᐊ ᐊᐱᖅᑯᑕᐅᔪᑦ.  

ᐃᓚᖓᑦᑕᐅᖅ ᑕᐃᒪ ᐊᐱᖅᑯᑎᒋᖅᑲᐅᔭᕋ 
ᐱᔾᔪᑎᖃᖅᑐᖅ ᓇᒻᒥᓂᖃᖅᑐᑦ ᓲᕐᓗ 
ᑳᓐᑐᕌᖅᑖᕋᓱᐊᕈᒪᒍᓂ. 
 
ᑕᒪᑐᒧᖓ ᑳᓐᑐᕌᑖᕈᓐᓇᕋᔭᕐᖓᑕ ᒐᕙᒪᒃᑯᓐᓂ. 
ᐃᓕᓐᓂᐊᖅᑎᑕᐅᒍᓐᓇᕋᔭᖅᐹᑦ ᑖᒃᑯᐊ 
ᑕᐃᒪᓐᓇᐃᒍᓐᓇᖁᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᐱᓕᕆᕕᑦᑎᓐᓂᐅᖏᑦᑑᒐᓗᐊᖅ ᑭᓯᐊᓂ 
ᒐᕙᒪᒃᑯᑦ ᐱᓕᕆᕕᖏᑦ ᓲᕐᓗ ᐱᕙᓪᓕᐊᔪᓕᕆᔨᒃᑯᑦ 
ᐃᓕᓐᓂᐊᑎᑦᑎᔪᓐᓇᖃᑦᑕᖅᑐᑦ ᑕᐃᒪᐃᑦᑐᓂᑦ. 
ᑕᐃᒪᓐᓇ ᑭᐅᓕᖅᐸᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᕕᓯ 
ᑲᒪᒋᔭᖃᓐᖏᑦᑐᖅ ᐃᑲᔪᕐᓗᓂᓘᓐᓃᑦ 
ᓇᒻᒥᓂᖃᖅᑐᓂᓪᓗ ᑳᓐᑐᕌᖅᑖᕋᓱᐊᖅᑎᓪᓗᒋᑦ? 
ᖃᓄᖅ ᕿᒥᕐᕈᔭᐅᓲᖑᒻᒪᖔᑕᓗ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ. 
ᓱᓕᕗᖅ. ᑕᐃᒪ ᐱᕙᓪᓕᐊᔪᓕᕆᔨᒃᑯᑦ ᑖᒃᑯᐊ 
ᓇᒻᒥᓂᖃᖅᑐᓂᑦ ᑲᒪᒋᔭᖃᖃᑦᑕᕐᒪᑕ ᑕᐃᒫᒃ 
ᑕᐃᒪᐃᒻᒪᑦ ᐃᓕᓐᓂᐊᓂᕐᒥᑦ ᑲᒪᒋᔭᖃᕐᒥᔪᑦ ᑖᒃᑯᐊᓗ 
ᓇᒻᒥᓂᖃᖅᑐᑦ ᐃᓕᓐᓂᐊᕈᒪᓗᑎᑦ ᑐᒃᓯᕋᕈᓐᓇᖅᑐᑦ  

ᐊᒻᒪᓗ ᑕᑯᔭᐅᔪᓐᓇᒥᒻᒪᑦ ᐊᑲᐅᓐᖏᓕᐅᕈᑎᓂᖓᓂᑦ 
ᓴᖅᑭᑎᑦᓯᒐᓱᒃᑲᓗᐊᕈᑦᑕ ᐃᓕᓐᓂᐊᑎᑦᑎᔨᐅᒐᔭᖅᑐᒥ 
ᓲᕐᓗ ᐊᑕᐅᓯᕐᒧᑦ ᑳᓐᑐᕌᖅᑎᑦᑎᓂᕐᒧᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐃᓕᓐᓂᐊᕐᓂᖅ ᐊᓯᐊᓄᑦ 
ᐊᐱᖅᑯᑎᒋᓂᐊᕋᒃᑯ.  
 
ᑭᓯᐊᓂ ᐊᐱᖅᑯᑎᔅᓴᖃᕐᒥᒐᒪ ᑖᒃᑯᐊ ᐱᓕᕆᕕᐅᑉ 
ᑯᐊᐳᕇᓴᖏᑦ ᐊᒻᒪ ᑎᒥᖁᑎᖏᑦ ᓲᕐᓗ 
ᐊᖏᔪᖅᑲᐅᑎᖏᑦᑕ ᐱᔪᓐᓇᐅᑎᒥᓂᑦ ᐊᑐᕐᓗᓂ 
ᑳᓐᑐᕌᑎᑦᑎᐸᑦ ᑖᒃᑯᐊ ᐊᑐᐊᒐᖃᖅᑳᑦ ᑖᒃᑯᐊ 
ᐃᓱᒫᓘᑎᖃᕈᑎᑦ ᐃᓕᔅᓯᓐᓄᑦ 
ᐅᖃᐅᓯᕆᒍᓐᓇᕋᔭᖅᑕᖏᓐᓂᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖃᐅᔨᒪᔭᕋᓂᓪᓕ ᐱᑕᖃᓐᖏ. ᑕᐃᒪ ᐊᖏᔪᖅᑳᒥᓄᑦ 
ᐅᓐᓂᕐᓗᒐᔭᖅᑑᒐᓗᐊᑦ ᑕᐃᒪ ᒪᔪᕋᓕᕐᓗ. 
ᖃᐅᔨᒪᓐᖏᑦᑐᖓ ᑭᓯᐊᓂ ᑐᓴᐅᒻᒪᓐᖏᑦᑐᖓ 
ᒪᓕᒐᖅᑕᖃᕐᒪᖔᖅ ᐃᓕᖅᑯᓯᐅᒋᐊᖃᖅᑐᒥᓪᓘᓐᓃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓐᓇᐃᓐᓂᕋᕐᓗᒍ ᐅᖃᓐᖏᒃᑲᓗᐊᖅᑐᖓ 
ᑭᓯᐊᓂ ᐃᓄᓐᓂᑦ ᐅᖃᓕᒪᖃᑎᖃᕈᓘᔭᖅᓱᖓ 
ᑕᒪᒃᑯᓂᖓ ᐅᓇ ᑳᓐᑐᕌᖅᑐᒥᓂᐅᒻᒪᑦ ᐃᓐᓇᓘᓐᓃᑦ  

2007

ᓲᕐᓗ ᑕᐃᒻᒫᒃ ᑕᒻᒪᖅᐸᓪᓕᐊᓪᓗᑎᑦ ᓲᕐᓗ ᒐᕙᒪᒃᑯᑦ 
ᐊᒥᓱᐋᓗᓐᓂᑦ ᑳᓐᑐᕌᑎᑦᑎᖃᑦᑕᑎᓪᓗᒋᑦ ᑕᐃᒫᒃ.  
 
ᑕᐃᒫᒃ ᐊᑐᐊᒐᖃᕋᔭᓐᖑᐊᕋᓗᐊᕐᖓᑦ 
ᐃᖅᑲᓇᐃᔭᖅᑎᓄᑦ. ᐃᖅᑲᓇᐃᔭᖃᑎᖃᕈᕕᖅᑲᐃ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓂᑦ ᑖᒃᑯᐊ 
ᐱᖁᔭᔅᓴᓂᑦ ᐋᖅᑭᓱᐃᕙᓪᓕᐊᑎᓪᓗᒋᑦ 
ᐋᖅᑭᔅᓱᐃᓗᑎᓪᓘᓐᓃᑦ ᑕᐃᒪᐃᒐᔭᖅᑐᓂᑦ? ᑕᐃᒪ, 
ᓲᕐᓗ ᒥᓂᔅᑕᐅᑉ ᑐᒡᓕᖓ ᑐᓂᔭᐅᓐᓂᖅᑲᑦ 
ᐱᔪᓐᓇᐅᑎᖃᖅᑲᑦ ᐅᕝᕙᓘᓐᓃᑦ ᐱᑦᓯᐊᖏᓐᓂᖅᑲᑦ 
ᒪᓕᑦᑎᐊᖏᓪᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
(ᑐᓵᔨᑎᒍᑦ) ᐃᒪᐃᓕᖓᖅᑰᕐᒪᑦ ᒥᓂᔅᑕᒧᑦ 
ᑐᒡᓕᕆᔭᐅᔪᖅ ᓇᓪᓕᐊᓐᓄᑦ ᐱᓕᕆᕕᓐᓄᑦ 
ᑕᐃᒫᒍᓐᖏᑦᑑᕈᓂ, ᓇᒧᓐᖓᕋᔭᖅᐱᓪᓕ? 
ᐆᑦᑑᑎᒋᓪᓗᒍ ᖁᕝᕙᓯᓐᓂᖅᓴᖅᑕᖃᓐᖏᒻᒪᑦ ᑐᒡᓕᐅᑉ 
ᐊᓯᐊᒍᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ, ᖃᖓᑐᐃᓐᓇᖅ ᐱᓕᕆᐊᖃᓕᕌᖓᑦᑕ 
ᑳᓐᑐᕌᓂᑦ ᐃᒪᓐᓇ ᐃᔨᕋᖅᑐᕋᑎᑦ ᑕᐃᒫᒃ 
ᑲᒪᒋᔭᐅᖃᑦᑕᕐᒪᑕ. ᑖᒃᑯᐊ ᒪᑐᐃᖓᑦᑎᐊᕐᖓᑕ 
ᑳᓐᑐᕌᒍᑕᐅᒐᓱᐊᖅᑐᑦ. ᖃᓄᒃᑲᓐᓂᑭᐊᖅ 
ᐃᔨᕋᖅᑐᕐᓂᖃᖏᑦᑎᐊᕋᓗᐊᕐᖓᑦ. ᑖᒃᑯᐊ 
ᑕᑯᔪᑦᓴᐅᑎᐊᖅᓱᑎᑦ ᐃᓄᓐᓄᑦ ᑕᐃᒫᒃ 
ᑳᓐᑐᕌᑖᕆᔭᐅᖃᑦᑕᕐᖓᑕ ᐃᔨᕋᖅᑐᕋᑎᑦ.  
 
ᑕᐃᒪᓐᓇ ᑖᒃᑯᐊ ᐊᑐᐊᒐᐃᑦ ᑕᐃᒪᐃᓕᖓᑎᑦᑎᒻᒪᑕ. 
ᓇᓪᓕᐊᓐᓂᑦ ᖃᐅᔨᒪᓐᖏᑕᕋᓂᓪᓘᓐᓃᑦ 
ᐅᖃᐅᓯᖃᕐᓂᕈᕕᑦ ᑕᐃᓐᓇ ᓇᓪᓕᐊᓐᓂᓘᓐᓃᑦ 
ᒪᓕᒐᓕᐅᖅᑎᐅᖃᑎᒐ ᖃᐅᔨᑎᑕᐅᔪᒪᕗᖓ 
ᑲᒪᒋᒍᓐᓇᕋᔭᕋᑦᑎᒍ ᓂᑭᑦᑕᕐᓗᒋᑦ ᑕᒪᒃᑯᐊ ᑭᓯᐊᓂ 
ᑳᓐᑐᕌᑎᑦᑎᒐᓱᐊᕐᓂᕐᒧᑦ ᐊᑐᐊᒐᐃᑦ 
ᐃᔨᕋᖅᑐᕐᓂᖃᓐᖏᑎᐊᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᐊᐳᕆᕙᓪᓚᐃᕋᑖᖅᑐᖅ ᑐᓂᔭᐅᑐᐃᓐᓇᖅᑐᑦ  

ᑳᑦᑐᓛᖑᔪᖅ ᓇᒧᓐᖓᑦᑕᐅᓲᖑᕙᑦ ᑕᕝᕗᖓ 
ᑐᖏᓕᖓᓅᑦ? ᖃᓄᖅ ᐊᖅᑯᑎᖃᑉᐸᑉᐱᓯ ᑖᓐᓇ 
ᒥᓂᔅᑕᐅᑉ ᑐᖏᓕᖓ ᑭᓪᓕᒋᕙᒻᒪᒍ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᖏᑦᑐᖓ ᑕᐃᒫᓪᓕ 
ᐊᐱᕆᔫᔮᕋᑖᖏᒻᒪᑦ ᑖᓐᓇ ᐊᐱᖅᑯᑎᒋᖅᑲᐅᔭᖓ 
ᓇᓗᓇᐃᕆᐊᓪᓚᑲᓪᓂᖅᑲᒍᖃᐃ ᑖᓐᓇ 
ᐊᐱᖅᑯᑎᒋᕋᑖᖅᑕᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 
ᑖᒃᑯᐊ ᐅᖃᖃᑎᒋᓯᒪᒐᒃᑭᓐ ᑖᒃᑯᐊᓗ ᐃᒫᒃ 
ᐃᓚᖃᑦᑕᕐᓗᒋᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᓐᓇ ᐅᑎᖅᕕᒋᓂᐊᖅᑲᕋ, ᒥᔅᑕ ᑯᓱᒐᖅ 
ᐅᖃᕋᑖᕐᖓᑦ. ᐃᒫᒃ 
ᐱᐅᖏᑐᓐᓂᐊᖅᑐᐃᓐᓇᖅᑐᐊᓗᒃᑎᑐᑦ 
ᐃᓱᒪᒋᔭᐅᒍᒪᓐᖏᒃᑲᓗᐊᖅᑐᒍᑦ ᑭᓯᐊᓂᓕ 
ᒪᑐᐃᖓᑎᑦᑎᓇᓱᒃᑲᑦᑕ ᑕᑯᒃᓴᐅᑎᑦᑎᓗᑕ 
ᐃᔨᖅᓯᒪᔪᖃᖏᓪᓗᓂ ᑕᒪᒃᑯᐊ ᐊᑐᐃᓐᓇᐅᒻᒪᑕ 
ᑕᐃᒫᑦᑕᐅᖅ ᐃᒫᒃ 
ᑭᐅᔭᐅᑦᑕᐅᑎᒋᔪᓐᓇᖃᑦᑕᓚᐅᖏᒻᒥᒐᒪ 
ᐊᐱᖅᓱᕋᓗᐊᖅᑎᓪᓗᖓ. 
 
ᑖᓐᓇᖃᐃ ᒥᓂᔅᑕᐅᑉ ᑐᖏᓕᕆᔭᖓ ᐃᓱᒪᓕᐅᕐᓗᓂ 
ᑖᒃᑯᐊᓗ ᑭᐅᑎᓪᓗᒍ ᐊᐱᖅᑯᑎᒋᔭᓐᓂᒃ ᖃᓄᑎᒋᑦ 
ᒪᑐᐃᖓᑎᒋᕙ ᑐᓴᖅᑎᑦᑎᒍᒪᑎᒋᕙᑦ ᑳᑦᑐᓛᒃᖑᔪᓂᒃ  

ᓴᖅᑮᕙᑉᐸᑦ ᑖᒃᑯᐊ ᐊᑭᑦᑐᕋᐅᑎᓚᐅᖅᑲᑦ, 
ᐊᑐᓚᐅᖅᑲᑦ, ᓄᓇᕗᑦᒥ ᓇᒻᒥᓂᖃᑦᑐᓄᑦ 
ᐃᑲᔫᑎᓄᑦ, ᖃᓄᖅ ᓴᖅᑭᓚᐅᖅᐸᑦ. 
ᑕᐃᒪᐃᓕᐅᖅᐸᑉᐱᓰ? 
 
ᐃᓕᑉᐸᓪᓕᐊᑐᐃᓐᓇᕋᒪ ᑳᑦᑐᓛᒃᓯᕙᖏᓐᓇᒪ 
ᓈᓚᑐᐃᓐᓇᕋᒪ ᐃᓛᒃ ᐃᓕᑉᐸᓕᐊᓪᓗᖓᓗ 
ᖃᓄᐃᑦᑑᒻᒪᖔᑕ. ᖁᔭᓐᓇᒥᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊᓕ ᑳᑦᑐᓛᒃᑖᕋᓱᐊᕐᓂᕐᒧᑦ 
ᓴᖅᑮᕙᑦᑐᒍᑦ ᐊᑭᖓᓂᒃ ᓈᓴᐅᑎᖓᓂᒃ 
ᓂᐅᕕᖅᑕᐅᒋᐊᖃᑦᑐᑦ ᓴᖅᑭᓯᒪᕙᖏᑦᑐᑦ 
ᐃᓛᒃᑰᖓᔪᑦ ᐊᑭᖏᑦ ᐊᒻᒪᓗ ᑖᒃᑯᐊ 
ᖃᐅᔨᓴᖅᑕᐅᔪᑦ ᓇᒻᒥᓂᖃᑦᑐᓄᑦ ᐃᑲᔫᑎᓄᑦ 
ᓴᖅᑭᑕᐅᕙᑦᑐ ᓴᖅᑮᕙᑦᑐᒍᑦ ᑕᐃᒃᑯᐊ ᑳᑦᑐᓛᒃᑕᐅᔪᑦ 
ᖃᓄᐃᓕᐅᕐᓂᐊᕐᒪᖔᑕ. ᓴᖅᑭᑕᐅᒐᔪᓐᖏᒻᒥᔪᑦ 
ᖃᑦᑎᕌᓐᓂᐊᕐᒪᖔᑦ ᑭᓯᐊᓂ ᑕᐃᒃᑯᐊᓗ 
ᑳᑦᑐᓛᒃᑖᐅᑲᓐᓂᓂᐊᖅᑐᑦ ᓴᖅᑭᑕᐅᕙᓐᖏᑦᑐᑦ 
ᐊᒻᒪᓗ ᖃᐅᔨᓴᖅᑎᐅᔪᑦ 
 
ᑭᐅᔭᔅᓴᕆᒐᓗᐊᖅᐸᕋ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ. ᑕᐃᒫᒃ ᐃᓄᓐᓄᑦ ᓇᒻᒥᓂᖁᑎᒋᔭᐅᔪᖅ  

ᑳᑦᑐᓛᒃᑖᕋᓱᐊᖅᐸᑦ ᑖᒃᑯᐊᓗ ᐃᓄᓐᓄᑦ 
ᐱᒋᔭᐅᓪᓗᓂ ᓴᖅᑮᕙᓐᖏᑦᑐᑦ ᑕᒪᒃᑯᓂᖓ 
ᑳᑦᑐᓛᒃᑖᑲᓐᓂᖅᑐᓄᑦ. ᑳᑦᑐᓛᒃᑕᐅᒍᓐᓇᕐᒥᔪᖓ 
ᓄᓇᓕᓐᓂ ᐱᓕᕆᓂᐊᕐᓂᕋᓪᓗᖓ 
ᑳᑦᑐᓛᒃᑕᐅᑎᖔᓕᕐᓗᒍ ᖃᓪᓗᓈᓂᒦᑦᑐᖅ ᑭᓯᐊᓂ  
ᐅᕙᖓ ᐃᒫᒃ ᐃᓄᓐᓄᑦ ᐱᖁᑎᒋᔭᐅᕙᒻᒪᑦ ᑕᐃᒫᒃ 
ᓈᒻᒪᑦᑑᑎᒋᖏᓇᒃᑯᑦ ᑕᒪᒃᑯᓄᖓ ᓄᓇᓕᓐᓄᑦ ᐃᓛᒃ 
ᐱᓕᕆᕕᐅᔪᓄᑦ ᒥᑭᓂᖅᓴᐅᔪᓄᑦ ᓄᓇᓕᓐᓂ. 
ᓇᓗᓇᐃᕆᐊᒃᑲᓐᓂᕈᓐᓇᖅᑭᐅᒃ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᑕᐃᒪ ᖃᐅᔨᓴᕈᑎᖃᑉᐸᒻᒥᔪᖅ ᑖᓐᓇ 
ᒥᓂᔅᑕ ᑭᐅᑎᓐᓂᐊᖅᐸᕋ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᖃᐃ ᐃᐅᓪᒪ 
ᓇᓗᓇᐃᖅᓯᒋᐊᒃᑲᓐᓂᖁᒍᓐᓇᖅᑕᕋ ᑖᒃᓱᒥᖓ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᒥᔅ ᐸᐅᕗᕐ. 
 
ᒥᔅ ᐸᐅᕗᕐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᓴᖅᑮᒐᔭᖅᑐᑦ ᑕᕝᕗᖓ ᑳᑦᑐᓛᒃᑖᒥᓂᒃ. 
ᑕᐃᒃᑯᐊ ᑳᑦᑐᓛᒃᑕᐅᓂᐊᖅᑐᑦ 
ᑳᑦᑐᓛᒃᑲᓂᕐᓂᐊᖅᑕᖏᓐᓂᒃ. ᑭᓯᐊᓂᓕ 
ᑕᖅᑲᒃᑯᓄᖓ ᑳᑦᑐᓛᒐᓱᒃᑐᓄᑦ ᓴᖅᑭᕋᔭᓐᖏᑕᕗᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐸᐅᕗ, 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᓇᓗᓇᐃᖅᑕᐅᒻᒪᑦ. ᐄ’, ᑕᒪᓐᓇ  

ᐃᓕᑉᐹᓪᓕᕈᑕᐅᓂᐊᕐᒥᒪᑦᑕᐅᖅ ᑕᖅᑲᒃᑯᓄᖓ ᐄ’, 
ᐃᓕᑉᐸᓪᓕᐊᔪᐊᓘᓕᕋᑦᑕ. 
 
ᐅᑎᕐᓗᖓ ᐆᑦᑑᑎᒋᓪᓗᒍ ᐃᒫᒃ ᒥᓂᔅᑕᐅᑉ 
ᑐᖏᓕᖓᓂᒃ ᐃᖅᑲᓇᐃᔭᕐᓂᕈᒪ 
ᐱᑦᑎᐊᙱᑦᑐᓂᓪᓘᓐᓃᑦ ᐊᑐᐊᒐᕐᓂᓘᓐᓃᑦ 
ᕿᒥᕐᕈᔪᓂᒃ ᐃᒫᒃ ᒪᓕᑦᑎᐊᖅᑐᒋᑦᑎᓂᙱᒃᑯᒪ 
ᑕᐃᒪᓕ ᑖᓐᓇ ᐊᖏᔪᖅᑳᕆᒍᕕᐅᒃ ᒥᓂᔅᑕᐅᑉ 
ᑐᖏᓕᖓᑦ ᒥᓂᔅᑕᒨᕋᔭᖅᑮᑦ? 
 
ᐅᕝᕙᓘᓐᓃᑦ ᑕᒪᒃᑯᓄᖓ ᐅᖃᖅᑎᐅᕙᑦᑐᓄᑦ 
ᓴᖅᑭᖃᑦᑕᖅᓯᒪᒻᒪᑕ ᑐᓴᒐᒃᓴᐅᔪᓂᒃ ᐅᓂᒃᑳᖑᔪᓂᒃ 
ᐱᓕᕆᐊᖑᖃᑦᑕᖅᑐᑦ ᑐᓴᖅᑕᐅᔭᕆᐊᖃᙱᑦᑐᑦ 
ᐃᖅᑲᓇᐃᔭᖅᑏᑦ ᒥᒃᓵᓄᑦ ᖃᐅᔨᒍᒪᑐᐃᓐᓇᖅᑐᖓ 
ᑕᒪᒃᑯᖓ ᐃᖅᑲᓇᐃᔭᖅᑏᑦ ᓇᒧᙵᕈᓐᓇᕐᒪᖔᑦ, 
ᑭᓇᒧᑦ ᓵᒍᓐᓇᕐᒪᖔᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕋ 
ᑭᐅᑎᓐᓂᐊᕋᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅ ᓛᔅᒪᓐ. 
 
ᒥᔅ ᓛᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᐊᒥᓲᓗᐊᙱᑦᑐᑦ ᑐᖏᓕᕆᔭᖏᓂᓛᒃ 
ᑕᒪᒃᑯᓄᖓ ᑲᒪᓗᐊᖅᐸᙱᒻᒪᑕ  

ᓂᐅᕕᖅᑕᐅᒋᐊᖃᖅᑐᓄᑦ ᐊᓪᓚᕝᕕᖏᑎᒍᑦ 
ᑕᕝᕙᓂᓖᓛᒃ ᐱᓕᕆᕕᑎᓐᓂ ᑳᓐᑐᕌᒃᖑᔪᑦ. 
 
ᑕᒪᒃᑯᐊ ᑳᓐᑐᕌᒃᖑᔪᑦ ᐃᓛᒃ ᐅᕙᑦᑎᓐᓂ 
ᐱᓕᕆᑎᑦᑎᕙᑦᑐᒍᑦ ᐃᒫᒃ ᑎᑎᕋᐅᔭᕐᓂᒧᓪᓗ 
ᓴᓇᔭᐅᓂᕐᒧᓪᓗ ᑕᒪᒃᑯᐊ ᑲᒪᒋᔭᐅᓪᓗᐊᖅᐸᑦᑐᑦ 
ᐱᓕᕆᔪᓄᑦ ᐊᖓᔪᖅᑳᖑᔪᓄᑦ. ᐊᒻᒪᓗ 
ᐃᒪᐃᓕᐅᕆᐊᓖᑦ ᑕᒪᒃᑯᐊ ᑲᒪᒋᔭᖃᑦᑕᓲᖑᔪᑦ 
ᐊᑎᓕᐅᖅᑕᐅᓯᒪᒻᒪᑕ ᒥᓂᔅᑕᐅᑉ ᑐᖏᓕᖓᑦ 
ᒥᓂᔅᑕᐅᑉ ᑐᖏᓕᖓᑕ ᑕᑯᖃᑦᑕᕋᔭᖅᑕᖏᓐᓂᒃ. 
 
ᐊᒻᒪᓗ ᐊᑎᓕᐅᖅᑕᐅᓯᒪᓪᓗᑎᑦ 
ᑮᓇᐅᔭᓕᕆᔨᒃᑯᑎᒍᑦ ᑕᐃᒫᒃ ᐊᒥᓲᕙᒻᒪᑕ 
ᑳᓐᑐᕌᒃᖑᔪᓂᒃ ᓇᓗᓇᐃᔭᖅᓯᒪᔪᓂᒃ ᑕᕝᕙᓂ ᐊᒻᒪᓗ 
ᐃᓚᐅᖃᑕᐅᔪᓐᓇᖅᑐᑎᑦ. ᑕᐃᒪᓕ ᑳᓐᑐᕌᒃᑦ-ᒥ 
ᑐᓂᔭᐅᔪᒥᒃ ᐊᑕᐅᓰᓐᓇᑯᓘᖃᑦᑕᙱᑦᑐᖅ ᑲᒪᔪᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓛᔅᒪᓐ.  
ᐃᒫᒃ, ᑐᓂᔭᐅᑐᐃᓐᓇᖅᑲᑦ ᑳᓐᑐᕌᒃᑦ-ᖑᔪᖅ ᑕᐃᒫᒃ 
ᐊᑐᖅᑕᐅᕙᙱᒻᒪᑕ ᖃᓄᐃᓕᐅᖅᐸᒻᒪᖔᔅᓯᓕ 
ᐊᑕᐅᓯᕐᒧᑦ ᑐᓂᓯᑦᑕᐅᑎᒋᑐᐃᓐᓇᖅᑐᑎᒃ? 
 
ᒥᔅ ᓛᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓪᓛᑦ ᑐᓂᓯᒐᓗᐊᖅᑎᓪᓗᒋᑦ ᖃᐅᔨᒋᐊᖃᖅᐸᑦᑐᒍᑦ 
ᑳᓐᑐᕌᒃᑦ-ᑕᐅᔭᕆᐊᖃᕐᓇᖓᓂᒃ. 
ᑐᐊᕕᕐᓇᖅᑐᐊᓘᙱᑐᐊᖅᐸᑦ ᑕᐃᒃᑯᐊ ᑳᓐᑐᕌᒃᑦ-
ᖑᔪᑦ ᐊᑎᓕᐅᖅᑕᐅᒋᐊᖃᖅᑐᑦ 
ᐱᑕᖃᕆᐊᖃᓪᓚᕆᓐᓂᖓᓄᑦ  

ᐊᑎᓕᐅᖅᑕᐅᔭᕆᐊᖃᖅᑐᑎᑦ ᒥᓂᔅᑕᐅᑉ 
ᑐᖏᓕᖓᓄᑦ ᐱᔾᔪᑎᒋᓪᓗᒋᑦ ᐊᒥᓲᓂᖏᑦ ᑕᐃᒫᒃ 
ᖃᐅᔨᓴᖅᑕᐅᔪᐃᓐᓇᐅᕙᒃᑐᓂᓛᒃ 
ᖃᐅᔨᓪᓚᕆᒃᓯᒪᙱᒃᑲᓗᐊᖅᑐᖓ 
ᐊᑎᓕᐅᖅᑕᐅᓯᒪᔪᒥᒃ ᐊᑕᐅᓯᕐᒧᒃ ᐱᓕᕆᕕᐅᔪᒥᒃ 
ᑭᓯᐊᓂ ᖃᐅᔨᓴᖅᑕᐅᑦᑎᐊᖅᐸᑦᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓛᔅᒪᓐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᑭᐅᒻᒪᑦ. ᐃᖅᑲᓇᐃᔭᖅᑎᐅᓐᓂᕈᕕᑦ 
ᑕᒪᓐᓇᓗ ᐊᑐᖅᑕᐅᔪᖅ ᐃᓕᖅᑯᓯᕆᔭᐅᔪᕐᖏᓛᑦ 
ᒪᓕᑦᑕᐅᑦᑎᐊᑐᒋᓐᓂᙱᒃᑯᕕᐅᒃ ᑐᖏᓕᕆᔭᖓᓗ 
ᐊᑎᓕᐅᑐᐃᓐᓇᕐᓗᓂ ᑖᓐᓇ ᐃᖅᑲᓇᐃᔭᖅᑎᐅᔪᖅ 
ᑕᕝᕗᖓ ᐅᖃᕋᔭᖅᑲ ᑐᖏᓕᕆᔭᐅᔪᒧᑦ ᒥᓂᔅᑕᒧᑦ?  
 
ᖃᖓᑕᓲᒧᑦ ᒪᑯᓄᖓ ᐱᙱᑦᑐᖓ 
ᐋᓐᓂᐊᕕᓕᐊᖅᑐᓄᑦ ᐅᖃᐅᓯᖃᖅᑐᖓᓕ 
ᐃᖅᑲᓇᐃᖅᔭᑎᐅᔪᖅ ᑕᐃᒃᑯᐊ ᐊᑐᓂ ᐃᓄᐃᑦ 
ᐃᖅᑲᓇᐃᔭᖅᑐᑦ ᑭᓯᐊᓂ ᑳᓐᑐᕌᒃᑦ-ᑕᐅᓯᒪᕙᒻᒪᑕ 
ᐊᒻᒪᓗ ᐃᒫᒃ ᐃᓚᒋᔭᒥᓂᒃ 
ᐃᖅᑲᓇᐃᔭᖅᑎᑦᑎᓕᖃᑦᑕᖅᑐᑎᒃ ᒥᑭᔫᒐᑦᑕ ᑕᒫᓂ 
ᓄᓇᕘᒥᑦ ᐃᓛᒃ ᐃᓅᓴᒃᑲᑦᑕ. 
 
ᖃᐅᔨᒪᑦᑎᐊᕋᓱᒋᐊᖃᖅᑐᒍᑦ ᑕᒪᒃᑯᐊ 
ᒪᓕᑦᑕᐅᑦᑎᐊᕋᓗᐊᒻᒪᖔᑕ, ᑭᓇᒧᑦ ᓇᓗᓐᓂᕈᒪ 
ᐊᐱᕆᔭᕆᐊᔅᓴᖅ ᐃᒫᒃ, ᑭᓇᒧᓪᓕ ᐅᖃᕋᔭᖅᑯᖓ? 
ᖃᐅᔨᔭᐅᑐᐃᓐᓇᕆᐊᖃᖅᑐᑦ ᑕᒪᒃᑯᐊ  

ᒪᓕᒃᑕᐅᑦᑎᐊᓚᐅᖅᑐᔅᓴᐅᔫᒐᓗᐊᑦ ᑭᓯᐊᓂ 
ᐃᑲᔫᑎᔅᓴᖅᑕᖃᖏᒻᒪᑦ ᑖᔅᓱᒧᖓ ᐃᖅᑲᓇᐃᔭᖅᑎᒧᑦ. 
 
ᑭᓇᒧᑦ ᐅᖃᖃᑦᑕᕋᔭᒻᒪᖔᑦ ᐃᓱᒫᓗᒍᑎᒋᔭᒥᓂᒃ. 
ᐃᒫᒃ, ᐊᖏᕈᓐᓇᖅᑭᓰ ᑕᐃᒪᓐᓇᐃᑦᑐᒥᒃ 
ᐋᖅᑭᒃᓯᔭᕆᐊᔅᓴᖅ ᐊᖅᑯᑎᒋᔭᐅᔪᓐᓇᕋᔭᖅᑐᒦᒃ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᑕᕝᕙᓂ ᒪᓕᒐᓕᐅᕝᕕᒻᒥ ᐅᖃᐅᓯᓐᓂᑦ 
ᐃᒫᒃ ᐅᖃᐅᓯᐅᒋᐊᖃᓐᖏᑦᑐᓂᒃ 
ᐊᑐᖅᑕᐃᓕᒪᒋᐊᓪᓗᑎᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᑕᒪᒃᑯᓄᖓ ᑐᓂᓯᓂᒻᒧᑦ, 
ᑐᓂᓯᑐᐃᓐᓇᓐᓂᒻᒧᑦ ᑳᓐᑐᕌᓂᒃ 
ᖃᐅᔨᒪᑦᑎᐊᕋᓱᑉᐸᑦᑐᒍ ᒪᓕᒐᒻᒥᒃ 
ᓯᖁᒥᑦᑎᔪᖃᓕᖏᒃᑲᓗᐊᒻᒪᑦ ᐃᓚᖏᓐᓂᓪᓘᓐᓃᑦ 
ᑳᓐᑐᕌᒃᓯᓂᒻᒧᑦ.  
 
ᑳᓐᑐᕌᒃᑎᑦᑎᔾᔪᑎᒋᕙᑦᑕᑦᑎᒍᑦ 
ᑕᐃᒪᐃᓕᐅᖅᑐᖃᓐᓂᖅᑲᑦ 
ᑐᓴᖅᑎᑕᐅᓚᐅᖅᓯᒪᓐᖏᑦᑐᖓ ᑖᔅᓱᒪᐅᑉ 
ᐅᖃᐅᓯᕆᔭᖓᓄᑦ ᒥᔅᑕ ᐃᐊᓕᐊᑦ. 
ᕿᒥᕐᕈᔭᐅᔭᕆᐊᖃᖅᐸᓪᓕ ᕿᒥᕐᕈᔪᓐᓇᕋᔭᖅᑐᒍᑦ 
ᑕᐃᒫᒃ ᐃᓱᒫᓗᒍᑎᓕᒃᑕᖃᖅᑲᑦ ᖃᓄᖅ 
ᑲᒪᒋᔭᐅᒐᔭᒪᖔᑦ ᑕᕝᕙᓂ ᐱᓕᕆᕕᑦᑎᓐᓂ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅᒻ. 
ᒪᒥᐊᓇᖅ ᐅᖃᐅᓯᑦᑎᐊᕙᐅᓐᖏᑦᑐᒥᒃ ᐊᑐᓐᓂᕋᒪ. 
ᖁᔭᓐᓇᒦᓪᓗ ᓇᓗᓇᐃᖅᓯᑦᑎᐊᕋᕕᑦ. 

ᑐᑭᓯᒍᒪᔪᖓ ᒥᓂᔅᑕᐅᔪᖃᐃ ᐊᖏᕈᓐᓇᖅᐳᖅ 
ᐱᓕᕆᖃᑎᖃᕆᐊᔅᓴᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ, 
ᓯᕗᓕᖅᑎᐅᔪᖅ ᐅᖃᖅᓯᒪᒻᒪᑦ ᑖᒃᑯᐊ 
ᐱᓕᕆᖃᑎᒌᔾᔪᒪᒻᒪᒋᑦ. ᑕᒪᒃᑯᓄᖓ 
ᐅᖃᐅᓯᖃᕋᔭᖅᑐᓂᒃ ᐅᓐᓂᓗᕝᕕᐅᔪᒥᒃ 
ᒪᓕᒐᐅᒐᔭᖅᑐᒧᑦ ᓇᒧᓐᖓᕈᓐᓇᒻᒪᖔᑕ. 
 
ᑖᒃᑯᐊ ᐱᓕᕆᕕᒋᔭᓯ ᓴᖅᑭᑎᑦᑎᑐᐃᓐᓇᖏᓪᓗᑎᒃ 
ᐊᑐᐊᒐᒥᒃ, ᑖᒃᑯᐊᖃᐃ ᐱᓕᕆᖃᑎᒋᓗᒋᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑕᐅᓯᒻᒥᒃ ᐊᑐᐊᒐᐅᔪᒥᒃ 
ᐊᔾᔨᒌᒥᒃ ᐱᑕᖃᕋᔭᕐᖓᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐅᖃᐅᓯᕆᒐᕕᐅᒃ 
ᑕᒪᓐᓇ. ᑕᒪᔅᓱᒧᖓ ᑳᓐᑐᕌᓯᓂᒻᒧᑦ ᐃᒫᒃ, 
ᐊᒃᓱᕈᑦᑎᐊᖅᑐᑕ ᖃᐅᔨᒪᑦᑎᐊᕋᓱᑉᐸᑦᑐᒍᑦ ᑕᐃᒃᑯᐊ 
ᑳᓐᑐᕌᒃᑖᖅᑎᑕᐅᔪᑦ ᑐᓂᔭᐅᒐᐃᒻᒪᑕᐃᓛᒃ ᓈᒻᒪᑦᑐᒥᒃ 
ᐃᒫᒃ. ᐃᓚᐃᓐᓈᕋᓱᐊᖃᑦᑕᖏᑦᑐᑦ ᑕᖅᑲᒃᑯᓄᖓᓗ 
ᒪᑐᐃᖓᑦᑎᐊᖅᑐᓂ, ᐃᒫᒃ ᓈᒻᒪᓈᖅᓯᒪᑦᑎᐊᕋᓱᑦᑐᒍ 
ᐊᒻᒪᓗ ᒪᓕᒋᐊᖃᖅᑕᑦᑎᓐᓂᒃ ᐱᑕᖃᒻᒥᒻᒪᑦ, 
ᐃᒪᐃᓕᐅᕆᐊᖃᖅᑐᒍᑦ ᐃᒪᐃᓕᐅᓪᓗᑕᓗ 
ᑕᐃᒪᐃᓕᖓᔪᓂᒃ. 
 
ᑕᒪᓐᓇ ᐊᐅᓚᓂᖃᑦᑎᐊᖅᑐᖅ ᐊᑐᖅᐸᑦᑕᕗᑦ. 
ᕿᒥᕐᕈᔭᕆᐊᖃᕈᑦᑎᒍᑦ ᑕᐃᒪᐃᓕᐅᕆᐊᖃᓐᓂᖅ 
ᐃᒪᐃᓕᐅᕆᐊᖃᓐᓂᕆᔭᕗᑦ ᑕᐃᒃᑯᐊ 
ᕿᒥᕐᕈᖃᑎᒋᒐᔭᖅᑕᕗᑦ ᐱᓕᕆᕕᐅᔪᑦ ᒐᕙᒪᒋᔭᕗᑦ. 
ᐱᓕᕆᖃᑎᒋᔭᐃᓐᓇᕆᐸᒃᑲᑦᑎᒍᐃᓛᒃ  

ᐱᓕᕆᕕᐅᔪᓕᒫᑦ. ᐊᒻᒪᓗ ᓂᐅᕕᖃᑦᑕᓐᓂᒧᑦ 
ᐊᒻᒪᓗᖃᐃ ᐊᓯᖏᑦ ᐱᓕᕆᖃᑎᖃᕈᒪᑦᑎᐊᕋᔭᖅᑐᑦ 
ᒪᓕᒋᐊᖃᖅᑕᑦᑎᓐᓂᒃ ᑐᓂᓯᑎᓪᓗᑕ 
ᒪᓕᑦᑎᐊᕋᓗᐊᒻᒪᖔᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 
ᑕᕝᕙᓂ ᐸᐃᑉᐹᖑᔪᓂ ᑖᒃᑯᐊ ᐃᒻᒥᓂᒃ ᐃᓛᒃ, 
ᓇᓗᓇᕈᓐᓃᖅᑐᑎᒃ. ᐄ, ᐊᐱᖅᑯᑎᔅᓴᐃᑦ ᐊᒥᓲᒻᒪᑕ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅᒻ. 
ᖁᔭᓐᓇᒦᓪᓗ ᑭᐅᒻᒪᖓ. ᐃᓱᒪᒋᓲᕆᒻᒥᔭᕋ ᑕᐃᒃᑯᐊ 
ᑐᓂᔭᐅᑐᐃᓐᓇᖅᑐᑦ ᑳᓐᑐᕌᑕᐅᔪᓪᓘᓐᓃᑦ ᒐᕙᒪᒃᑯᑦ 
ᐱᓕᕆᕕᖏᓐᓂ ᐃᖅᑲᓇᐃᔭᖅᑎᐅᑎᑕᐅᓕᖅᑐᑎᑦ 
ᑕᕝᕗᖓ ᑳᓐᑐᕌᖅᑕᐅᓯᒪᒍᕕᑦ ᓄᓇᕗᒻᒥ 
ᐃᖅᑲᓇᐃᔭᖅᑎᐅᕖᑦ ᓄᓇᕗᑦ ᒐᕙᒪᒃᑯᖏᓐᓄᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᑭᐅᓗᒍ. 
ᐋᒡᒐᐃ. ᓇᐃᓈᕐᓗᒍ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖅᑲᓇᐃᔭᖅᑎᐅᖏᑉᐸᑕ ᓄᓇᕗᑦ ᒐᕙᒪᒃᑯᖏᓐᓄᑦ 
ᑕᐃᒪᓕ ᖃᓄᐃᒃᑲᔭᖅᑲ ᑕᒻᒪᖅᑐᒥᓂᐅᖅᐸᑕ ᐃᒫᒃ, 
ᐊᑐᓗᐊᖅᑐᒥᓂᐅᑉᐸᑕ ᑮᓇᐅᔭᓂᑦ ᐊᒥᓱᐋᓗᓐᓂᑦ? 
ᑕᐃᒃᑯᐊ ᐃᓂᖅᑎᑕᐅᔾᔪᑎᑦ  

ᓱᐊᑦᑕᐅᔾᔪᑎᖃᕈᓐᓇᖅᑳᑦ ᖃᓄᐃᓕᔭᐅᒋᐊᕈᓐᓇᖅᑲᑦ 
ᖃᓄᐃᓕᔭᐅᒋᐊᕈᑎᖃᕈᓐᓇᖅᑲᑦ?  
 
ᐃᒫᒃ, ᐃᖅᑲᓇᐃᔭᖅᑎᐅᒍᕕᓪᓕ ᐊᑐᐊᒐᖅᑕᖃᕐᖓᑦ 
ᐃᖅᑲᓇᐃᔭᖅᑎᐅᓗᓂᓗ ᐊᑐᖅᑕᐅᓲᖑᔪᓂᑦ 
ᓇᓗᓇᐃᖅᓯᒪᔪᓂᑦ ᐱᑕᖃᕐᒪᑦ ᐃᒫᒃ, 
ᐃᖅᑲᓇᐃᔭᑦᑎᐊᕋᓗᐊᕐᒪᖔᖅ ᖃᐅᔨᓴᖅᑕᐅᓗᑎᑦ. 
ᑳᓐᑐᕌᖅᑕᐅᓯᒪᑉᐸᓪᓕ ᐊᖅᑭᓯᓯᒪᔪᖃᕆᕚ 
ᑕᐃᒪᐃᒍᓐᓇᕐᓗᑎᑦ ᓲᕐᓗ ᓄᖅᑲᑐᐃᓐᓇᕐᓗᓂ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᑳᑕᓖᓐ ᑭᐅᖁᓂᐊᕋᒃᑯ ᑖᔅᓱᒥᖓ 
ᐊᐱᖅᑯᑎᖓᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑯᓱᒐᖅ. ᒥᔅ ᓛᔅᒪᓐ.  
 
ᒥᔅ ᓛᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ. ᑳᓐᑐᕌᖃᖅᐸᑦᑐᑦ ᐱᔨᑦᑎᓂᕐᒧᑦ ᐱᓗᐊᖅᑐᒥ 
ᑖᒃᓰᔭᐃᔭᕐᕕᔭᑦᑐᖅ ᑲᓇᑕᒥ ᐃᒫᒃ 
ᑐᑭᓯᐅᒪᑦᑎᐊᕈᒪᒻᒪᑕ ᑳᓐᑐᕌᑕᐅᓯᒪᔪᓂᑦ 
ᑳᓐᑐᕌᖃᓲᖑᔪᐃᑦ ᓇᓗᓇᐃᖅᓯᒪᑦᑎᐊᖅᑐᑎᑦ 
ᖃᓄᑎᒋᐅᓂᐊᕐᒪᖔᖅ ᑕᒪᒃᑯᐊ 
ᐱᓕᕆᐊᕆᔭᕆᐊᖃᖅᑕᖏᑦ 
ᖃᐅᔨᓴᖅᑕᐅᑎᐊᖅᐸᑦᑐᑎᑦ.  
 

ᐱᔭᕆᐊᑭᓐᓂᓴᕐᓗᓃᑦ ᑳᓐᑐᕌᑕᐅᓯᒪᔪᖅ ᑕᐃᓐᓇ 
ᐱᑦᑎᐊᕋᓗᐊᕐᒪᖔ ᖃᐅᔨᒐᓱᑦᑐᓂᑦ 
ᐃᖅᑲᓇᐃᔭᖅᑎᓪᓚᕆᓐᓂᑦ ᑳᓐᑐᕌᓯᓂᐊᕈᕕᑦ 
ᑮᓇᐅᔭᓕᕆᔩᑦ ᑮᓇᐅᔭᑎᒍᓪᓘᓐᓃᑦ ᐃᒫᒃ 
ᐱᓕᕆᒋᐊᖃᕋᔭᕐᖓᑕ ᒪᓕᒃᑲᔭᖅᑐᑎᓪᓗ 
ᐊᑯᓂᐅᓂᖓᓄᑦ.  
 
ᐃᒫᒃ, ᑳᓐᑐᕌᑕᐅᓯᒪᔪᑦ ᐃᖅᑲᓇᐃᔭᖅᑏᑦ ᒪᓕᓪᓗᒍ 
ᐊᖏᖃᑎᒌᒍᑕᐅᓯᒪᔪᖅ ᐅᕝᕙᓘᓐᓃᑦ ᑕᐃᒃᑯᐊ 
ᑳᓐᑐᕌᑕᐅᔪᑦ ᐱᔭᕆᐊᔅᓴᓪᓗᐊᑐᐊᒧᑦ ᐊᑕᐅᓯᕐᒧᑦ 
ᑐᕌᖓᔪᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓛᔅᒪᓐ. 
ᒥᔅᑕ ᐃᐊᓕᐊᑦ, ᓈᒻᒪᓯᔾᔭᐅᑲᐃᓐᓇᕐᒥᒐᕕᑦ. ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᓄᖓ ᒥᔅ ᓛᔅᒪᓐ 
ᑭᐅᒡᒍᓯᕆᖃᑦᑕᕋᑖᖅᑕᖏᑦ ᒪᓕᓪᓗᒋᑦ. 
 
2008-09-ᖑᑎᓪᓗᒍ ᑕᐃᒃᑯᐊ 
ᑳᓐᑐᕌᑖᖅᑎᑕᐅᓚᐅᖅᓯᒪᒻᒪᑕ $100,000 
ᐅᖓᑖᓃᑦᑐᓂᑦ ᐃᓚᖏᓐᓂᓘᓐᓃᑦ $250,000-ᓂᑦ 
ᑳᓐᑐᕌᑕᐅᓯᒪᒻᒥᔪᑦ. ᐊᖏᕈᓐᓇᖅᐲᑦ 
ᐱᓕᕆᖃᑎᒋᓂᐊᕋᕕᒃ ᒥᓂᔅᑕᐅᔪᖅ 
ᑮᓇᐅᔭᓕᕆᔨᒃᑯᓐᓄᑦ ᑖᒃᑯᐊ 
ᖃᐅᔨᓴᖅᑕᐅᑲᐅᑎᒋᖃᑦᑕᕐᓗᑎᑦ ᐊᑕᐅᓯᖅ ᐃᓄᒃ 
ᑳᓐᑐᕌᑖᑎᑕᐅᑉᐸᑦ $100,000 ᐅᖓᑖᓃᑦᑐᒥᑦ 
ᐊᕐᕌᒍᒥ ᐊᑕᐅᓯᕐᒥ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, ᑖᓐᓇ 
ᑳᑕᓖᓐ ᓇᓗᓇᐃᖅᓯᑎᓐᓂᐊᕋᒃᑯ ᑖᔅᓱᒧᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅ ᓛᔅᒪᓐ.  
 
ᒥᔅ ᓛᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᔅᓱᒧᖓ ᐊᐱᖅᑯᑎᖓ, ᐄ, ᑕᐃᒃᑯᐊ 
ᑲᑎᒪᔨᕋᓛᖅᑕᖃᕐᒥᔪᖅ ᑕᒪᒃᑯᓄᖓ 
ᑲᒪᓪᓗᐊᑕᖃᑦᑕᖅᑐᓄᑦ ᑕᐃᒪᐃᑦᑐᓂᒃ ᑕᕝᕙᓂ 
ᑮᓇᐅᔭᓕᕆᔨᒃᑯᓐᓂ ᖃᐅᔨᓴᖅᑕᐅᓪᓗᑎᒃ ᐄ’, 
ᑕᒪᒃᑯᓄᖓ ᐃᓛᒃ ᖃᐅᔨᒪᑦᑎᐊᕆᐊᕋᓱᐊᖅᐸᑦᑐᒍᑦ 
ᑕᐃᒪᐃᓕᖓᔪᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓛᔅᒪᓐ. 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᕈᒪᔭᕋ 
ᑭᒡᒍᓯᖓᓄᑦ ᑐᖏᓕᖓᓄᑦ ᐄ’, ᖃᐅᔨᒪᔪᒪᓲᖑᒐᑦᑕ 
ᐃᒫᒃ ᒐᕙᒪᒃᑯᓐᓂ ᒪᑐᐃᖓᑦᑎᐊᕐᓂᖅ 
ᐅᖃᐅᓯᐅᓗᐊᖅᑐᐊᓘᔮᖃᑦᑕᕐᖓᑦ ᓄᓇᕗᒻᒥᐅᓂᒃ 
ᐱᔨᑦᑎᑦᑎᐊᕋᓱᒃᑲᓗᐊᕋᑦᑕ ᑖᒃᑯᐊᓗ ᐃᓕᔅᓰᓛᒃ 
ᐱᓕᕆᕕᒋᔭᓯ ᐊᒻᒪᓗ ᓵᑕᔅᓴᐅᒍᓐᓇᕐᓂᖃᖅᑐᑎᑦ 
ᑕᕝᕗᖓ. 
 
ᓱᓕ ᐊᐱᖅᑯᓯᕆᕋᑖᖅᑕᓐᓄᑦ. ᑕᐃᒃᑯᐊ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᖃᑦᑕᖅᓯᒪᔪᑦ ᑳᓐᑐᕌᒃᑕᐅᒐᔪᒻᒪᒻᒪᑕ 
ᐱᓕᕆᐊᖑᔪᓐᓇᖅᑑᒐᓗᐊᓂᒃ ᐃᖅᑲᓇᐃᔭᖅᑎᐅᔪᓄᑦ 
ᑕᒪᒃᑯᐊ ᐃᓱᒫᓗᒍᑎᖃᖃᑦᑕᕐᖓᑕ ᐃᖅᑲᓇᐃᔭᖅᑏᑦ  

ᓄᖅᑲᓲᖑᒻᒪᑕ ᖃᐅᔨᒪᔨᑖᕆᔭᐅᓪᓗᑎᒃ 
ᐱᓕᕆᒃᑲᓂᕐᓂᐊᕐᓗᑎᑦ ᑮᓇᐅᔭᓕᐅᕐᓂᖅᓴᐅᓗᑎᑦ. 
 
ᒥᓂᔅᑕᐃᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐱᓕᕆᖃᑎᒋᒍᓐᓇᖅᑭᐅᒃ ᐊᑐᐊᒐᕐᒧᑦ ᑖᒃᑯᐊ 
ᑳᓐᑐᕌᒃᑦ-ᑖᖅᑎᑕᐅᒍᓐᓇᕐᓗᑎᑦ ᐅᕝᕙᓘᓐᓃᑦ 
ᖃᐅᔨᒪᔨᑎᒍᓪᓘᓐᓃᑦ ᐊᑯᓂᐅᓂᖃᖅᑎᑕᐅᓗᓂ? 
ᑕᒪᒃᑯᐊ ᓄᖅᑲᑐᐃᓐᓇᖃᑦᑕᕐᖓᑕ 
ᖃᐅᔨᒪᔨᑕᕆᔭᐅᓕᖅᑐᑎᑦ ᐅᕝᕙᓘᓐᓃᑦ 
ᐱᔭᕆᐊᑭᓪᓕᑦᑎᕆᔭᐅᓕᕐᓗᑎᑦ 
ᑮᓇᐅᔭᔅᓴᓂᖅᓴᐅᓗᑎᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ’. ᐃᒫᒃ 
ᐃᓄᒃ ᒐᕙᒪᒃᑯᓐᓄᑦ ᓄᖅᑲᕈᑎᒃ ᐃᒫᒃ 
ᐃᓐᓄᑲᐅᑎᒋᔪᓐᓇᙱᑉᐸᑦ ᑖᓐᓇ 
ᐃᖅᑲᓇᐃᔮᕆᓚᐅᖅᑕᖓᑕ ᐱᓕᕆᔭᕆᐊᖃᕐᓗᓂᓗ 
ᐃᒪᐃᓲᖑᒻᒥᒻᒪᑦ ᐃᒫᒃ ᑳᓐᑐᕌᒃᑦ-ᓯᔭᕆᐊᖃᓕᓲᖑᒐᑦᑕ 
ᑕᐃᓐᓇ ᐃᓐᓄᑦᑕᐅᓯᒪᙱᓐᓂᖓᓄᑦ ᐄ’, 
ᐃᖅᑲᓇᐃᔭᖅᑎᖃᕈᓐᓇᕈᑦᑕ.. 
 
ᐊᒻᒪᓗ ᑕᒪᒃᑯᐊ ᐊᒥᓱᑦ ᖃᐅᔨᒪᓂᖃᕆᐊᖃᕐᖓᑕ 
ᑭᒃᑯᑐᐃᓐᓇᕐᓄᑦ ᐱᔭᐅᔪᓐᓇᙱᓐᓂᑯᖏᓐᓄᑦ 
ᐱᔭᕆᐊᑐᓂᖏᓐᓄᓂᓛᒃ 
ᐃᖅᑲᓇᐃᔭᖅᑎᒃᑭᔅᓴᓂᑦᑎᓐᓄᑦ ᑕᐃᒫᒃ 
ᐃᖅᑲᓇᐃᔭᖅᑎᐅᔪᒥᒃ ᓄᖅᑲᖅᑐᖃᖅᑲᑦ ᐃᒫᒃ 
ᐃᑉᐱᓐᓇᓗᐊᖅᔭᐃᔅᓯᒪᑎᒐᓱᐊᓲᕆᔭᕗᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᒐᕕᑦ. 
ᐊᐱᕆᒃᑲᓐᓂᕐᓗᖓ ᖃᑦᑎᐅᕙᑦ ᒐᕙᒪᒃᑯᓐᓂ  

ᐃᖅᑲᓇᐃᔮᖑᔫᒐᓗᐊᑦ ᑳᓐᑐᕌᒃᑦ-ᑕᐅᓯᒪᔪᓄᑦ 
ᐃᓐᓄᑦᑕᐅᓯᒪᑲᐃᓐᓇᖅᑲᑦ 
ᐃᖅᑲᓇᐃᔭᖅᑎᓪᓚᕆᐅᙱᑦᑐᓄᑦ ᒐᕙᒪᒃᑯᓐᓄᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ, ᒥᔅᑕ ᑯᓱᒐᖅ 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᑖᓐᓇ ᑭᐅᔪᓐᓇᙱᑕᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. ᑕᐃᒪ 
ᐃᖅᑲᓇᐃᔭᖅᑎᐅᔪᑦ ᐃᒫᒃ ᐊᑭᓕᖅᑕᐅᓲᖑᒻᒪᑕ ᐃᒫᒃ 
ᐊᑭᓕᖅᑕᐅᔪᒥᓂᐅᑎᓪᓗᒋᑦ ᑳᓐᑐᕌᒃᑦ-
ᑕᐅᒍᓐᓇᕆᕙᑦ? ᐃᓚᖏᑦ ᒐᕙᒪᒃᑰᔪᑦ 
ᑕᐃᒪᐃᓕᐅᖅᑕᐃᓕᒪᑎᑦᑎᓲᖑᒻᒪᑕ ᑕᐃᒪᐃᑦᑐᒥᒃ 
ᐋᖅᑭᒃᓯᒪᔪᖃᖅᑲᑦ ᑳᓐᑐᕌᒃᑦ-ᑎᑦᑎᖃᑦᑕᓂᕐᒧᑦ 
ᑕᐃᒪᐃᑦᑐᖃᕐᓂᐊᙱᒻᒪᑦ ᓲᕐᓗ 
ᐊᑭᓕᖅᓱᐃᔪᖃᕐᓂᐊᙱᒻᒪᑦ ᒪᕐᕈᐊᖅᑎᕐᓗᓂ 
ᑖᔅᓱᒧᖓᔅᓴᐃᓐᓇᖅ. ᒥᔅᑕ ᑯᓱᒐᖅ? 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᑖᓐᓇ 
ᑭᐅᓗᐊᕈᓐᓇᙱᒻᒥᔭᕋ ᐃᒃᓯᕙᐅᑖᖅ ᑖᒃᑯᐊᖃᐃ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᑭᐅᒍᓐᓇᓂᖅᓴᐅᒐᔭᖅᑐᖅᑲᐃ ᖃᐅᔨᒪᙱᓐᓇᒃᑯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ’, ᐅᐊᑦᑎᐊᕈ 
ᐃᖅᑲᓇᐃᔭᖅᑐᓕᕆᔨᒃᑯᓐᓅᕐᓂᐊᖅᑐᒍᑦ. 
ᐊᐱᖅᑯᑎᒃᓴᑲᓐᓃᑦ ᑕᕝᕙᓂ? ᐃᓵᒃᓯᒪᔪᖃᕈᓐᓃᕐᖓᑦ 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᒋᐊᑦᑎᐊᕐᓗᖓ ᒪᑉᐱᒐᕐᒥ ᑳᓐᑐᕌᒃᑕᐅᓯᒪᔪᓄᑦ 
ᓄᓇᕗᑦ ᒐᕙᒪᒃᑯᖏᓐᓂ ᐊᓚᒃᑲᖅᑕᐅᓯᒪᔪᖅ 
ᑎᑎᖅᑲᒃ 99-3(2) ᖃᖓᑕᓲᒃᑯᕕᐅᔪᓂᒃ 
ᑐᓂᓯᑐᐃᓐᓇᕐᓂᒃ ᑳᑦᑐᓛᖑᔪᒥᒃ ᑖᒃᑯᐊ ᒐᕙᒪᒃᑯᑦ 
ᐊᑐᑦᑎᐊᖃᑦᑕᕐᖓᑕ ᑮᓇᐅᔭᓂᒡᒎᖅ ᑭᓯᐊᓂ  

ᑳᑦᑐᓛᖑᔪᓄᑦ ᓂᐅᕕᖃᑦᑕᓂᕐᒧᑦ ᑐᓂᓯᑐᐃᓐᓇᕐᓂᖅ 
ᖁᕝᕙᓯᓐᓂᓴᐅᒻᒪᑦ ᐳᓴᓐᑎᖓᑎᒍᓪᓕ ᑕᑯᓐᓈᖅᑐᒍ 
ᓱᒻᒪᓄᑯᐊ ᒐᕙᒪᒃᑯᑦ ᑮᓇᐅᔭᕗᑦ 
ᐊᑐᖅᑎᐊᓂᖅᓴᐅᓲᖑᒻᒪᑦ ᑭᓯᐊᓂᓗ 
ᑐᓂᓯᑐᐃᓐᓇᖅᑑᔮᖃᑦᑕᑎᓪᓗᒋᑦ ᑳᑦᑐᓛᖑᔪᓂᒃ 
ᑕᕝᕘᓇ ᐊᑦᔨᒌᖏᔾᔪᑎᖃᓗᐊᖅᑑᔮᓐᖓᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᓪᓗᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕙᓂᒃᓴᐃᓐᓇᖅ 
ᖃᑦᑏᓐᓇᕈᕆᐊᖅᓯᒪᓂᖃᑦᑐᑦ 15-ᐳᓴᒻᒥᒃ 2007-08, 
2008-09-ᒧᑦ. 
 
ᐅᖃᐅᓯᖃᑦᑐᒍᑦ ᑕᐃᒃᑯᐊ ᑳᑦᑐᓛᒃᓯᕙᑦᑐᑦ 
ᑐᓂᓯᑐᐃᓐᓇᖅᑐᑎᒃ ᐊᑦᔨᐅᖏᑦᑐᒃᑯᑦ ᐅᕝᕙᓘᓐᓃᑦ 
ᑐᐊᕕᓐᓇᑐᒃᑯᑦ ᓲᕐᓗ ᐸᖕᓂᖅᑑᒥ ᑕᐃᓐᓇ 
ᐃᑳᕈᑎᖓ ᓱᕋᓚᐅᖅᓯᒪᒻᒪᑦ ᑐᐊᕕᓐᓇᖅᑐᓂ ᐃᒫᒃ 
ᑳᑦᑐᓛᒃᑎᓪᓗᑕ ᑭᓯᐊᓂᐅᒋᐊᖃᓚᐅᕐᖓᑦ 
ᑕᒪᒃᑯᓂᖓ ᖃᐅᔨᒪᓪᓚᕆᑦᑐᓂᒃ ᑭᓯᐊᓂ 
ᐱᔭᕆᐊᖃᑦᑐᑕ. ᑕᖅᑳᓐᖓᑐᐃᓐᓇᖅ 
ᒫᖓᕈᓗᑐᐃᓐᓇᖅ ᐱᔪᓐᓇᖏᑕᑦᑎᓐᓂᒃ. 
 
ᑖᓐᓇ ᓇᓗᓇᐃᒃᑲᓂᖅᑕᔅᓴᕆᒐᓗᐊᖅᑲᕋ ᑖᒃᑯᐊ 
ᐱᓕᕆᕕᒋᔭᕗᑦ. ᐃᓛᒃ ᑐᓂᓯᑐᐃᓐᓇᖃᑦᑕᓂᕐᒧᑦ 
ᑳᑦᑐᓛᖑᔪᒥᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐊᕐᕚᓪᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐃᓚᖓᓐᓂ ᑭᐅᒐᓐᓂ. ᐊᐱᖅᑯᑎᒋᓪᓚᕆᖅᑲᐅᔭᕋᓕ  

ᐳᓴᓐᑎᒋᔭᖏᑦ ᒐᕙᒪᒃᑯᓐᓄᑦ 
ᑐᓂᓯᑐᐃᓐᓇᖃᑦᑕᕐᓂᖅ ᖁᕝᕙᓯᓐᓂᓴᒻᒪᕆᐅᒻᒪᓪᓗ 
ᑕᕝᕙᓂ ᑎᑎᕋᖅᓯᒪᔪᓂ ᑐᓂᓯᔭᐅᑐᐃᓐᓇᐸᑦᑐᓪᓗ 
ᑳᑦᑐᓛᖑᔪᑦ. ᐄ, 15-ᐳᓴᒻᒥᒃ 
ᖃᑦᑏᓐᓇᕈᕆᐊᖅᑕᐅᓯᒪᓂᕋᖅᑕᐅᔫᒐᓗᐊᖅ ᓱᒻᒪᓪᓕ, 
ᓱᒻᒪᑦ ᐅᖓᑖᓃᓚᐅᖅᑲᑦ 15-ᐳᓴᓐᑲᓂᕐᒥᒃ 
ᖁᕝᕙᓯᓐᓂᖅᓴᐅᓪᓗᓂ. ᐅᑯᐊᖃᐃ 
ᐃᖅᑲᓇᐃᔮᖑᔪᓐᓇᓚᐅᖏᒻᒪᑕ ᑭᓱᒥᒃᑭᐊᖅ 
ᐱᔾᔪᑎᖃᑦᑐᑎᒃ ᑕᐃᒫᖃᐃ 
ᑳᑦᑐᓛᒃᑕᐅᔭᕆᐊᖃᓕᓚᐅᖅᑲᑦ. 
 
ᐅᖃᐅᓯᖃᖏᑦᑐᖓ ᐃᑳᕈᑎᓕᐅᕐᓂᕐᒥᒃ ᐸᖕᓂᖅᑑᒥ. 
ᑖᓐᓇᓕ ᐊᔾᔨᐅᓚᐅᖏᑦᑐᖅ ᑭᓯᐊᓂᓕ 
ᐅᖃᐅᓯᖃᑦᑐᖓ ᒪᑯᐊ ᖃᕋᓴᐅᔭᓕᕆᔨᐅᔪᑦ 
ᑳᑦᑐᓛᒐᓚᓴᒻᒪᕆᐅᕙᓪᓚᐃᕙᒻᒪᑕ ᑕᖅᑲᒃᑯᓄᖓ 
ᐃᓄᑐᐊᓄᑦ 
ᐃᖅᑲᓇᐃᔭᖅᑎᓪᓗᐊᑕᑐᐃᓐᓇᐅᒍᓐᓇᖅᑑᔮᕋᓗᐊᖅᑎ
ᓪᓗᒋᑦ ᒐᕙᒪᒃᑯᓐᓂᒃ ᑳᑦᑐᓛᒃᑕᐅᓯᒪᖏᓪᓗᑎᒃ. 
ᓱᒻᒪᓄᓇ ᐊᑐᖅᑕᐅᕙᑉᐸ ᓱᓕ ᑕᐃᒫᒃ. ᑖᓐᓇ 
ᐃᖅᑲᓇᐃᔭᖅᑎᓚᑦᑖᖑᔪᖅ ᐱᓕᕆᖏᖔᕐᓗᓂ 
ᐃᖅᑲᓇᐃᔭᖅᑎᓪᓚᕆᒻᒥᒃ ᐱᑕᖃᖏᖔᕐᓗᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᓪᓗᒃ. ᒥᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᒥᔅᑕ 
ᐊᕐᕚᓪᓘᑉ ᐃᒻᒥᓂᒃ ᑭᐅᑲᐃᓐᓇᕐᒪᒋᑦ ᐃᓚᖏᑦ. 
 
ᑕᐃᒫᒃ ᐱᓪᓗᐊᑕᐅᓂᖏᑦ ᐅᖃᐅᓯᕆᔪᓐᓃᑕᒃᑲ 
ᐃᖅᑲᓇᐃᔭᖅᑎᑭᔅᓴᑐᒻᒪᕆᐊᓘᓚᐅᕐᕋᑦᑕ ᑕᐃᒃᑯᐊᓗ 
ᖃᐅᔨᒪᔪᒻᒪᕆᐅᒋᐊᓖᑦ ᓴᓇᔭᕆᐊᓕᓐᓄᑦ 
ᐊᑐᐃᓐᓇᐅᒐᑎᒃ ᑕᒫᓂ 
ᑐᐊᕕᓐᓇᖅᑐᖃᖃᑦᑕᖅᑐᓂᓗ. ᐊᔾᔨᒌᖏᑦᑐᕈᓘᔭᐃᑦ 
ᐱᑦᔪᑎᒋᔭᐅᓪᓗᑎᒃ ᑳᑦᑐᓛᒃᑎᑦᑎᓚᕿᖃᑦᑕᕋᑦᑕ 
ᐃᓄᑑᔾᔨᓚᖓᔪᓂᒃ. ᑕᐃᒫᒃ ᐱᓕᕆᕝᕕᕗᑦ 
ᐃᓄᑐᐊᒧᑦ ᑳᑦᑐᓛᒃᑎᑦᑎᒍᒪᖃᑦᑕᖏᑦᑑᒐᓗᐊᑦ 
ᐊᔪᓐᓇᖏᑉᐸᑦ. 
 
ᑭᓯᐊᓂ ᐊᔪᓐᓇᖃᑦᑕᕐᒪᑦ ᐃᓛᓐᓂᒃᑯᑦ.  

ᐱᕕᖃᑦᑎᒍᓐᓇᕈᕕᐅᒃ ᒥᔅ ᓛᔅᓴᓐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅ ᓛᔅᓴᓐ. 
 
ᒥᔅ ᓛᔅᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᐃᒫᒃ ᑖᓐᓇ ᖃᐅᔨᒋᐊᕈᑎᒋᖅᑲᐅᔭᐃᑦ 
ᖃᕆᓴᐅᔭᓕᕆᓂᒻᒧᑦ ᑐᕌᖓᔪᓂᒃ ᐱᓕᕆᐊᖃᓲᑦ. 
ᓄᓇᕗᒻᒥ ᐊᒥᓱᑲᓪᓚᐅᒻᒪᑕ ᐱᓕᕆᔩᑦ 
ᖃᕆᓴᐅᔭᓕᕆᕙᑦᑐᑦ. 
 
ᐃᒪᐃᓕᐅᓲᖑᒐᑦᑕᓕᐊ, ᑕᐃᒃᑯᐊ 
ᐊᔾᔨᒌᓐᖏᑦᑐᕈᓘᔭᐃᑦ ᑐᓴᐅᑎᓅᖓᔪᑦ 
ᖃᕆᓴᐅᔭᓅᖓᔪᑦ ᐱᑐᐃᓐᓇᐅᖏᓐᓂᖏᓄᑦ 
ᓇᓪᓕᐊᓐᓂᒃ ᐊᐅᓚᑦᑎᔪᓐᓇᖅᑐᑦ 
ᖃᕆᓴᐅᔭᓕᕆᔾᔪᑎᓂᒃ ᓇᓚᐅᑦᓵᑎᑦᑎᓪᓗᑕ 
ᑳᓐᑐᕌᒃᑖᖅᑎᑦᑎᒐᓱᖃᑦᑕᕋᑦᑕ. 
 
ᐊᒻᒪ ᓴᖅᑭᔮᑦᑎᐊᖅᑐᒥ ᑳᓐᑐᕌᒃᑎᒋᓂᐊᖅᑕᑦᑎᓐᓂᒃ 
ᓂᐅᕕᓐᓂᐊᕋᑦᑕ. ᑕᐃᒃᑯᐊ ᖃᕆᓴᐅᔭᒻᒧᑦ ᐅᕝᕙᓗ 
ᑐᓴᐅᑎᓕᕆᓂᒻᒧᑦ ᑐᕌᖓᔪᑦ ᐅᓪᓗᖅᓯᐅᑎᑎᒍᑦ 
ᑭᒡᓕᖃᖅᑐᑎᒃ ᓇᓗᓇᐃᖅᑐᖅᓯᒪᖃᑦᑕᖅᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᓚᐅᔅᒪᓐ. 
ᒥᔅᑕ ᐊᕐᕚᓪᓗᒃ. ᐋᒃᑳ? ᐊᐱᖅᑯᓯᔅᓴᐃᑦ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐊᐱᖅᓱᑎᓐᖑᐊᑕᖅᓯᓐᓇᕋᕕᖓ ᖁᔭᓐᓇᒦᒃ. 
 
ᐊᒻᒪ ᓂᐅᕕᖅᑕᐅᒋᐊᖃᖃᑦᑕᖅᑐᑦ ᑕᐃᒃᑯᓇᓂ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
186-ᓂ ᐃᓂᓄᑦ, ᑕᐃᒃᑯᐊ 186-ᖑᓚᐅᒻᒪᑕ 
ᑕᐃᒃᑯᐊ ᐃᒻᒥᒃᑰᖅᑐᑦ ᐃᓄᐃᑦ ᑳᓐᑐᕌᒃᑖᖅᑎᑕᐅᔪᑦ. 

ᑕᐃᒫ, ᓄᓇᓕᓐᓂᑦ ᒐᕙᒪᓕᕆᔨᒃᑰᓪᓗᓯ, ᑕᐃᒫᑦᓯᐊᖅ 
ᐱᓱᕆᕕᓰᐅᒃ ᑳᓐᑐᕌᒃᑕᖅᑎᑦᑎᖃᑦᑕᓐᓂᕆᔭᖏᑦ 
ᐃᓄᒻᒧᑦ ᐊᑕᐅᓯᒻᒧᑦ? ᐋᓐᓂᐊᖅᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒍᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒥᓂᔅᑕᖓᓄᑦ 
ᐊᑲᐅᓂᖅᓴᐅᓚᖓᕙᓪᓕᐊᔪᖅ ᐊᐱᖅᑯᑎᒋᒍᕕᐅᒃ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᒃᑯᐊ 186-ᖑᓚᐅᒻᒪᑕ ᐃᓄᒻᒧᑦ ᐊᑕᐅᓯᒻᒧᑦ 
ᑳᓐᑐᕌᒃᑖᕆᔭᐅᔪᑦ. ᒐᕙᒪᒃᑯᓐᓂᑦ, ᑕᐃᒫᓪᓕ 
ᒐᕙᒪᓕᕆᔨᒃᑰᓪᓗᓯ ᓄᓇᓕᓕᕆᔨᒃᑰᓪᓗᓯ 
ᑳᓐᑐᕌᓕᕆᔨᐅᖃᑕᐅᖃᑦᑕᓐᖏᓚᓰ ᓇᓪᓕᐊᓐᓄᑦ 
ᐱᓕᕆᕝᕕᐅᔪᓄᑦ ᓇᓪᓕᐊᓐᓄᑐᐃᓐᓇᖅ 
ᕿᒥᕐᕈᒋᐊᖃᖅᐸᑕ, ᒐᕙᒪᓕᕆᔨᒃᑯᑦ 
ᑲᒪᒋᐊᖃᖅᑰᔨᖃᑦᑕᕋᓗᐊᒻᒪᑕ ᐃᓅᑉᐸᑦ, 
ᓇᒻᒥᓂᖃᖅᐸᑦ ᐃᓅᓗᓂ. ᒪᑯᐊᒐᓚᐅᒻᒪᑕ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒍᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐱᖃᑕᐅᖃᑦᑕᓐᖏᑦᑐᒍᑦ ᐊᑐᓂᑦ 
ᐱᓕᕆᕝᕖᑦ ᐃᒻᒥᒃᑰᖅᑐᑦ ᐃᒻᒥᓂᒃ 
ᑳᓐᑐᕌᒃᑎᑦᑎᖃᑦᑕᒻᒪᑕ ᓇᖕᒥᓂᖅ. 
ᐋᖅᑭᒃᓱᐃᖃᑎᖃᖃᑦᑕᒻᒪᑕ ᑳᓐᑐᕌᒃᑎᒋᓂᐊᖅᑕᒥᓂᒃ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐊᔾᔨᒌᓐᖏᑦᑐᑦ ᐱᓕᕆᕝᕖᑦ 
ᐊᐱᖅᓱᕈᓐᓇᓚᖓᒻᒥᒐᑦᑎᒍᑦ ᑕᒪᒃᑯᓂᖓᑦᓴᐃᓐᓇᖅ. 
 
ᐊᐱᕆᔪᒪᖅᑲᐅᒐᒃᑭ, ᑭᐅᒐᕕᑦ, ᐃᓄᒻᒧᑦ ᐊᑕᐅᓯᒻᒧᑦ 
ᑳᓐᑐᕌᒃᑕᖅᑎᑦᓯᓂᖅ ᒪᓕᒐᒻᒥᒃ ᒪᓕᑦᓯᐊᖅᑐᑎᒃ 
ᐱᖁᔭᓂᓪᓗ ᐊᒻᒪᓗ ᑖᒃᑯᐊ ᓴᖅᑭᖅᑐᑦ 
ᑳᓐᑐᕌᒃᑖᓚᐅᓪᓗᓂ ᑭᖑᓂᐊᒍᑦ ᑮᓇᐅᔭᖅᑐᕈᑎᕕᓃᑦ 
ᐊᑐᓚᐅᓪᓗᑎᒃ ᖃᐅᔨᓴᖃᑦᑕᖅᐱᓯᐅᒃ ᖃᓄᑎᒋ 
ᐱᑦᓯᐊᖅᑎᒋᓐᓂᒻᒪᖔᑕ? ᐱᓕᕆᕝᕕᔅᓯᓐᓂᑦ 
ᒐᕙᒪᒃᑯᓐᓂᓕᒫᖅ ᐊᑐᖅᑕᐅᒐᔭᖅᑐᓂᒃ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒍᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐃᓄᒻᒧᑦ ᐊᑕᐅᓯᒻᒧᑦ ᖃᐅᔨᓴᖅᑕᐅᓂᑦ, 
ᐄ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
ᐊᐱᖅᑯᑎᔅᓴᖅᑕᖃᒃᑲᓐᓂᖏᒻᒪᑦ, ᐃᓵᔅᓯᒪᔪᖃᖏᒻᒪᑦ. 
(ᑐᓵᔨᒃᑰᕈᓐᓃᖅᑐᖅ): ᑖᒃᑯᓄᖓ ᐊᐱᖅᑯᓯᔅᓴᐃᑦ 
ᒐᕙᒪᓕᒫᒧᑦ ᑐᕌᖓᔪᑦ. ᐃᓵᔅᓯᒪᔪᖃᕈᓐᓃᕐᖓᑦ 
ᑖᒃᑯᓄᖓ. 
 
ᖁᔭᓐᓇᒦᒃ ᒥᔅᑕ ᑯᓱᒐᖅ. ᓂᓪᓕᑲᐃᓐᓇᕈᒪᒍᕕᑦ 
ᐱᕕᖃᖅᑎᑉᐸᒋᑦ ᑖᒃᑯᓄᖓ. ᒥᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐊᐱᖅᑯᑎᔅᓴᖃᑦᑎᐊᖅᑲᐅᒐᔅᓯ ᑖᒃᑯᓄᖓ. 
ᖁᔭᓐᓇᒦᕈᒪᑐᐃᓐᓇᓕᖅᐳᖓ ᐃᒃᓯᕙᐅᑖᖅ. 
 
ᑖᒃᑯᐊ ᑳᓐᑐᕌᖑᔪᓂᓛᒃ ᐱᓕᕆᐊᕆᑉᓗᑎᒍᑦ 
ᒪᑐᐃᖓᓇᓱᖃᑦᑕᖅᑐᒍᑦ ᒪᑐᐃᖓᔭᕆᐊᖃᒻᒪᑕ 
ᑭᑐᓗᒃᑖᓅᑦ ᐊᔾᔨᒌᓐᓂᓪᓗ 
ᐱᕕᖃᖅᑐᐃᓐᓇᐅᔭᕆᐊᖃᓲᖑᒻᒪᑕ ᑕᒪᒃᑯᐊ 
ᑕᐃᒪᓐᓇ ᐊᒃᓱᕉᕆᖃᑦᑕᖅᐸᕗᑦ ᐱᓕᕆᔨᒃᑲᓗ 
ᐃᓄᐃᑦ ᑕᒪᒻᒥᒃ ᐊᔾᔨᒌᒥᒃ ᐊᐅᓚᑕᐅᔪᓐᓇᖁᑉᓗᒋᑦ  

ᑕᒪᒃᑯᓄᖓ ᐆᒃᑐᕌᖓᑕ ᑳᓐᑐᕌᖑᔪᓄᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ ᐱᕕᖃᖅᑎᖅᑲᐅᒐᑦᑎᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ  ᒥᓂᔅᑕ ᑯᓱᒐᖅ. 
ᑖᒃᑯᓄᖓ ᒐᕙᒪᓕᒫᒧᑦ ᑐᕌᖓᔪᓂᒃ 
ᑭᐅᔪᓐᓇᕋᑖᕋᕕᑦ ᐱᕕᖃᕋᑖᕋᕕᑦ ᑭᓯᐊᓂᑦᑕᐅᖅ 
ᑖᒃᑯᐊ ᐃᕝᕕᑦ ᐱᓕᕆᕝᕕᐊᓄᑦ ᑐᕌᖓᓪᓚᕆᑦᑐᓂᑦ 
ᑭᐅᓇᓱᒋᐊᖃᕐᓂᐊᓕᕐᒥᒐᕕᑦ. ᖃᓄᐃᔅᓴᖏᒃᑯᕕᑦ 
ᑕᒫᓂᒃᑲᓐᓂᕈᕕᑦ. ᑖᒃᑯᓄᖓ ᒥᑭᓂᖅᓴᓄᖅᑲᐃ 
ᓇᓗᓇᐃᔭᖅᓯᒪᔪᓂᑦ.  
 
ᐆᑲᐃ, ᑖᒃᑯᓄᖓ department CGS-ᑯᓐᓄᑦ 
ᑐᕌᖓᓪᓚᕆᑦᑐᓂᑦ ᐊᐱᖅᑯᓱᕈᓐᓇᓯᒻᒥᔪᓯ. 
ᓇᓕᖅᓯᑐᐃᓐᓇᖅ. ᐃᓵᒍᓐᓇᖅᓯᕗᓯ ᑖᒃᑯᓄᖓ. 
ᐊᐱᖅᑯᓯᔅᓴᐃᑦ. (ᑐᓵᔨᑎᒎᓕᖅᑐᖅ) ᓄᓇᓕᕆᔨᒃᑯᑦ 
ᒐᕙᒪᒃᑯᓂᓪᓗ ᐱᔨᖅᑎᑦᑎᒃᑯᑦ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᑦᓯᑲᓪᓚᐅᒻᒪᑕ ᑳᓐᑐᕌᖑᔪᐃᑦ ᓲᓕ 
ᐱᔭᕇᖅᓯᒪᓐᖏᑦᑐᑦ? ᐱᔭᕇᕆᐊᓖᑦ ᓱᓕ? 
ᐆᒃᑑᑎᒋᓗᒍ ᒥᑦᑎᒪᑕᓕᒻᒥ? ᓱᓕ 
ᐊᓐᓂᑭᑦᑐᖅᑕᕐᕕᖃᕆᐊᖃᕋᑦᑕ ᓯᐊᕐᕆᔮᕐᕕᒻᒥ. ᑖᓐᓇ 
ᓄᓇᖓᑕ ᑐᓐᖓᕕᒋᓂᐊᖅᑕ ᓄᓇᖓᓂ 
ᐋᖅᑭᒋᐊᖃᕐᖓᑦ ᖁᐊᖅᑎᑕᒐᖅ ᐃᓚᖏᓪᓗ 
ᐃᓪᓗᖓᓂ ᒪᑭᔾᔪᑎᔅᓴᐃᑦ ᐅᒥᐊᖅᔪᐊᒃᑯᑦ ᕿᔪᔅᓴᖏᑦ 
ᑎᑭᒋᐊᖃᕐᓂᐊᕐᖓᑕ. 
 
ᐊᒻᒪ ᒐᕙᒪᑐᖃᒃᑯᓐᓂᑦ ᐊᐅᓚᔾᔭᐃᒋᐊᕈᑎᔅᓴᐃᑦ 
ᓄᓇᓕᓐᓄᑦ ᑮᓇᐅᔭᖅᑕᖃᕐᒪᒡᒎᖅ ᐃᑲᔫᑎᔅᓴᓂᑦ 
ᐱᑕᖃᓛᕐᒪᑦ. ᐱᑕᖃᕐᓂᖏᓐᓂᑦ ᑮᓇᐅᔭᑦ ᑖᒃᑯᐊ 
ᐱᔭᕇᖅᑕᐅᓂᐊᕋᓗᐊᖅᑲᑦ? (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓗᒃ, ᒥᔅᑕ 
ᐊᕐᕚᕐᓗᒃ. ᑕᐃᓐᓇ ᐱᓐᖑᐊᕐᕕᒃ ᐊᓐᓂᑭᑦᑐᕐᕕᒃ 
ᒥᑦᑎᒪᑕᓕᒻᒧᑦ ᑮᓇᐅᔭᖅᑐᕈᑎᔅᓴᖏᑦ 
ᓴᓂᕐᕙᖅᑕᐅᒌᖅᓯᒪᒻᒪᑕ ᐊᑐᐃᓐᓇᐅᒌᖅᑐᑦ. 
ᖃᐅᔨᒪᓐᖏᑎᐊᖅᑐᖓᓕ ᐊᓯᒃᑲᓐᓂᖏᓐᓂ 
ᓄᖅᑲᖅᑎᑕᐅᒐᔭᕐᒪᖔᑕ ᑲᔪᓯᒐᔭᓐᖏᒻᒪᖔᕐᓘᓐᓃᑦ 
ᐊᓐᓂᑭᑦᑐᕐᕕᒃ ᓴᓇᔭᐅᓂᖓ. ᓴᓇᔭᐅᓛᖅᑐᖅ. 
ᑲᔪᓯᓛᖅᑐᖅ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑯᓱᒐᖅ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᐆᒃᑑᑎᒋᓗᒍ. ᒥᑦᑎᒪᑕᓕᒃ 
ᐆᒃᑑᑎᒋᑐᐃᓐᓇᖅᑕᕋ ᐊᓯᖏᓐᓂ 
ᐱᑕᖃᐅᖅᑐᔅᓴᐅᒥᒻᒪᑦ ᐃᒡᓗᖅᔪᐊᑦ 
ᐊᐅᓚᑦᓯᕕᐅᖃᑦᑕᖅᑐᑦ ᐅᒥᐊᖅᔪᐊᒃᑯᑦ 
ᑎᑭᖃᑦᑕᕆᐊᓖᑦ ᐊᖏᔫᑏᑦ. 
 
75-ᐳᓴᒥᒃ ᒐᕙᒪᑐᖃᒃᑯᓐᓂᑦ 
ᑮᓇᐅᔭᖅᑐᕈᑎᐅᓚᖓᒻᒪᑦ ᑕᐃᔅᓱᒧᖓ 
ᐊᓐᓂᑭᑦᑐᕐᕕᐅᑉ ᓴᓇᔭᔾᔪᑎᖓᓄᑦ. ᓄᓇᕗᑦ 
ᒐᕙᒪᒃᑯᖏᑦ ᐊᒥᐊᒃᑯᖏᓐᓂ ᐊᑭᓖᓂᐊᓕᕇᖅᑳᑦ 
ᓇᓗᓇᐃᖅᓯᓯᒪᕙᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐃᒃᓯᕙᐅᑖᖅ, ᑮᓇᐅᔭᖅᑕᖃᕐᒪᑦ ᒐᕙᒪᑐᖃᒃᑯᓐᓂ 
ᑲᓇᑕᒥ ᐱᕙᓪᓕᐊᔾᔪᑎᔅᓴᓄᑦ ᑐᕌᖓᔪᓂᑦ ᐊᒻᒪ 
ᑮᓇᐅᔭᑭᔅᓴᓗᐊᖅᑐᓄᑦ ᐃᑲᔫᑎᔅᓴᓂᑦ. 
ᖃᐅᔨᒪᔭᒃᑯᓪᓕ ᑖᒃᑯᐊ ᑮᓇᐅᔭᑦ ᑭᐱᔭᐅᔾᔮᖏᒻᒪᑕ 
ᒪᐅᓇᑐᐃᓐᓇᖅ ᓄᖅᑲᖅᑎᑕᐅᔾᔮᖏᑦᑐᑦ. ᑭᓯᐊᓂ 
ᓴᓇᐅᔭᒌᑦᓯᐊᑐᐊᖅᐸᑕ ᓴᓇᒋᐊᓕᓕᒫᑦ ᑲᔪᓯᒐᔭᕐᒪᑕ. 
ᐊᓯᒃᑲᓐᓂᐊᒍᑦ ᑐᓴᐅᒪᓐᖏᑦᑎᐊᕋᒪ, ᐃᒃᓯᕙᐅᑖᖅ. 
 
ᐱᓕᕆᕝᕕᕗᓪᓕ ᐅᕙᒍᑦ ᐱᓕᕆᕝᕕᑎᓐᓂ 
ᑐᑭᓯᓯᒪᒐᑦᑕ ᑕᐃᒃᑯᐊ ᐱᓪᓗᐊᑕᐅᓂᖏᑦ 
ᓴᓇᔭᕆᐊᖃᖅᑐᑦ ᒫᓐᓇ ᐱᔭᕇᕆᐊᓖᑦ 
ᑕᐃᒪᐃᓕᖓᑐᐃᓐᓇᓚᖓᔪᑦ ᐱᔭᕇᖅᑕᐅᓚᖓᔪᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑯᓱᒐᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒫᓗᒋᑐᐃᓐᓇᕋᒃᑯ ᖃᐅᔨᒪᔪᖓ ᑮᓇᐅᔭᐃᑦ 
ᓴᓂᖅᕙᖅᑕᐅᓯᒪᔪᑦ 25% ᐅᕙᖓ ᓄᓇᕗᑦ 
ᒐᕙᒪᒃᑯᓐᓂᑦ 75-ᐳᓴᒥᒃ ᒐᕙᒪᑐᖃᒃᑯᓐᓂ. ᑭᓯᐊᓂᓕ 
ᐃᒃᐱᐊᖅᔪᒻᒥ ᐆᒃᑑᑎᒋᓗᒍ ᑕᐃᓐᓇ ᒥᑦᑕᕐᕕᖓ  

ᐅᖓᕙᕆᐊᖅᑕᐅᖏᓐᓇᓗᐊᓕᕐᖓᑦ 
ᓴᓇᔭᐅᒋᐊᖅᑕᐅᒋᐊᖃᓚᐅᖅᓯᒪᔫᒐᓗᐊᖅ 
ᐅᐊᑦᑎᐊᕈᑐᖄᓗᒃ ᐊᑲᐃᓪᓕᐅᕈᑎᑕᖃᕐᓂᖓᓄᑦ.  
 
ᑕᐃᒪ ᐅᖓᕝᕙᕆᐊᖅᑕᐅᑐᐃᓐᓇᒥᑉᐸᑦ 
ᑭᓱᑐᐃᓐᓇᕐᒧᓂᓛᒃ ᐅᕙᓂ 
ᐱᔭᕇᕐᓂᐊᓚᐅᕋᓗᐊᖅᑎᓪᓗᒍ 
ᐅᖓᕙᕆᐊᖅᑕᐅᑐᐃᓐᓇᖃᑦᑕᕐᓂᖏᓐᓄᑦ ᐊᓯᖏᓐᓂ 
ᐱᔭᔅᓴᑕᖃᓕᕋᐃᒻᒪᑦ ᒐᕙᒪᑐᖃᒃᑯᓐᓂ 
ᑮᓇᐅᔭᖃᖅᑎᑕᐅᒐᓗᐊᖅᓱᑎᑦ ᓄᓇᕗᑦ 
ᒐᕙᒪᒃᑯᖏᓐᓂᓪᓗ ᑕᐃᒪᐃᑦᑐᖃᒃᑲᓐᓂᖁᓇᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐅᖃᒃᑲᓐᓂᕈᓐᓇᑐᐃᓐᓇᖅᑐᖓ ᖃᐅᔨᒪᔭᒃᑯᓪᓕ 
ᑮᓇᐅᔭᑦ ᓴᓂᖅᕙᖅᑕᐅᓯᒪᒌᖅᑐᑦ 
ᐊᑐᐃᓐᓇᐅᓕᕇᖅᑐᑦ. ᑲᖐᓱᒍᓐᓇᖏᓐᓇᒪ 
ᖃᓄᐃᓕᓂᐊᖅᑐᓂᑦ ᓯᕗᓂᓐᓂ 
ᓇᓚᐅᑦᑖᑐᐃᓐᓇᕐᓗᖓ. ᑕᐃᒫᒃ 
ᐊᖏᖃᑎᒌᖃᑎᖃᕋᑦᑕ ᒐᕙᒪᑐᖃᒃᑯᓐᓂ 
ᑕᐃᒃᑯᓄᖓ ᑮᓈᐅᔭᕐᓂᒃ ᐊᑐᖅᑕᐅᓂᐊᓚᐅᖅᑐᓂᒃ 
ᐱᔭᒃᓴᑎᓐᓄᑦ ᑕᐃᒪᐃᓕᖓᒻᒪᑕ ᓱᓕ 
ᓱᕐᕋᔅᓯᒪᖏᑦᑐᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᐊᐱᖅᑯᑎᒃᑲᓐᓃᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 
ᑯᓱᒐᒻᒧᑦ ᐊᐱᖅᑯᑎᒐ, ᕖᕗᐊᓕ 17, 2009-
ᖑᑎᓪᓗᒍ ᒐᕙᒪᑐᖃᒃᑯᓐᓂᑦ 
ᐸᓯᔭᒃᓴᖑᖅᑎᑦᓯᓚᐅᕐᒪᑕ ᑲᑉᐸᓂᓂᒃ 
ᖃᑦᑎᑲᓪᓚᒻᒪᕆᐅᔪᓂᒃ ᑖᒃᑯᓂᖓ ᑳᑦᑐᓛᒃᓂᒃ, 
ᑳᑦᑐᓛᒃᑖᕋᓱᐊᕈᑎᖏᓐᓂᒃ ᓴᓪᓗᓪᓗᑎᒃ 
ᐋᖅᑭᒃᓱᐃᖃᑦᑕᕐᒪᑐᒎᖅ ᑳᑦᑐᓛᒃᑖᕐᓂᐊᕐᕋᒥ. 2008-
09-ᒥ, $1,742,000 ᒥᓕᐊᓐ ᑖᒃᓱᒧᖓ ᑲᑉᐸᓂᒧᑦ 
ᐸᓯᔭᐅᖃᓯᐅᔾᔭᐅᓯᒪᔪᒧᑦ ᑳᑦᑐᓛᒃᑖᑎᑦᓯᓚᐅᕐᕋᑦᓯ. 

ᑕᐃᒫᓪᓕ ᖃᓄᖅᑑᖅᓯᒪᕕᓰ ᑖᒃᑯᐊ ᑳᑦᑐᓛᒃᑎᑕᒥᓃᑦ 
ᐸᓯᔭᒃᓴᖑᖅᑎᑕᐅᓯᒪᔪᑦ ᖃᓄᐃᓐᓂᐊᕐᒪᖔᑦᓯᐅᒃ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑲᑎᓖᓐ ᑭᐅᑲᐃᓐᓇᖁᓂᐊᕐᕋᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅ ᓛᔅᒪᓐ.  
 
ᒥᔅ ᓛᔅᒪᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐅᖃᖃᑎᖃᐃᓐᓇᐅᔭᕋᑦᑕ ᒐᕙᒪᑐᖃᒃᑯᓐᓂᒃ 
ᐊᒻᒪ province-ᓂᒃ ᐊᕕᑦᑐᖅᓯᒪᔪᓂᒃ. ᐄ, ᑖᒃᑯᐊ 
ᓂᐅᕕᖃᑦᑕᖅᑐᑦ ᐱᔨᒋᓂᐊᖅᑕᑎᓐᓂᒃ ᐅᕝᕙᓘᓐᓃᑦ 
ᐱᖠᕆᔾᔪᑎᔅᓴᓂᒃ ᑐᓴᐅᒪᕈᓘᔭᖃᑦᑕᕋᑦᑎᒍ 
ᖃᓄᐃᓕᐅᕈᓘᔭᕐᓂᖏᓐᓂᒃ ᑕᐅᓇᓂ.  
 
ᑕᐃᓐᓇ ᐸᓯᔭᒃᓴᖑᖅᑎᑕᐅᓯᒪᔪᖅ ᑲᑉᐸᓂᐅᔪᖅ 
ᖃᐅᔨᒪᔭᕗᑦ ᐱᔭᕇᕋᓱᐊᕐᓂᖓᓂᒃ ᑭᓯᐊᓂ 
ᑲᒪᒋᔭᐅᒌᕋᓱᐊᕐᓂᖓᓂ ᐃᖅᑲᑦᑐᐃᕕᒃᑯᑦ ᑕᐅᓇᓂ 
ᑕᐃᒪᐃᓕᖓᓂᐊᕐᒪᑦ. ᑕᐃᒫᒃ ᓂᐅᕕᕐᓂᕆᓚᐅᖅᑕᕗᑦ 
ᑲᑉᐸᓂᐅᔪᒥᒃ ᑕᐃᒃᓱᒪᓂ ᑳᑦᑐᓛᒃᑖᖅᑎᒋᒐᑦᑎᒍ 
ᐅᖃᐅᓯᕆᔭᕗᑦ ᑲᑉᐸᓂ ᑭᒃᑯᑐᐃᓐᓇᕐᓄᑦ 
ᓴᖅᑭᔮᖅᑎᑎᓪᓗᑕ ᑳᑦᑐᓛᒃᑖᕈᒪᔪᓄᑦ 
ᒪᓂᒪᓴᐃᓚᐅᕐᕋᑦᑕ. 
 
ᑕᐃᒫᒃ ᐱᓪᓗᑎᒍ ᓂᕈᐊᖅᑐᑎᒍ 
ᓇᓚᐅᒃᑖᖅᑎᑦᑎᓂᒃᑯᑦ. ᐄ, ᑳᑦᑐᓛᖓᔪᑦ 
ᐱᓕᕆᐊᖑᖁᓯᒪᔭᕗᑦ ᑲᔪᓯᓯᒪᐸᓗᕇᖅᑐᑦ. 
 
ᐊᒻᒪᓗ ᑖᓐᓇ ᑲᒪᒋᔭᐅᓚᐅᕐᓂᖓ 
ᓴᖅᑭᔮᑦᓯᐊᓚᐅᖅᑐᖅ. ᑕᐃᒃᑯᐊᓕ ᑲᖐᒋᕋᑖᖅᑕᑎᑦ  

ᑕᐅᓇᓂ ᖃᓪᓗᓈᓂ ᑲᓚᒋᔭᐅᔪᑦ 
ᐊᕐᕕᐊᕈᑎᒋᔪᒪᖏᓇᑦᑎᒍ ᑲᖐᓱᑐᐃᓐᓇᕐᓗᑕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᓛᔅᒪᓐ. 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒫᓪᓕ ᐱᓕᕆᕝᕕᓯ ᓄᓇᕗᑦ ᒐᕙᒪᒃᑯᖏᓐᓂᒃ 
ᑯᐊᐳᕋᐃᓴᖑᔪᓂᒃ ᓲᕐᓗ ᓄᓇᕗᑦ 
ᐃᓪᓗᓕᕆᔨᖅᔪᐊᒃᑯᑦ ᑯᐊᐳᕋᐃᓴᓐᖓᑦ. 
ᓇᐅᑦᓯᖅᑐᖃᑦᑕᖅᐱᓯᐅᒃ ᐅᖓᑕᐅᔾᔨᓂᖅᐸᑕ 
ᑳᑦᑐᓛᒃᑖᕋᓱᐊᕈᑎᖏᓐᓂᒃ ᐱᓂᕐᓗᕐᓗᑎᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᑭᓇᓕ? ᒥᔅ ᓛᔅᒪᓐ. 
 
ᒥᔅ ᓛᔅᒪᓐ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐄ, ᑖᓐᓇ 
ᐅᖃᐅᓯᕆᕈᓘᔭᖃᑦᑕᖅᑕᕗᑦ. ᓄᓇᕗᑦ ᐊᖏᔪᐊᓘᒻᒪᑦ 
ᑭᓯᐊᓂ ᑖᒃᑯᐊ ᐃᓄᖏᑦ ᖃᑦᓯᓐᓇᐅᒧᑦ 
ᓂᐅᕐᕈᑎᔅᓴᖃᕝᕖᑦ ᓂᐅᕕᖅᕖᑦ ᖃᑦᓰᓐᓇᐅᒻᒪᑕ. 
ᑕᐃᒪᐃᓐᓂᖓᓄᑦ ᖃᐅᔨᓴᑦᓯᐊᕐᕆᐊᖃᑦᑐᒍᑦ 
ᑭᓐᖒᒪᔭᕗᑦ ᐱᓕᕆᐊᕐᖑᖁᔭᕗᑦ 
ᑲᔪᓯᑦᑎᐊᓕᕋᓗᐊᕐᒪᖔᑕ ᑮᓇᐅᔭᖅᑖᑎᑦᑎᓂᕆᔭᕗᑦ 
ᒪᓕᓪᓗᒍ. 
 
ᑖᒃᑯᐊᓗ ᐱᒋᐊᖅᑕᐅᓂᐊᖅᑐᑦ ᑳᑦᑐᓛᑦ 
ᐅᖃᐅᓯᕆᔭᑎᑦ ᒪᕐᕉᒃ ᐃᓪᓗᓕᕆᔨᒃᑯᓐᓂᒃ 
ᑳᑦᑐᓛᖃᑎᖃᓚᐅᕐᒥᒐᑦᑕ. ᐊᒥᓲᓂᖅᓴᓂᒃ 
ᑲᑉᐸᓂᒃᑲᓂᕐᓂᒃ ᓂᕆᐅᒍᒥᓇᐅᖃᑦᑕᖅᑑᒐᓗᐊᖅ 
ᐱᒃᑲᓐᓂᕋᓱᐊᕈᒪᔪᓂᒃ. ᖃᑦᑏᓐᓇᐅᓂᖏᓐᓄᑦ ᑕᐃᒫᒃ 
ᑕᐃᒪᐃᓕᖃᑦᑕᑉᒪᑕ ᑳᑦᑐᓛᒃᑎᒍᑦ 
ᑭᓯᐊᓂᐅᖃᑦᑕᒥᒻᒪᑕ ᐃᓚᖏᑦ. 
 
ᐱᓗᐊᖅᑐᒥᒃ ᐃᓪᓗᓕᐅᕐᓂᕐᒥᒃ, ᐃᓪᓗᓕᐅᕐᓂᕐᒧᑦ 
ᑐᕌᖓᔪᓂᒃ ᐱᓕᕆᐊᖃᕐᓂᖅᐹᖑᕙᒃᑲᑦᑕ ᑭᓯᐊᓂ  

ᑕᐃᒃᑯᐊ ᐃᖅᑲᓇᐃᔭᖃᑎᕗᑦ ᑮᓇᐅᔭᐃᑦ 
ᐊᑐᑦᓯᐊᖁᓪᓗᒋᑦ ᐱᐅᖅᓱᐊᖅᑕᐅᓗᑎᓪᓗ 
ᐊᑐᖅᑕᐅᑦᓯᐊᕐᓂᐊᕐᖓᑕ ᐅᖃᖃᑎᒋᕙᑦᑕᕗᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᓂᐊᓕᕐᒥᔭᕋ ᖃᐅᔨᑐᐊᕈᕕᒋᑦ 
ᐸᓯᔭᐅᔾᔪᑎᖏᑦ ᑕᐅᓇᓂ ᑲᑉᐸᓂᐅᔫᑉ 
ᐅᖃᐅᑎᒍᓐᓇᖅᐱᑎᒍ ᖃᓄᐃᓕᖓᔭᐅᓐᓂᕐᒪᖔᑕ 
ᐸᓯᔭᐅᔾᔪᑎᒋᔭᒥᓂᖏᑦ. 
 
ᐃᒃᓯᕙᐅᑕᖅ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᐸᓯᔭᐅᒌᖅᑐᒥᓃᑦ ᐃᒻᒪᖃ ᐊᐱᖅᑯᑎᒋᒍᔭᐃᑦ ᐊᓯᐊ. 
ᒥᔅᑕ ᓛᔅᒪᓐ. 
 
ᒥᔅ ᓛᔅᒪᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑐᓴᕈᒥᓇᕋᔭᕐᒥᔪᖅ ᐅᕙᑦᑎᓐᓄᑦ ᒪᓕᒐᓕᐅᖅᑎᓄᓪᓗ 
ᐅᓂᒃᑳᖅᕕᒋᓛᖅᑲᑦᓯ ᖃᐅᔨᔭᑦᑎᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᓛᔅᒪᓐ. 
ᐊᓯᖏᑦ ᐊᐱᖅᑯᑏᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒐᕙᒪᒃᑯᑦ ᒫᓐᓇᕐᓂᓴᐅᓂᖅᐹᑦ ᐅᓂᒃᑳᖏᑦ 
ᓂᐅᕕᖃᑦᑕᓂᕐᒧᑦ ᑐᕌᖓᔪᑦ ᐅᖃᖅᓯᒪᒻᒪᑕ 
ᐅᖅᓱᐊᓗᓕᕆᔨᒃᑯᑦ ᑖᒃᑯᐊ $195 ᒥᓕᐊᓐᓂᒃ 
ᐊᑐᕐᓂᓚᐅᕐᒪᑕ ᓄᓇᓕᕆᔨᒃᑯᑦ ᒐᕙᒪᓕᕆᔨᒃᑯᓪᓗ 
2008-09-ᒧᑦ ᐅᖅᓱᐊᓗᓐᓂᐅᑏᑦ ᐅᖅᓱᐊᓗᓐᓂᒃ 
ᐅᖅᓴᔅᓴᐃᔨᐅᖃᑦᑕᖅᑐᑦ ᑳᓐᑐᕌᒃᑦ-ᑦᓴᖏᓐᓄᑦ. 
ᐃᒻᒪᖃ $137 ᒥᓕᐊᙳᓚᐅᕐᖓᑕ 2007-08 
ᖃᑦᓯᑐᕐᓂᐊᓕᕆᕙᓪᓕ 2009-2010-ᒥ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐱᓯᒪᙱᑕᕗᑦ 
ᑎᑎᖅᑲᑦ ᓈᓴᐅᑎᖏᑦ ᓵᑦᑎᓃᙱᒻᒪᑕ 
ᐊᑐᐃᓐᓇᕆᙱᓇᑦᑎᒍ ᓇᓗᓇᐃᖅᑐᖅᓯᒪᔪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᒐᕙᒪᒃᑯᑦ 
ᓂᐅᕕᕈᑎᒋᓚᐅᖅᑕᖓᑦ $167-ᒥᓕᐊᓐᓂᒃ 
ᑖᒃᑯᓄᖓ ᐊᑭᓖᓚᐅᕐᒥᒻᒪᑕ NTCL-ᒃᑯᑦ 
ᐊᑭᓕᖅᑕᐅᓪᓗᑎᑦ $25-ᒥᓕᐊᓐ 
ᐅᖅᓱᐊᓗᑦᑕᖅᑎᐅᓂᕐᒧᑦ 2008-09-ᒥ ᑖᒃᑯᐊ 
ᐅᓄᕐᓂᖅᓴᖅᔪᐊᒃᑲᓪᓚᒻᒪᕆᐊᓘᒻᒪᑕ 2007-08-
ᒥᓂᒃ, ᖃᓄᕐᓕ ᐱᓕᕆᕕᓯᒃ ᓇᐅᑦᓯᖅᓱᖃᑦᑕᖅᐸᑦ 
ᑳᓐᑐᕌᒃᑦ-ᑏᑦ ᒪᓕᒋᐊᓕᒻᒥᓂᒃ 
ᒪᓕᑦᓯᐊᓕᕋᓗᐊᕐᒪᖔᑕ ᑳᓐᑐᕌᒃᑦ-ᖏᑎᒍᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. 
ᑳᑎᓖᓐ ᑭᐅᑎᑲᐃᓐᓇᕐᓂᐊᕋᒃᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑯᓱᒐᖅ. ᒥᔅ ᓛᔅᒪᓐ. 
 
ᒥᔅ ᓛᔅᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᕋᑖᕋᕕᓪᓗ ᖁᔭᓐᓇᒦᒃ. ᓲᕐᓗ 
ᓴᓇᕈᓘᔭᕆᐊᓕᐹᓘᖃᑦᑕᕐᒪᑕ 
ᖃᓄᖅᑑᕆᐊᖃᕖᙵᕐᖓᑕ ᐅᖅᓱᐊᓗᓕᕆᓂᕐᒧᑦ 
ᐊᑭᓕᖅᓱᕆᐊᓖᑦ. ᑖᒃᑯᐊ ᐅᖅᓱᐊᓗᑦ 
ᓂᐅᕕᖅᑕᐅᓂᖓᑦ ᓄᓇᓕᓕᒫᒧᑦ 
ᐊᑭᑐᓂᖅᐹᖑᖃᑦᑕᖅᑯᖅ. ᒪᑯᐊᓗ PPD-ᒃᑯᓐᓂ 
ᐃᖅᑲᓇᐃᖅᑐᖁᑎᒋᔭᕗᑦ ᐅᖅᓱᐊᓗᓐᓂᒃ 
ᐊᑭᑭᓐᓂᖅᐹᖅᓯᐅᖅᑏᑦ ᓇᒥᑐᐃᓐᓇᑦᑎᐊᖅ 
ᓯᓚᖅᔪᐊᕐᒥ ᕿᓂᕈᓘᔭᖃᑦᑕᕐᒪᑕ. ᐊᒻᒪ 
ᐊᑭᑦᑐᓗᐊᓚᐅᙱᓐᓂᖏᓐᓂ 
ᓂᐅᕕᖅᓵᓕᑎᑦᑎᒐᓱᖃᑦᑕᕋᑦᑕ. 

ᑕᐃᒃᑯᐊᓗ ᑳᓐᑐᕌᒃᑎᒋᓂᐊᖅᑕᕗᑦ ᐅᖅᓱᐊᓗᒻᒥᒃ 
ᐅᓯᑲᖅᑕᖅᑎᐅᓂᐊᖅᑐᑦ ᐊᐅᔭᐅᓂᖓᓂᒃ 
ᐅᓯᑲᖅᑕᓂᖅᐹᖑᖃᑦᑕᕐᒪᑕ ᐅᒥᐊᖅᔪᐊᒃᑯᑦ. ᐊᕐᕌᒍᑉ 
ᐃᓗᐊᓂ ᐅᖅᓱᐊᓗᑉ ᐊᑭᖓᑦ ᑲᒪᒋᔭᐅᓚᐅᖅᑐᓂ 
ᓂᐅᕕᐊᖑᒐᒥ. 
 
ᑕᐃᒃᑯᐊ ᐅᓯᑲᖅᑕᓚᖓᔪᑦ ᐅᒥᐊᖅᔪᐊᒃᑯᑦ 
ᖃᐅᔨᒃᑲᖅᑕᐅᓕᖃᑦᑕᖅᑐᑦ ᓇᑭᑦ ᐱᒋᐊᖃᕐᒪᖔᑕ 
ᑭᓱᓗ, ᖃᓄᐃᑦᑐᕐᓗ ᐅᖅᓱᐊᓗᒃ, ᐅᕝᕙᓗ ᓱᐱᔫᓯᐅᑦ, 
ᐅᖅᑰᓴᐅᑎᓯᐅᑦ, ᒪᑯᐊ ᐊᓪᓛᑦ ᐅᖅᓴᑦᑕᐅᓂᖏᑦ 
ᐅᖅᓱᐊᓗᖃᐅᑏᑦ ᐃᒡᓗᒥ ᑎᑭᑦᑐᒍ ᑕᒪᒃᑯᐊᓕᒫᑦ 
ᕿᒥᕐᕈᓇᒋᐊᖃᖃᑦᑕᕋᑦᑎᒍ ᐅᖅᓴᒃᓴᐃᔩᓪᓘᓐᓃᑦ. 
ᐊᓪᓛᑦ ᖁᓕᒃᑲᓐᓂᐊᒍᑦ ᐅᖅᓱᐊᓗᒃ ᐊᕐᕌᒍᓕᒫᒥ 
ᐊᑐᖅᑕᐅᕙᓪᓕᐊᓂᖓᑦ ᒪᓕᑦᑐᒍ ᑖᒃᑯᐊ ᐃᒡᓗᓖᑦ 
ᐅᖅᓴᒃᓴᑦᑕᐅᕙᓪᓕᐊᖃᑦᑕᕐᒪᑕ. 
 
ᑕᐃᒪ ᑖᒃᑯᐊᓕᒫᑦᑎᐊᑦ ᐱᔨᑦᑎᕋᕈᑏᑦ 
ᐊᐅᓚᒋᐊᖃᕐᒪᑕ 
ᓇᐅᑦᑎᖅᑐᕆᐊᖃᕖᙵᖃᑦᑕᖅᑕᕗᑦ ᑭᒃᑯᑦ 
ᐅᖅᓱᐊᓗᓕᕆᓂᕐᒧᑦ ᑳᓐᑐᕌᒃᑦ-ᑖᓕᕐᒪᖔᑕ. 
ᐅᓯᑲᖅᑕᖅᑏᑦ ᐊᒻᒪ ᐅᖅᓴᒃᓴᐃᔩᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᐄᐳᕈᓪ 2004-ᖑᑎᓪᓗᒍ 
ᓄᓇᕗᑦ ᒐᕙᒪᒃᑯᖏᑦ NTCL-ᒃᑯᓐᓂ 
ᐃᖅᑲᖅᑐᐃᕕᓕᐊᕈᔾᔨᓚᐅᖅᓯᒪᒻᒪᑕ $7.5-ᒥᓕᐊᓐ 
ᑖᓚᔅᓂᒃ ᒐᕙᒪᒃᑯᑦ ᓂᐅᕕᓚᐅᖅᓯᒪᒻᒪᑕᑦ 
ᐅᖅᓱᐊᓗᓪᓘᒻᒥᒃ, ᐅᑎᖅᑎᑕᐅᖁᓪᓗᒋᑦ  

ᐊᑭᓕᐅᑎᒥᓃᑦ ᒫᑦᓯᐅᑎᓪᓗᒍ ᑕᒫᓂ ᐊᕐᕌᒍᒥ 
ᐃᖅᑲᖅᑐᐃᔨ ᓄᓇᕗᒻᒥ ᐋᖅᑮᓚᐅᕐᒪᑦ ᑖᑦᓱᒧᖓ.  
 
ᑖᓐᓇ ᒐᕙᒪᒃᑯᑦ ᓂᕆᐅᑦᑐᑦ 
ᐋᖅᑭᒃᑕᓂᐊᓕᑕᐃᓐᓇᕐᒪᑦ NTCL-ᒃᑯᓐᓂ 
ᓂᐅᕕᐊᖑᓚᐅᖅᑐᑦ ᒑᓰᕐᓘᑏᑦ ᐱᔾᔪᑎᒋᓪᓗᒋᑦ 
ᐃᖅᑲᖅᑐᐃᕕᒃᑰᓚᐅᕐᓂᖓᑦ ᐱᔭᕇᖅᑕᐅᓂᐊᓕᖅᐹ?  
ᐊᒃᓱᕈᕐᓇᖅᑐᕈᓘᓚᐅᖅᓯᒪᒻᒪᓂᓐᓇ. 
 
ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᑕᐃᒪ 
ᐊᐅᓚᑦᑎᓂᕐᒧᑦ ᐅᓗᕆᐊᓇᖅᑐᒦᖁᓇᒍ ᐊᒻᒪ 
ᐊᐱᖅᑯᑎᒋᔭᐃᑦ ᑮᓇᐅᔭᓕᕆᔨᒃᑯᓐᓄᑦ 
ᐊᐱᖅᑯᑎᒋᖔᕈᕕᐅᒃ ᐊᑲᐅᓂᖅᓴᐅᕙᓪᓚᐃᔪᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑯᓱᒐᖅ. ᑮᓇᐅᔭᓕᕆᔨᒃᑯᓐᓄᓂᐊᖅᑐᖅ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᒐᕙᒪᒃᑯᑦ ᒫᓐᓇᓕᓴᐅᓂᖅᐹᑦ ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᖏᑦ ᓂᐅᕕᖃᑦᑕᓐᓂᐅᑉ ᒥᔅᓵᓄᑦ 
ᐅᖃᖅᓯᒪᒻᒪᑕ $38,000 2008-09-ᒥ ᐋᓪᓗᒃ 
ᖃᐅᔨᒪᔨᑕᖏᓐᓄᑦ ᖃᐅᔨᓴᖁᓪᓗᒋᑦ. ᐃᓛᒃ 
ᐋᖅᑭᒃᓱᐃᖁᓪᓗᒋᑦ ᐅᓂᒃᑳᓂᒃ ᒑᓯᓄᑦ 
ᑖᒃᓯᐅᔭᕈᑎᐅᕙᑦᑐᑦ ᖃᐅᔨᓴᖅᑕᐅᖁᓪᓗᒋᑦ. ᑖᓐᓇ 
ᓴᖅᑭᑕᐅᓂᐊᖅᑳ ᒪᓕᒐᓕᐅᕝᕕᒻᒧᑦ 
ᖃᐅᔨᓴᖅᑕᐅᓂᒥᓂᖓ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᒫᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᒑᓯᒧᑦ ᑖᒃᓯᔭᕈᑎᐅᕙᒃᑐᑦ ᐊᖏᕈᑎᖓ 
ᐱᓪᓗᒍ ᒪᔾᔨ 31-ᒥᑦ ᐱᔭᕇᖅᓯᒪᒋᐊᖃᕐᖓᑦ 2009. 
ᑖᓐᓇ ᑳᓐᑐᕌᒃᑎᒋᔭᕗᑦ ᒪᓂᒪᓴᕝᕕᒋᓚᐅᖅᑕᕗᑦ 
ᑳᓐᑐᕌᒃᑲᓐᓂᕈᒪᒻᒪᖔᑦ. ᑭᓯᐊᓂ  

ᓇᓚᐅᒃᓵᖅᑎᑦᑎᓂᒃᑯᑦ ᑳᓐᑐᕌᒃᑖᕋᓱᓚᐅᕋᓗᐊᕋᑦᑕ 
ᐊᔪᓐᓇᓚᐅᓐᓂᖓᓄᑦ. ᑕᐃᓐᓇ ᑭᓯᐊᓂ 
ᐱᔨᒋᖃᑦᑕᖅᑕᕗᑦ ᑳᓐᑐᕌᒃᑎ ᐊᑐᓪᓗᒍ 
ᑭᓯᐊᓂᐅᓕᓚᐅᒻᒪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 
ᒪᓕᒐᓕᐅᖅᑎᐅᖃᑎᕗᑦ ᐊᐱᕆᕋᑖᒻᒪᑦ ᖃᖓ 
ᓴᖅᑭᓛᒻᒪᖔᖅᐱᐅᒃ ᑎᑎᖅᑲᐅᓕᖅᑎᓪᓗᒍ ᐅᓂᒃᑳᑦ? 
ᖁᔭᓐᓇᒦᒃ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): 
ᓴᖅᑭᓛᖅᐸᕋ ᑎᑎᖅᑲᖅ ᓈᒻᒪᔅᓯᑉᐸᑦ, 
ᐊᑐᐃᓐᓇᐅᓕᖅᐸᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 
ᖃᐅᒃᐸᖅᑲᐃ? 
 
>>ᐃᓪᓚᖅᑐᑦ 
 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑐᑭᓯᑦᓯᐊᕈᒪᒧᑦ ᐊᐱᖅᑯᑎᔅᓴᖃᓐᓂᕈᔅᓯ, ᒑᓯᕗᑦ 
ᑖᒃᓰᔭᕈᑎ, ᐅᓂᒃᑳᕆᓂᐊᖅᑕᕘᑦ ᒐᕙᒪᑐᖃᒃᑯᓐᓄᑦ? 
ᐅᓂᒃᑳᕋᓱᐊᖅᐱᑕ ᑭᓱᒧᑦ ᒑᓯ ᐊᑐᓐᓂᒻᒪᖔᑦ? 
ᓇᒧᓪᓗ? ᐱᓐᖑᐊᕝᕕᒻᒥ ᐅᖃᐅᓯᖃᖅᐹ? ᐅᕝᕙ 
ᐃᒪᐃᑦᑐᓄᑦ ᐊᑐᓚᐅᖅᑕᕗᑦ ᐅᑯᓄᖓᓗ 
ᐃᒃᑯᓄᖓᓗ. ᐃᒪᐃᓕᐅᓚᖓᕕᓰ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓇᓕᖅᓯᑭᐊᖅ ᑭᐅᔪᓐᓇᖅᑳ? ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᒫᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐅᑉᐱᕆᔭᒃᑯᑦ ᒪᓕᑦᓯᐊᓕᕋᓗᐊᒻᒪᖔᑦᑕ  

ᐱᓕᕆᐊᕆᒋᐊᖃᖅᑕᑦᑎᓐᓂᒃ ᑐᕌᖓᔪᖅ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖃᓄᐃᒻᒪᑦ ᐱᓕᕆᕝᕕᓯ ᐃᒻᒥᓂᒃ ᑲᒪᔪᓐᓇᓐᖏᓚᑦ 
ᐱᓕᕆᕝᕕᔅᓯᓐᓄᑦ ᑲᒪᒋᔭᐅᖃᑦᑕᖅᑐᓂᒃ 
ᐅᓂᒃᑳᓕᐅᕈᓐᓇᖏᓐᓇᔅᓰ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᒫᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᑭᓗᐊᓚᐅᕋᑦᑕ ᑖᓐᓇ 
ᐱᓕᕆᐊᕆᒋᐊᔅᓴᖅ. ᐅᓂᒃᑳᓕᐅᖅᑐᔅᓴᒥᒃ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᒐᕙᒪᒃᑯᑦ ᐅᓂᒃᑳᖏᓐᓂᒃ ᐊᕐᕌᒍᑕᒫᖅᓯᐅᑎᓂᒃ 
ᐅᖃᖅᓯᒪᒻᒪᑕ ᓂᐅᕕᓚᐅᕋᑦᓯ, ᐱᖓᓱᓂᒃ $91,500 
ᐃᓄᒻᒧᑦ ᑳᓐᑐᕌᒃᑎᑦᑎᓚᐅᕋᔅᓯ 2008-09-ᖑᑎᓪᓗᒍ. 
ᓲᕐᓗ ᑳᓐᑐᕌᒃᓕᕆᓂᒻᒧᑦ ᖃᐅᔨᒪᔨᑕᐅᓂᐊᕐᖓᑕ. 
ᖃᓄᐃᒻᒪᑦ ᑖᒃᑯᐊ ᐃᓄᑑᔾᔨᓂᐊᖅᑐᓄᑦ 
ᐊᓯᒃᑲᓐᓂᐊᓅᕋᔅᓯ ᑳᓐᑐᕌᒃᑖᑦᑎᑦᑎᓂᖅᐱᓯ?. 
ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑎᐅᖃᑎᕗᑦ ᐅᖃᐅᓯᖃᖅᑐᖅ ᑳᓐᑐᕌᓂᒃ 
C-995, C1240, C1282. ᑖᓐᓇ ᒥᓂᔅᑕᐅᑉ 
ᖃᐅᔨᒪᓂᐊᒻᒪᒍ ᑳᓐᑐᕌᖑᔪᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᒫᔨᒃᑯᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐊᐱᕆᓂᐊᖅᐸᕋ ᒥᔅ ᓛᔅᒪᓐ ᑖᔅᓱᒥᖓ 
ᑭᐅᖁᔭᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅ 
ᓛᔅᒪᓐ 
 
ᒥᔅ ᓛᔅᒪᓐ (ᑐᒫᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᓐᓇ ᐃᓄᒃ, ᐃᓛᒃ ᑳᓐᑐᕌᒃᑎ PPD-
ᑯᓐᓃᓚᐅᖅᓯᒪᔪᖅ ᐃᖅᑲᓇᐃᔭᖅᑎᐅᓚᐅᖅᓯᒪᔪᖅ. 
ᑖᓐᓇ ᑳᓐᑐᕌᒃᑎ 
ᑳᓐᑐᕌᒃᑖᖅᑎᑦᑎᒐᓱᐊᓐᓂᖓᖅᑎᓪᓗᒋᑦ 
ᐅᓯᑲᖅᑕᖅᑎᐅᓂᐊᖅᑐᓂᒃ ᐅᖅᓱᐊᓗᒻᒥᑦ ᐊᒻᒪᓗ 
ᐅᖅᓴᔅᓴᐃᔨᐅᒋᐊᖃᓐᓂᐊᖅᑐᓂᒃ ᓄᓇᓕᓐᓂ. 
 
ᑕᐃᖕᓇ ᐃᖅᑲᓇᐃᔭᖅᑎᐅᖃᑦᑕᓚᐅᖅᑐᑦ 
ᐃᑲᔪᕆᐊᖅᑐᕕᓂᖅ ᑳᓐᑐᕌᒃᑖᖅᑎᑦᑎᔾᔪᓯᖏᓐᓂᒃ 
ᐋᖅᑭᔅᓱᐃᖃᑎᖃᓐᓂᐊᖅᑐᓂᒃ PPD-ᑯᓐᓂᒃ. ᑕᐃᒫᒃ 
ᑳᓐᑐᕌᒃ ᐊᐅᓚᓂᖏᑦ ᐅᖃᐅᓯᖅᑕᖏᓪᓗ 
ᐋᖅᑭᑦᑎᐊᖅᓯᒪᖁᓪᓗᒋᑦ ᐅᖅᓴᔅᓴᐃᓂᐅᑉ ᒥᔅᓵᓄᑦ. 
ᑕᐃᓐᓇ ᑳᓐᑐᕌᒃᑎ ᐊᑐᖅᑕᐅᒃᑲᓐᓂᔾᔮᖏᑦᑐᖅ 
ᐅᓪᓗᖅᓯᐅᑎᑎᒍᑦ ᑭᒡᓕᖃᖅᑎᑕᐅᓪᓗᓂ 
ᑲᒪᒋᔭᐅᓚᐅᕐᖓᑦ ᐱᔭᕇᖅᓯᒪᓕᖅᑐᓂᓗ. 
ᐃᓄᔾᔮᒐᓂᓗ ᐃᓂᖓ.  
 
ᑳᓐᑐᕌᖅᑕᖃᑦᑕᕋᑦᑕ ᒪᑯᐊ ᐊᑯᓐᓈᕿᔪᑦ 
ᐱᓕᕆᐊᖑᓐᖏᑦᑐᑦ ᐱᓕᕆᐊᖑᖁᓪᓗᒋᑦ 
ᐱᔭᕇᑦᑎᐊᖁᓪᓗᒋᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑏᑦ. ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ: ᖃᖓᑦᑎᐊᓵᖅ ᐅᓂᒃᑳᓪᓚᓚᐅᖅᓯᒪᒐᔅᓯ 
ᑖᒃᑯᐊ ᐊᑐᖅᑐᐊᖅᑕᓯ ᐃᒡᓗᐃᑦ ᐊᕐᕕᐊᓂ ᑖᓐᓇᓗ 
ᐅᓂᒃᑳᖅᑕᓯ ᐅᖃᖅᓯᒪᓪᓗᓂ ᔫᓐ 30-ᖑᓕᖅᐸᒡᒎᖅ, 
2007-ᒥ ᐃᓱᓕᕝᕕᔅᓴᖃᕐᒪᑦ. ᑖᓐᓇ ᐊᕐᕌᒍᑕᒫᖅ 
ᐊᑭᓕᖅᐸᑦᑐᓯᒎᖅ $332,000 ᑖᓐᓇ ᐊᑐᖅᑐᐊᕐᓂᖅ 
ᐊᑐᖅᑐᐊᖃᑦᑕᓚᐅᕋᔅᓯᒎᖅ Arviat Development 
Corporation-ᑯᓐᓂᑦ ᒫᓐᓇ ᓄᖅᑲᓕᖅᑐᖅ 
ᒪᑐᓕᖅᑐᖅ ᑮᓇᐅᔭᐃᒍᑎᓕᕐᒪᑦ.  
 
ᐊᕐᕌᓂ ᒪᓕᒐᓕᐅᕐᕕᒻᒥ ᐊᖏᓚᐅᖅᓯᒪᒐᑦᑕ $4.4-
ᒥᓕᐊᓐ ᑮᓇᐅᔭᑦ ᖄᒃᑲᓐᓂᖏᑎᒍᑦ ᐋᖅᑭᓱᐃᓪᓗᑕ  



ᐊᐃᑉᐱᖅ, ᔫᓂ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᐅᕕᖅᑕᐅᖁᓪᓗᒍ ᑖᓐᓇ ᐊᕐᕕᐊᑦ ᐋᓐᓂᐊᕐᕕᖓ. 
ᑖᒃᑯᐊ ᒪᑐᓯᒪᓕᖅᑎᓪᓗᒋᑦ Arviat Development 
Corporation-ᑯᑦ. ᐊᐱᕆᔪᒪᔪᖓᓕ ᑖᒃᑯᐊ 
ᑎᑎᕋᕐᕖᑦ ᐊᕐᕕᐊᓂ ᑖᒃᑯᓂᖓ ᐱᒋᔭᐅᔪᑦ 
ᓂᐅᕕᖅᑕᐅᓂᐊᕆᕚᑦ? ᓂᐅᕕᖅᑕᐅᓂᐊᓐᖏᑉᐸᑕ, 
ᓲᖅ ᓂᐅᕕᖅᑕᐅᔾᔮᓐᖏᓚᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᑖᒃᑯᓄᖓ ᓇᓕᖅᓯᑭᐊᖅ ᑭᐅᔪᒪᕙ? ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇ ᑖᒃᑯᐊ ᐅᖃᐅᓯᕆᔭᖓ ᑖᒃᑯᐊ 
ᓴᓇᕝᕕᒃ ᑕᐃᑲᓂ ᐊᕐᕕᐊᓂ ᐃᓱᒪᖃᓐᖏᑦᑐᒍᑦ 
ᓂᐅᕕᕋᓱᒋᐊᖅ ᑖᑉᓱᒥᖓ ᒫᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᖅ 
ᐃᓱᒪᔅᓴᖅᓯᐅᖅᓯᒪᓐᖏᓚᑦ ᓂᐅᕕᕈᒪᔭᕆᐊᖅ 
ᑖᔅᓱᒥᖓ ᐊᑐᖅᑐᐊᖅ? ᐱᓲᖅᓱᓖ ᑕᐃᓐᓇ 
ᑎᑎᕋᕐᕕᒃ ᓂᐅᕕᖅᓯᒪᓐᖏᑯᔅᓯᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᑐᑭᓯᐅᒪᔭᑉᑎᒍᓪᓕ 
ᑕᐃᒃᑯᐊ ᑖᑉᓱᒥᖓ ᐊᐅᓚᑦᑎᔪᑦ ᐊᐅᓚᑦᑎᒻᒪᑕ. 
ᐅᖃᐅᔾᔭᐅᓯᒪᓐᖏᓇᑦᑕ ᑖᓐᓇ ᑎᑎᕋᕐᕕᒃ 
ᐊᐅᓚᓐᓇᓱᒋᐊᖃᕐᓂᑎᓐᓂ. ᑕᐃᒪᓐᓇ ᑐᑭᓯᐅᒪᔪᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 
ᐊᕐᕚᕐᓗᒃ.  
 

ᐊᕐᕚᕐᓗᒃ: ᐊᑯᓐᓂᖓᓂ, ᐃᒃᓯᕙᐅᑖᖅ, 
ᐊᓯᒃᑲᓂᐊᖅᔪᐊᓂ ᐃᓚᒐᓗᐊᕋᓂ. ᐃᒃᑯᐊ ᐃᓅᒃ 
ᐃᖃᓗᒃᑑᑦᑎᐊᕐᒥ ᐊᑐᖅᑐᐊᕐᒥᒐᔅᓯᐅᒃ 
ᐃᓱᓕᕝᕕᔅᓴᐅᑎᖃᖅᑐᓂᑦ ᒫᑦᓯ 31, 2027. ᑖᓐᓇ 
ᐊᑎᓕᐅᖅᑕᐅᓚᐅᖅᓯᒪᔪᖅ ᐊᑐᖅᑐᐊᕐᓂᖅ 1987-ᒥ 
ᐊᒻᒪᓗ ᑖᓐᓇ ᐊᑭᖃᖅᑐᓂ $1,110,922.00 
ᐊᕐᕌᒍᑕᒫᑦ. ᐃᓱᓕᓕᖅᐸᑦ 40-ᓂᑦ ᐅᑭᐅᓂᑦ 
ᐊᑎᓕᐅᖅᑕᐅᓯᒪᔪᖅ ᑕᐃᒪ ᐊᑐᓕᕋᔭᕐᒪᑕ $44 
ᒥᓕᐊᓐᓂᑦ.  
 
ᖃᓄᕐᓕ ᐃᓕᑦᑎᓯᒪᕕᓯ 
ᖃᓄᐃᓂᐊᑲᓐᓂᐸᓐᓂᐊᓕᖅᐱᓯ ᑖᓐᓇ 
ᐃᓕᓯᔾᔪᑎᒋᓪᓗᒍ ᐋᖅᑭᓯᒪᔭᒥᓂᖅᓯ ᑕᐃᑲᓂ 
ᐊᑎᓕᐅᖅᑕᐅᓚᐅᖅᓯᒪᔪᖅ 1987? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐊᒥᓱᓂᑦ 
ᐃᓕᔅᓯᓯᕈᓘᔭᖅᑰᓕᖅᑐᒍᑦ ᑕᕝᕘᓇ ᐅᑭᐅᑎᒍᑦ 
ᐊᒥᓱᓄᑦ ᐊᑐᖅᑐᐊᖃᑦᑕᓂᒃᑯᑦ ᑕᒪᒃᑯᓂᖓ 
ᓇᒻᒥᓂᕆᔭᐅᔪᓂᑦ ᑕᒪᒃᑯᐊ ᓇᒻᒥᓂᕆᔭᐅᒻᒪᑕ 
ᓄᓇᓕᒻᒥᐅᑕᐅᔪᓄᑦ ᑮᓇᐅᔭᓕᐅᕈᑕᐅᓪᓗᑎᓪᓗ. 
 
ᑕᒪᒃᑯᐊ ᕿᒥᕐᕈᔭᕗᑦ ᒫᓐᓇ ᓄᑖᒥᒃ 
ᐊᖏᖃᑎᒌᒍᑎᓕᐅᕐᓂᕐᒥᑦ ᐊᑐᖅᑐᐊᓂᕐᒧᑦ 
ᑕᒪᒃᑯᓂᖓ ᐱᖁᑎᖅᔪᐊᓂᑦ ᐃᒡᓗᖅᔪᐊᓂᓪᓗ. ᑖᓐᓇ 
ᐊᑭᑐᔫᒐᓗᐊᖅ ᑭᓯᐊᓂ ᐊᐅᓚᑦᓯᖃᓯᐅᑎᒻᒪᑦ 
ᐃᖏᕐᕋᓂᖓᓂᒃ ᑖᔅᓱᒪᑉ ᑎᑎᕋᕐᕕᐅᑉ ᑭᓯᐊᓂ 
ᓯᕗᒧᐊᑦᑎᑦᓯᔪᒍᑦ ᑕᒪᒃᑯᓂᖓ ᓄᑖᓂᒃ ᒪᓕᒐᕐᓂᒃ 
ᐊᐅᓚᑦᓯᓇᔭᖅᑐᓂᒃ ᖃᓄᖅ ᐊᐅᓪᓛᕐᓂᕆᔭᖓᓂᒃ 
ᐊᑐᖅᑐᐊᕐᓂᐊᕌᖓᑉᑕ ᐱᖁᑎᒋᔭᐅᔪᓂᒃ 
ᑎᑎᕋᕐᕕᓐᓂᒡᓗ ᒐᕙᒪᑉ ᐱᖁᑎᒋᙱᑕᖏᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᑖᒃᑯᓄᖓ ᐊᐱᖅᑯᓯᔅᓴᐃᑦ? ᒥᔅᑕ ᓯᐊᓪ. 

ᓯᐊᓪ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒐᕙᒪᒃᑯᑦ ᒫᓐᓇᒫᖅ ᐅᓂᒃᑳᕆᓚᐅᖅᑕᖏᑦ 
ᓂᐅᕕᕐᓂᕐᒧᑦ ᐅᖃᖅᓯᒪᒻᒪᑕ ᑖᒃᑯᐊ ᑭᙵᐃᑦ 
ᐊᓪᓚᕝᕕᖓᓄᑦ ᑖᒃᑯᐊ ᐊᓂᖅᑎᕆᒋᐊᖃᕐᓂᕐᒧᑦ 
ᑭᓱᓂᒃ ᖃᐅᔨᓴᕈᑕᐅᓚᐅᖅᑐᓂᑦ ᑭᓱᓂᒃ 
ᖃᐅᔨᓚᐅᖅᑲᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐅᑕᖅᑭᑲᐃᓐᓇᕈᓐᓇᕈᕕᑦ ᓇᓂᒐᓱᐊᕋᒃᑯ 
ᓇᓪᓕᐊᓃᒻᒪᖔᑦ ᑕᐃᓐᓇ ᐅᖃᐅᓯᐅᔪᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᑖᓐᓇ ᑳᓐᑐᕌᒃᑦ C-546, ᑕᒪᒃᑯᐊ 
ᓇᒦᒻᒪᖔᑦ ᒥᓂᔅᑕᑉ ᐊᖓᔪᖅᑲᐅᑎᖏᓪᓗ 
ᖃᐅᔨᒪᓂᐊᕐᖓᑕ (ᑐᓵᔨ ᓄᖅᑲᖅᐳᖅ) ᓇᓕᖅᓯᑭᐊᖅ 
ᑭᐅᓇᓱᒍᒪᕙ ᑖᔅᓱᒧᖓ? 
 
(ᑐᓵᔨᑎᒍᑦ) C-546-ᒥᒃ ᓈᓴᐅᑎᓕᒃ. 
ᓇᓂᔭᑦᓴᐅᑦᓯᐊᙱᒻᒪᑦ ᒪᑉᐱᒐᖃᙱᒻᒪᑕ ᑖᒃᑯᐊ 
ᓇᓂᓯᑦᓴᐅᑎᒋᒍᑕᐅᒐᔭᖅᑐᓂᒃ ᕿᓂᕋᓱᒃᑲᓗᐊᕐᓗᓂ 
ᐃᒪᓐᓇ ᐋᖅᑭᑦᑎᐊᖅᓯᒪᑉᐸᑕ 
ᐱᔭᕆᐊᑭᓐᓇᕋᓗᐊᖅᑑᒐᓗᐊᖅ ᑕᒪᓐᓇᖃᐃ 
ᐃᓕᒍᓐᓇᕐᒥᔭᓯ ᐱᓕᕆᔨᑦᓯ ᐃᓕᒍᓐᓇᖅᑕᖓᑦ 
ᓇᓂᓇᓱᐊᒋᐊᖏᑦ ᐱᔭᕆᐊᑭᓐᓂᖅᓴᐅᓂᐊᕐᖓᑕ. 
 
ᑲᑎᒪᔨᐅᖃᑎᒃᑲ ᐃᖅᑲᐃᑎᓗᒋᑦ ᐊᐱᖅᑯᑎᒥᒃ 
ᐅᖃᐅᓯᖃᕌᖓᑦᑎ ᓇᓪᓕᐊᖑᒻᒪᖔᑕ ᑳᓐᑐᕌᑉ 
ᓈᓴᐅᑎᖓ ᐅᖃᖃᑦᑕᕐᓗᓯ ᖃᐅᔨᒪᖃᑦᑕᕐᓂᐊᕐᒪᑕ. 

(ᑐᓵᔨᒃᑰᕈᓐᓃᖅᑐᖅ) ᐊᐱᖅᑯᑎᒧᑦ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᑕᐃᒪ 
ᓇᓂᒍᓐᓇᕋᑖᙱᓚᕋ ᑖᓐᓇ ᐊᑕᐅᓯᕐᒨᖓᓚᐅᙱᒻᒪᑦ 
ᑳᓐᑐᕌᒃᑦ-ᒐᓱᐊᕐᓂᒃᑰᓚᐅᕐᖓᑦ ᐃᒻᒪᖃ ᑖᒃᑯᐊ 
ᐊᑕᐅᓯᕐᒧᑦ ᑳᓐᑐᕌᒃᑦ-ᑕᐅᑎᒃᑯᑦᑎᒍ ᒪᑉᐱᒐᖏᑦ 
ᐋᖅᑭᑦᓯᐊᕋᔭᖅᑐᑦ. 
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. ᒐᕙᒪᒃᑯᑦ ᒫᓐᓇᒧᑦ 
ᐅᓂᒃᑳᓚᐅᕐᒪᑕ ᓂᐅᕕᕐᓂᕐᒧᑦ ᐅᖃᖅᓯᒪᒻᒪᑕ 
ᐱᓕᕆᕕᓯ ᐊᔾᔨᒌᙱᑦᑐᓂᒃ ᑳᓐᑐᕌᒃᑦ-ᑎᑦᓯᓚᐅᕐᖓᑕ 
ᐊᓂᖅᑎᕆᔾᔪᑎᒃᓴᓂᒃ ᐄ’, ᑖᒃᑯᐊ ᐊᑭᓕᐅᑏᑦ 
ᖃᖓᑕᔫᒧᓪᓗ ᐊᑭᓕᐅᑕᐅᒐᔭᖅᑐᑦ ᑭᓇ 
ᓈᒻᒪᓐᓂᖅᐹᖑᒐᔭᖅᑲ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᓪ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐃᒃᓯᕙᐅᑖᖅ, ᑖᒃᑯᐊ ᐊᑕᐅᓯᕐᒨᖓᔪᓂᒃ ᑳᓐᑐᕌᒃᑦ-
ᑎᑦᓯᓂᕐᒧᑦ ᖃᖓᑦᑕᐅᑎᓂᒃ ᐃᓛᒃ 
ᖃᖓᑕᖃᑦᑕᖅᑎᑦᓯᓂᕐᒧᑦ ᑖᒃᑯᐊ ᒪᓕᖃᑦᑕᖅᑐᑦ 
ᒪᓂᒪᓂᖏᓐᓂᒃ ᑕᐃᑦᓱᒧᖓ 
ᑐᐊᕕᕐᓇᖅᑐᖃᖅᑎᓪᓗᒍᓘᓐᓃᑦ ᑕᐃᒫᒃ 
ᐃᒻᒥᒃᑰᖅᑐᓂᒃ ᑳᓐᑐᕌᒃᑦ-ᑎᑦᓯᒐᔭᖅᑐᑦ ᑖᓐᓇ 
ᑭᖑᓪᓕᖅᐹᕆᓗᒍ ᓲᕐᓗ ᐊᑐᖅᑕᐅᒍᓐᓇᖅᑐᓂᒃ 
ᖃᖓᑕᔫᒃᑯᑦ ᐊᔾᔨᒌᖃᑦᑕᙱᒻᒪᑕ ᑖᒃᑯᐊ ᓂᑭᑦ 
ᐃᓛᒃ ᐊᑐᓃᖅᑐᑦ ᑭᓯᐊᓂ ᐊᑕᐅᓯᐅᙱᑦᑐᒥᒃ 
ᐊᑭᓂᒃ ᐱᒐᓱᖃᑦᑕᖅᑐᒍᑦ ᑳᓐᑐᕌᒃᑦ-ᑎᑦᓯᓚᐅᕋᑦᑕ 
ᐊᑕᐅᓯᐅᓕᖓᔪᓂᒃ ᐃᓛᒃ ᐃᓄᑑᔪᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᐄ, ᑖᓐᓇ ᐱᔾᔪᑎᖃᖅᑐᖅ C-
864, ᑕᐃᒪ ᑖᒃᑯᐊ ᒫᓐᓇᒫᖅ ᐃᓛᒃ ᐱᓕᕆᕕᐅᔪᖅ 
ᐊᑭᓖᓚᐅᕐᖓᑦ $275,668-ᓂᑦ 2008-09-ᒥ 
ᑖᒃᑯᓄᖓ ᓄᓇᓯᐅᑎᓕᒫᓂᒃ ᐊᑕᐅᓯᕐᒥᒃ 
ᓂᐅᕕᓚᐅᖅᑳᑦ ᓄᓇᓯᐅᒻᒥᒃ. ᓇᓕᖅᓯᑭᐊᖅ 
ᑭᐅᒍᒪᕙ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 
ᐊᐱᖅᑯᑎᓐᓄᑦ. (ᑐᓵᔨᑎᒍᑦ) ᑕᒪᒃᑯᐊ ᓄᓇᓯᐅᑏᑦ 
ᑕᐃᒃᑯᐊ ᑐᐊᕕᓐᓇᑎᓪᓗᒍ ᐊᑐᖅᑕᐅᔪᔅᓴᐃᑦ 
ᕿᓂᖅᑎᓐᓄᑦ ᑐᓂᐅᖅᑲᐅᑎᐅᓚᐅᖅᑐᖅ. 
 
ᐳᐃᒍᓐᓂᕈᒪ 9-ᓗᑭᐊᖅ 10-ᖑᓚᐅᖅᑐᑦ ᑖᒃᑯᐊ 
ᓂᐅᕕᖅᑕᐅᔪᑦ. ᑕᐃᒃᑯᐊ ᓄᓇᒃᑰᔫᑦ ᓄᓇᑐᐃᓐᓇᒃᑯᑦ 
ᐃᖏᕐᕋᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᒃᑯᓪᓗ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 
(ᑐᓵᔨᑎᒍᑦ) ᐊᐱᖅᑯᑎᒃᑲᓐᓃᑦ ᓱᓕ ᑖᒃᑯᓄᖓ 
ᒐᕙᒪᓕᕆᔨᒃᑯᓐᓄᑦ. ᑕᑯᒃᑲᓂᓐᖏᓐᓇᒪ ᐃᓵᖓᔪᓂᒃ 
ᐊᒻᒪᓗ ᓯᕿᓐᖑᔭᖅ ᐃᓕᑕᕆᓪᓗᒍ. ᐄ, ᑕᐃᒪ 
ᐱᕙᓪᓕᐊᓂᕗᑦ ᐅᓂᒃᑳᕈᓐᓇᓕᖅᑕᕗᑦ. ᑖᒃᑯᐊ 
ᓄᑖᒥᒃ ᐱᒋᐊᕐᓂᐊᕋᑦᑕ ᐱᓕᕆᕕᒻᒥᒃ ᖃᐅᑉᐸᑦ. 
(ᑐᓵᔨᒃᑰᕈᓐᓃᖅᑐᖅ) ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᐊᖏᖅᑐᐃᓐᓇᐅᕗᓯ. ᖁᔭᓐᓇᒦᒃ 
ᒥᓂᔅᑕ ᑯᓱᒐᖅ ᓂᓪᓕᑲᐃᓐᓇᕈᒪᒍᕕᑦ 
ᐱᕕᖃᓕᕆᕗᑎᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, 
ᖁᔭᓐᓇᒦᒻᒪᕆᐊᓗᒃ ᐃᒃᓯᕙᐅᑖᖅ ᑖᒃᑯᐊᓗ 
ᐱᓕᕆᔨᕗᑦ ᑕᒫᓃᑦᑐᑦ ᑕᒪᑐᒥᖓ 
ᐱᓕᕆᐊᕐᑲᓲᖑᒻᒪᑕ ᐊᒃᓱᕈᓐᓇᖅᑑᓲᖑᒻᒪᑦ ᑕᒪᓐᓇ 
ᐱᓕᕆᐊᕐᕆᓇᓱᒃᑐᒍ ᖁᔭᓐᓇᒦᖅᐸᒃᑲ ᐊᒃᓱᕈᖅᑐᑎᒃ 
ᑕᒪᑐᒥᖓ ᑳᑦᑐᓛᓕᕆᓂᕐᒥᒃ ᐱᓕᕆᓲᖑᒻᒪᑕ 
ᑕᒪᐃᓐᓂᒃ ᓄᓇᓕᒻᒥᒃ ᑕᒪᓐᓇ ᐱᓕᕆᐊᕐᕆᓪᓗᒍ. 
 
ᐃᓕᒃᓯᓗ ᑲᑎᒪᔨᐅᖃᑎᒃᑲ ᖁᔭᓐᓇᒦᒃ ᑖᒃᑯᓂᖓ 
ᕿᒥᕐᕈᑦᓯᐊᕈᒪᒐᑦᓯ. ᑕᐃᒪᓐᓇᐃᓕᐅᖅᑐᓂ ᑭᓯᐊᓂ 
ᐃᖢᐊᓛᖑᖃᑦᑕᕐᒪᑦ. ᑕᐃᒪᑐᖅ ᑕᕝᕙᓂ ᐅᓪᓗᒥ 
ᑕᖅᑭᓂᓪᓗ ᖃᐃᔪᓂ ᐃᓱᒫᓘᑎᖃᕌᖓᑦᓯ 
ᑕᒪᒃᑯᓂᖓ ᖃᐅᔨᒋᐊᖅᕕᒋᖃᑦᑕᓯᓐᖓ ᑲᑎᒪᕕᐅᑉ 
ᓯᓚᑖᓂᓘᓐᓃᑦ.  
 
ᖁᔭᓐᓇᒦᒃ, ᐃᒃᓯᕙᐅᑕᐅᑦᓯᐊᖅᑲᐅᒐᕕᑦ 
ᐅᖃᓪᓗᕆᔅᓴᑎᓪᓗᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ ᐊᒻᒪᓗ 
ᑖᒃᑯᐊ ᐃᖅᑲᓇᐃᔭᖅᑎᑎᑦ. ᖁᔭᓐᓇᒦᖅᑲᒃᑲ 
ᖃᐃᔪᓐᓇᕋᑖᕋᑦᓯ. ᐃᖅᓱᖅᑏ, ᐃᑲᔪᕈᓐᓇᕈᕕᒋᑦ. 
ᖁᔭᓐᓇᒦᖔᓯᑦ. 
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ 
ᓇᐃᓴᐅᑎᖓ 20, ᑲᑎᒪᑐᐃᓐᓇᓚᐅᖅᑎᓪᓗᒋᑦ 
ᐅᓂᒃᑳᖏᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. 
ᑲᑎᒪᔨᖁᑎᑎᑦ ᕿᒥᕐᕈᖅᑲᐅᔪᑦ ᑖᒃᑯᓂᖓ  



ᐊᐃᑉᐱᖅ, ᔫᓂ 1, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2026

ᐊᓚᒃᑲᑦᑕᐅᓯᒪᔪᓂᒃ ᓇᒻᒪᓕᓐᓂᒃ 66-3(2), 99-3(2) 
ᐊᒻᒪ 100-3(2) ᐊᒻᒪᓗ ᑲᔪᓯᑦᑎᐊᕐᕈᓐᓇᖅᑲᐅᒐᑦᑕ 
ᐅᓂᒃᑳᕈᓐᓇᓯᒻᒥᔪᖓ. ᐊᒻᒪᓗ ᐅᖃᖅᑎᑦᑎᔩ, 
ᓅᑦᑎᒋᐊᖅᐳᖓ ᑖᒃᑯᐊ ᑲᑎᒪᑐᐃᓐᓇᑎᓪᓗᒋᑦ 
ᐊᖏᖅᑕᐅᖁᓪᓗᒋᑦ ᑲᑎᒪᔾᔪᑎᒋᖅᑲᐅᔭᕗᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐱᖁᔨᕗᖔᕈᑎᑕᖃᒻᒪᑦ, ᐊᐃᑉᐱᖅᑕᐅᕚ, ᒥᔅᑕ 
ᐊᕐᕚᓪᓗᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ. ᑖᒃᓱᒥᖓ 
ᐱᖁᔨᕗᖔᕈᒻᒥᑦ ᓈᒻᒪᓴᖅᑐᑦ ᐃᓵᓪᓕᑦ, 
ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
 
21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
22. ᑲᑎᒪᔾᔪᑎᔅᓴᐃᑦ. ᒥᔅᑕ ᑎᑎᕋᖅᑎ 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ):ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᖃᐅᑉᐸᑦ ᑲᑎᒪᓂᐊᕐᒪᑕ ᑖᒃᑯᐊ ᒪᓕᒐᓕᕆᔩᑦ 
ᐊᒻᒪᓗ ᑲᑎᒪᑐᐃᓐᓇᕐᓂᐊᖅᑐᑦ ᒪᓕᒐᓕᐅᖅᑎᓕᒫᑦ 
10:30 ᓇᓄᖅ ᑲᑎᒪᕕᐊᓂ.  
 
ᑲᑎᒪᔾᔪᑏᑦ, ᔫᓂ 2-ᒧᑦ:  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᓴᖅᑭᑕᐅᔪᖅ ᑎᑎᖅᑲᒃ 13 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 66 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 99 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 100 - 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑲᑎᒪᓂᖅᐳᑦ 
ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ ᔫᓂ 2, 
1:30-ᑉᐸᑦ ᐱᒋᐊᓛᕐᒥᔪᒍᑦ ᐅᓐᓄᓴᒃᑯᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᐳᖅ 18:01ᒥ



 

 

 
 


